
ᒪᑭᕕᒃ ᑯᐊᐳᕇᓴᓐ 
ᒪᑭᕕᒃ ᓄᓇᓕᑐᙯᑦ ᑎᒥᖁᑎᒋᕙᖓᑦ ᑎᓕᔭᐅᒍᑎᖃᕐᓯᒪᑦᓱᓂ 
ᑭᒡᒐᑐᕐᓂᐊᑎᓪᓗᒍ ᓯᕗᒧᐊᑦᑎᓯᕙᓪᓕᐊᓗᓂᓗ ᐃᓄᐃᑦ ᐱᒍᒪᔭᖏᓐᓂᒃ 
ᓄᓇᕕᒻᒥ. ᐃᓚᐅᔪᖁᑎᑐᐊᖃᕐᑐᖅ ᐃᓄᓐᓂᒃ ᐱᕙᓪᓕᖁᑎᑖᕐᓯᒪᔪᓂᒃ 
ᔦᒥᓯ ᐯᑉ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᐅᓯᒪᔪᒥᑦ. 
ᒪᑭᕕᒃ ᐃᑉᐱᒋᔭᖃᕆᐊᖃᕐᐳᖅ ᑲᔪᓯᑎᑕᐅᑦᓯᐊᒪᖔᑕ 
ᐱᓂᐊᕐᓂᓕᕆᓂᒃᑯᑦ ᐃᓄᓕᕆᓂᒃᑯᑦ ᐱᐅᓯᑐᖃᓕᕆᓂᒃᑯᓗ 
ᐱᕙᓪᓕᖁᑎᑖᕆᓯᒪᔭᖏᑦ ᐊᖏᖃᑎᒌᓐᓂᑯᑦ. ᐊᐅᓚᑦᓯᓂᕐᒧᓗ 
ᕿᑐᕐᖏᐅᕋᓱᐊᕐᓂᒥᓪᓗ ᑮᓇᐅᔭᓂᒃ ᐅᑎᕐᕕᐅᒍᑎᑦᓴᔭᓂᒃ ᐃᓄᐃᑦ 
ᐃᓚᐅᒍᓐᓇᓯᖁᓪᓗᒋᑦ ᑕᕐᕋᒥ ᑮᓇᐅᔭᑎᒍᑦ ᒪᑭᑕᒐᓱᐊᕐᓂᓄᑦ.

ᑕᕐᕋᓕᒃ 
ᑕᕐᕋᓕᒃ ᕿᒥᕐᕈᐊᖑᕐᑎᑕᐅᓲᒍᕗᑦ ᒪᑭᕝᕕᒥ – ᐁᑦᑐᑑᑎᐅᑦᓱᑎᒃ 
ᐊᑭᖃᕐᑎᓇᒋᑦ ᐃᓄᓐᓄᑦ ᐃᓚᐅᒍᑎᓕᓐᓄᑦ ᔦᒥᓯ ᐯᒥ ᑯᐯᒃᓗ 
ᑕᕐᕋᖓᓂ ᐊᖏᖃᑎᒌᒍᑎᒧᑦ. ᑕᒐ ᐊᑐᐊᕋᑦᓴᑕᖏᑦ ᐱᓯᒪᔪᐃᓐᓇ

ᐊᓪᓚᑕᐅᓯᒪᔪᓂᒃ ᑐᕌᕐᑎᓗᒋᑦ ᐊᑐᐊᒐᓕᐅᕐᑎᒧᑦ ᐊᑐᐊᕋᑦᓴᓕ
ᐊᒍᓯᒪᔪᓂᓪᓗ, ᐊᓪᓚᖑᐊᕐᑕᐅᓯᒪᔪᓂᓪᓗ ᐊᑦᔨᖁᑎᓂᓪᓘᓃᑦ. 

ᐊᓂᕐᕋᑐᑦ ᐳᐃᔨᓯᐅᕐᑐᕕᓃᑦ, ᓴᓪᓗᐃᑦ, 1965. ᐱᕈᕐᓴᑎᓪᓗᒍ ᐳᑐᓕᒃ ᐃᓕᓰᑦᑐᒃ ᓄᓇᓕᒻᒥ. ᐊᑐᐊᕐᓯᒋᑦ 
ᐅᓂᒃᑳᑕᖏᓐᓂᑦ ᑌᑦᓱᒪᓂ ᐅᓪᓗᒥᒧᑦ ᐊᖑᑎᒃ ᒪᑉᐱᕋᖅ 10.

ᖃᕆᑕᐅᔭᒃᑰᑦ ᕿᒥᕐᕈᐊᑕᖔᕈᒪᕕᑦ?
ᑖᓐᓇ QR code-ᖑᓂᕋᕐᑕᖅ 

ᖁᐳᑖᓕᒃ ᖃᕆᑕᐅᔭᕐᓄᑦ ᐅᕝᕙᓘᓐᓃᑦ 
ᐅᖄᓚᐅᑎᓐᓄᑦ ᐊᒻᒪᓗᒍ!

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ
ᖃᖓᐅᓂᖏᑦ

ᐅᓐᓂᑑᑎᓕᐅᕐᑐᕕᓂᐅᓕᕐᑎᓗᒋᑦ 
ᖃᐅᔨᓴᕐᑐᕕᓂᐅᑦᓱᑎᑦ 
ᐃᓅᓱᑦᑐᐃᑦ 
ᓴᐳᒻᒥᔨᖏᓐᓂᑦ ᑲᒥᓯᓇᖓᑦ 
ᐱᒍᓐᓇᐅᑎᖏᓐᓂᑦ ᐃᓄᐃᑦ 
ᐊᒻᒪᓗ ᐃᓅᓱᑦᑐᐃᑦ.

RACYS-ᖑᓂᕋᕐᑕᐅᔪᑦ 
ᐱᓇᓱᑦᑎᑖᕐᓂᖁᑦ 
ᒣᓇ ᐳᐆᓐᒥᒃ 
ᐊᑕᐅᑦᓯᑯᓕᕐᑎᓯᓂᐊᕐᑎᓗᒍ 
ᐃᓅᓱᑦᑐᐃᑦ ᐃᓚᒌᓗ 
ᐃᒫᙰᕐᑎᖏᓐᓂᑦ.

ᐅᑭᐊᖓᓂ

ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᑲᑎᖕᖓᔨᓕᐅᕐᓂᖁᑦ 
ᓱᑫᑦ ᑲᑎᖕᖓᔨᖏᓐᓂᑦ 
ᑭᒡᒐᑐᕐᑎᖃᕐᓱᑎᑦ 
ᑎᒥᐅᔪᓕᒫᓂᑦ 
ᐃᓄᑐᖃᕐᓂᓗ 
ᓄᓇᕕᒻᒥᐅᓂᑦ.

ᖃᐅᔨᒋᐊᕐᕕᖃᕐᓂᖁᑦ, 
ᐊᒥᓱᐃᓂᑦ 
ᐅᖄᕕᖃᕐᓱᑎᑦ 
ᐃᓕᒃᑰᑐᓂᓗ 
ᐊᐱᕐᓱᑲᑦᑕᓱᑎᑦ 
ᖃᓄᖅ ᐱᒍᑦᔨᒍᑎᖏᑦ 
ᐋᕐᕿᒋᐊᕐᑕᐅᒍᓐᓇᒪᖔᑕ 
ᐃᓗᕐᕈᓯᖅ 
ᐊᑦᑕᓀᑦᑐᓂᐊᕐᒪᑦ 
ᐊᒻᒪᓗ 
ᐃᑉᐱᒋᔭᖃᕐᓗᑎᑦ 
ᑭᖕᖑᒪᒋᔭᐅᔪᓂᑦ 
ᐱᒍᑦᔨᒍᓯᐅᔪᓂᑦ 
ᓄᓇᕕᒻᒥᐅᓂᑦ.

ᑲᑎᖕᖓᓂᕐᖁᑦ 
ᐊᑎᑲᒥᒃᑯᓗ ᐃᓄᐃᓪᓗ.

ᓱᑫᑦ 
ᑐᓴᕐᑎᓯᒍᑎᓕᐅᕐᓂᖁᑦ 
ᓴᐳᑦᔭᐅᔪᒥᒃ 
ᐃᓕᓐᓂᐊᕕᕐᔪᐊᖓᓄᑦ 
ᒪᓐᑐᕆᐊᓪ ᐱᑐᑦᓯᒪᔪᑦ-
ᑎᒍᑦ. ᑭᖑᓂᐊᒍᑦ 
ᓱᑫᑦ ᑐᓴᕐᑎᓯᒍᑎᖏᑦ 
ᓄᐃᓕᕐᓂᕆᕗᑦ 
ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓᑦ 
ᓄᐃᑕᐅᑦᓱᓂ ᓱᑫᑦ 
ᐱᓇᓱᖃᑎᖐᑦᑐᑦ.

ᐱᕙᓪᓕᐊᑕᐅᑦᓱᓂ 
ᐃᓚᒌᑦ ᑲᑎᖕᖓᔨᖏᑦ 
ᓱᑫᑦ ᐱᓇᓱᖃᑎᒌᑦᑐᑦ 
ᐅᓐᓂᑑᑎᓕᐊᕕᓂᖏᑦᑕ 
ᑭᖑᓂᐊᒍᑦ.

ᐱᓇᓱᓐᓃᑦ ᑐᕌᕐᑐᑦ 
ᐃᓄᑐᐃᓐᓇᓄᑦ-ᐊᐅᓚᑕᐅᔪᓂᒃ 
ᐱᐊᕋᕐᓂᒃ, ᐅᕕᒃᑲᓂᒃᓗ ᐊᒻᒪᓗ 
ᐃᓚᒌᓂᒃ ᐱᑦᔪᔨᓂᑦᓴᓄᑦ
ᐊᑦᔨᖑᐊᑦ: ᑐᓂᕐᕈᓯᐊᖑᓯᒪᔪᑦ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᓐᓂᑦ

ᓄᓇᕕᒻᒥ ᐱᓇᓱᒐᖃᕐᕖᑦ ᐱᓇᓱᑉᐳᑦ ᐱᑕᖃᕐᑎᓯᒍᑎᐅᓛᕐᑐᓂᒃ ᐃᓗᕐᖁᓯᕐᒧᑦ 
ᓇᒻᒪᓯᓕᑎᕐᓯᒪᓂᕐᓴᓂᒃ ᐅᕕᒃᑲᓂᒃ ᓴᐳᑦᔨᓂᕐᒧᑦ ᐱᑦᔪᔨᒍᑎᓂᒃ ᓄᓇᕕᒻᒥ 
ᑎᑭᐅᑎᕙᓪᓕᐊᓕᕐᐳᑦ ᓇᒻᒥᓂᖅ-ᑐᑭᑖᕆᖃᑦᑕᕈᓐᓇᓂᑦᓴᒥᓄᑦ ᐊᒻᒪᓗ 
ᐃᒻᒥᓂᕿᓂᕐᓴᐅᓗᑎᒃ ᐱᔪᓐᓇᓂᑦᓴᖓᓄᑦ ᓄᓇᕕᒻᒥ ᐃᓗᓯᓕᕆᓂᕐᓄᓗ 
ᐃᓄᓕᕆᓂᕐᓄᓗ ᐱᑦᔪᔨᕕᐅᑉ.

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑦ ᓴᕐᕿᑎᑕᐅᓂᖃᓚᐅᔪᕗᖅ 2017-ᒥ ᑌᑦᓱᒪᓂ 
ᓄᓇᕕᒻᒥ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᒃ ᐱᓇᓱᑦᑎᑕᓚᐅᕐᓯᒪᒻᒪᑦ 
ᓄᓇᕕᒻᒥ ᑲᑎᐅᑎᑎᑕᐅᓯᒪᒍᑎᖏᓐᓄᑦ ᐅᕕᒃᑫᓗ ᐃᓚᒌᑦᑐᓂᓪᓗ ᐱᑦᔪᔨᒍᑎᓄᑦ 
ᐊᔪᖀᒋᐊᕐᑎ ᒣᓇ ᐳᐆᓐ. ᓱᑫᑦᑯᑦ ᐱᓇᓱᖃᑎᒌᑦᑐᖁᑎᖏᑦ ᓄᐃᑕᐅᓕᓚᐅᔪᒻᒥᔪᑦ 
ᐱᓇᓱᒐᖃᕐᕖᑦ ᐅᓇᒻᒥᓱᐊᒍᑎᓖᑦ ᓯᕗᓕᕐᑎᖏᓐᓂᑦ ᐱᔪᓂᒃ, ᑭᒃᒐᑐᕐᓱᑎᒃ 
ᐃᓘᓐᓇᒐᓚᖏᓐᓂᒃ ᓄᓇᕕᐅᑉ 14-ᖑᑦᓱᑎᒃ ᓄᓇᓕᖏᓐᓂᒃ. ᐊᕐᕌᒎᓐᓂ 
ᒪᕐᕉᓂ ᑐᑭᓯᓂᐊᕐᓃᓗ, ᐅᖃᖃᑎᒌᓐᓂᖃᕐᓃᓗ ᐊᒻᒪᓗ ᐊᐱᕐᓱᓂᑲᑦᑕᓃᑦ 
ᐊᑑᑎᔭᐅᓂᖃᓚᐅᔪᕗᑦ ᐱᑦᔪᑎᐅᑎᓪᓗᒋᑦ ᑭᖕᖒᒪᑦᓯᒍᑎᐅᔪᑦ ᐅᕕᒃᑫᑦ 
ᐱᑦᔪᔭᐅᒍᑎᖏᓐᓄᑦ ᐊᒻᒪᓗ ᑖᒃᑯᐊ ᐱᑦᔪᔨᒍᑎᐅᔪᑦ ᖃᓄᐃᓘᕐᓗᒋᑦ 
ᐋᕐᕿᒋᐊᕋᔭᕐᒪᖔᑕ ᐃᓄᑐᐃᓐᓀᑦ ᐃᓗᕐᖁᓯᖓᑎᒎᕐᓂᓴᓕᐊᖑᓗᑎᒃ. ᓄᓇᕕᒻᒥ 
ᐃᓚᒌᑦ ᐸᐸᑕᐅᕕᖓᑦ ᓴᕐᕿᑎᑕᐅᓂᖃᓚᐅᔪᕗᖅ 2019-ᖑᑎᓪᓗᒍ ᓄᐃᑕ
ᐅᒍᑎᖃᕐᓱᓂ ᐅᖃᖃᑎᒌᒍᑎᐅᓯᒪᔪᓂᒃ ᑌᒪᖕᖓᓂᓪᓗ ᐱᔭᖃᕐᐸᓕᐊᓂᖃᑐᐃᓐᓇᖁᖅ, 
ᐊᖏᕐᑕᐅᒍᑎᑖᕐᓱᑎᒃᓗ ᓇᒻᒥᓂᖅ ᑲᑎᖕᖓᔨᖁᑎᖃᕋᔭᕐᓂᒥᓄᑦ, ᑖᒃᑯᐊ 
ᓴᕐᕿᑎᑕᐅᓂᖃᓛᓕᕐᑐᑦ ᐅᑭᐊᖑᓚᖓᔪᒥ.
ᓄᓇᕕᒻᒥ ᐅᕕᒃᑲᓂᒃ ᐱᑦᔪᔨᒍᑏᑦ ᖁᕕᐊᒋᔭᐅᖕᖏᑐᒻᒪᕆᐅᕙᑉᐳᑦ 

ᐱᑕᖃᖕᖏᓗᐊᕐᒪᑕ ᕿᑐᕐᖓᐅᔪᓄᑦ ᐊᓂᕐᕋᕆᔭᐅᑫᓐᓇᕋᔭᕐᑐᑦ ᐱᓇᓱᑦᑎᖃᖕᖏᓗ
ᐊᕐᓱᑎᒃᓗ ᑲᒪᒋᔭᖃᕋᔭᕐᑐᓂᒃ. ᐊᒥᓲᓗᐊᕐᑐᑦ ᐃᓄᑐᐃᓐᓀᑦ ᕿᑐᕐᖓᖏᑦ 
ᑲᒪᒋᔭᐅᓗᐊᕐᑐᑦ ᑯᐯᒃ ᓄᓇᓕᕐᓚᖓᑕ ᐱᑦᔪᔨᒍᑎᖏᓐᓄᑦ ᐅᕕᒃᑲᓂᒃ 
ᓴᐳᒻᒥᓂᕐᒥᒃ ᐊᐅᓪᓚᑎᑦᓯᑲᑕᓗᐊᕐᓱᑎᒃᓗ ᖃᓪᓗᓈᑦ ᓄᓇᖏᓐᓄᑦ ᕿᑐᕐᖓᐅᔪᑦ 
ᑲᒪᒋᔭᐅᕕᒋᓂᐊᕐᑕᖏᓐᓄᑦ, ᐊᐅᓪᓚᑎᑦᓱᒋᑦ ᓄᓇᓕᖏᓐᓂᑦ ᐃᓚᖏᓐᓂᓗ. ᑕᒪᓐᓇ 
ᓴᕐᕿᑎᑕᐅᒪᔪᖅ ᐱᑦᔪᔨᕕᐅᑉ ᓱᖏᕐᑐᑎᑦᓴᐅᔪᕆᑦᓯᓂᖃᖕᖏᓂᖓᓄᑦ.

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑦ ᐱᓇᓱᑉᐳᖅ ᐃᑲᔪᓯᓇᓱᑦᓱᓂ ᐊᓯᑦᔨᓂᑦᓴᖏᓐᓂᒃ 
ᑕᒪᑐᒪ ᐃᑲᔪᕐᓯᒍᑎᖃᕐᓱᓂ ᐃᓄᑐᐃᓐᓇᓂᒃ ᐱᓇᓱᑦᑐᓴᓂᒃ ᑲᒪᒋᐊᖕᖓᖃᑕᐅᒍᑎᓂᒃ 
ᐊᒥᓱᖕᖑᕙᓪᓕᐊᖁᑦᓱᒋᑦ ᐱᓇᓱᑦᑐᑦ ᐱᑦᔪᔨᕕᒻᒧᑦ. ᒫᓐᓇᐅᑎᓪᓗᒍ ᓇᐅᑦᓯ
ᑐᕐᑕᐅᔪᑦ ᐃᓘᓐᓇᑎᒃ ᐱᖁᔭᑎᒎᕐᑐᑎᒍᑦ ᐊᑐᕐᑕᐅᓂᖃᕈᓐᓇᓂᖏᑦ, 
ᓯᕗᓪᓕᐹᖅ ᐊᖏᔫᓂᖃᕐᓱᓂ ᐊᑑᑎᔭᐅᓂᖃᓛᕐᑐᖅ ᓴᕐᕿᑎᑦᓯᓂᖓᑦ ᓇᒻᒥᓂᖅ 
ᑲᑎᖕᖓᔨᖁᑎᑦᓴᒥᓂᒃ ᓄᐃᑕᐅᓛᕐᑐᒥᒃ ᐅᑭᐊᓕᕐᐸᑦ. ᓯᕗᓂᖃᕐᒪᑕ ᐃᓄᑐᐃᓐᓇᓂᒃ 
ᐱᒋᐊᕐᑎᓯᓂᖃᕐᐸᓕᐊᓂᑦᓴᒥᒃ ᖁᓚᕆᔭᖃᕈᓐᓀᓂᑦᓴᖏᓐᓂᒃ ᐅᕕᒃᑫᓗ 
ᐃᓚᒌᖑᔪᓪᓗ ᐱᑦᔪᔭᐅᒍᑎᖏᓐᓂᒃ, ᐱᓗᐊᕐᑐᒥᒃ ᐅᕕᒃᑫᑦ ᓴᐳᑦᔭᐅᒪᒍᑎᖏᓐᓂᒃ, 
ᐱᓇᓱᖃᑎᒋᓗᒋᑦ ᐃᓗᓯᖃᑦᓯᐊᓇᕐᑐᒥᒃ ᐃᓅᓯᖃᖁᓪᓗᒋᑦ ᓄᓇᕕᒻᒥᐅᑦ 
ᕿᑐᕐᖓᖏᓪᓗ ᐃᓚᒌᑦᑐᖁᑎᖏᓪᓗ ᐱᑦᔪᔭᐅᒍᑎᒋᒍᓐᓇᑕᖏᑎᒍᑦ. ᐃᓄᑐᐃᓐᓀᑦ 
ᑕᓯᐅᕐᑎᐅᓛᕐᑐᑦ ᑐᑭᑖᕐᑐᐃᔨᐅᓗᑎᒃᓗ, ᐱᑦᔪᔨᒍᑎᖃᕐᓗᑎᒃ ᑐᖕᖓᕕᖃᑦᓯᐊᑐᓂᒃ 
ᐃᓄᑐᐃᓐᓀᑦ ᖃᐅᔨᒪᔭᖏᓐᓂᓗ ᖃᓄᐃᓘᕈᑎᑐᖃᑦᓴᔭᖏᓐᓂᓗ.

ᓯᐊᔭ ᐊᐃᕈ, ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓ ᐃᓄᑐᐃᓐᓀᑦ ᐃᓪᓕᓇᕐᑐᖁ
ᑎᖏᓐᓄᑦ ᐊᒻᒪᓗ ᓵᖕᖓᓯᒍᑎᓄᑦ ᓄᓇᕕᒻᒥ ᐃᓚᒌᑦ ᐸᖓᑕᐅᕕᖓᑕ, 
ᓴᖑᒍᑎᖃᕐᓂᐅᔭᕋᓂ ᐃᓚᒌᖑᔪᑦ ᐃᑲᔪᕐᓯᒪᔭᐅᒋᐊᖃᕐᓂᖏᓐᓅᓕᖓᔪᓂᒃ 
ᓄᓇᓕᓐᓂᓗ ᓄᓇᓕᓕᒫᓂᓗ. “ᕿᑐᕐᖓᕗᑦ ᐃᓚᒋᔭᖏᓪᓗ ᓴᐳᑦᔭᐅᒪᓂᑦᓴᒥᒃ 
ᑭᖕᖒᒪᑦᓯᒪᑕ ᐊᓂᕐᕋᒥᓂ, ᓄᓇᓕᒻᒥᓂ ᐊᒻᒪᓗ ᓄᓇᓕᓕᒫᓂᑦ. ᑲᑐᑦᔨᖃᑎ
ᒌᒍᑎᒋᑦᓯᐊᓗᒋᑦ ᐱᓇᓱᖃᑎᒌᓐᓂᖃᕆᐊᖃᕐᐳᒍᑦ ᓱᕐᖁᐃᑐᒥᒃ ᓄᓇᓕᖁᑎᓕᒫᕗᑦ 
ᖃᓄᐃᖕᖏᓯᐊᕐᓇᑐᒥᒃ ᐃᓅᓯᖃᕐᕕᐅᖁᓪᓗᒋᑦ!”

ᒫᓐᓇᓕ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑦ ᐊᖏᕐᑕᐅᒍᑎᑖᕐᓯᒪᓕᕐᒪᑦ ᓄᓇᕕᒻᒥ 
ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ ᐱᑦᔪᔨᕕᒻᒥ ᓴᕐᕿᑎᑦᓯᒍᒪᑦᓱᓂ ᓇᒻᒥᓂᖅ 
ᑲᑎᖕᖓᔨᖁᑎᑦᓴᒥᓂᒃ, ᐱᓇᓱᓚᖓᓕᕆᕗᖅ ᑐᕌᕐᑐᓂᒃ ᑮᓇᐅᔭᖁᑎᖃᕐᓂᑯᑦ 
ᐃᒻᒥᓂᕿᒍᓐᓇᓂᑦᓴᒥᓂᒃ ᐊᕗᖓᐅᓕᒋᐊᕆᓗᓂᓗ ᒪᓂᒪᑎᒍᓐᓇᑕᒥᓂ 
ᓄᓇᕕᐅᑉ ᐃᓄᑐᐃᓐᓇᖏᓐᓄᑦ ᐱᕙᓪᓕᐊᑎᑦᓯᒍᑎᖃᓯᓗᓂᓗ ᓄᓇᓕᒻᒥᓂ 
ᐱᓇᓱᑦᑎᐅᕙᓐᓂᐊᑐᓂᒃ.

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ ᐱᓇᓱᑦᑎᖏᑦ ᕚᓪᑐᐊᒥ ᑲᑎᖕᖓᓯᔪᑦ 
Anicinape/ᐊᓂᓯᓐᓇᐱᒥᒃ.



ᐅᐱᕐᖓᓴᖅ

ᓱᑫᑦ ᐱᓇᓱᖃᑎᒌᑦᑐᑦ 
ᑐᑦᓯᕋᕐᓂᖁᑦ ᓄᓇᕕᒻᒥ 
ᐃᓚᒌᑦ ᐸᐸᑕᐅᕕᖓ 
ᓲᖑᓯᐅᒥᖁᔨᑦᓱᑎᑦ 
ᐊᐅᓚᑦᓯᓂᕐᒥᒃ 
ᐱᓇᓱᑦᑎᖁᑎᖏᑦ 
ᓴᐳᑦᔭᐅᓕᐅᒥᓂᐊᕐᒪᑕ 
ᓄᓇᕕᒻᒥ 
ᐃᓗᓯᓕᕆᓂᕐᒧᑦ 
ᑲᑎᒪᔨᒃᑯᖏᓐᓄᑦ.

ᐅᑭᐊᖅ

ᐊᐅᓚᑦᓯᓂᕐᒧᑦ 
ᖃᓄᐃᓕᖓᒍᑎᑦᓴᖏᑦ 
ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓᑕ 
ᐱᕙᓪᓕᐊᑕᐅᓕᕐᓂᖁᖅ + 
ᐱᓇᓱᑦᑎᑖᕆᐊᓪᓚᓱᑎᑦ 
ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓ 
ᐱᓇᓱᑦᑕᐅᒋᐊᓕᓐᓂᑦ 
ᐱᓇᓱᒋᐊᓪᓛᓂᕐᒧᑦ 
ᐃᓕᑦᓯᓗᑎᒃᓗ ᐃᓗᕐᕈᓯᐅᑉ 
ᐊᑦᑕᓀᑦᑐᒥᒋᐊᖃᕐᓂᖓᓄᑦ 
ᐃᑲᔪᕐᓯᒍᑎᑦᓴᖏᓐᓂᑦ.

ᐅᑭᐊᖅ

ᓴᓇᓂᖅ 
ᐊᐅᓚᑦᓯᒍᓯᐅᓂᐊᕐᑐᒥᒃ 
ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓᓂᒃ. 
ᐱᓇᓱᑦᑎᑖᕆᐊᓪᓚᓱᑎᑦ 
ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓᓂ. 
ᕿᑐᕐᖓᕗᑦ 
ᐱᓇᓱᑦᑕᐅᔪᖅ 
ᐆᑦᑐᕋᐅᑎᐅᔪᖅ 
ᐃᓄᒃᔪᐊᒥ ᐱᒋᐊᕐᑐᖅ.

ᓄᓇᓕᒻᒥᐅᑦ ᐱᒋᐊᕐᑐᑦ 
ᓴᓪᓗᓂ.
ᓱᑫᑦ ᓄᐃᑦᓯᔪᑦ 
ᐃᒫᙰᕐᑎᐅᓂᐊᕐᑐᓂᑦ 
ᑲᑎᖕᖓᔨᓂᑦ 
ᐊᐅᓚᑕᐅᓂᖓᓄᑦ.

ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓ ᑲᑎᓯᔪᑦ 
ᒥᓄ ᐅᐱᒋᒐᓯᓐ-ᒥᒃ.

ᐃᒫᙰᕐᑏᑦ ᑲᑎᖕᖓᔨᖏᑦ 
ᐅᓐᓂᑑᑎᑦᓴᓕᐅᕐᖁᑦ 
ᓄᐃᑦᓯᒍᒪᑦᓱᑎᑦ 
ᑲᑎᖕᖓᔨᖏᓐᓂᑦ ᓄᓇᕕᒻᒥ 
ᐃᓚᒌᑦ ᐸᐸᑕᐅᕕᖓᓂᒃ. 
ᖃᓄᐃᓗᖁᔨᒍᑎᒃ 
ᓂᕈᐊᕈᑎᐅᔪᖅ ᓱᑫᑦᑯᓄᑦ.
ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓ 
ᐃᒻᒥᒍᑦ ᑎᒥᖕᖑᑐᖅ 
ᑲᔪᓯᓕᕐᑎᑕᐅᑦᓱᓂ 
ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔨᒃᑯᖏᓐᓄᑦ ᔫᓂ 
2023ᒥ.

ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ ᐃᓗᕐᕈᓯᒥᒃ ᐃᑉᐱᒍᓱᒋᐊᕐᑐᒥᒃ 
ᐊᓯᑦᔩᒋᐊᕐᓯᒪᕗᑦ ᑲᒪᒋᔭᐅᒍᓯᖏᓐᓂᑦ ᐃᓅᓱᑦᑐᐃᑦ ᐃᓚᒌᓗ 
ᓄᓇᕕᒻᒥ. ᐊᑎᖓ ᓄᐃᑕᑎᑦᓯᔪᖅ ᑕᒪᒋᓐᓂᒃ ᑕᑯᓐᓇᐅᔮᑕᐅᒍᓯᖏᓐᓂᒃ 
ᐊᒻᒪᓗ ᐃᓂᓪᓚᖓᒍᓯᖓᓂᒃ ᐃᓅᓱᑦᑐᓂᑦ ᐃᓚᒌᓂᓗ ᐱᒍᑦᔨᒍᑎᓂᑦ. 
ᐃᓚᐅᑎᑕᐅᓯᓂᐊᕐᑐᖅ ᐱᒍᑦᔨᕕᒃ ᐃᓅᓱᑦᑐᓄᑦ ᐃᓚᒌᓄᓗ ᓯᕗᓕᕐᑕᐅᔪᓄᑦ 
ᓱᑫᑦ, ᐊᐅᓚᑦᓯᓂᕐᒧᑦ ᑲᑎᖕᖓᔨᖏᓐᓄᑦ.

ᓱᑫᑦ ᐃᑲᔪᕐᓯᔪᖅ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ ᐱᓇᓱᑦᑎᖏᓐᓂᑦ 
ᑐᖕᖓᕕᓕᐅᕐᓗᑎᑦ ᖃᓄᐃᓕᖓᒋᐊᕈᓯᐅᓂᐊᕐᑐᓂᓗ ᐃᓅᓱᑦᑐᐃᑦ 
ᓴᐳᒻᒥᔭᐅᓂᖏᓐᓂᑦ ᐊᒻᒪᓗ ᑲᔪᓯᔪᒥᒃ ᐱᒍᑦᔨᓗᑎᑦ ᓄᓇᕕᒻᒥᐅᓂᑦ. 
ᑌᒣᒍᓐᓇᓂᐊᕈᑦᑕ, ᑕᑯᓐᓇᓱᑎᑦ ᐱᒍᑦᔨᒍᑎᐅᔪᓂᑦ ᐃᓅᓱᑦᑐᓄᑦ ᐃᓚᒌᓄᓗ 
ᓄᓇᕕᒻᒥ ᐅᓐᓂᑑᑎᓕᐅᕐᓗᑎᓗ ᐱᐅᓂᕐᐹᒥᒃ ᐃᓗᕐᕈᓯᕐᑎᒍᑦ ᐊᑑᑎᔭᐅᓲᓂᑦ 
ᖃᓄᐃᓗᕈᓯᕐᓂᓗ ᐊᖓᔪᕐᖄᖏᑦ ᓄᓇᓕᒻᒥᐅᓗ ᐃᓚᐅᒍᓐᓇᓯᑦᓯᐊᓂᐊᕐᒪᑕ 
ᐱᐊᕋᕐᓂ, ᐃᓅᓱᑦᑐᓂ ᐃᓚᒌᓂᓗ ᐱᒍᑦᔨᒍᑎᖏᓐᓂᑦ.

ᑐᖕᖓᕕᖃᕐᓱᑎᑦ ᐊᒻᒪᓗᑭᑖᒥᒃ ᐊᑦᔨᖑᐊᒥᒃ ᑲᑐᑦᔨᖃᑎᒌᑦᓱᑎᑦ 
ᑲᒪᒋᔭᑦᓴᔭᖃᕐᓂᒧᑦ ᓴᐳᑦᔨᖃᑎᒌᓐᓂᒧᓗ, ᐱᐊᕋᕐᓂᑦ ᐃᓚᒌᓂᓗ ᕿᑎᖓᓂ, 
ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓ ᓯᕗᓕᕐᖁᑦ ᐊᓯᑦᔩᒋᐊᕐᓂᒥᒃ ᐱᒍᑦᔨᒍᑎᓂᑦ 
ᐃᓅᓱᑦᑐᓂᑦ ᐃᓚᒌᓂᓗ, ᐃᓕᓐᓂᐊᑎᑕᐅᓯᒪᒻᒪᑕ, ᐱᑕᖃᕐᑎᑕᐅᑦᓱᑎᑦ 
ᖃᐅᔨᒪᔪᒻᒪᕆᐅᑦᓱᑎᓗ.

ᓱᑫᑦ ᒪᓂᒪᑦᓯᐊᑐᑦ ᐱᓇᓱᓐᓂᐊᓱᑎᒃ 
ᐃᓱᐃᓗᑕᓂᑦ ᑲᒪᒋᐊᕐᓗᑎᑦ 

ᐱᐅᓂᕐᐹᓂᑦ ᖃᓄᕐᑐᕈᑎᖃᕐᓗᑎᑦ 
ᑐᖕᖓᕕᖃᕐᓗᑎᑦ ᒫᓐᓇᐅᑎᓪᓗᒍ 

ᐱᒍᓐᓇᑕᒥᓂᑦ ᐊᑐᕐᓗᑎᑦ ᑐᕌᒐᖓᓂ 
ᐱᕙᓪᓗᐊᑎᑦᓯᓂᕐᒥᒃ 

ᑐᖕᖓᕕᖃᑦᓯᐊᓂᐊᕐᒪᑕ ᐱᐊᕋᖏᑦ, 
ᐃᓚᒌᑦ ᓄᓇᓕᖏᓪᓗ ᓄᓇᕕᒻᒥ.

ᐃᓚᒌᓂᑦ ᐱᒍᑦᔨᒍᑏᑦ ᐊᑕᐅᑦᓯᑯᓕᕐᑎᑕᐅᓂᖏᑦ 
ᑲᔪᓯᖏᓐᓇᓕᒫᕐᑐᒥᒃ
ᐱᒍᑦᔨᒍᑎᓕᒫᑦ ᒪᓕᒐᔭᕐᑐᑦ ᐃᓄᐃᑦ ᖃᓄᐃᓗᕈᓯᖏᓐᓂᑦ ᐃᓚᐅᑎᓪᓗᒍ 
ᐃᓚᒌᑦ-ᖃᓄᐃᓕᖓᒍᒪᓂᖏᑦ ᐊᒻᒪᓗ ᓄᓇᓕᐅᑉ ᖃᓄᐃᓕᖓᒍᒪᓂᖏᑦ 
ᒪᓕᓪᓗᒋᑦ ᐃᑉᐱᒋᔭᖃᕐᓗᑎᑦ ᓲᖑᓂᖏᓐᓂᑦ, ᐃᕐᖃᑐᐃᓂᖃᖕᖏᑐᒥ 
ᐃᑉᐱᒍᓱᑦᓯᐊᓂᕐᒥᓗ.

ᑖᓐᓇ ᑐᑭᓕᒃ ᐊᑐᓂ ᐃᓚᒌᓕᒫᑦ, ᐱᐊᕋᖅ ᐊᓂᕐᕋᒥᑉᐸᑦ 
ᐊᓂᕐᕋᒥᖕᖏᐸᓗᓐᓃᑦ, ᓴᐳᑦᔭᐅᕗᑦ ᖃᓄᕐᑐᕈᑎᑦᓴᓂᑦ ᐁᑦᑐᑕᐅᑦᓱᑎᑦ 
ᐃᑲᔪᕐᓯᒍᑎᑦᓴᖏᓐᓂᑦ ᐅᖁᒣᓪᓕᐅᕈᑎᒥᓂᑦ.

ᐃᓄᐃᑦ ᐃᓚᐅᓗᑎᑦ 
ᐱᓇᓱᑦᑕᐅᑎᓪᓗᒍ 

ᖃᓄᐃᓕᖓᔪᑦᓴᓕᐊᖑᓂᓕᒫᖓᓂ, 
ᑲᔪᓯᓕᕐᑎᑕᐅᓂᖓᓂ ᐊᒻᒪᓗ 

ᕿᒥᕐᕈᔭᐅᓂᖓᓂ ᐃᓄᐃᑦ ᐃᓚᐅᓂᕐᓴᐅᓗᑎᑦ 
ᖃᓄᐃᓗᕆᐊᕐᓂᓕᒫᖏᓐᓂ 

ᑲᒪᒋᔭᐅᓂᖏᓐᓂᑦ 
ᐃᓅᓱᑦᑐᐃᑦ ᓴᐳᒻᒥᔨᖏᑦᑕ 

ᐱᒍᑦᔨᒍᑎᖏᓐᓄᑦ

ᐃᓄᐃᑦ ᓯᕗᓕᕐᑏᑦ 
ᐱᕕᑦᓴᖃᕐᓗᑎᑦ ᓴᐳᑦᔨᓗᑎᓗ 

ᐃᓂᓪᓚᕆᕐᑕᐅᓂᖓᓂ 
ᑲᔪᓯᔪᒥᒃ ᐱᒍᑦᔨᒍᑎᓂᑦ

ᐊᓪᓗᕆᐊᕈᑎᒃ 1

ᓱᑫᑦ ᓄᐃᑦᓯᔪᑦ ᓄᓇᕕᒻᒥ 
ᐃᓚᒌᑦ ᐸᐸᑕᐅᕕᖓᑕ 
ᑕᑯᓐᓇᐅᔮᕐᑕᖏᓐᓂᑦ. 
ᐃᓱᒪᑦᓴᓯᕈᑎᒋᑦᓱᒋᑦ, 
ᖃᐅᔨᒋᐊᕐᕕᖃᕐᓱᑎᑦ, 

ᑐᖕᖓᕕᐅᓂᐊᕐᑐᓂᑦ ᓄᐃᑦᓯᓱᑎᑦ.

ᐊᓪᓗᕆᐊᕈᑎᒃ 2

ᓱᑫᑦ ᓄᐃᑦᓯᔪᖅ ᓄᓇᕕᒻᒥ 
ᐃᓚᒌᑦ ᐸᐸᑕᐅᕕᖓᑕ 

ᑲᔪᓯᓕᕐᑎᑕᐅᒍᑎᑦᓴᖏᓐᓂᑦ 
ᐱᒍᑦᔨᒍᑏᑦ 

ᐃᓂᓪᓚᖓᒍᑎᑦᓴᖓᓂᑦ ᐊᒻᒪᓗ 
ᑲᑐᑦᔨᖃᑐᑎᒌᒍᑎᑦᓴᓂᓗ.

ᐊᓪᓗᕆᐊᕈᑎᒃ 3

ᓱᑫᑦ ᓴᐳᑦᔨᔪᑦ ᓄᓇᕕᒻᒥ ᐃᓚᒌᑦ 
ᐸᐸᑕᐅᕕᖓᑕ ᐱᕙᓪᓕᐊᓂᖏᓐᓂᑦ 
ᐱᒋᐅᕐᑕᕕᓂᖏᓐᓂᑦ ᐃᒻᒥᓂᒃ 

ᑐᑭᑖᕈᓐᓇᓯᓂᕐᒧᑦ: “ᓯᕗᓪᓕᖓᓂ” 
ᐊᐅᓚᑦᓯᒍᓯᖅ ᐊᒻᒪᓗ 

ᖃᓄᐃᓗᕈᑎᑦᓴᓂᑦ ᐸᕐᓀᓂᖅ 
ᐃᒻᒥᓂᒃ ᑐᑭᑖᕈᓐᓇᓂᕐᒧᑦ.

ᐃᓄᖃᕐᓂᓴᐅᓗᓂ 
ᐱᒍᑦᔨᒋᐊᖕᖓᒍᑎᓂᑦ 
ᐱᒍᑦᔨᒍᑎᖏᓐᓂᑦ 

ᓴᐳᑦᔨᓂᐊᕐᑐᓂᑦ ᐃᓄᓐᓂᑦ 
ᐃᓚᒌᓂᑦ

ᐃᓚᒌᓂ ᐱᒍᑦᔨᒍᑎᓕᒫᑦ 
ᐱᒍᑦᔨᒍᑎᐅᓗᑎᑦ ᐃᓄᒃᑎᑐᑦ

ᐃᒻᒥᓂᒃ ᑐᑭᑖᕈᓐᓇᓂᕐᒧᑦ 
ᓄᐃᓚᕿᑎᑕᐅᒍᒪᔪᑦ

ᐃᒻᒥᓂᒃ ᑐᑭᑖᕈᓐᓇᓂᕐᒧᑦ ᖃᓄᐃᓗᕈᑎᐅᓂᐊᓕᕐᒥᔪᑦ

ᐱᒍᑦᔨᒍᑏᑦ ᐊᑐᐃᓐᓇᐅᑎᑕᐅᔪᑦ ᓄᓇᕕᒻᒥ 
ᐃᓚᒌᑦ ᐸᐸᑕᐅᕕᖓᓂ

ᕿᐱᒥᒃ ᐊᑐᕐᓱᑎᑦ 
ᐃᓕᓐᓂᐊᑎᑦᓯᒍᑎᒃ:

ᕿᐱᒥᒃ ᐊᑐᕐᓱᑎᑦ ᐃᓕᓐᓂᐊᑎᑦᓯᒍᑎᒃ 
ᐃᓕᓐᓂᐊᑎᑦᓯᒍᑎᑦᓯᐊᖑᕗᖅ 
ᓄᐃᑕᑎᑦᓯᓱᓂ ᐃᓄᐃᑦ 

ᐊᑑᑎᖃᑦᑕᓯᒪᔭᖏᓐᓂᑦ ᓄᓇᕕᒻᒥ. 
ᐋᕐᕿᒋᐊᕐᑕᐅᒪᔪᖅ ᐱᓯᒪᑦᓱᓂ 
ᑲᐃᕈᔅ ᕿᐱᒥᒃ ᐊᑐᕐᓱᑎᑦ 
ᐃᓕᓐᓂᐊᑎᑦᓯᒍᑎᖓᓂᒃ 

ᐃᓕᓐᓂᐊᑎᑦᓯᒍᑎᐅᓲᖅ ᑲᓇᑕᒥ 
ᐊᑑᑎᖃᑦᑕᓯᒪᔪᓂᑦ ᓄᓇᖃᕐᖄᓯᒪᔪᐃᑦ 

ᐃᓱᒪᒍᓯᖏᓐᓂᑦ ᓄᐃᑦᓯᓱᓂ.

ᐃᓕᓐᓂᐊᑎᑦᓯᓂᖅ:
ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᓂ 
ᐱᓇᓱᑦᑎᖏᑦ ᐃᓕᓐᓂᐊᑎᑦᓯᓗᑎᑦ 
ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ 
ᖃᓄᐃᓗᕈᓯᒋᓲᖏᓐᓂᑦ ᐃᓚᒌᑦ 

ᑲᑎᖕᖓᔨᖏᑦᑕ.

ᐱᓇᓱᑦᑕᐅᔪᒥ ᐊᐅᓚᑦᓯᔨᖏᑦ:
ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ 
ᐱᓇᓱᑦᑎᖏᑦ ᐱᕙᓪᓕᐊᑎᑦᓯᓗᑎᑦ, 
ᐸᕐᓀᓗᑎᑦ ᑲᔪᓯᓕᕐᑎᓯᓗᑎᓗ 

ᐱᓇᓱᑦᑕᐅᔪᓂᑦ ᐊᒻᒪᓗ 
ᐱᓇᓱᑦᑕᐅᔪᑦᓴᓂᑦ ᑐᖕᖓᕕᖃᕐᓗᑎᑦ 
ᑭᖕᖑᒪᒋᔭᐅᔪᓂᑦ ᕿᒥᕐᕈᓂᕐᒥ 

ᖃᐅᔨᒍᑎᕕᓂᕐᓂᑦ.

ᐃᓗᕐᕈᓯᖅ ᐊᑑᑎᔭᐅᑦᓯᐊᓂᖓ:
ᐃᓗᕐᕈᓯᖅ ᐊᑦᑕᓀᑦᑐᒥᓗᓂ 
ᐱᒍᑦᔨᒍᑎᐅᓗᓂ, ᓄᓇᕕᒻᒥ 
ᐃᓚᒌᑦ ᐸᐸᑕᐅᕕᖓ 

ᐱᓇᓱᑦᑎᖏᑦ ᐊᑐᐃᓐᓇᐅᓗᑎᑦ 
ᖃᐅᔨᒋᐊᕐᕕᐅᒍᓐᓇᓗᑎᑦ ᐃᓄᐃᑦ 

ᐃᓗᕐᕈᓯᖓᓄᓕᖓᔪᒥᒃ.

ᐃᓗᕐᕈᓯᑎᒍᑦ ᑭᖕᖑᒪᒋᔭᐅᔪᓂᑦ 
ᕿᒥᕐᕈᓂᖅ:

ᑭᖕᖑᒪᒋᔭᐅᔪᓂᑦ ᕿᒥᕐᕈᓂᖃᕈᓐᓇᖁᑦ 
ᓱᕐᖁᐃᓯᒍᑎᐅᓗᓂ 

ᓴᐳᑦᔨᒍᑎᐅᒋᐊᓕᓐᓂᑦ ᑭᖕᖑᒪᒋᔭᐅᔪᓂᑦ 
ᓄᓇᓕᒻᒧᑦ ᓄᓇᓕᓕᒫᓄᓗ 

ᐱᐊᕋᕐᓄᑦ, ᐃᓅᓱᑦᑐᓄᑦ ᐃᓚᒌᓂᓗ 
ᐱᒍᑦᔨᒍᑎᖏᓐᓂ.

ᐃᓕᓐᓂᐊᑎᑦᓯᓂᖅ ᐃᓚᒌᑦ 
ᑲᑎᖕᖓᔨᖏᓐᓂᑦ:

ᐃᑲᔪᕐᓯᓂᖅ ᐃᓚᒌᑦ ᑲᑎᖕᖓᔨᖏᑦᑕ 
ᐱᐅᓯᑐᖃᕐᑎᒍᑦ ᖃᓄᐃᓗᕈᓯᐅᓲᓂᑦ 
ᐅᖄᖃᑎᒌᒍᓐᓇᓗᑎᑦ ᑐᑭᑖᕐᓗᑎᓗ 
ᐃᓕᒃᑰᑐᑦ ᐃᓄᐃᑦ ᐃᓚᒋᔭᐅᔪᑦ 
ᐱᐊᕋᕐᒧᑦ ᓴᐳᑦᔨᒍᑎᐅᒍᓐᓇᑐᓂᑦ 
ᐱᐊᕋᕐᒥᒃ ᐊᖓᔪᕐᖄᒋᓐᓂᓗ 

ᐅᖁᒣᑦᑐᑰᓕᕈᑎᑦ.

ᐃᓗᕐᕈᓯᒥ ᓄᐃᑕᑎᑦᓯᓂᖅ:
ᑕᑯᑦᓴᐅᑎᑦᓯᓗᑎᑦ ᐃᓄᐃᑦ 

ᐃᓗᕐᕈᓯᖓᓂᒃ ᐊᐱᕆᔭᐅᒍᑎᑦ. 
ᐃᓚᐅᑎᓪᓗᒍ ᐃᓗᓕᖏᑦ ᐅᑯᐊ: 

ᐃᓄᐃᑦ ᐊᑑᑎᓯᒪᔭᖏᑦ, ᐱᐅᓯᖏᑦ, 
ᒫᓐᓇᐅᑎᓪᓗᒍ ᐱᒍᑦᔨᒍᑎᐅᔪᑦ 
ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᓂ, 
ᐃᓗᕐᕈᓯᒥ ᐊᑐᕐᓱᑎᑦ ᐱᓇᓱᑦᑕᐅᔪᑦ.

ᖃᐅᔨᒋᐊᕆᑦ:

ᓱᑫᑦᑯᑦ ᐱᓇᓱᑦᑐᑦ. ᓱᑫᑦ ᐃᓚᐅᔪᖁᑎᖏᑦ ᐊᒻᒪᓗ ᓄᓇᕕᒻᒥ ᐃᓚᒌᑦ ᐸᐸᑕᐅᕕᖓᑕ ᐱᓇᓱᑦᑎᖏᑦ.



Kwe/ᐊᐃ! ᓄᓇᓕᑐᖃᕐᓂᒃ 
ᐃᓄᖃᑎᒌᓂᒃ ᑲᑎᓯᒋᑦ
ᐊᑦᔨᖑᐊᑦ ᐃᓘᓐᓇᑎᒃ ᓇᒻᒥᓂᕆᔭᐅᔪᑦ ᒪᑭᕝᕕᒧᑦ / ᒥᐊᕆᐋ ᑑᐅᒧᓪᓗ

ᔫᓂᐅᑎᓪᓗᒍ ᒪᑭᕝᕕᐅᑉ ᐊᖓᔪᕐᖃᖓᓄᑦ ᑐᖓᓕᖅ 
ᑮᓇᐅᔭᑎᒍᑦ ᒪᑭᑕᒐᓱᒍᑎᓕᕆᓂᕐᓂᒃ ᐱᕙᓪᓕᐊᑎᑦᓯᕕᒻᒥ ᐋᓐᑎ 
ᒧᐊᖃᐅᔅ ᐅᖄᔪᖅ Kwe/ᐊᐃ!-ᒥᒃ ᓇᒃᓕᐅᓂᕐᓯᐅᕈᑎᖃᕐᓃᑦ 
ᐅᒃᑯᐃᑕᐅᓂᖃᕐᑎᓗᒍ.



ᒪᑭᕝᕕᓗ ᐊᕙᑕᖅ ᐱᐅᓯᑐᖃᓕᕆᕕᓪᓗ 
ᐱᓇᓱᒐᖃᕐᕖᒃ ᐃᓚᐅᖃᑕᐅᓚᐅᔪᕘᒃ 
ᐊᕐᕌᒍᑕᒫᑦ Kwe/ᐊᐄ! ᑲᑎᓯᒋᑦ 
ᓄᓇᓕᑐᖃᐅᑦᓱᑎᒃ ᐃᓅᖃᑎᒌᑦᑐᑦ 
ᔫᓂᐅᑎᓪᓗᒍ ᖃᓄᐃᓘᕐᓂᖃᕐᑎᓗᒋᑦ ᑯᐯᒃ 
ᓯᑎᒥ. ᒪᑭᕝᕕᐅᑉ ᐊᖓᔪᕐᖃᖓᓄᑦ ᑐᖓᓕᖅ 
ᑮᓇᐅᔭᑎᒍᑦ ᒪᑭᑕᒐᓱᒍᑎᓕᕆᓂᕐᓂᒃ 
ᐱᕙᓪᓕᐊᑎᑦᓯᕕᒻᒥ ᐋᓐᑎ ᒧᐊᖃᐅᔅ 
ᐅᖄᔨᐅᓚᐅᔪᕗᖅ ᓱᔪᖃᕐᓂᐅᔪᑦ 
ᐅᒃᑯᐃᑕᐅᒍᑎᖏᑕ ᓇᓪᓕᐅᓂᕐᓯᐅᑕᐅᒍᑎᖓᓂ, 
ᐊᕙᑕᖅ ᑐᐱᕐᒥᒃ ᓇᑉᐯᒪᓚᐅᔪᒻᒥᔪᖅ ᐃᓄᓐᓄᑦ 
ᐃᑎᕐᑕᐅᑲᑕᓐᓂᐊᑐᒥᒃ ᑕᑯᔭᕐᑐᕕᐅᓗᓂ 
ᓄᐊᑕᐅᒪᔪᓂᑦ ᑕᑯᑦᓴᐅᑎᑦᓯᒍᑎᐅᑦᓱᑎᒃ 
ᓄᓇᕕᒻᒥᐅᑦ ᐃᓄᑐᐃᓐᓀᑦ ᐃᓗᕐᖁᓯᖓᓐᓂᒃ.

ᐊᕙᑕᐅᑉ ᐱᓇᓱᑦᑎᖓ ᐃᓴᐱᐋᓪ ᓱᒃᑭᐊᑦ ᑐᑭᓯᑎᑦᓯᓚᐅᔪᖅ ᑐᑭᑖᖃ
ᑎᒌᑦᑐᕕᓂᐅᒋᐊᒥᒃ ᐃᓄᑐᐃᓐᓀᑦ ᐱᖕᖑᐊᕈᓯᖏᓐᓂᒃ ᑐᐱᕐᒥ ᐱᓂᐊᕐᓂᖃ
ᖃᑦᑕᓚᖓᑎᓪᓗᒋᑦ. ᑕᑯᑦᓴᐅᑎᑦᓯᓚᐅᔪᔪᑦ ᐊᑦᔨᖑᐊᓂᒃᓗ ᓴᓇᖕᖑᐊᓯᒪᔪᓂᒃᓗ 
ᐊᕙᑕᐅᑉ ᓄᐊᑦᓯᒪᔭᖏᓐᓂᒃ ᐃᓄᑐᐃᓐᓀᑦ ᐱᖕᖑᐊᕈᓯᕐᒥᓂᒃ ᐱᖕᖑᐊᑎᓪᓗᒋᑦ, 
ᑕᑯᓐᓇᐅᔮᕐᑎᓯᒍᑎᒃᑯᓗ Nanook of the North-ᑯᓐᓂᒃ ᓄᐃᑕᑎᑦᓯᓱᑎᒃ. 
ᑐᐱᐅᑉ ᐃᓗᐊᓂ ᓄᐃᑕᑎᑕᐅᓚᐅᔪᒻᒥᔫᒃ ᐊᒪᐅᑎᐊᐲᒃ, ᐁᑉᐸᖓ ᐊᑦᑕᑐᐊᖑᓚ
ᐅᔪᔪᖅ ᐲᑐᕆᔅ ᑎᐊᒥᑦ, ᐸᓂᐊᐱᑦᓯᐅᑎᓗ ᐊᒪᐅᑎᖕᖑᐊᕌᐱᒃ ᑲᒥᑐᐃᓐᓀᓗ.

ᐋᓗᐸ ᐊᐃᕈ ᒍᐊᑦ ᑕᑯᓐᓇᐅᔮᕐᑎᓯᒍᑎᓕᒃ ᖁᑦᓯᑐᒦᑦᑐᒥ ᐊᕿᓯᒋᐊᕐᓂᒥᒃ 
ᐃᓄᓐᓂᓗ ᐅᑦᑐᕋᖁᔨᑲᑕᑦᓱᓂ.

ᓯᓪᕕᐊ ᑯᓗᑦᓰᐃᓗ ᐊᑭᓂᓯ ᓯᕗᐊᕌᐱᒃᓗ 
ᓂᑦᔭᓗᑦᑖᕈᓯᑐᖃᕐᓂᒃ ᐃᖕᖏᑑᒃ ᑲᑕᑦᔭᓱᑎᒃᓗ.

ᓯᓪᕕᐊ ᑯᓗᑦᓰᐃᓗ ᐊᑭᓂᓯ ᓯᕗᐊᕌᐱᒃᓗ ᓂᑦᔭᓗᑦᑖᕈᓯᑐᖃᕐᓂᒃ ᐃᖕᖏᑑᒃ 
ᑲᑕᑦᔭᓱᑎᒃᓗ.

ᔮᓇᔅ ᐹᓴᓐᓗ ᓵᓐᑎ ᐃᒪᕐᓚᓗ ᑐᓴᕐᓈᑎᑦᓯᔫᒃ Kwe/ᐊᐃ!-ᒥᒃ 
ᓇᒃᓕᐅᓂᕐᓯᐅᕈᑎᓖᑦ ᓇᑦᓯᑎᖓᓂ ᐊᑑᑎᓚᐅᔪᔭᒥᓂᒃ ᐱᓇᓱᐊᕈᓯᐅᑉ ᓄᖕᖑᐊᓂ.

ᐃᕗᔨᕕᒻᒥᐅᖅ ᒥᐊᔨ ᐸᓂᖓᔭᒃ 
ᐃᓚᐅᖃᑕᐅᓚᐅᔪᒻᒥᔪᖅ ᓴᓇᖕᖑᐊᓯᒪᔭᒥᓂᒃ 
ᑕᑯᑦᓴᐅᑎᑦᓯᓱᓂᓗ ᐅᓂᒃᑲᑐᐊᖃᑦᑕᓱᓂᓗ .



ᑐᐱᕐᒥ ᑲᑕᑦᔭᖃᑦᑕᓚᐅᔪᒻᒥᔪᑦ ᔮᓇᔅ ᐹᓴᓐᓗ ᓵᓐᑎ ᐃᒪᕐᓚᓗ, 
ᓯᓪᕕᐊ ᑯᓗᑦᓰᓗ ᐊᒻᒪᓗ ᐊᑭᓂᓯ ᓯᕗᐊᕌᐱᒃ, ᐄᕕ ᒫᓪᓗ, ᖁᓪᓕᒥᒃ 
ᐃᑭᑦᓯᔨᐅᓚᐅᔪᒻᒥᔪᖅ ᐃᓄᑐᐃᓐᓀᓗ ᐱᖕᖑᐊᕈᓯᖏᓐᓂᒃ ᐱᖕᖑᐊᖃᑕᐅᑦᓱᓂ 
ᐃᓄᓐᓄᑦ. ᓄᓇᕕᐅᑉ ᑏᖏᑦ ᐊᑐᐃᓐᓇᐅᓚᐅᔪᒻᒥᔪᑦ ᐃᓄᓐᓄᑦ ᐅᑦᑐᕋᕐᑕ
ᐅᔪᑦᓴᐅᓱᑎᒃ. ᐊᒻᒪᓗ ᐋᓗᐸ ᐊᐃᕈ ᒍᐊᑦ ᑐᐱᐅᑉ ᓯᓚᑖᓂᑦᓱᓂ 
ᑕᑯᓐᓇᐅᔮᕐᑎᓯᒍᑎᖃᓚᐅᔪᒻᒥᔪᖅ ᖁᑦᓯᑐᒦᑦᑐᒥ ᐊᕿᓯᒋᐊᕐᓂᒥᒃ ᐃᓄᓐᓂᒃ 
ᑕᑯᓐᓇᑎᒥᓂᒃ ᐅᑦᑐᕋᖁᔨᑲᑕᑦᓱᓂ.

ᒥᐊᔨ ᐸᓂᖓᔭᒃ ᐃᕗᔨᕕᒻᒥᐅᖅ ᐃᓚᒋᔭᐅᓚᐅᔪᔪᖅ ᓄᓇᕕᒻᒥᑦ ᑭᒡᒐᑐᕐᑐᓄᑦ 
ᓱᔪᖃᕐᓂᐅᔪᓃᖃᑕᐅᓚᐅᔪᖅ ᑕᑯᑦᓴᐅᑎᑦᓯᓱᓂ ᓴᓇᖕᖑᐊᓯᒪᔭᒥᓂᒃ ᐅᓂᒃᑲ
ᐅᓯᕐᓂᓗ. ᐅᖃᓚᐅᔪᕗᕐᓗ ᑖᓐᓇ ᓱᔪᖃᕐᓂᖅ, ᖃᓄᐃᓘᖃᑎᒌᕝᕕᐅᔪᖅ 
ᓄᓇᖃᕐᖃᓯᒪᔪᓄᓪᓗ ᐊᒻᒪᓗ ᐃᓄᑐᐃᓐᓇᓄ ᑲᑎᕕᐅᓯᒪᑐᐃᓐᓇᓚᐅᔪᖕᖏᒋᐊᖓ, 
ᐃᓗᕐᖁᓯᕐᒥᓂᒃ ᐊᒥᕐᖃᖃᑎᒌᕝᕕᐅᓱᓂᓘᓚᐅᔪᒐᒥ ᐊᓯᓄᑦ ᓯᓚᕐᔪᐊᒥᐅᖑᖃᑎᒥᓄᑦ 

ᑕᑯᓐᓇᑕᐅᓂᖃᕐᓱᓂ, ᑕᑯᒥᓇᕐᓱᓂ, ᐃᓄᓕᒫᓂᓪᓗ ᑕᑯᑎᑦᓯᕕᐅᑦᓱᓂ ᐃᓄᑐᐃᓐᓀᑦ 
ᓄᓇᒥᓐᓂ ᐃᒻᒥᓂᕿᑦᓱᑎᒃ ᖃᓄᐃᓘᕈᓐᓇᓂᖃᕐᒪᖔᑕ.

Kwe/ᐊᐃ! ᐱᒋᐊᕐᕕᓕᐅᑎᕕᖃᓚᐅᕐᓯᒪᕗᖅ 2017-ᒥᒃ ᑕᑯᑦᓴᐅᑎᑦᓯᓂᐅᑦᓱᓂ, 
ᖁᕝᕙᑎᕆᓂᐅᑦᓱᓂ ᐊᒻᒪᓗ ᓇᓪᓕᐅᓂᕐᓯᐅᕈᑎᖃᕐᓂᐅᓱᓂ 11-ᓂᒃ ᐊᕕᑦᑐᓯ
ᒪᓂᓕᓐᓂᒃ ᑯᐯᒃ ᓄᓇᓕᑐᖃᖏᓐᓂᒃ. ᐃᓚᐅᑎᑦᓯᓂᐅᑦᓱᓂ ᐃᓗᕐᖁᓯᕐᒥᒍᑦ 
ᖃᓄᐃᓘᕈᑎᑦᓴᔭᖏᓐᓂᒃ ᐊᒻᒪᓗ ᓴᓇᖕᖑᐊᑏᑦ ᑕᑯᒥᓇᕐᑐᓕᐅᕐᑏᓗ ᓂᐅᕕ
ᐊᑦᓴᖃᐅᑎᐊᐱᖏᓐᓂᒃ ᐊᑐᐊᒐᕐᓂᓗ ᓂᐅᕕᐊᑦᓴᖏᓐᓂᒃ, ᐱᑕᖃᓚᐅᔪᒻᒥᔪᖅ 
ᑕᑯᓐᓇᕋᑦᓴᓕᐊᖑᓯᒪᔪᑦ ᓄᐃᑕᑎᑕᐅᓂᖏᑦ ᐊᒻᒪᓗ ᑲᑎᖕᖓᔪᑦ ᐅᖃᖃᑎᒌᓐᓂᖏᑦ 
ᐅᖃᒍᑎᖃᕐᓂᖏᓪᓗ, ᐃᓚᐅᑎᓪᓗᒍ “The Butterfly of Climate Change/
ᓴᕋᓕᑭᑖᖅ ᐱᓯᒪᔪᖅ ᓯᓚᐅᑉ ᐊᓯᑦᔨᓂᖓᓂᑦ,” ᐅᖄᓂᖃᓚᐅᔪᒻᒥᔪᖅ ᓯᐊᔭ ᐸᕐᓲ-ᒣ, 
ᓄᓇᕕᒻᒥ ᓯᕗᓪᓕᐹᖑᑦᓱᓂ ᖃᐅᔨᒪᒐᓱᒍᓐᓇᓂᓕᒃ, ᐱᒋᐅᕐᓴᔭᐅᒍᑎᖃᕐᓯᒪᑦᓱᓂ 
ᓄᐊᑦᓯᒋᐊᒥᓪᓗ ᓇᓗᓀᔦᒋᐊᒥᓪᓗ ᖁᐱᕐᕈᓂᒃ.

ᐄᕕ ᒫᒃ ᑐᐱᕐᒥ ᖁᓪᓕᒥᒃ ᐃᑭᑦᓯᓚᐅᔪᔪᖅ, ᑲᑕᑦᔭᓱᓂᓗ 
ᐊᒻᒪᓗ ᐃᓄᑐᐃᓐᓀᑦ ᐱᖕᖑᐊᕈᓯᖏᓐᓂᒃ ᐱᖕᖑᐊᓱᓂ 
ᐃᓄᐃᑦ ᐃᓚᐅᑎᓪᓗᒋᑦ.



ᐳᑐᓕᒃ ᐃᓕᓰᑦᑐᖅ – ᓴᓪᓗᒥᐅᖅ 
ᐱᔪᓐᓇᓂᖃᑦᓯᐊᑐᒻᒪᕆᒃ ᐊᖑᑎ
ᐊᒃᓚᑕᖏᑦ ᓯᑏᕙᓐ ᕿᐊᓐᑐᕆᐅᑉ

ᑲᓇᑕᓕᒫᒥ ᓄᓇᖃᕐᖃᓯᒪᔪᑦ ᐅᒃᓗᖓᓐᓂᒃ ᑕᒃᒐᓂ ᐊᕐᕌᒍᒥ, ᐳᑐᓕᒃ ᐃᓕᓰᑦᑐᒥᒃ 
ᑫᕙᓪᓚᒍᓯᓕᒫᑉ ᐅᖓᑖᓄᑦ ᐅᖄᓚᐅᑎᒃᑯᑦ ᐅᖃᖃᑎᖃᓚᐅᔪᕗᖓ. ᓴᓪᓗᓂ 
ᐊᓂᕐᕋᓯᒪᓚᐅᔪᔪᖅ. ᐳᑐᓕᒃ ᐊᑯᓂᒍᓗᒃ ᖃᐅᔨᒻᒫᕆᓕᕐᑕᕋ ᑌᒪᖕᖓᑦ ᐊᕐᕌᒍᐃᑦ 
1990-ᓂᑦᑐᑦ ᐱᒋᐊᕐᖃᒥᐅᓕᓚᐅᕐᓯᒪᒻᒪᑕᓂᑦ ᑌᑦᓱᒪᓂ ᓱᓕ ᒪᑭᕝᕕᒧᑦ 
ᐱᓇᓱᑦᑎᐅᓱᖓ ᑐᓴᖃᑦᑕᐅᑎᒍᑎᓕᕆᓂᕐᒥ. ᐱᓇᓱᑦᑎᐅᓱᓂ ᑕᕐᕋᒥᐅᑦ ᓂᐱᖓᑕ 
ᓈᓚᐅᑎᒃᑯᑎᑦᓯᕕᖓᓄᑦ, ᐅᖄᓚᕙᓚᐅᕐᑐᖅ ᐊᐱᕐᓱᓂᑦᓴᒥᓂᒃ ᐸᕐᓇᑕᐅᖁᔨᑦᓱᓂ 
ᐊᐱᕐᓱᕈᒪᑦᓱᓂ ᓵᓕ ᒍᐊᕐᒥᒃ, ᐅᕝᕙᓘᓐᓃᑦ ᔦᐱᑎ ᓄᖕᖓᒥ, ᐅᕝᕙᓘᓐᓃᑦ ᐱᑕ 
ᐋᑕᒥᒥᒃ. ᑭᖑᓂᖓᓂ ᐃᓄᐃᑦ ᑕᐱᕇᑦ ᑲᓇᑕᒥᒃᑯᓄᑦ ᐱᓇᓱᓕᕐᒥᑎᓪᓗᖓ, 
ᐊᐱᕐᓱᕈᒪᖃᑦᑕᓯᓚᐅᕐᓯᒪᒻᒥᔪᖅ ᔫᓯ ᑯᓱᒐᕐᒥᒃ, ᐅᕝᕙᓘᓐᓃᑦ ᒥᐊᔨ ᓭᒪᓐᒥᒃ.
ᐳᑐᓕᖕᒥᒃ ᐃᓱᒪᓱᑐᖃᐅᔪᖓ ᓲᕐᓗ ᐊᒥᓱᓂᒃ ᐱᒐᓱᒍᓐᓇᑕᖃᑦᓯᐊᕆᐊᖓ 

– ᐃᓅᑦᓱᓂ ᐊᒥᓱᓂᒃ ᐱᒐᓱᒍᓐᓇᓱᓂ ᐊᒥᓱᓂᓪᓗ ᐱᒍᓐᓇᑕᖃᑦᓯᐊᓱᓂ, 

ᑐᓂᕐᕈᓯᐊᕐᓯᒪᑦᓱᓂ ᐱᒋᐅᕐᓯᒪᑦᓱᓂᓗ ᐊᒥᓱᓂᒃ ᐱᒐᓱᑦᑕᐅᓲᓂᒃ. ᑌᒣᑦᑐᒋᐊᖓ 
ᑕᑯᓪᓚᕆᑦᓯᒪᔭᕋ ᐊᐱᕐᓱᓂᖃᕐᓱᖓ. ᐊᐱᕆᒋᐊᖕᖓᓚᐅᔪᒐᒃᑯᑦ ᖃᓄᖅ 
ᐃᓱᒪᒋᔭᖃᕐᒪᖔᑦ ᑲᓇᑕᓕᒫᒥ ᓄᓇᖃᕐᖃᓯᒪᔪᑦ ᐅᒃᓗᖃᕐᑎᑕᐅᒍᑎᖓᓐᓂᒃ.
ᐅᖃᓚᐅᔪᔪᖅ ᐃᒣᓕᑦᓱᓂ “ᑐᑭᖃᑦᓯᐊᑐᒻᒪᕆᐅᕗᖅ ᐃᓚᒋᔭᐅᒋᐊᒥᒃ 

ᓇᓗᓀᕐᑕᐅᓂᖃᓕᕐᑐᓄᑦ ᐃᓅᖃᑎᒌᓄᑦ,”. ᐃᓕᑕᕆᔭᐅᓂᕐᑕᓂᕐᓴᐅᓱᓂ 
ᑭᓇᐅᓂᒃᑯᑦ, ᓇᑭᓪᓗ ᐱᓯᒪᓂᒃᑯᑦ. ᐃᑲᔪᕐᓯᓂᖃᕐᑐᕆᔭᕋᓕᒃ ᓄᓇᓕᑐᖃᓕᒫᓂᒃ 
ᐃᓕᑕᕆᐅᔭᓕᐅᒥᑎᑦᓯᓂᕐᒥᒍᑦ.”
ᐳᑐᓕᒃ, ᓴᓪᓗᓂ ᐃᓅᓕᕐᓯᒪᔪᖅ ᒣ 1957-ᖑᑎᓪᓗᒍ, ᓄᓇᒦᑦᓱᑎᒃ 

ᐃᓅᓕᕐᑐᕕᓂᖅ “ᕿᑎᕐᖃᖓ ᐃᒃᓗᕕᒐᕐᒥᒃ, ᕿᑎᕐᖃᖓ ᑐᐱᕐᒥ.” 
ᐊᓈᓇᖃᓚᐅᔪᔪᖅ ᓲᓯ ᐃᓕᓯᑦᑐᒥᒃ ᐊᑖᑕᖃᕐᓱᓂ ᑏᕕ ᐃᓕᓰᑦᑐᒥᒃ. ᐅᖃᕐᑐᖅ 
ᐃᒫᒃ “ᐅᒃᐱᕈᓱᒍᑎᖃᕐᐳᖓᓕ ᐱᔪᓐᓇᓂᖃᕆᐊᕐᒪᑦ ᐱᓯᒪᔭᒃᑲᓂᒃ ᐊᑖᑕᒐᓂᑦ, 

  ᐅᖃᓚᐅᔪᔪᖅ ᐃᒣᓕᑦᓱᓂ 
“ᑐᑭᖃᑦᓯᐊᑐᒻᒪᕆᐅᕗᖅ ᐃᓚᒋᔭᐅᒋᐊᒥᒃ 
ᓇᓗᓀᕐᑕᐅᓂᖃᓕᕐᑐᓄᑦ ᐃᓅᖃᑎᒌᓄᑦ,”. 

ᐃᓕᑕᕆᔭᐅᓂᕐᑕᓂᕐᓴᐅᓱᓂ 
ᑭᓇᐅᓂᒃᑯᑦ, ᓇᑭᓪᓗ ᐱᓯᒪᓂᒃᑯᑦ. 

ᐃᑲᔪᕐᓯᓂᖃᕐᑐᕆᔭᕋᓕᒃ 
ᓄᓇᓕᑐᖃᓕᒫᓂᒃ 

ᐃᓕᑕᕆᐅᔭᓕᐅᒥᑎᑦᓯᓂᕐᒥᒍᑦ.
 

ᐳᑐᓕᒃ ᑐᓴᕋᑦᓴᓂᐊᕐᑎᐅᓂᕐᒥᒃ ᐱᓇᓱᒐᖃᕈᒪᓯᒪᕗᖅ 
ᐱᓇᓱᓚᐅᔪᕗᕐᓗ ᐊᕐᕌᒍᕐᓂ 31-ᓂ ᑕᕐᕋᒥᐅᑦ ᓂᐱᖓᓐᓄᑦ.

ᐊᑖᑕᒐ ᖁᓪᓕᓴᔭᓂᒃ ᓴᓇᖕᖑᐊᑎᐅᓚᐅᔪᒻᒪᑦ ᑕᑯᒥᓇᕐᑐᓕᐅᕐᓯᑎᐅᑦᓱᓂ. 
ᓴᓇᖕᖑᐊᖃᑦᑕᓚᐅᔪᔪᖅ ᑕᑯᑦᓴᐅᑎᑦᓯᔪᓂᒃ ᐃᓄᑐᐃᓐᓀᑦ ᐃᓅᓯᕆᓯᒪᔭᖏᓐᓂᒃ. 
ᑖᒃᑯᐊ ᐱᔪᓐᓇᓂᖃᕈᑎᒋᓚᐅᔪᔭᖏᑕ ᐃᓚᖏᓐᓂᒃ ᐱᔪᓐᓇᓂᖃᕋᓱᒋᕗᖓ, 
ᐅᕙᖓᓕ ᑭᓯᐊᓂ ᐊᒃᓚᐅᑎᓄᑦ ᐊᒃᓚᖑᐊᕐᐸᑐᖓ ᒥᖑᐊᕐᓯᒪᔪᓕᐅᕐᓱᖓᓗ.”
ᐳᑐᓕᒃ ᐃᓅᓕᕐᑎᓗᒍ, ᓴᓪᓗᐃᑦ ᖃᓪᓗᓈᓄᑦ ᐊᑦᓯᕋᐅᑎᖃᕐᑎᑕᐅᓯᒪᔪᖅ 

“ᓴᒃᓚᒃ-ᒥᒃ” ᑌᒣᓕᔭᐅᖃᑦᑕᓯᒪᕗᕐᓗ ᑌᑦᓱᒪᓂ ᖃᓪᓗᓈᑦ ᐅᖃᑦᓯᐊᕈᓐᓇᓚ
ᐅᕐᓯᒪᖕᖏᒪᑕ ᐃᒫᒃ “ᓴᓪᓗᐃᑦ.”

“ᐱᕈᕐᓴᓱᖓ ᓱᕈᓯᖕᖑᓯᒪᓕᕐᑎᓗᖓ, ᓄᓇᓕᕗᑦ ᒥᑭᔪᐊᐱᐅᓯᒪᔪᖅ. ᐃᓄᖏᑦ 
ᐅᓄᕐᓂᖃᓚᐅᕐᓯᒪᔪᑦ ᒥᑦᓯᑎᓐᓂ 300 1960-ᓃᑦᑐᑦ ᐊᕐᕌᒍᐃᑦ ᐱᒋᐊᕐᑎᓗᒋᑦ. 
ᓄᑕᕌᐱᐅᑎᓪᓗᖓ ᐃᒃᓗᕕᒐᕐᒥᐅᖑᕙᓐᓂᖅ ᐊᓯᐅᕙᓪᓕᐊᓕᓚᐅᕐᓯᒪᔪᖅ. 
ᕿᔪᓐᓂᒃ ᐃᒃᓗᔪᐊᓕᐅᖃᑦᑕᕙᓪᓕᐊᓕᓚᐅᕐᓯᒪᒻᒪᑕ, ᓯᕗᓪᓕᐹᕐᓗ ᑲᕙᒪᑐᖃᑯᑦ 
ᐃᓕᓐᓂᐊᑎᑦᓯᕕᖁᑎᖓᑦ ᓇᑉᐸᑕᐅᒋᐊᖕᖓᓚᐅᕐᓯᒪᑦᓱᓂ.”

ᐅᓂᒃᑲᑐᖅ ᐃᓕᓐᓂᐊᕕᒃ ᐊᑕᐅᓯᕐᒥ ᖃᕆᐊᕌᓗᖃᕐᓯᒪᒋᐊᖓ. ᐊᓂᕐᕋᖓᑦᑕᐅᖅ 
ᑌᒣᑦᑐᓯᒪᒻᒥᔪᖅ, ᐊᑖᑕᖓᑕ ᐃᒃᓗᓕᐊᕕᓂᖓ. “ᐃᒃᓗᐊᐱᐅᓯᒪᔪ ᖃᕆᐊ
ᖃᖕᖏᑑᑦᓱᓂ. ᑭᐊᒃᓴᐅᑎᐅᑉ ᓴᓂᐊᓂ ᐃᑦᓯᕙᖃᑦᑕᓯᒪᔪᖓ ᐅᕐᖂᔪᒦᒐᓱᐊᒧᑦ. 
ᑲᕙᒪᑐᖃᒃᑯᑦ ᐃᒃᓗᓕᐊᕆᒋᐊᖕᖓᓯᒪᔭᖏᑦ ᑌᔭᐅᒍᑎᖃᖃᑦᑕᓯᒪᔪᖅ ‘ᒫᑦᓯᑎᖃ
ᐅᑎᑦᓴᔭᐅᓂᕋᕐᑕᐅᓱᑎᒃ‘ ᑮᑕ ᓴᓇᒪᓚᐅᔪᒐᒥᒃ ᓯᒃᑭᑕᑯᑖᖑᑦᓱᑎᒃ. ᐊᑖᑕᒐ 
ᑌᒣᑦᑐᒥᒃ ᐃᒃᓗᓕᐅᓚᐅᕐᓯᒪᔪᖅ ᒪᕐᕉᓂᒃ ᐊᖑᑎᐅᖃᑎᒥᓂᒃ ᐃᑲᔪᕐᑎᖃᕐᓱᓂ, 
ᐊᓂᕐᕋᓴᑦᑎᓂᒃ ᓴᓇᑦᓱᑎᒃ.”
ᑲᕙᒪᑐᖃᒃᑯᑦ ᐃᓕᓐᓂᐊᕕᖁᑎᖓᓐᓄᑦ ᐃᓕᓐᓂᐊᕆᐊᖃᑦᑕᓯᓚᐅᕐᓯᒪᔪᖅ 

ᑕᓪᓕᒪᓂᒃ ᐅᑭᐅᖃᕐᓱᓂ. “ᐃᓕᓐᓂᐊᕕᒻᒥ ᖃᓪᓗᓈᕐᑎᑐᑦ ᑭᓯᐊᓂ ᐅᖃᐅᓯᕐᒥᒃ 
ᐃᓕᓴᕐᑕᐅᓱᓂ. ᑌᓱᒪᓂ ᓱᓕ ᒍᐃᒍᐃᑎᑐᑦ ᐃᓕᓐᓂᐊᑎᑦᓯᔨᖃᕋᑕᓚᐅᕐᓯᒪᖕᖏᒪᑦ. 
ᒍᐃᒍᐃᑎᑐᑦ ᐃᓕᓐᓂᐊᑎᑦᓯᒍᓰᖅ ᑐᓴᕐᑕᐅᒋᐅᓚᐅᕐᓯᒪᒻᒪᑕ 1966-ᒥᓗᓐᓃᑦ 
1967-ᒥᓗᓐᓃ. ᐊᐅᓚᔨᔪᖓ ᐃᓕᓐᓂᐊᑎᑦᓯᔨᒋᒋᐊᖕᖓᓯᒪᔭᕋᓂᒃ ᒥᔅ ᒪᒃᐋᑕᒥᒃ.” 
ᐅᖃᕐᐳᓗ ᑌᑦᓱᒪᓂᑦᓴᐅᑎᒋᒃ ᑕᑯᒥᓇᕐᑐᓕᐅᕐᓂᒥᒃ ᐃᓕᓴᕐᑕᐅᓯᔪᕕᓂᐅᒋᐊᒥᒃ, 
ᑌᒪᖕᖓᒥᓪᓗ ᑕᒪᑐᒥᖓ ᐱᒐᓱᒍᓐᓇᓂᖃᑦᓯᐊᐳᖅ.
ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ ᑕᕐᓴᖁᑎᑦᓴᒥᓐᓂᒃ ᐱᓕᐅᑦᔨᒍᑎᖃᕐᑎᓗᒋᑦ 

2001-ᖑᑎᓪᓗᒍ ᓴᕐᕿᑎᑦᓯᑎᑦᓯᒐᓱᑦᓱᑎᒃ ᐅᒃᓗᒥᓯᐅᑎᐅᓂᕐᓴᒥᒃ ᑕᕐᕋᖁᑎᑦᓴᖓᓂᒃ 

12

ᑕ
ᕐᕋ
ᓕ
ᒃ

1965-ᒥᓂᑌᑦ: ᒨᓱᓯ ᐃᓕᓰᑦᑐᖅ, ᔩᒥ ᑯᓪᓗᐊᔪᒃ ᐊᖑᑎᒃᒋᖅ, ᐋᑕᒥ 
ᖃᓕᖑ (ᑐᓄᐊᓂᕐᓯᐹᖅ) ᐳᑐᓕᒃ ᐃᓕᓰᑦᑐᖅ (ᐊᑯᓪᓕᐹᖅ), ᓘᑲᓯ ᐁᓇᓕᒃ 
(ᑕᓕᕐᐱᐊᓃᓐᓂᐹᖅ) ᐸᐱᑲᑦᑐᒃ ᐃᓕᓰᑦᑐᖅ (ᓯᕗᕋᕐᓯᐹᖅ).

ᑲᓇᑕᓕᒫᒥ ᐃᓄᑐᐃᓐᓀᑦ ᐱᓇᓱᒐᖃᕐᕕᖁᑎᖓᑕ, ᐳᑐᓕᒃ ᐊᒃᓚᖑᐊᕐᑕᕕᓂᕐᒥᓂᒃ 
ᑐᓂᔨᓚᐅᕐᓯᒪᔪᖅ ᓄᐃᑕᑎᑦᓯᔪᒥᒃ ᓯᑕᒪᓂᒃ ᐃᓄᑐᐃᓐᓇᓂᒃ ᑕᓯᐅᖃᑎᒌᑦᑐᖑᐊᓂ, 
ᑕᑯᑦᓴᐅᑎᑦᓯᒍᑎᐅᑦᓱᓂ ᐊᑕᐅᓯᐅᖃᑎᒌᓐᓂᖏᓐᓂᒃ, ᐃᓄᑐᐃᓐᓀᑦ ᓄᓇᖓᓐᓂᒃ 
ᐊᕙᓗᐃᒪᑦᓱᑎᒃ, ᐱᓕᐅᑦᔭᐅᒍᑎᒥᒃ ᓵᓚᖃᓚᐅᕐᓯᒪᔪᖅ.

ᐱᐅᓯᑐᐃᓐᓇᒥᒍᑦ ᐱᔭᖃᕋᓱᒍᒪᓯᒪᔪᖅ ᓈᓚᐅᑎᒃᑯᑐᓕᕆᓂᕐᒥᒃ. ᓴᓪᓗᐃᑦ 
ᑎᒃᑯᐊᑕᐅᓚᐅᕐᓯᒪᒻᒪᑦ ᓯᕗᓪᓕᐸᖑᓗᓂ ᑕᓚᕖᓴᑎᒍᑦ ᑕᑯᓐᓇᕋᑦᓴᓕᐅᕐᕕᒥᒃ 
ᐱᑦᔪᔨᕕᖃᕕᐅᓚᖓᓕᕐᓱᓂ, ᓯᕗᓪᓕᐹᖑᑦᓱᓂ ᓄᓇᕕᒻᒥ ᑌᒣᓘᕐᕕᓕᐊᖑᓚᖓᔪᒥᒃ. 
ᐳᑐᓕᒃ ᐃᓚᒋᔭᐅᓯᒪᔪᖅ 15-ᓄᑦ ᐃᓄᑐᐃᓐᓇᓄᑦ ᐱᒋᐅᕐᓴᔭᐅᒍᑎᖃᓯᔪᓄᑦ 
ᑕᓚᕖᓴᒃᑯᑦ ᓄᐃᑕᔪᑦᓴᓕᐅᕐᓂᒥᒃ ᐱᒋᐅᕐᓴᔭᐅᒍᑎᖃᓯᑦᓱᑎᒃ 1979-ᖑᑎᓪᓗᒍ.
“ᐃᓕᑦᓯᑎᑕᐅᒍᑎᖃᕐᓯᒪᔪᒍᑦ ᐱᓇᓱᒐᕐᒥᒃ ᐊᑦᔨᓕᐅᕆᔨᐅᓂᕐᒥᒃ ᖃᓄᕐᓗ 

ᑕᓚᕖᓴᒃᑯᑐᑦᓭᑦ ᓄᐃᑕᔪᑦᓴᓕᐊᖑᓱᖑᒻᒪᖔᑕ. ᐱᒍᓐᓇᓯᑦᓯᐊᑐᒻᒪᕆᐅᓯᒪᔪᒍᑦ, 
ᐊᐱᕐᓱᐸᓕᓚᐅᕐᐳᒍᓪᓗ ᒪᙯᖃᑕᐅᖃᑦᑕᕈᒪᑦᓱᑕ, ᐃᖃᓪᓕᐊᖃᑕᐅᓗᑕ ᓗ, ᓇᑦᓴᓯᓗᑕ 
ᑕᓚᕖᓴᒃᑯᑐᑦᓴᓕᐅᕈᑎᒥᒃ ᐊᑦᔨᓕᐅᕆᒍᑎᒥᒃ. ᑐᑭᓯᑎᑕᐅᒍᑎᖃᓚᐅᕐᓯᒪᒋᕗᒍᓪᓗ 
ᐊᓯᖏᓐᓂᒃ ᓄᓇᕕᐅᑉ ᓄᓇᓕᖏᓐᓂᒃ, ᑕᑯᖃᑦᑕᓕᕐᓱᑕᓗ ᐊᓯᖏᓐᓂᒃ ᑕᕐᕋᓕᔮᒐᓕ
ᐊᖑᓯᒪᔪᓂᒃ ᐊᒻᒪᓗ ᑕᑯᓐᓇᕋᑦᓴᔭᓕᐊᖑᓯᒪᔪᓂᒃ ᓄᐃᑕᐅᖃᑦᑕᓯᒪᔪᓂᒃ ᐊᓯᓂ 
ᓄᓇᓕᓐᓂ, ᑕᒪᒃᑯᐊ ᐅᓇᒻᒥᓇᕐᓯᕙᓪᓕᐊᑐᐃᓐᓇᓕᕐᓯᒪᔪᑦ.”
ᐊᐱᕆᓕᓚᐅᔪᒋᕙᕋ ᓇᓪᓕᖏᓐᓂᒃ ᐱᔪᕆᒪᒍᑎᖃᕐᓂᐹᖑᒻᒪᖔᑦ ᑕᓚᕖ

ᓴᒃᑯᓗᓐᓃᑦ ᓈᓚᐅᑎᑎᒍᓪᓗᓃᑦ ᐅᓂᒃᑲᐅᓯᕐᓂᒃ ᐱᓇᓱᖃᑦᑕᓯᒪᔭᖏᓐᓂᒃ ᐊᕐᕌᒍᕐᓂ 
31-ᓂ ᑕᕐᕋᒥᐅᑦ ᓂᐱᖓᓐᓄᑦ ᐱᓇᓱᑦᑎᐅᓱᓂ. “ᑭᐅᓚᐅᔪᔮᖓ ᐁᕝᕙᓂᐊᕆᐊᕐᓱᑎᒃ 
ᒪᙯᓚᐅᕐᓂᕕᓂᕐᒥᓂᒃ ᐊᑦᔨᓕᐅᕆᔨᐅᖃᑎᖓ ᐋᑕᒥ ᓴᕕᐊᑦᔪᒃ ᒪᓕᑦᑎᓗᒍ. 

ᐊᑐᓂᑦ ᐊᑦᔨᓕᐅᕈᑎᑦᓯᐊᒪᕆᐊᓗᓐᓂᒃ ᐊᑦᔨᓕᐅᕈᑎᒃᑭᓯᒪᔪᒍᒃ. Beaulieu-ᒥᑦ 
ᑌᔭᐅᒍᓯᓖᓐᓂᒃ, ᑖᒃᑯᐊᓗ ᑕᒪᕐᒥᒃ ᓂᐱᓂᒃ ᓂᐱᓕᐅᕆᒍᓐᓇᑐᐃᓐᓇᐅᓱᑎᒃ, ᓚᑦᓱᓂ 
ᐅᖃᕐᑐᖅ ᐳᑐᓕᒃ. “ᒪᕐᕈᐃᖑᓯᒪᒻᒪᑎᒃ ᐅᒥᐊᒻᒪᕇᒃ ᐁᑉᐹᓂ ᐅᒥᐊᓕᒃᑕᓕᖕᒥ ᔩᒥ 
ᖃᕐᖄᔪᖕᒥᒃ ᐃᑭᒪᓚᐅᕐᓯᒪᔪᖓ, ᐊᒻᒪᓗ ᐋᑕᒥ ᓵᒥ ᑫᑦᑕᒥᒃ ᐅᒥᐊᓕᒃᑕᓕᖕᒥᒃ 
ᐃᑭᒪᑎᓪᓗᒍ, ᐃᓄᑐᖃᐅᓯᒪᔪᒥᒃ. ᐊᓐᓂᑐᑦᓯᐊᓚᐅᕐᓯᒪᔪᒍᑦ, ᐅᑭᐅᖑᑎᓪᓗᒍ 
1981-ᒥ ᑐᑦᔮᔪᐊᑦ ᕿᑭᕐᑕᖏᓐᓂ ᑕᐅᓇᓂ ᓄᕗᐊᓘᑉ ᐃᒪᖓᓂ.”

13

ᑕ
ᕐᕋᓕ

ᒃ

ᐳᑐᓕᒃ ᐃᓕᓯᑦᑑᑉ ᐊᑐᐊᒐᓕᕕᓂᖏᑦ, 
ᐃᓄᑐᐃᓐᓇᐅᕗᒍᑦ, 
ᐊᑐᐊᒐᖕᖑᑕᐅᓚᐅᕐᓯᒪᕗᑦ 
2014-ᖑᑎᓪᓗᒍ. 
ᐊᑐᐊᒐᑦᓴᓕᐊᕆᑦᓱᓂᒋᑦ 
ᐱᔭᕇᓚᐅᔪᔭᖏᑦ 18-ᓂ 
ᐊᕐᕌᒍᕐᓂ ᑕᓚᕖᓴᒃᑯᑐᑦᓴᓕᕆᓂᕐᒥᒃ 
ᐱᓇᓱᒐᖃᕐᓯᒪᓂᕐᒥ ᑭᖑᓂᖓᒍᑦ 
ᐱᓇᓱᑦᓱᓂ ᑕᕐᕋᒥᐅᑦ ᓂᐱᖓᑦᑯᓄᑦ.

ᓴᓪᓗᐃᑦ ᖃᕐᖃᐃᑦ ᐊᑖᓂ ᒥᑦᓯᑎᓐᓂ 1962-63.

ᓴᓪᓗᐃᑦ ᓄᐃᑕᔪᑦ 1965-ᖑᑎᓪᓗᒍ, ᐊᑦᔨᓕᐊᕕᓂᖅ ᖃᓂᑦᑐᒥᑦ ᖃᕐᖄᓗᒻᒥᑦ.

ᑕᒪᒃᑯᐊ ᐱᓇᓱᑦᑕᐅᒍᑎᖏᓐᓄᑦ ᐳᑐᓕᒃ ᐋᑐᒑᓕᐊᓚᕿᓚᐅᕐᓯᒪᒻᒥᔪᖅ, 
ᑕᑯᓐᓇᕋᑦᓴᓕᐊᕕᓂᕐᒥᓂᒃ ᓇᑲᑎᕆᒋᐊᕐᑐᓱᓂ CJOH-ᑯᑦ ᑕᓚᕖᓴᒃᑯᑐᑦᓴᓕᐅᕐᕕᖓᓂ, 
ᐱᓇᓱᐊᕈᓯᓕᒫᒥ ᐱᓇᓱᑦᓯᒪᔭᖏᑦ.
ᓄᓇᕕᖕᒥ ᑐᓴᕋᑦᓴᓕᕆᒍᑎᓂᒃ ᐱᓇᓱᒐᖃᕐᑎᐅᖃᑎᒋᒃ ᐋᓕᒃ ᑯᐊᑕᓗ, 

ᓵᓕ ᓯᕐᐸᓗᒃᓗ, ᓯᐱᓯᒃᑯᑦ ᓈᓚᐅᑎᒃᑯᑐᓕᕆᕕᖓᓐᓂ ᑰᒃᔪᐊᒦᑦᑐᒥ 
ᐅᓂᒃᑲᐅᓯᑦᓴᖃᓚᐅᔪᒻᒥᔫᒃ ᐳᑐᓕᖕᒥᒃ. “ᐱᓇᓱᒍᑦᔭᐅᒍᑎᑦᓴᑎᓐᓂᒃ ᐁᑦᑐᓚ
ᐅᕐᓯᒪᒻᒥᔭᕗᑦ ᐃᓄᑐᖃᕐᓂᒃ ᓂᐱᓕᐅᕆᖃᑦᑕᖁᑦᓱᒍ,” ᐅᖃᕐᑐᖅ ᐋᓕᒃ 
ᑯᐊᑕ, ᑐᑦᑕᕕᐅᑉ ᑐᓴᕋᑦᓴᓂᐊᕐᑎᖁᑎᖓ. ” 1995 ᐊᕐᕌᒍᖓᑕ ᒥᑦᓯᑎᓐᓂ. 
ᐊᒥᓱᑲᓪᓚᒍᓗᓐᓂᒃ ᐃᓄᑐᖃᕐᓂᒃ ᓂᐱᓕᐅᕆᓯᒪᔪᖅ, ᐅᒃᓗᒥᐅᓕᕐᑐᖅ 
ᐃᓅᒍᓐᓀᓯᒪᓕᕐᑐᓂᒃ.”

ᓵᓕ ᓯᕐᐸᓗᒃ ᑕᕐᕋᒥᐅᑦ ᓂᐱᖓᓐᓂ ᐱᓇᓱᖃᑎᖃᖃᑦᑕᓯᒪᔪᖅ ᐳᑐᓕᖕᒥᒃ. 
ᐃᓇᖐᒪᑦᓱᓂ ᑐᓴᕐᓴᐅᑎᑦᓯᖃᑦᑕᓯᒪᔪᖅ ᑰᒃᔪᐊᒥ ᓰᐱᓰᒃᑯᓃᑦᓱᓂ. 
ᐊᐅᓚᔨᑦᓯᐊᑐᖅ ᐁᕝᕙᓂᐊᕆᐊᕐᑐᑦ ᐅᓂᒃᑲᐅᓯᖏᓐᓂᒃ ᑕᑯᓐᓇᕋᑦᓴᓕᐊᖑᒪᔪᓂᒃ 
“Super-8” ᑕᕐᕋᓕᔮᒐᓕᐅᕈᑎᒃᑯᑦ. “ᑖᒃᑯᐊ ᐳᑐᓕᐅᑉ ᐊᑦᔨᓕᐊᕕᓂᖏᑕ 
ᐱᐅᓂᕐᐹᖑᖃᑎᖏᑦ. ᐊᑦᔨᓕᐅᕆᓯᒪᑦᓯᐊᑐᒻᒪᕆᐅᓯᒪᒻᒥᓱᓂᓗ ᐃᕗᔨᕕᒻᒥᐅᓂᒃ 
ᐊᖑᓇᓱᑦᑎᓂᒃ, ᓇᑦᓯᓂᐊᕐᑎᓗᒋᑦ ᓇᐅᒃᑯᑎᓄᑦ. ᐳᑐᓕᒃ ᐊᔪᖕᖏᓯᐊᕐᑐᒥᒃ 
ᐱᔪᓐᓇᓂᖃᕐᑐᖅ,” ᐅᖃᕐᑐᖅ ᓵᓕ. “ᓄᐃᑦᓯᖃᒻᒥᐅᒥᔪᖅ ᓄᑖᓂᒃ ᓂᑦᔭᓗᑦᑖ
ᕈᓯᕐᓂᒃ, ᐊᑐᐊᒐᓕᐅᕐᓯᒪᒻᒥᓱᓂᓗ ᓴᓪᓗᐃᑦ ᐃᓄᖏᑕ ᐅᓂᒃᑲᐅᓯᖏᓐᓂᒃ 
ᐊᑦᓯᕋᐅᑎᓕᐅᕐᓯᒪᔭᒥᓂᒃ ᐃᓄᑐᐃᓐᓇᐅᕗᒍᑦ.”
ᐳᑐᓕᒃ ᐅᖃᓚᐅᔪᔪᖅ ᐊᑐᐊᒐᓕᒥᓂᒃ ᐱᔭᕇᕐᑐᕕᓂᐅᓂᕋᕐᓱᓂ 

ᑕᓚᕖᓴᒃᑯᑐᓴᓂᒃ ᐊᕐᕌᒍᕐᓂ 18-ᓂ ᐱᓇᓱᖃᑦᑕᓚᐅᕐᓱᓂ ᑕᕐᕋᒥᐅᑦ 
ᓂᐱᖓᓐᓂ. “ᐊᑐᐊᒐᓕᐅᕐᐸᓕᐊᓯᓚᐅᕐᓯᒪᕗᖓ ᓴᓪᓗᒥᐅᓂᒃ ᐃᓄᑐᖃᕐᓂᒃ 
ᐊᐱᕐᓱᖃᑦᑕᓚᐅᕐᓱᖓ, ᓱᓇᓂᒃ ᐊᐅᓚᔨᔭᖃᕐᒪᖔᑕ ᓴᓪᓗᓂ ᐱᕈᕐᓴᓱᑎᒃ 
ᐅᓂᒃᑲᑎᑦᓱᒋᑦ ᑌᑦᓱᒪᓂ ᓴᓪᓗᐃᑦ ᓴᒃᓚᒃᒥᒃ ᑌᔭᐅᕙᑦᑎᓗᒍ,” ᑌᒣᓕᑦᓱᓂ 

ᐅᖃᕐᑐᖅ. “ᐅᓂᒃᑳᖃᑦᑕᓯᒪᔪᑦ ᖃᓄᐃᓘᕈᓯᒋᕙᑦᑕᕕᓂᕐᒥᓂᒃ, ᓇᒧᓪᓗ 
ᒪᙯᑉᐸᓚᐅᕐᒪᖔᕐᒥᒃ ᐃᖃᓗᓐᓂᐊᕆᐊᕐᓱᑎᒃᓗᓃᑦ, ᓱᔪᖃᕐᓯᒪᒻᒪᖔᓪᓗ ᑌᒃᑯᓇᓂ 
ᐅᒃᓗᒋᒋᐊᖕᖓᓯᒪᔭᑦᑎᓂ. ᐊᑦᔨᖑᐊᑐᖃᕐᓂᒃ ᐊᕙᑕᒃᑯᓂᑦ ᒪᓐᑐᔨᐊᒦᑦᑐᒥᑦ 
ᐱᒍᓐᓇᑎᑕᐅᓯᒪᔪᖓ. ᐃᑲᔪᕐᓯᔨᒋᓪᓚᕆᐊᓗᓚᐅᔪᔭᒃᑲ ᐊᑐᐊᒐᓕᐅᕐᓱᖓ. ᑖᒃᑯᐊ 
ᐊᑐᐊᒉᑦ ᐅᓂᒃᑳᑐᑦ ᑌᑦᓱᒪᓂᑕᓂᒃ ᐅᒃᓗᒥᒧᑦ ᑎᑭᑦᓱᒍ. ᐊᑐᐊᒐᖕᖑᑎᑕᐅᒪᔪᑦ 
ᐊᒥᓲᓕᕐᑎᑕᐅᑦᓱᑎᒃᓗ 2014-ᖑᑎᓪᓗᒍ.”
ᑕᕐᕋᒥᐅᑦ ᓂᐱᖓᑦᑕ ᑐᑭᒧᐊᑦᑎᓯᔨᖓ ᔫᓕ ᑯᕆᓃ ᐅᖃᕐᑐᖅ 

ᐳᑐᓕᖕᒥᒃ ᐊᖏᔪᒻᒪᕆᒻᒥᒃ ᓄᓇᕕᒻᒥᒃ ᑐᓴᖃᑦᑕᐅᑎᒍᑎᓕᕆᒍᓯᑎᒍᑦ 
ᐃᑲᔪᕐᓯᓯᒪᒻᒪᕆᓐᓂᕃᑦᓱᓂ. “ ᐊᖏᔪᒻᒪᕆᒻᒥᒃ ᐱᓇᓱᐊᕐᓯᒪᔪᖅ, ᐃᓗᓐᓇᖏᑎᒍᑦ 
ᐊᐱᕐᓱᓂᒍᑎᕕᓂᖏᑎᒍᑦ ᐅᓂᒃᑲᐅᓯᓂᓪᓗ ᓄᐊᑦᓯᓯᒪᒍᑎᖏᑎᒍᑦ. ᐃᑲᔪᕐᓯ
ᓯᒪᒻᒪᕆᒻᒥᓱᓂ ᐅᖄᑐᐃᓐᓇᓱᑎᒃ ᐅᓂᒃᑲᑐᐊᕐᑐᓂᒃ, ᐃᓄᑐᐃᓐᓀᓗ ᐅᖃᐅᓯᖓᓐᓂᒃ. 
ᓂᐱᖓ ᑐᓴᕐᓴᐅᓱᖑᖏᓐᓇᑐᖅ. ᓂᑦᔭᑎᑦᓯᒋᐊᓪᓛᓱᐹᓗᒐᑦᑕ ᓂᐱᓕᐊᕆᓯᒪᔭᖏᓐᓂᒃ 
ᐊᐱᕐᓱᓂᑦᓱᓂᓗ ᐊᒻᒪᓗ ᐱᓇᓱᒍᑎᑦᓴᓕᐊᕆᓯᒪᔭᖏᑎᒍᑦ.”

2022-ᒥ, ᐃᒻᒥᓂᕿᑦᓱᓂ ᐳᑐᓕᒃ ᓄᐃᑦᓯᓯᒪᒻᒥᔪᖅ ᐅᑉᐱᓂᒃᑯᑦ ᓂᕐᑐᐃᒍᑎᓂᒃ 
ᐊᒻᒪᓗ ᐊᑯᓂᓂᑕᐅᓕᕐᑐᓂᒃ ᐃᓄᑐᐃᓐᓀᑦ ᓂᑦᔭᓗᑦᑖᖑᐊᕈᓯᖏᓐᓂᒃ. 
“ᐅᑦᑐᕋᖃᑦᑕᓯᓚᐅᔪᒐᒪ ᐊᖏᔫᖕᖏᑐᒥᒃ ᓂᐱᓕᐅᕈᑎᒥᒃ ᐊᑐᑦᓱᖓ ᐊᒥᓱᓂᒃ 
ᓂᑦᔭᐅᑎᓂᒃ ᐃᓗᓕᓕᒻᒥᒃ. ᓂᕐᑐᐃᒍᑎᓂᒃ ᓂᐱᓕᐅᖃᑦᑕᓯᑦᓱᖓ, ᐊᓱᐃᓛᒃ 
ᑐᓴᕐᓂᑐᕈᕐᐸᓕᐊᑐᐃᓐᓇᓕᕐᓯᒪᔪᑦ, ᑌᒣᓕᕐᒪᑕ ᐃᓛᕐᑐᒋᐊᓪᓚᓯᓚᐅᔪᒻᒥᔭᒃᑲ 
ᐊᒥᓱᐃᓂᒃ ᑐᓴᕐᓂᔮᕐᑎᓯᒍᑎᑦᓴᔭᓂᒃ ᓲᕐᓗ ᒪᕐᕉᓂᒃ ᑯᑭᑕᐸᐅᑏᓐᓂᒃ ᐊᑕᐅᓯᕐᒥᓗ 
ᑯᑭᑕᐸᐅᑎᒥᒃ ᓯᑕᒪᓂᒃ ᐊᑦᓱᓈᓕᖕᒥᒃ ᓃᓂᒐᕐᓂᓗ. ᐃᓄᑐᑦᔨᓱᒋᑦ ᑖᒃᑯᐊ 
ᓂᐱᓕᐊᕆᓚᐅᔪᔭᒃᑲ ᐃᓚᖓᓂᒃ ᐃᓄᓐᓂᒃ ᓴᓪᓗᒥᐅᓂᒃ ᐃᑲᔪᕐᑎᑕᖃᑦᑕᒥᑦᓱᖓ 
ᐃᓕᔨᒍᒪᓕᑐᐊᕋᒪ ᑐᓴᕐᓂᔮᕐᑎᓯᒍᑎᑦᓴᔭᒥᒃ, ᓲᕐᓗ ᑯᑭᑕᐸᐅᑎᒥᒃ ᐅᕝᕙᓘᓐᓃᑦ 
ᓂᑦᔭᐅᑎᒥᒃ. ᓂᐱᓕᐊᕕᓂᕐᒪ ᐃᓚᖓᓐᓂᒃ ᑰᒃᔪᐊᒧᑦ ᓰᐱᓰᒃᑯᓄᑦ 
ᐊᐅᓪᓚᑎᑦᓯᓚᐅᔪᒻᒥᔪᖓ, ᑌᔭᐅᒍᑎᖃᕐᑎᑕᕋᓂᒃ ‘ᓇᒃᓕᑕᕋ’, ᓈᓚᐅᑎᒃᑯᑦ 
ᓂᑦᔮᑎᓚᐅᔪᔭᖓᑦ.”

ᐋᙯᓪᓛᓕ ᓴᓪᓗᐃᑦ ᖃᐅᔨᒪᔭᐅᑦᓯᐊᑐᒻᒪᕆᓐᓂᒃ ᓂᑦᔭᓗᑦᑖᑎᖁᑎᖃᕆᕗᖅ 
ᓴᓪᓗᒥᐅᑦ ᐱᖕᖑᐊᑎᖏᓐᓂᒃ, ᐊᑦᓯᕋᐅᑎᖃᕐᐸᓚᐅᕐᑐᓂᒃ ᓴᒃᓚᒃ ᐱᖕᖑᐊ
ᑎᖏᓐᓂᒃ. “ᐁᓯᒪᔭᕋᖕᖑᐊᕕᒋᕙᓚᐅᕐᒥᔭᒃᑲ,” ᐅᖃᕐᑐᖅ ᐳᑐᓕᒃ. 
“ᐊᐱᕐᓱᖃᑦᑕᐸᓪᓕᐊᓯᓚᐅᕐᓯᒪᕗᓪᓗ ᐃᑲᔪᕈᓐᓇᒪᖔᑦᑕ, ᑐᓴᕐᓂᔮᕐᑎᓯᖃᑎᐅᓗᑕ, 
ᑌᒣᒻᒪᑦ ᐃᓚᖏᑎᒍᑦ ᑐᓴᕐᓂᔮᕐᑎᓯᒍᑎᓂᒃ ᐱᒍᓐᓇᓂᕐᑕᓯᒪᔪᒍᑦ, ᓲᕐᓗ 
ᑯᑭᑕᐸᐅᑎᓂᒃ ᓂᑦᔭᐅᑎᓂᒃᓗ, ᑭᖑᓂᐊᒍᓪᓗ ᐃᓚᑕᖑᑦᓱᑕ ᑐᓴᕐᓈᑎᑦᓯᔨᓄᑦ”
ᐊᐅᓚᔨᔪᖅ ᐃᓚᖏᓐᓂᒃ ᑐᓴᕐᓂᔮᕐᑎᓯᓂᕆᓯᒪᔭᖏᓐᓂᒃ ᓴᓪᓗᒥᐅᑦ 

ᓂᑦᔭᓗᑦᑖᑎᖏᑕ. “1974-ᖑᑎᓪᓗᒍ ᙯᕐᖁᔭᐅᓚᐅᕐᓯᒪᔪᑦ ᐱᖕᖑᐊᖁᔭᐅᑦᓱᑎᒃ 
ᑭᖕᖓᓂ. ᑌᑲᓂ ᐊᕐᕌᒍᕐᒥ ᐃᓄᑐᐃᓐᓀᑦ ᓂᑦᔭᓗᑦᑕᑏᑦ ᐊᒥᓱᓄᑦ ᑕᑯᓐᓇ
ᐅᔮᕐᑕᐅᒋᐊᕐᑐᓯᒪᑦᓱᑎᒃ ᑐᓴᕐᓂᔮᕐᑎᓯᓂᖃᓚᐅᕐᓯᒪᒻᒪᑕ. ᐊᓯᖏᓐᓂᒃ 
ᑐᓴᕐᓈᑎᑦᓯᓂᖃᖃᑦᑕᓯᒪᒻᒥᔪᑦ. ᐃᓄᑦᔪᐊᒦᓚᐅᕐᓯᒪᒻᒥᔪᑦ 1981-ᒥ ᐊᒻᒪᓗ 
ᐅᓪᓗᒥ ᐃᖃᓗᐃᑦᓚᔭᐅᕙᓕᕐᑐᒥ ᑐᓴᕐᓂᔮᕐᑎᓯᓂᖃᓚᐅᕐᓯᒪᒻᒥᓱᑎᒃ.”
ᑕᑯᓐᓇᓚᐅᕐᓯᒪᒻᒥᔭᒃᑲ ᓴᓪᓗᒥᐅᑦ ᓂᑦᔭᓗᑦᑖᑎᖏᑦ ᐱᖕᖑᐊᑎᓪᓗᒋᑦ, 

ᐳᑐᓕᒻᒧᓗ ᐅᖃᓚᐅᔪᕗᖓ ᓲᕐᓗ ᑐᓴᕐᓂᔮᕐᑎᓯᔨᑎᑐᑦ ᑕᐅᑦᑐᖃᓕᕆᐊᖏᑦ!
“ᐋᙯ, ᑌᑦᓱᒪᓂ ᑌᒫᒃ ᐅᖃᐅᓯᖃᕈᓐᓇᓂᕐᐳᑎᑦ. ᐊᐅᓚᔨᒐᒪ ᓄᔭᒃᑲ 

ᑕᑭᔫᑎᓪᓗᒋᑦ. ᐊᐅᓚᔨᕗᖓᓗ 1994-ᖑᑎᓪᓗᒍ ᑲᖏᕐᓱᔪᐊᒥ, ᐱᓇᓱᒐᖃᕐᕕᓕᒫᑦ 
ᑲᑎᖕᖓᓂᖃᕐᑎᓗᒋ, ᓴᓪᓗᒥᐅᑦ ᓂᑦᔭᓗᑦᑖᑎᖏᑦ ᙯᕐᖂᑕᐅᒪᓚᐅᕐᓯᒪᒻᒪᑕ 
ᐱᖕᖑᐊᖁᔭᐅᑦᓱᑎᒃ. ᐊᐅᓚᔨᒻᒥᔪᖓ ᐸᖕᓂᕐᑑᒥ ᑐᓴᕐᓂᔭᕐᑎᓯᖁᔭᐅᒻᒥᑎᓪᓗᒋᑦ 
ᐊᒻᒪᓗ ᑰᒃᔪᐊᕌᐱᖕᒥ.”
2022-ᒥ ᐅᑭᐊᖑᓕᕐᑎᓗᒍ ᐳᑐᓕᒃ ᐆᒻᒪᑎᒥᒍᑦ ᖁᑦᓴᓚᓚᐅᔪᕗᖅ. 

ᒪᓐᑐᔨᐊᒥ ᐋᕐᕿᓯᓚᐅᔪᔪᖅ, ᖃᓄᐃᓪᓗᐊᕈᓐᓀᑐᐊᕋᒥᓗ ᓴᓪᓗᓄᑦ ᐅᑎᓚ
ᐅᔪᕗᖅ. “ᐋᓐᓂᐊᓯᐅᑎᓂᒃ ᐄᔭᒐᕐᑑᒪᖏᓐᓈᑐᖓ, ᐱᐅᓯᕙᓪᓕᐊᒐᐅᒐᕐᓱᖓ. 
ᓄᑭᖃᕐᓂᓴᐅᓕᕐᑐᖓ, ᐱᓱᒍᓐᓇᓕᕐᓱᖓᓗ, ᓂᐅᒃᑲᓗ ᓄᑭᖃᕐᓂᓴᐅᓕᕐᓱᑎᒃ. 
ᐱᓇᓱᒐᕐᑕᕋᓱᒍᓐᓇᓕᕐᓱᖓᓗ. ᐱᓇᓱᒐᕐᑖᑎᑕᐅᓕᓚᐅᔪᕗᖓ ᓴᓪᓗᐃᑦ 
ᐃᓕᓐᓂᐊᕕᖓᓂ ᑕᑯᒥᓇᕐᑐᓕᐅᕐᓂᒥᒃ ᐃᓕᓐᓂᐊᑎᑦᓯᖃᑦᑕᓚᖓᓕᕐᑎᓗᖓ.”

ᐃᓱᓕᒋᐊᕈᑎᖃᕐᓱᓄᒃ ᐊᐱᕐᓱᓂᕋᓂᒃ, ᐅᖃᓚᐅᔪᕗᖓ ᐳᑐᓕᒻᒧᑦ ᐅᖄᓚᓕᑐᐊᕐᒪᑦ 
ᐊᐱᕐᓱᓂᑦᓴᒥᓂᒃ ᐃᓄᑐᐃᓐᓀᑦ ᓯᕗᓕᕐᑎᖏᓐᓂᒃ ᓂᐱᖓ ᑐᓵᖃᑦᑕᓯᒪᒐᒃᑯ 
ᖃᑎᑭᒃᑐᑎᓪᓗᒍ. ᑕᒪᕐᒥᒃ ᐊᓕᒃᓗ ᓵᓕᓗ ᑕᒪᑐᒥᖓ ᐅᖃᓚᐅᔪᒻᒥᔫᒃ. ᐳᑐᓕᒃ 
ᐊᐱᕆᓚᐅᔪᔭᕋ ᑐᓴᕋᑦᓴᓂᐊᕐᑎᐅᓱᓂ ᖃᑎᑭᒃᑐᓂᕐᒥᓄᑦ ᖃᓄᐃᑉᐸᓚᐅᔪᖕᖏᒪᖔᑦ.

“ᑭᐅᓚᐅᔪᔮᖓ ᐊᖏᕐᓱᓂ, ᓈᒻᒪᓯᐊᖃᑦᑕᓂᕋᕐᓯᒪᑦᓱᒍ. ᐊᓯᒃᑲ ᖃᑎᑭᑦᑐᐃᑦ 
ᐱᒻᒥᔪᑦ ᓚᑦᓱᓂᓗ. ᐊᓯᒋᐊᓪᓚᕗᑦ ᓂᑦᔮᓕᕋᒥᒃ ᖃᑎᑐᔪᐊᓘᑦᓱᑎᒃ 
ᓂᐱᕆᑦᑐᐊᓘᑎᓪᓗᒋᑦ, ᐃᔪᕐᓱᓂ ᐅᖃᕐᑐᖅ. “ᓂᐱᕆᑦᑐᐸᓗᓲᑦ ᑐᓴᕐᓴᐅᓯ
ᐊᑦᔭᖏᒻᒪᕆᖔᓕᕐᓱᑎᒃ.”

ᐱᔭᕆᐅᕐᓯᒪᓂᖃᑦᓯᐊᑐᒻᒪᕆᒃ ᑖᓐᓇ ᐊᖑᑦ.

ᐳᑐᓕᒃ ᑐᓴᕐᓂᔮᕐᑎᓯᖃᑎᐅᓯᒪᕗᖅ ᖃᐅᔨᒪᔭᐅᔪᒻᒪᕆᓐᓄᑦ ᓴᓪᓗᐃᑦ 
ᐱᖕᖑᐊᑎᖏᓐᓄᑦ (ᖃᐅᔨᒪᔭᐅᑦᔪᑎᖃᕐᓯᒪᔪᓄᑦ ᓴᒃᓚᒃ ᐱᖕᖑᐊᑎᓂᒃ), 
2022-ᖑᓕᕐᑎᓗᒍᓗ ᐃᒻᒥᓂᕿᑦᓱᓂ ᓂᐱᓕᐅᕆᓚᐅᔪᕗᖅ ᓂᕐᑐᐃᒍᑎᓂᓪᓗ 
ᐃᓄᑐᐃᓐᓀᓗ ᓂᑦᔭᓗᑦᑖᕈᑎᑐᖃᑦᓴᔭᖏᓐᓂᒃ.

ᑖᓂᐊᓕ ᐋᓇᓈᖅ ᑎᒃᑯᐊᑕᐅᓚᐅᔪᕗᖅ ᐱᑦᔪᑎᖃᕐᓱᓂ ᑕᖃᕐᖂᑕᓚᐅᕐᓯᒪᒐᓂ 
ᐱᓇᓱᐊᖏᓐᓇᓱᖑᒐᒥ ᑲᖏᕐᓱᐊᓗᒃᔪᐊᑉ ᐅᕕᒃᑲᖏᓐᓂᒃ ᐅᓪᓗᕆᐊᖅ ᐃᓕᓐᓂᐊᕕᒻᒥ 
ᑲᖏᕐᓱᐊᓗᒃᔪᐊᒥ ᐱᓇᓱᑦᓱᓂ. ᑖᓂᐊᓕ ᐃᓕᓐᓂᐊᑎᑦᓯᔨᐅᔪᖅ ᐅᓪᓗᕆᐊᖅ 
ᐃᓕᓐᓂᐊᕕᖕᒥ ᐃᓕᓭᔨᐅᓕᕐᓱᓂ ᐊᕐᕌᒍᕐᓂ 20-ᑲᓴᓐᓂ, ᐃᓕᓐᓂᐊᑎᑦᓯᔨᐅᑦᓱᓂ 
ᐅᕕᒃᑲᓂᒃ ᐃᓕᓐᓂᐊᓂᑐᐃᓐᓇᒥᒃ ᐃᓕᓐᓂᐊᑎᑕᐅᖕᖏᑐᓂᒃ.

ᐃᓅᓕᕐᓯᒪᔪᖅ 1967-ᒥ, ᑖᓂᐊᓕ ᐃᓕᓐᓂᐊᑎᐅᖃᑦᑕᓯᒪᔪᖅ ᑲᕙᒪᑐᖃᒃᑯᑦ 
ᐅᓪᓗᑯᑦ ᐊᒃᓚᓂᒃ ᐃᓕᓐᓂᐊᑎᑦᓯᕕᒋᓯᒪᔭᖓᓂ ᑲᖏᕐᓱᐊᓗᒃᔪᐊᒥ ᐱᕈᕐᓴᓂ
ᖃᕐᓯᒪᕗᕐᓗ ᐃᓕᓴᕐᑕᐅᓱᓂ ᐊᑖᑕᒥᓄᓪᓗ ᐃᓄᑐᖃᕐᓄᓗ. ᐃᓕᓐᓂᐊᕕᒻᒥ 
ᐱᓇᓱᒐᕐᑕᓚᐅᕋᓂ ᑖᓂᐊᓕ ᐊᕐᕌᒍᕐᓂ ᐊᒥᓱᓂ ᒪᙯᑦᑎᓯᕕᖁᑎᖃᓚᐅᔪᕗᖅ 
ᒪᙯᔭᕐᑐᓯᒪᔪᓄᑦ ᐃᓱᐊᕆᔭᐅᕕᒋᒻᒪᕆᖃᑦᑕᓚᐅᔪᔭᒥᓂᒃ ᑐᖕᖓᓇᕐᑐᒪᕆᐅᒐᒥ.
ᑖᓂᐊᓕᐅᑉ ᓱᕐᕃᓂᕆᓯᒪᔭᖓ ᐊᖏᔪᒻᒪᕆᐅᔪᖅ. ᑖᓂᐊᓕ ᐊᒥᓱᓂᒃ 

ᐱᕐᖃᔭᑦᓯᐊᖏᑦᑑᒍᑎᖃᕐᓱᑎᒃ ᐅᕕᒃᑲᓂ ᐱᒋᐅᕐᑎᓯᓯᒪᑦᓯᐊᑐᖅ ᓄᓇᓕᖕᒥᓂ 
ᐃᓘᓐᓇᓗᑐᑎᒃ ᐃᓕᓐᓂᐊᑎᑕᖏᑦ ᐱᒋᐅᕐᓂᑖᕐᓯᒪᖕᖏᑲᓗᐊᕐᑎᓗᒋᑦ, ᑖᓂᐊᓕ 
ᑲᔪᓯᑦᓯᐊᓱᓂ ᐃᑲᔪᕆᐊᓕᓐᓂᒃ ᐃᑲᔪᕋᓱᖏᓐᓇᓲᖑᔪᖅ. ᐊᖓᔪᕐᖄᕆᔭᑎᑐᑦ 
ᐱᐅᓯᖃᕐᕕᖃᓲᖅ ᓱᕈᓯᕐᓂᒃ ᐃᓕᓴᕐᑕᒥᓂᒃ ᑕᖃᓚᐅᕐᓯᒪᒐᓂ ᐱᒐᓱᑦᓱᓂ 
ᑕᒪᒃᑯᐊᓗ ᐱᓇᓱᑦᑕᖏᑦ ᓄᓇᓕᖕᒥᓂᑦ ᐃᓕᓐᓂᐊᕕᒻᒥᓗ ᓲᓱᒋᔭᐅᑦᓯᐊᓂᕐᒥᒃ 
ᐊᑭᓕᕐᑕᐅᒍᑎᒋᓯᒪᕙᑉᐸᖏᑦ ᐊᒃᓛᑦ ᐅᖃᕐᑕᐅᕙᑦᓱᓂ “ᐊᓯᑦᓴᖃᖕᖏᒋᐊᖓ.”
ᑌᔭᐅᔪᑦᓴᓯᐊᒻᒪᕆᒻᒥᒃ ᐃᓅᓯᓕᒫᒥᓂ ᐱᒍᑦᔨᓇᓱᒍᑎᒋᕙᑦᑕᒥᓄᑦ 

ᐃᓄᑐᐃᓐᓇᖏᓐᓂᒃ ᓄᓇᕕᐅᑉ ᐱᑦᔪᔭᖃᕐᓱᓂ ᑐᓴᖃᑦᑕᐅᑎᒍᑎᓕᕆᓂᑎᒍᑦ 
ᐃᓗᕐᖁᓯᕐᒨᓕᖓᔪᑎᒍᓪᓗ, ᒪᑭᕝᕕᒃ ᑐᓴᕐᑕᐅᔪᑦᓴᓯᐊᖁᑎᖃᓚᐅᕆᕗᖅ ᔫᓯᐱ 
ᐹᓪᓚᔮᑦᒥᒃ ᐱᔪᑦᓴᓯᐊᖁᑎᒋᑦᓱᓂᐅᓪᓗ ᓄᓇᕕᒻᒥ ᐃᓕᑕᕆᔭᐅᒍᑎᒥᒃ.

ᓄᓇᕕᒻᒥ ᐃᓕᑕᕆᔭᐅᒍᑏᑦ ᑐᓂᔭᐅᔪᑦ
ᒪᕐᕉᒃ ᓄᓇᕕᒻᒥ ᐃᓕᑕᕆᔭᐅᒍᑏᒃ ᑐᓂᔭᐅᓂᕆᓚᐅᕐᑕᒋᒃ ᐅᖃᕐᑕᐅᓚᐅᕐᐴᒃ ᑕᒃᑲᓂ ᐊᕐᕌᒍᒥ ᒪᑭᕝᕕᒃ 
ᐊᕐᕌᒍᑕᒫᕐᓯᐅᑎᒥᓂᒃ ᑲᑎᖕᖓᑎᑦᓯᓂᖃᕐᑎᓗᒍ ᐅᒥᐅᔭᒥ. ᑖᓂᐊᓕ ᐋᓇᓈᕐᓗ ᔫᓯᐱ ᐸᓪᓚᔮᑦᓗ 
ᑐᓂᔭᐅᓚᐅᕐᐴᒃ ᐃᓕᑕᕆᔭᐅᒍᑏᓐᓂᒃ, ᑐᓂᕐᕈᑎᒋᔭᐅᓲᓂᒃ ᐊᕐᕌᒍᑕᒫᑦ ᐃᓄᑐᐃᓐᓇᓄᑦ ᐊᖑᑎᓄᓪᓗ 
ᐊᕐᓇᓄᓪᓗ ᑌᔭᐅᒍᑎᑦᓴᓯᐊᓂᒃ ᐱᔭᖃᕐᓯᒪᔪᓄᑦ ᐊᒥᓱᐃᓂ ᖃᓄᑐᐃᓐᓇᖅ ᐱᒐᓱᐊᕐᕕᐅᔪᓂ.

ᓯᕗᓕᕐᑎᐅᓂᖅ ᔫᓯᐱᐅᑉ ᐱᐅᓯᑐᐃᓐᓇᕆᕙᖓ. ᐱᓇᓱᐊᖃᑦᑕᓯᒪᒐᒥ 
ᑲᑎᖕᖓᔨᓄᑦ ᓯᕗᓕᕐᑎᐅᓂᕐᒥᒃ ᓄᓇᕕᒻᒥ ᐃᓗᓯᓕᕆᓂᕐᓄᓗ ᐃᓄᓕᕆᓂᕐᓄᓗ 
ᐱᑦᔪᔨᕕᒻᒥ ᐃᓚᐅᖏᓐᓇᐸᑦᓱᓂᓗ ᑲᑎᖕᖓᔨᖏᓐᓄᑦ. ᐃᓚᒋᔭᐅᕙᑦᑐᑐᖃᐅᒻᒥᔪᖅ 
ᐊᕙᑕᖅ ᐱᐅᓯᑐᖃᓕᕆᕕᒻᒧᑦ ᑌᒪᖕᖓᑦ ᓴᕐᕿᓚᐅᕐᓯᒪᑎᓪᓗᒍᓂᑦ 
ᐊᖓᔪᕐᖃᐅᕕᒋᓯᒪᒻᒥᓱᒍᓗᐊᓪᓛᑦ.
ᐃᓅᓕᕐᓯᒪᔪᖅ 1947-ᒥ, ᔫᓯᐱ ᐃᓕᓐᓂᐊᑎᐅᓯᒪᕗᖅ ᑲᕙᒪᑐᖃᒃᑯᑦ 

ᐅᒃᓗᑯᑦ ᐃᓕᓐᓂᐊᑎᑦᓯᕕᒋᓯᒪᔭᖓᓐᓂ ᓴᓪᓗᓂ ᑭᖑᓂᐊᒍᑦ ᐳᕐᑐᓂᕐᓴᒋᐊᓪᓚᒥᒃ 
ᐃᓕᓐᓂᐊᕆᐊᓕᓚᐅᕐᓯᒪᒻᒥᔪᖅ ᐋᑐᒑᒧᑦ. ᓄᓇᓕᒻᒥᓄᑦ ᐅᑎᕋᒥ ᐅᑭᐅᖃᓕᕐᓱᓂ 
18-ᓂᒃ, ᐱᓇᓱᒐᖃᓯᓚᐅᕐᓯᒪᒻᒥᔪᖅ ᑐᓵᔨᐅᑦᓱᓂ ᓴᓪᓗᐃᑦ ᐋᓐᓂᐊᕕᖓᓂ. 
ᓯᕿᓂᕐᒥᐅᓄᑦ ᐅᑎᓕᓚᐅᕐᓯᒪᒻᒥᔪᖅ ᐃᓚᒋᔭᐅᒋᐊᕐᑐᓯᑦᓱᓂ ᑯᐯᒃ ᑕᕐᕋᖓᓂ 
ᐃᓄᐃᑦ ᑲᑐᑦᔨᖃᑎᒌᓐᓂᖓᓄᑦ ᑖᓐᓇ ᓴᕐᕿᑎᑕᐅᒋᐊᖕᖓᑎᓪᓗᒍ 1970 
ᐊᕐᕌᒍᖏᑦ ᐱᒋᐊᕐᖃᒥᐅᑎᒃᓗᒋᑦ. ᑎᓕᔭᐅᒍᑎᖃᕐᓯᒪᔪᖅ ᑐᓴᖃᑕᐅᑎᒍᑎᓕᕆᓂᕐᒥᒃ 
ᐱᓇᓱᑦᑎᒋᔭᐅᓚᖓᓕᕐᓱᓂ ᐃᓄᐃᑦ ᑲᑐᑦᔨᖃᑎᒌᓐᓂᖓᓄᑦ ᑯᐯᒃ ᑕᕐᕋᖓᓂ, 
ᐃᑲᔪᕐᓯᒪᕕᒋᓚᐅᔪᔭᒥᓂᒃ ᐊᑕᐅᑦᓯᑯᕐᑎᓯᔨᐅᖃᑕᐅᑦᓱᓂ ᑐᓴᐅᑎᓂᒃ ᓄᓇᕕᒻᒥ 
ᐱᔭᖃᕐᐸᓕᐊᓂᕐᓄᑦ, ᐱᓇᓱᑦᓱᓂ ᐊᔭᐅᕆᓂᕐᒥᒃ ᑲᓇᑕᒥ ᑐᓴᖃᑦᑕᐅᑎᒍᑎᓕᕆᓂᕐᓄᑦ 
ᑲᕙᒪᒃᑯᑦ ᐱᑦᔪᔨᕕᖓᓐᓂ ᐊᑐᓂᑦ ᓄᓇᓖᑦ ᓈᓚᐅᑎᓂᒃ ᐅᖄᓚᐅᑎᐅᒍᓐᓇᑐᓂᒃ 
ᐱᑕᖃᕆᐊᖃᕐᓂᕋᕐᓱᒋᑦ ᑕᒪᒃᑯᐊ ᐱᑦᔪᑎᖃᕐᑎᓗᒋᑦ ᓄᓇᓕᐊᕈᖑᐊᑦ ᐃᓘᓐᓇᑎᒃ 
ᑐᓴᕐᓴᐅᒍᓐᓇᖁᑦᓱᒋᑦ ᓱᔪᖃᓕᕐᐸᑦ ᐋᓐᓂᑐᖃᕐᐸᓗᓐᓃᑦ ᐅᐃᒪᓇᕐᓯᔪᖃᕐᐸᓗᓐᓃᑦ. 
ᐊᖓᔪᕐᖃᒪᕆᖕᖑᓚᐅᕐᓯᒪᔪᖅ ᑕᕐᕋᒥᐅᑦ ᓂᐱᖓᓐᓄᑦ.

ᒪᑭᕝᕕᒃ ᓇᓗᓀᕆᓚᐅᔪᕗᖅ ᑖᒃᑯᐊ ᒪᕐᕉᒃ ᐱᔭᖃᕐᓯᒪᒍᑎᖏᓐᓂᒃ 2023-ᒥ 
ᓄᓇᕕᒻᒥ ᐃᓕᑕᕆᔭᐅᒍᑎᒥᒃ ᐱᑎᑦᓱᒋᒃ ᐊᓯᖃᖕᖏᑐᓂᒃ ᐃᑲᔪᕐᓯᓯᒪᒍᑎᖏᓐᓄᑦ 
ᓄᓇᕕᐅᑉ ᐃᓄᑐᐃᓐᓇᖏᓐᓂᒃ.

ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ ᑐᓂᔨᔪᖅ ᑖᓂᐊᓕ ᐋᓇᓈᕐᒧᑦ ᓄᓇᕕᒻᒥ 
ᐃᓕᑕᕆᔭᐅᒍᑎᐅᑦᓱᓂ ᓲᓱᑦᓴᕈᑎᒥᒃ, ᑎᒃᑯᐊᑕᐅᓚᐅᔪᒻᒪᑦ ᐱᑦᔪᑎᖃᓗᐊᖕᖑᐊᓱᓂ 
ᑕᖃᓚᐅᕐᓯᒪᒐᓂ ᐱᓇᓱᓐᓂᕆᓲᖓᓄᑦ ᐱᓇᓱᒍᑦᔨᓱᓂ ᑲᖏᕐᓱᐊᓗᒃᔪᐊᑉ 
ᐅᕕᒃᑲᖏᓐᓂᒃ ᐅᓪᓗᕆᐊᖅ ᐃᓕᓐᓂᐊᕕᒻᒥ ᑲᖏᕐᓱᐊᓗᒃᔪᐊᒥ.

ᔫᓯᐱ ᐹᓪᓚᔮᑦ, ᓴᐅᒥᐊᓃᑦᑐᖅ ᐱᑎᑕᐅᑦᔪᑎᓕᒃ ᓄᓇᕕᒻᒥ ᐃᓕᑕᕆᔭᐅᒍᑎᒥᒃ 
ᑐᓂᔨᑎᓪᓗᒍ ᒪᑭᕝᕕᐅᑉ ᑲᑎᖕᖓᔨᖏᑕ ᐃᓚᖓᑦ ᐋᑕᒥ ᐊᓚᑯ. ᔫᓯᐱ 
ᓲᓱᒋᔭᐅᓂᖃᓚᐅᔪᕗᖅ ᐃᓕᖓᔪᒥᒃ ᐃᓅᓯᓕᒫᒥᓂ ᐱᔭᖃᕋᓱᑉᐸᓂᖓᓄᑦ 
ᑭᒡᒐᑐᕐᓱᓂ ᐃᓄᑐᐃᓐᓇᓂᒃ ᓄᓇᕕᒻᒥᐅᓂᒃ ᑐᓴᖃᑦᑕᐅᑎᓕᕆᓂᑎᒍᓪᓗ 
ᐃᓗᕐᖁᓯᒃᑯᓗ ᐱᓇᓱᐊᕐᐸᑕᒥᓄᑦ.

ᑕᕐᕋᓕᒃ ᕿᒥᕐᕈᐊᑦ ᖁᕕᐊᓱᑉᐳᖅ ᐅᓂᒃᑲᐅᑎᖃᕆᐊᒥᒃ 
ᓖᓇ ᔩᑦᓯᒥᒃᓖᓇ ᔩᑦᓯᒥᒃ, ᐱᓇᓱᑦᑐᒥᒃ ᕃᒃᓚᑦ/ᓄᓇᒥᐅᑦ 
ᐅᔭᕋᓐᓂᐊᕕᒻᒥ, ᑖᓐᓇ ᐅᑦᑐᕋᐅᑎᑦᓯᐊᖑᑎᓪᓗᒍ 
ᐅᓂᒃᑲᓚᖓᔭᕗᑦ ᐅᓂᒃᑲᐅᓯᕆᕙᑦᑕᑎᓐᓄᑦ ᐊᕐᓇᓂᒃ 
ᐃᓄᑐᐃᓐᓇᓂᒃ ᐱᓇᓱᑦᑐᓂᒃ ᐱᐅᓯᕐᓲᑎᑐᖃᐅᖕᖏᑐᓂᒃ 
ᐊᕐᓀᑦ ᐱᓇᓱᒐᖏᓐᓂᒃ.
ᓖᓇ ᖃᒻᒥᑯᑦ ᐱᔭᕇᕐᖃᒥᓚᐅᕐᑐᖅ ᑕᒪᑐᒪᓃᒃᑯᑦ ᐃᓕᓐᓂᐊᑎᑦᓯᒍᑎᖏᓐᓂᒃ Stope School-ᒥᒃ 
ᓄᓇᒥᐅᓂᒃ ᐅᔭᕋᓐᓂᐊᕕᒻᒥ ᒫᓐᓇᓗ ᐱᓇᓱᒐᖃᓕᕐᖁᖅ ᓱᓇᑦᓴᐅᖏᑦᑐᓂᒃ ᐃᑦᑕᑯᑦᓴᓕᐅᕐᕕᒥ ᓄᓇᐅᑉ 
ᐃᑭᐊᓂ ᐅᔭᕋᓐᓂᐊᓂᕐᒥᒃ ᐃᖏᕐᕋᑎᑦᓯᕕᒻᒥ. ᑕᒪᓐᓇ ᑐᑭᓕᒃ ᐃᒫᒃ ᓖᓇ ᓄᓇᒃᑯᔫᕐᑎᐅᖃᑦᑕᑎᓪᓗᒍ 
ᓄᓇᒃᑯᔫᒻᒪᕆᒻᒥᒃ ᐅᔭᕋᓐᓂᐊᕕᐅᑉ ᐃᑎᕐᓴᖓᓄᑦ ᐃᑎᑲᑕᑦᓱᓂᓗ ᐊᓂᐊᕋᕐᓱᓂᓗ ᐱᓇᓱᑉᐸᒋᐊᖓ 
ᐅᔭᕋᓐᓂᒃ ᐊᓂᐅᕐᙯᔨᐅᑦᓱᓂ.

ᓖᓇᒧᑦ ᐱᕕᑦᓴᖃᕐᕕᐅᓚᐅᕐᖁᒍᑦ ᐊᐱᕐᓲᑎᑦᑎᓂᒃ ᑭᐅᒪᔭᐅᓂᕐᒥᒃ 
ᖃᒻᒥᑯᑦ ᐱᒋᐅᕐᓴᔭᐅᒍᑎᒋᖃᑦᑕᓚᐅᕐᑕᖏᓐᓅᓕᖓᔪᓂᒃᓗ ᐊᒻᒪᓗ ᑕᒐᑕᒐ 
ᐱᓇᓱᒐᕆᓕᕐᑕᖓᓅᓕᖓᔪᓂᒃ

ᖃᓅᖅ ᓇᐅᒃᑯᓗ ᑐᓴᕐᑎᑕᐅᓯᒪᕕᑦ ᐃᓕᓐᓂᐊᑕᐅᔪᑦᓴᒥᒃ ᖃᓄᕐᓗ 
ᑐᑭᑖᕈᑎᒋᓐᓂᕿᐅᒃ ᐃᓕᓐᓂᐊᖃᑕᐅᔪᒪᓃᑦ?
	 ᓖᓇ: ᐃᓕᓐᓂᐊᒐᑦᓴᓂᒃ ᑐᓴᓚᐅᔪᕗᖓ ᐃᓄᒻᒧᑦ ᓄᓇᒥᐅᑦ 

ᐅᔭᕋᓐᓂᐊᕕᒻᒥ ᐱᓇᓱᑦᑎᒧᑦ ᑎᑭᑕᐅᑦᓱᑕ ᐳᕐᑐᓂᕐᓴᒥ 
ᐃᓕᓐᓂᐊᕕᑦᑎᓂ, ᑎᑭᒍᑎᖃᕐᓱᓂ ᑐᓴᕐᑕᐅᑎᑦᓯᒋᐊᕐᑐᓂᕐᒥᒃ 
ᒫᓐᓇᐅᔪᖅ ᐱᒋᐅᕐᓴᑎᑕᐅᒍᑎᒋᒍᓐᓇᑕᖏᓐᓂᒃ ᐃᓄᑐᐃᓐᓀᑦ. 
ᑐᓴᕐᑎᑕᐅᓂᖃᕆᑐᐊᕋᑦᑕ, ᖃᐅᔨᒪᓯᑦᓴᐅᑎᒋᓚᐅᔪᔪᖓ 
ᐅᓇᒻᒥᒋᔭᖃᓚᖓᒋᐊᒥᒃ ᐃᓕᓐᓂᐊᑎᑕᐅᒍᑎᒋᒍᓐᓇᑕᒃᑲᓂᒃ 
ᐃᓕᖓᔪᓂᒃ ᐅᔭᕋᓐᓂᐊᓂᕐᒥᒃ ᐱᓇᓱᒐᕐᓄᑦ.

ᓱᓇᓃᒃ ᐃᓕᑦᓯᔭᖃᕐᓂᕿᑦ?
	 ᓖᓇ: ᐊᒥᓱᐊᓗᓐᓂᒃ ᐃᓕᓐᓂᐊᑎᑕᐅᒍᑎᓂᒃ ᐃᓕᑦᓯᓚᐅᔪᕗᖓ 

ᐆᑦᑐᑎᒋᓗᒍ ᓄᓇᒃᑯᔫᒥᒃ ᐊᐅᓚᒋᐊᓕᒻᒥᒃ ᐊᖁᒍᓐᓇᓂᕐᒥᒃ, 
ᐊᖁᒍᓐᓇᕆᐊᒥᓪᓗ ᐳᐊᕐᕆᑎᓕᑲᓪᓚᒥᒃ (ᓄᓇᐅᑉ ᐃᑭᐊᓂ 
ᓄᓇᒃᑯᔫᒥᒃ) ᖃᓄᕐᓗ ᖃᕋᕐᑎᕆᐅᑎᓂᒃ ᓄᓇᒃᑯᔫᒧᑦ 
ᐅᓯᓕᕐᑐᐃᒍᑎᓂᒃ. ᐃᓕᑦᓯᔭᖃᕈᓐᓇᓚᐅᔪᕗᖓᓗ 
ᐊᒥᓱᓂᒃ ᓴᓇᓂᕐᓅᓕᖓᔪᓂᒃ ᓲᕐᓗ ᐊᓂᕐᓂᓴᓕᐅᕈᑎᒥᒃ 
ᐋᕐᕿᓱᐃᒍᑎᓂᒃ ᐊᒻᒪᓗ ᐃᒪᕐᑑᑎᓂᒃ ᓱᓪᓗᓕᓕᕆᒍᓯᕐᓂᒃ. 
ᐃᓕᓐᓂᐊᑎᑕᐅᒍᑎᒋᓚᐅᔪᔭᓕᒫᑦᑎᓂᑦ ᐊᓕᐊᒋᓂᕐᐹᕆᓚᐅᔪᕙᕋ 
ᙯᕐᑐᒥᒃ ᑭᑭᐊᓕᕐᑐᐃᓂᖅ!

ᐊᕐᓇᐅᖃᑎᑏᑦ ᐃᓕᓐᓂᐊᖃᑕᐅᔪᑦ ᐊᒥᓲᓚᐅᔪᕙᑦ?
	 ᓖᓇ: ᐱᒋᐅᕐᓴᔭᐅᓂᖃᕐᑎᓗᖓ, ᐊᕐᓇᑕᖃᓚᐅᔪᒻᒥᔪᖅ 

ᐃᓚᓐᓈᑕᑦᓯᐊᕆᓚᐅᔪᔭᕋᓂᒃ!

ᐃᓕᓐᓂᐊᕆᕈᑎᑕᕋᕖᑦ ᖃᓄᖅ ᐃᑉᐱᓂᐊᕐᓂᖃᓚᐅᔪᕕᑦ?
	 ᓖᓇ: ᐱᔭᕇᕐᓂᒥᒃ ᐃᑉᐱᓂᐊᑦᓯᐊᓚᐅᔪᕗᖓ ᐱᔪᕆᒪᒍᑎᖃᕐᓱᖓᓗ 

ᐃᓕᑕᕆᔭᐅᓂᕐᑕᕋᒪ ᐱᔪᓐᓇᓂᖃᓚᖓᓕᕆᐊᕐᒪᑦ 
ᐅᔭᕋᓐᓂᐊᑎᐅᓂᕐᒥᒃ, ᐱᓗᐊᕐᑐᒥᒃ ᐃᓄᑐᐃᓐᓇᐅᓱᖓ ᐊᕐᓇᐅᓱᖓ!

ᒫᓐᓇ ᑕᒃᒑ ᐱᓇᓱᒐᖃᓕᕐᕿᑦ?
	 ᓖᓇ: ᒫᓐᓇᓕ ᐱᓇᓱᒐᖃᕐᑐᖓ ᐊᖁᑎᐅᓂᕐᒥᒃ ᓄᓇᒃᑯᔫᒻᒪᕆᒻᒥᒃ 

ᐅᖁᒣᓐᓂᓕᖕᒥᒃ 60,000-ᓂᒃ ᐅᖁᒣᓐᓂᒪᕆᓐᓂᒃ [ᐃᓚᖓᓂᒃ] 
ᐱᓇᓱᒍᑎᐅᑦᓱᓂ ᑭᑭᐊᑦᓴᔭᓂᒃ ᐅᔭᕋᓐᓂᐊᑕᐅᒪᔪᓂᒃ ᓄᓇᐅᑉ 
ᖄᖓᓅᔦᔨᐅᑦᓱᖓ.

ᖃᓄᕐᓖᑦ ᐊᓯᑎᑦ ᐊᕐᓀᑦ ᐅᖃᐅᑎᒐᔭᕐᐱᒋᑦ 
ᐊᕐᓇᓯᐅᑎᐅᖃᑦᑕᓯᒪᖕᖏᑐᓂᒃ “ᐱᐅᓯᑐᖃᐅᓇᑎᓪᓘᑐᓂᒃ” 
ᐱᓇᓱᒋᐊᒥᒃ ᐅᓇᒻᒥᒋᔭᖃᕐᐸᑕ ᓲᕐᓗ ᐆᑦᑐᑎᒋᓗᒍ 
ᐅᔭᕋᓐᓂᐊᑎᐅᓂᕐᒥᒃ?
	 ᓖᓇ: ᐊᑏ!! ᐱᒐᓱᕝᕕᓴᐅᔪᓕᒫᓂᒃ ᓄᑖᓂᒃ ᐱᔭᖃᕋᓱᒋᑦᓯ, 

ᓴᕐᕿᑎᓪᓗᒍ ᐱᐅᓯᕐᑖᓂᖅ ᐊᒻᒪᓗ ᐱᓇᓱᒋᐊᕐᑐᓯᐊᖃᑦᑕᓗᓯ 
ᐊᑑᑎᓚᖓᔭᑦᓯᓂᒃ ᐱᒍᒪᔭᖃᑦᓯᐊᓂᖃᕐᓗᓯ.

ᐅᖃᐅᓯᖅ ᑕᒪᑐᒪᓂ, ᐃᓄᒃᑎᑐᑦ ᑐᑭᖃᕐᑐᖅ ᐱᒋᐊᑦᓯᐊᓂᕐᒥᒃ, 
ᐱᓇᓱᒍᑎᓕᐊᖑᓯᒪᕗᖅ ᓄᓇᒥᐅᓂ ᐅᔭᕋᓐᓂᐊᕕᒻᒥ ᓄᐃᑕᐅᓯᒪᑦᓱᓂ 
ᕃᒃᓚᓐᒧᑦ/ᓄᓇᒥᐅᓄᑦ ᐊᖏᖃᑎᒌᒍᑎᓄᑦ. 2008-ᒥ ᓴᕐᕿᓂᖃᓕᓚ
ᐅᕐᓯᒪᒐᒥᓂᑦ, ᓄᐃᑦᓯᒍᑎᐅᓯᒪᓕᕐᑐᖅ 100 ᐅᖓᑖᓂᑦᑐᓂᒃ ᐱᓇᓱᒐᕐᓂᒃ 
ᐃᓄᑐᐃᓐᓇᓄᑦ ᐱᓇᓱᑦᑎᓄᑦ ᐃᓕᖓᔪᓂᒃ 50 ᒥᑦᓯᑎᓐᓃᑐᓂ ᐱᓇᓱᒐᕐᓂ 
ᐊᑦᔨᒌᑦᑎᖏᑦᑐᓂ, 14-ᓂ ᐊᑦᔨᒌᒥᒃ ᐱᑦᔪᔨᓂᖃᕋᑎᒃ ᐱᑦᔪᔨᕕᓐᓂ. 
ᓯᕗᓂᖃᕈᑕᐅᑦᓱᓂ ᐃᑲᔪᕐᓯᓂᕐᒥᒃ ᐃᓄᑐᐃᓐᓀᑦ ᐃᓚᐅᓂᑦᓴᖏᓐᓂᒃ ᐊᒻᒪᓗ 
ᐱᓇᓱᒐᖃᕈᑎᑦᓴᖏᓐᓂᒃ ᐅᔭᕋᓐᓂᐊᓂᕐᓂ.

ᔪᓓ ᑕᕐᕿᖓ ᐊᓂᒍᕐᑎᓗᒍ, ᐃᓄᑐᐃᓐᓇᕕᓃᒃ ᑎᒍᔭᐅᓚᐅᕐᓯᒪᔪᕕᓃᒃ 
ᐃᓗᕕᕐᑕᐅᒪᕕᒻᒥᓂᑦ 1935 ᒥᑦᓯᑎᓐᓂ ᑎᒍᔭᐅᓚᐅᕐᑐᕕᓂᐅᑦᓱᑎᒃ 
ᐃᓗᕕᕐᑕᐅᓴᕋᑕᓚᐅᔪᕘᒃ ᓄᓀᖕᖒᑉ ᓯᓈᓂ ᑭᖑᕚᒥᓄᑦ ᐃᓕᔭᐅᑦᓱᑎᒃ.

ᐃᓄᕕᓂᕐᓂᒃ ᐅᑎᕐᑎᓯᓂᖅ ᐊᕐᕌᒍᓚᐅᔪᔪᒥ ᐱᓇᓱᑦᑕᐅᒋᐊᖕᖓᓯᓚᐅᔪᔪᖅ, 
ᐊᕙᑕᐅᑉ ᐃᑦᓴᓂᑕᕐᓂᐊᑎᖏᑦ ᖃᐅᔨᑎᑕᐅᑎᓪᓗᒋᑦ ᐃᓄᑐᐃᓐᓇᕕᓃᒃ 
ᑕᑯᕚᒃᑯᕕᒻᒥᒋᐊᖏᒃ ᐱᕙᓪᓕᐊᓯᒪᔪᓂᒃ ᑕᑯᕚᒃᑯᕕᐅᒍᑎᓕᒻᒥ, ᑎᒍᔭᐅ
ᐅᕐᑐᕕᓂᐅᑦᓱᑎᒃ, ᐱᐅᓕᓂᐊᒐᕕᓂᕐᒥᓂᒃ ᐃᓚᖃᕐᑎᓗᒋᑦ ᐃᑦᓴᓂᑕᕐᓂᐊᑎᒧᑦ 
ᑕᒃᓚᔅ ᓖᑦᓯᒪᓐᒧᑦ ᐊᕐᕌᒍᐃᑦ 1930-ᓃᑎᓪᓗᒋᑦ, ᓄᓀᖕᖑᒥᑦ ᑌᔭᐅᔪᒥᑦ 
ᑎᒍᑦᓱᓂᒋᒃ ᑭᓪᓕᓂᐅᑉ ᓯᕿᓂᐊᓂᑦ ᐅᖓᓯᓐᓂᓕᒻᒥ 9-ᓂ ᑭᓚᒦᑕᓂ. 
ᑕᑯᕚᒃᑯᕕᒃ ᐅᑎᕐᑎᑕᐅᖁᔨᓯᓚᐅᔪᒻᒪᑦ ᓄᓇᒧᑦ ᑎᒍᔭᐅᕕᕕᓂᖏᓐᓄᑦ. 

ᐊᕙᑕᐅᑉ ᐳᕐᑐᓂᕐᓴᒥᒃ ᑐᑭᒧᐊᑦᑎᓯᔨᖓ ᕉᑕ ᑯᑭᐊᐱᒃ ᖃᐅᔨᒋᐊᕐᕕᐅᓚᐅᔪᖅ 
ᑌᑲᖕᖓᓂᓪᓗ ᐱᕙᓪᓕᐊᓂᖃᓯᑦᓱᑎᒃ. ᐊᒃᓚᖃᑦᑕᐅᑎᒍᑎᒋᓯᓚᐅᔪᔭᖏᒃ ᐊᕙᑕᒃᑯᓗ 
ᑕᑯᕚᒃᑯᕕᐅᓪᓗ, ᒪᑭᕝᕕᓗ ᓄᓇᒥᒃ ᑎᒍᒥᐊᕐᑎᖏᓪᓗ ᑭᓪᓕᓂᐅᑉ ᓴᐳᒻᒥᒍᑎᒥᓂᒃ 
ᐊᒃᓚᓯᒪᔪᖕᖑᐃᒍᑎᖃᕐᒥᑎᓪᓗᒋᑦ.

ᑕᒪᓐᓇ ᐃᓄᑐᐃᓐᓇᕕᓂᕐᓂᒃ ᐅᑎᕐᑎᓯᕕᐅᓂᖅ ᕈᑕᐅᑉ ᐊᑑᑎᒋᐅᓚᐅᔪᖕᖏᑕᖓ. 
2018-ᖑᑎᓪᓗᒍ ᐊᕙᑕᐅᑉ ᐱᓇᓱᖃᑎᒌᑦᑐᖁᑎᖏᑦ ᐳᕐᑐᓂᕐᓴᒋᐊᓪᓚᒥᒃ 
ᐃᓕᓐᓂᐊᕕᒻᒧᑦ Dartmouth College-ᒧᑦ New Hampshire-ᒦᑦᑐᒧᑦ ᐃᓄᕕᓃᒃ 
ᓴᐅᓂᖏᓐᓂᒃ ᐁᑦᓯᓚᐅᕐᓯᒪᒻᒥᒐᒥ ᒪᕐᕉᓂᑦ ᐃᓗᕖᓐᓂᑦ ᑎᒍᔭᐅᓚᐅᕐᑐᕕᓂᕐᓂᒃ 
1969-ᖑᑎᓪᓗᒍ.

ᐊᓂᕐᕌᓂᑦᑐᑦ
ᑌᒪᖕᖓᑦ ᑎᒍᔭᐅᓚᐅᕐᓯᒪᑎᓪᓗᒋᓂᑦ ᐊᕐᕋᒍᐃᑦ ᐅᓄᕐᑐᑦ 
ᐊᓂᒍᕐᑎᓗᒋᑦ ᐃᓄᑐᐃᓐᓀᑦ ᑐᖁᖓᔪᑦ ᐅᑎᕐᑎᑕᐅᕗᑦ
ᐊᒃᓚᑕᖏᑦ ᒥᐊᕆᐋᒻ ᑐᐆᑉ

ᐊᓱᐃᓛᒃ ᔫᓂ 22-ᖑᓕᕐᑎᓗᒍ, ᕉᑕᓗ ᐱᓇᓱᖃᑎᖓᓗ ᓂᑯᓚ ᑑᑉᓕᓰ 
ᑎᑭᓕᓚᐅᔪᕘᒃ ᑳᑦᑎᓅᒧᑦ ᓂᐅᕝᕕᐅᑕᐅᑦᓱᑎᒃ ᑕᑯᕚᒃᑯᕕᐅᑉ ᐱᓇᓱᑦᑎᖏᓐᓄᑦ. 
ᑕᑯᑎᑕᐅᒋᐊᕐᑐᓚᐅᔪᕘᓪᓗ ᐃᓄᕕᓂᕕᓃᓐᓂᒃ, ᐴᕐᑐᑕᐅᑦᒪᑦᓯᐊᑐᓂᒃ ᐊᐅᒍᓐᓇᑐᒥᒃ 
ᐴᕐᑐᑕᐅᒪᑦᓱᑎᒃ, ᕉᑕᒃᑰᓄᑦ ᐁᑦᑐᑎᐅᑦᓱᑎᒃ. 2018-ᒥ ᐱᐅᓯᐅᓯᒪᔪᒥᒃ 
ᐊᑦᔨᖃᓚᐅᔪᖕᖏᑑᒃ.
“ᐊᑦᔨᒋᖕᖏᓚᕆᓚᐅᔪᔭᖓᑦ ᓯᕗᓪᓕᒥ ᐱᐅᓯᐅᓯᒪᔪᒥᑦ. ᐅᖁᒣᑦᑐᓚᖓ

ᔪᕆᓚᐅᔪᔭᕋ, ᑭᓯᐊᓂ ᐱᐅᓯᖃᓚᐅᔪᔪᖅ ᐊᓯᐊᓂᒃ, ᐅᕿᓐᓂᓴᐅᑦᓱᓂᓘᓕᓚᐅᔪᒐᒥ” 
ᐅᖃᓚᐅᔪᔪᖅ ᕉᑕ. ᐊᑑᑎᒌᕐᓯᒪᒐᒃᑯ ᑌᒣᑐᐃᓐᓇᖁᓚᐅᔪᔪᖓ.”

ᑕᒪᓐᓇ ᑕᒪᑐᒪ ᐊᐅᓚᓂᐅᑉ ᐱᔭᕆᐊᑭᓐᓂᐹᕆᓚᐅᔪᔭᖓ. ᑕᒃᑲᖓᓂᑦ, ᐃᓄᕕᓃᒃ 
ᐅᑎᓚᐅᔪᒻᒪᑎᒃ ᒪᓐᑐᔨᐊᒧᑦ, ᑭᖑᓂᐊᒍᑦ ᑰᒃᔪᐊᓕᐊᕐᓱᑎᒃ. ᑕᒪᖕᖓᓂᓂᑦ, 

ᐊᑦᑕᓀᑦᑐᒥᒃ ᕿᑐᑦᑐᔭᒥᒃ ᐴᕐᓯᒪᑦᓱᑎᒃ, ᐊᖏᔪᐊᓘᖕᖏᑐᒥᒃ ᐃᑦᓯᕕᖃᓚᐅᔪᔫᒃ, 
ᑲᖏᕐᓱᐊᓗᒃᔪᐊᓕᐊᓕᓚᐅᔪᔫᒃ ᑲᖏᕐᓱᐊᓗᒃᔪᐊᒥ ᑕᕐᕋᒥ ᖃᐅᔨᓴᕐᓂᓂᒃ ᐱᑦᔪᔨᕕᒻᒥ 
ᐃᒡᓗᔪᐊᒥᓕᓚᐅᔫᒃ ᐃᓗᕕᕐᑕᐅᒋᐊᓪᓚᓂᑦᓴᖏᒃ ᐸᕐᓇᑕᐅᑎᓪᓗᒋᒃ.
ᓵᒥ ᐊᕐᓇᑐᐃᓐᓇᖅ, ᐃᑉᐱᒋᑦᑐᖅ ᓄᓇᒥᒃ ᑎᒍᒥᐊᕐᑎᑯᑦ ᐊᖓᔪᕐᖄᖓᑦ 

ᐅᖃᓚᐅᔪᖅ ᐅᖃᖃᑎᒌᒍᑎᒋᓚᐅᕐᓱᒋᒃ ᐸᕐᓇᓚᐅᕐᓱᒋᓪᓗ ᐸᕐᓇᖃᑎᐅᑎᓪᓗᒋᑦ 
ᓄᓇᓕᐅᑉ ᐱᓇᓱᒐᖃᕐᕕᖏᓪᓗ ᐃᓄᑐᖃᖏᓪᓗ ᑐᑭᑕᕈᑎᐅᓕᓚᐅᔪᕘᒃ ᐃᓄᐃᑦ 
ᐅᒥᐊᒃᑯᑦ ᐊᐅᓚᖃᑎᒌᓚᓕᕐᑎᓗᒋᑦ ᐃᓗᕕᕐᓯᐅᓯᕆᐊᕐᑐᓗᑎᒃ.
ᕉᑕ ᑐᑭᓯᑎᑦᓯᓚᐅᔪᖅ ᐸᓂᒻᒥᓂᒃ ᒪᓕᑦᑎᐊᖃᕐᓱᓂ ᑲᖏᕐᓱᐊᓗᒃᔪ

ᐊᓕᐊᕐᑐᕕᓂᐅᒋᐊᒥᒃ ᐃᓄᑦᔪᐊᒥᑦ ᐱᑦᓱᑎᒃ ᖃᐅᖓᓂᓗ, ᓄᓇᕐᖃᑎᒌᓂᒃ ᐃᓚᖃᕐᓱᑎᒃ, 
ᑲᖏᕐᓱᐊᓗᒃᔪᐊᒥᑦ ᐅᒥᐊᒃᑯᑦ ᐊᐅᓪᓚᓱᑎᒃ. ᐱᖓᓱᓂᒃ ᖃᔭᕆᐊᖃᓚᐅᔪᔪᑦ 

ᐊᒻᒪᓗ ᑕᓪᓕᒪᓂᒃ ᐅᒥᐊᖃᕐᓱᑎᒃ, ᐅᓯᑦᓱᑎᒃ ᐃᓄᕕᓂᕐᓂᒃ ᐊᒻᒪᓗ ᐃᓄᑐᐃᓐᓀᑦ 
ᒥᑦᓯᑎᓐᓃᑐᑦ 25 – 30 ᖃᑦᓯᑐᐃᓐᓇᓂᒃ ᐅᑭᐅᓖᑦ, ᐃᓄᑐᖃᕐᓂᑦ ᐱᐊᕋᓛᒧᑦ 
ᑎᑭᑦᑐᑦ ᐊᐅᓪᓚᖃᑎᒌᓚᐅᔪᕗᑦ. ᐃᒪᖅ ᐱᐅᔪᒻᒪᕆᐊᓘᓚᐅᔪᖅ ᐊᓄᕆᒐᓂᓗ, 
ᑭᓯᐊᓂ ᑕᑦᓯᑐᒻᒪᕆᐅᓚᐅᔪᖅ ᑕᑯᓐᓇᓯᐊᕐᖃᔭᕐᓇᕋᓂ. ᐅᒥᐊᑦ ᑎᑭᐅᑎᓚᐅᔪᑦ 
ᐃᑭᕋᓴᑭᑦᑐᒧᑦ, ᑐᑦᑐᓂᐊᕐᕕᐅᓲᒧᑦ ᐊᑯᓐᓂᓗᐊᖓᓃᑦᓱᓂ ᑲᖏᕐᓱᐊᓗᒃᔪᐊᓗ 
ᑭᓪᓕᓂᐅᓪᓗ. ᑲᖏᕐᓱᐊᓗᒃᔪᐊᒥᐅᑦ ᑕᒃᑲᓂ ᓄᓇᒥ ᐃᒡᓗᔪᐊᖁᑎᖃᕐᑐᑦ ᑌᒣᒻᒪᑦ 
ᐃᓄᐃᑦ ᕿᑐᕐᖓᓖᑦ ᒥᑭᔪᐊᖑᐊᓂᒃ ᐊᒻᒪᓗ ᖃᔭᕆᐊᑎᒎᕐᑐᕕᓃᑦ ᑕᒃᑲᓂ 
ᐃᒡᓗᔪᐊᒥ ᓯᓂᑦᑕᓚᐅᔪᔪᑦ. ᕉᑕᒃᑯᑦ ᐅᒥᐊᒃᑯᑐᕕᓃᑦ ᐅᒥᐊᒥ ᓯᓂᑦᑕᑎᓪᓗᒋᑦ 
ᐊᓱᐃᓛᓗ ᓇᓄᖃᕐᓯᑎᒥ ᑕᒻᒫᑎᕐᓯᒪᒐᓗᐊᕐᓱᑎᒃ ᓯᓂᑦᓯᐊᕈᓐᓇᓚᐅᔪᕗᑦ.

ᖃᐅᑐᐊᕐᒪᑦ ᑭᓪᓕᓂᕐᒧᑦ ᐃᖏᕐᕋᓯᓚᐅᔪᒻᒥᔪᑦ, ᑭᓯᐊᓂ ᐊᓄᕆᓂᕐᓴᐅᓕᓚᐅᔪᖅ 
ᐊᓄᕆᓗ ᓴᕿᓯᒪᓕᕐᓱᓂ, ᐃᒪᕐᓗ ᐃᖏᐅᓕᓐᓂᓴᐅᓕᕐᓱᓂ. ᓯᓚᑦᓯᐊᕈᕐᓰᒋᐊᖃᓕᓚᐅᔪᑦ 
ᑎᑭᐅᑎᓕᓚᐅᔪᕗᓪᓗ ᑭᓪᓕᓂᕐᒧᑦ ᐱᖓᔪᐊᓐᓂᐅᓕᕐᑎᓗᒍ ᐅᓪᓗᑯᑦ ᕿᑎᕋᓕᕇᒥ. 
ᕉᑕ ᐅᖃᓚᐅᔪᔪᖅ ᑌᑲᓂ ᑕᒪᑐᒥᖓ ᐃᒻᒥᓄᑦ ᑐᑭᖃᑦᓯᐊᑐᖁᑎᓕᕕᓂᐅᒋᐊᒥᒃ.
“ᕿᒥᕐᕈᐊᒐᕐᓂ ᐊᑦᔨᖑᐊᑦ ᑕᑯᕙᑦᑕᑲ ᐊᒻᒪᓗ ᐅᓂᒃᑲᐅᓰᑦ ᑐᓴᕐᓯᒪᔭᒃᑲ 

ᑭᓪᓕᓂᐅᑉ ᐅᓂᒃᑲᑕᐅᒍᑎᒋᓲᖏᑦ, ᐃᓱᒪᒋᑦᓱᒋᑦ ᐅᐱᒍᓱᒻᒪᕆᓚᐅᔪᕗᖓ, 
ᑕᑯᓐᓇᐅᒐᑐᐃᓐᓇᓚᐅᕐᑐᓚᐅᔪᕗᖓᓗ ᖃᐅᔨᒪᑦᓱᖓ ᑕᒫᓂ ᓄᓇᒥ ᐱᕙᓪᓕᐊᓯ
ᒪᓂᖃᒻᒪᕆᑦᑐᒥ, ᑌᒃᑯᓂᖓᓗᐊᖕᖑᐊᖅ ᒧᕌᕕᐊᓐ ᑐᑦᓯᐊᕕᓕᕆᔨᕕᓂᕐᓂᒃ 
ᐊᓯᖏᓐᓂᓗ,” ᐅᖃᐅᓯᖃᓚᐅᔪᔪᖅ ᕉᑕ. “ᐃᓄᑐᐃᓐᓀᑦ ᑐᑉᐱᑎᓚᐅᔪᑦ 
ᐃᖃᓗᓕᕆᕕᕕᓂᑐᖃᕐᒥ. ᑌᒣᓪᓗᑎᒃ ᑭᓯᐊᓂᐅᓚᐅᔪᒐᒥᒃ ᓇᓄᖃᕐᓂᑯᖓᓄᑦ 
ᖃᓂᑦᑐᓂᒃ. ᑕᒪᓐᓇ ᐅᕙᓐᓄᑦ ᐊᔪᒉᑦᑐᓚᐅᔪᖅ, ᐃᓄᐃᑦ ᐃᒡᓗᔪᐊᑉ ᐃᓗᐊᓂ 
ᑐᑉᐱᑎᕐᑐᑦ” ᑌᒣᓪᓗᐊᓕᕐᑎᓗᒍ ᑎᑭᑕᐅᓕᓚᐅᔪᒻᒥᔪᒍᑦ ᖁᐊᕐᑕᒥᐅᓄᑦ ᑐᓴᐅᒪᔪᓄᑦ 
ᐃᓗᕕᕐᓯᒋᐊᓪᓚᓂᐅᓛᕐᑐᒥᒃ, ᑖᒃᑯᐊ ᐅᒃᓘᓂ ᒪᕐᕉᓂ ᐊᐅᓚᓂᖃᓚᐅᕐᓱᑎᒃ ᑎᑭᓚᐅᔪᑦ 
ᐅᐱᓐᓇᖁᑎᒋᐊᓪᓚᓱᑎᒃ.

ᑌᒫᑦᓭᓇᖅ, ᓯᓚᑦᓯᐊᖑᖕᖏᑑᒍᑦᔭᐅᓚᐅᔪᑦ, ᑌᒣᒻᒪᑦ ᐅᑕᕐᕿᒋᐊᖃᓚᐅᔪᕗᒍᑦ 
ᓯᑕᒪᖓᓐᓂᐅᓕᕐᑎᓗᒍᓗ ᐃᓗᕕᕐᓯᒋᐊᓪᓚᓯᑦᓱᑕ ᓄᓀᖕᖑᒥ, ᑭᓪᓕᓂᕐᒥᑦ 
ᐅᖓᓯᑦᑐᑲᓪᓚᒍᓗᒻᒥ ᓛᐸᑐᐊᒧᑦ ᖃᓂᑦᑑᓱᓂ. ᓄᓇᐅᑉ ᓯᓈᓂ, ᐅᔭᕃᓪᓗ 
ᓄᓇᔦᓪᓗ ᐊᑯᕐᖓᓂ, ᐃᓗᕕᕐᑕᐅᓕᕐᕿᓂᖃᓕᓚᐅᔪᕗᑦ ᐃᓄᑐᐃᓐᓇᕕᓃᓪᓗ 
ᐱᐅᓕᓂᐊᒐᕕᓂᖏᓪᓗ.
ᐊᕙᑕᐅᑉ ᐃᑦᓴᓂᑕᕐᓂᐊᑎᖁᑎᖓ ᓲᓴᓐ ᓛᕝᖃᐅᔅ ᐅᖃᓚᐅᔪᖅ ᐃᑦᓴᓂ

ᑕᕐᓂᐊᑎᒃᒎᖅ ᓄᓀᖕᖑᓕᐊᕐᓯᒪᔪᕕᓃᑦ ᓇᓂᓯᔪᕕᓂᐅᕗᑦ ᐃᓗᕕᕐᓂᒃ 
ᑖᒃᑯᐊ ᐃᓄᑐᐃᓐᓇᕕᓃᒃ ᑎᒍᔭᐅᕕᕕᓂᕆᕐᖂᑕᖏᓐᓂᒃ ᑭᓯᐊᓂ ᓱᕐᖁᐃᑐᒥᒃ 
ᐅᖃᕈᓐᓇᓚᐅᔪᖕᖏᑐᖅ ᐊᒃᓚᑕᐅᒪᓐᓂᖏᒻᒪᓂᒃ ᓇᒃᓕᐊᓂᑦ ᐱᔭᐅᓐᓂᕋᓗᐊᕐᒪᖔᕐᒥᒃ 
ᑌᑦᓱᒪᓂ ᐊᕐᕌᒍᐃᑦ 1930-ᓃᑎᓪᓗᒋᑦ. ᐃᓗᕕᕐᓯᒋᐊᕐᑐᑐᑦ ᑐᑭᑕᖃᑎᒌᓕᓚᐅᔪᕗᑦ 
ᑕᒃᑯᖓᐅᖕᖏᑐᕆᑲᓪᓚᒍᒪᓇᑎᒃ ᐊᓯᖏᓐᓂᒃ ᐃᓗᕕᕐᓯᕕᓕᐅᕐᓱᑎᒃ ᐊᑐᕐᑕ
ᐅᒌᕐᑐᒧᑲᓪᓚᓂᐊᖕᖏᓇᒥᒃ.
ᐃᓄᑐᐃᓐᓀᑦ ᑐᑭᓕᕇᑦᓱᑎᒃ ᐅᔭᕋᓐᓂᒃ ᑕᐅᓇᖕᖓᑦ ᑕᑉᐸᐅᖓ ᖃᕐᖃᐅᑉ 

ᖄᖓᓄᑦ ᐁᑦᑐᑐᑎᓕᓚᐅᔪᕗᑦ ᐊᓱᐃᓛᒃ ᑌᒃᑯᐊ ᐃᓄᕕᓃᒃ ᕿᓐᓂᑕᐅᓕᓚᐅᔫᒃ. 
ᐃᓄᑐᖃᕆᔭᐅᔪᖅ ᓅᒪ ᓯᓄᐹ ᑐᑦᓯᐊᕈᑎᓂᒃ ᓀᑦᑐᓂᒃ ᐊᑑᑎᓚᐅᔪᖅ ᐊᒻᒪᓗ 
ᑐᑦᓯᐅᑎᓂᒃ ᐃᖕᖏᓱᑎᒃ.
ᑭᓪᓕᓂᓕᐊᕐᓯᒪᖃᑎᒌᑦᑐᑦ ᐃᓗᕕᕐᓯᒋᐊᓪᓚᒌᕋᒥᒃ, ᐃᓱᒪᒥᒍᓐᓇᓯᓚᐅᔪᑦ 

ᓱᒍᒪᔭᒥᓂᒃ ᐊᑑᑎᒍᓐᓇᓯᑦᓱᑎᒃ, ᐃᓚᖏᑦ ᑐᑦᑐᓯᐅᓯᓚᐅᔪᑦ, ᐅᒥᐊᖅ ᕉᑕᐅᑉ 
ᐃᑭᒪᕕᖓ ᓛᐸᑐᐊᓕᐊᕋᓱᓕᓚᐅᔪᖅ ᑭᓯᐊᓂ ᐊᕐᖁᑎᒋᓚᖓᔭᖓ ᐊᓄᕆᓗᐊᕐᒪᑦ, 
ᐅᑎᑐᐃᓐᓇᓚᐅᔪᑦ.
ᐊᑯᓂᑲᓪᓚᒃ ᐊᐅᓚᒋᐊᖃᓚᐅᔪᑦ ᑌᒃᑯᐊ ᐃᓄᕕᓃᒃ ᑌᒃᑯᐊᓗ 

ᐃᓗᕕᕐᓯᓕᕐᕿᒋᐊᕐᑐᑐᑦ, ᑭᓯᐊᓂ ᕉᑕ ᐅᖃᓚᐅᔪᖅ ᐃᓄᑐᐃᓐᓀᑦ ᓯᕗᓪᓕᕕᓂᕐᒥᓂᒃ 
ᐃᓗᕕᕐᓯᓕᕐᕿᒍᓐᓇᓯᑦᓯᐊᓚᐅᔪᒋᐊᖏᑦ, ᑕᒪᓐᓇ ᐱᐅᓯᕆᔭᐅᓪᓗᐊᓱᖑᖕᖏᒪᑦ, 
ᑌᒣᒃᑲᒥᓗ ᐱᓪᓗᑯᒋᐊᓕᑎᒍᑦ ᐃᓱᐊᕐᑑᓚᐅᔪᕗᖅ.

ᐃᓗᓕᓵᑦ ᑐᖕᖓᓱᑦᑎᓯᓚᐅᔪᕗᖅ 
ᐊᑑᑎᔭᐅᒋᐅᕐᑐᒥᒃ ᐃᓄᑐᐃᓐᓀᑦ 
ᑲᑎᖃᑎᒌᓐᓂᖓᓐᓂᒃ
ᐊᒃᓚᑕᖏᑦ ᓯᑏᕙᓐ ᕿᐊᓐᑐᕆᐅᑉ

ᐃᓗᓕᓵᑦ, ᑲᓛᔅᓖᑦ ᓄᓈᑦ, ᕿᑦᑌᖓᔮᓐᓇᓯᐊᓯᓚᐅᔪᕗᖅ ᑐᖕᖓᓱᑦᑎᓯᓯᑦᓱᓂ 2023-ᒥ ᐃᓄᐃᑦ 
ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ ᑲᑎᖕᖓᔨᖏᓐᓂᒃ ᐅᑭᐅᕐᑕᑑᓪᓗ ᐃᓄᖏᑕ ᑲᑎᖕᖓᓂᕐᔪᐊᖓᓂ 
ᔪᓓ 17 – 21, 2023 ᐅᓪᓗᖏᓐᓂ. ᑕᒃᑲᓂ ᐱᓇᓱᐊᕈᓯᕐᒥ ᑕᒃᑐ ᐅᓪᓛᑯᑦ ᐱᑕᖃᖏᓐᓇᖃᑦᑕᓚᐅᔪᖅ, 
ᐅᓪᓗᑯᓪᓗ ᕿᑎᕋᓕᕇᒥ ᑕᒃᓯᖏᓐᓇᖃᑦᑕᒥᑦᓱᓂ, ᐊᒻᒪᓗ ᐅᓐᓄᑯᑦ ᑕᒃᓯᖃᑦᑕᒥᑦᓱᓂ. 
ᑕᒃᑐᐃᑲᓪᓚᖃᑦᑕᓚᐅᔪᒻᒥᔫᒐᓗᐊᖅ ᐊᒃᓚᕿᓚᐅᕐᑐᖃᑦᑕᓱᓂ, ᓄᓇᒃᑯᑦ ᐱᓱᕋᔭᒍᓐᓇᓯᕕᒋᖃᑦᑕᓚᐅᔪᔭᑦᑎᓂᒃ 
ᐊᒻᒪᓗ ᐅᒥᐊᒃᑯᑦ ᑕᑯᔭᕐᑐᓱᑕ ᑎᔅᑯ ᑲᖏᕐᓱᒥᒃ. ᑕᒪᖏᓐᓂ ᓄᓇᒥᓗ ᑕᕆᐅᒥᓗ. ᐱᖃᓗᔭᕐᔪᐊᕌᓗᓐᓂᒃ 
ᑕᑯᒥᓇᕐᑐᒪᕇᑦ ᐊᕕᐅᑎᖃᑦᑕᓚᐅᔪᑦ ᓯᑯᕐᔪᐊᒥᑦ ᑌᔭᐅᔪᒥᑦ ᓯᕐᒥᑦ ᑯᔭᓕᒃ ᓯᑯᕐᔪᐊᒥᒃ – ᐃᓗᓕᓵᑦ 
ᓇᓂᓕᒫᖅ ᑐᓴᐅᒪᔭᐅᒍᑎᖓᓂᒃ - ᐱᖃᓗᔮᓗᐃᑦ ᓇᓂᓕᒫᖅ ᑕᑯᑦᓴᐅᖃᑦᑕᓚᐅᔪᑦ.

ᐃᓗᓕᓵᑦᓕᐊᕐᓂᖅ ᐱᑦᔪᑎᖃᓚᐅᔪᕗᖅ ᐊᑑᑎᕐᖃᔭᕐᓯᒪᖕᖏᑐᒥᒃ 
2022-ᖑᑎᓪᓗᒍ – ᑕᑯᓐᓇᐅᑎᓪᓗᑐᕐᓗᑎᒃ ᑲᑎᖕᖓᖃᑎᒌᓪᓗᑐᕐᓂᒥᒃ 
ᐊᑑᑎᓕᓚᐅᔪᑦ 14-ᖑᒍᑎᒋᓕᕐᑕᖓᓂᒃ, ᑖᓐᓇ ᑲᑎᖕᖓᓂᖅ ᓲᕐᓗ ᒪᕐᕈᐃᓂᑦ 
ᐊᑕᐅᓯᖕᖑᓯᒪᔪᑎᑐᑦ ᐱᐅᓯᖃᓚᐅᔪᔪᖅ ᑲᑎᖕᖓᖃᑕᐅᔪᑦ ᐃᓚᖏᑦ ᖃᕆᑕ
ᐅᔭᑎᒍᑦ ᐃᓚᐅᓚᐅᔪᒻᒪᑕ ᔪᓓ 19-21, 2022-ᖑᑎᓪᓗᒍ. ᐱᔭᖃᕈᓐᓇᓯᓚᐅᔪᔪᑦ 
ᐱᔭᑦᓴᖁᑎᒥ ᐊᖏᓂᕐᐹᖏᓐᓂᒃ ᑐᖕᖓᕕᖃᕐᓱᑎᒃ ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ 
ᑲᑎᒪᔨᕐᔪᐊᖏᑕ ᐱᖁᔮᐱᖏᓐᓂᒃ. ᑕᒪᒃᑯᐊ ᐃᓚᖃᓚᐅᔪᔪᑦ ᓇᓗᓀᕆᓂᕐᒥᒃ 
ᓄᑖᒥᒃ ᓄᓇᓕᕐᔪᐊᓕᒫᑉ ᑲᑎᖕᖓᔨᖏᑕ ᓯᕗᓕᕐᑎᒋᓂᐊᓕᕐᒥᔭᖓᓂᒃ – ᓯᐊᕋ 

ᐆᓪᓯᕕᒃᒥᒃ ᑲᓛᔅᓖᑦ ᓄᓇᖓᓂᒥᐅᒥᒃ – ᐊᒻᒪᓗ ᑲᔪᓯᑎᑦᓯᒍᑎᖃᓱᑎᒃ 2022-ᒥ 
ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ ᐅᖃᒻᒪᕆᒍᑎᖏᓐᓂᒃ.
ᐃᓗᓕᓵᑦ ᓵᓚᖃᐅᑎᖃᓚᐅᔪᕗᖅ ᑐᖕᖓᓱᑦᑎᓯᔨᐅᒐᓱᑦᑐᓂ ᐃᓄᐃᑦ 

ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ ᐊᕐᕌᒍᑕᒫᕐᓯᐅᑎᒥᓂᒃ ᑲᑎᒪᓂᑦᓴᖓᓂᒃ 
2018-ᖑᑎᓪᓗᒍ ᐅᑦᕿᐊᕕᒃ, ᐊᓛᔅᑲᒥ. ᓄᓇᕐᖃᑎᒌᑦ ᕿᓚᓈᑦᓴᖑᐊᓚ
ᐅᔪᑦ ᑎᑭᑕᐅᓂᑦᓴᒥᓂᒃ ᐃᓄᑐᐃᓐᓀᑦ ᓯᕗᓕᕐᑎᖏᓐᓄᑦ ᐱᔪᓄᑦ ᑲᓇᑕᒥᑦ, 
ᐊᓛᔅᑲᒥᑦ, ᑲᓛᔅᓖᑦ ᓄᓇᖓᓐᓂᑦ ᐊᒻᒪᓗ ᓱᑯᑦᑲᒥᑦ (ᕉᓯᐊᒥᑦ). ᓯᓚᕐᔪᐊᒥ 
ᓄᕙᓐᓇᔪᐊᑉ ᐃᕐᐸᓯᒪᓂᖓ ᐊᕐᕌᒍᓕᒫᒥ ᕿᑲᕐᑎᓯᓚᐅᔪᒻᒪᑦ. ᐅᓇᑕᕐᑐᓗ ᔫᒃᕃᓐᒥ 

ᐃᓄᑐᐃᓐᓇᓂᒃ ᓱᑯᑦᑲᒥᐅᓂᒃ ᓇᒻᒥᓂᓪᓗᑐᖅ ᑎᒥᒃᑯᑦ ᐃᓚᐅᒍᓐᓇᑎᑦᓯᖏᑦᑐᓕᓚ
ᐅᕐᒥᓱᓂ, ᑌᒣᓕᖓᒐᓗᐊᕐᓱᑎᒃ ᑖᒃᑯᐊ ᑕᑯᓐᓇᐅᑎᒍᑎᒃᑐᑦ ᐃᓚᐅᓚᐅᕐᒥᔫᒃ 
ᒪᕐᕉᒃ ᑲᑎᖕᖓᔨᖁᑎᖏᒃ. ᑕᒪᖏᓐᓂ ᑲᑎᖕᖓᓃᓐᓂ ᐃᓚᐅᑎᑕᐅᓂᖏᑦ 
ᑕᑯᑦᓴᐅᑎᑕᐅᖃᑦᑕᓚᐅᕐᒥᔫᒃ ᒪᕐᕉᓂᒃ ᐃᑦᓯᕙᐅᑖᓐᓂᒃ ᐃᓂᒋᒐᔭᖕᖑᐊᑕᖏᓐᓂᒃ 
ᐃᑦᓯᕙᐅᑕᖃᕐᑎᑕᐅᑦᓱᑎᒃ. ᑕᒪᓐᓇ ᐊᑐᑎᔭᐅᖃᑦᑕᓯᒪᒻᒥᒪᑦ ᐊᕐᕌᒍᖃᑦᑕᓯᒪᔪᓂ, 
ᓲᕐᓗᑕᐅᖅ ᑌᒣᑎᑕᐅᖃᑦᑕᓚᐅᕐᓯᒪᑦᓱᑎᒃ ᐃᓄᐃᑦ ᐅᑭᐅᕐᑕᑐᒥᐅᒌᑦ ᑲᑎᒪᔨᕐᔪ
ᐊᖏᑕ ᐱᒋᐊᕐᐸᓕᐊᑦᓱᑎᒃ ᑲᑎᖕᖓᓂᕆᖃᑦᑕᓯᒪᔭᖏᓐᓂ, ᑌᑦᓱᒪᓂ ᕉᓯᐊᒥᐅᑦ 
ᐅᐸᑦᑕᐅᒌᒃᑯᑎᖏᑦ ᐲᔭᕐᑕᐅᓚᐅᕐᑎᓇᒋᑦ, ᑖᒃᑯᐊ ᓱᑰᑦᑲᒥᐅᑦ ᐆᒻᒪᑎᒃᑯᑦ 
ᐃᓚᐅᖏᓐᓇᖃᑦᑕᓯᒪᔪᑐᖃᐅᔪᑦ ᑕᑯᑦᓴᐅᑎᑕᐅᒍᑎᖃᕐᓱᑎᒃ ᐃᑦᓯᕙᐅᑖᓐᓂᒃ 
ᐃᓄᖃᖕᖏᑑᓐᓂᒃ ᑲᑎᖕᖓᕕᕐᔪᐊᒥ. ᓯᕗᓪᓕᐸᐅᓚᐅᕐᑐᖅ ᐅᐸᐅᑎᓪᓚᕆᖕᖏᓂᖓᑦ 
1992-ᒥ ᐃᓅᕕᒻᒦᓚᐅᕐᓯᒪᒻᒪᑕᓂᑦ.
ᐊᑕᐅᑕᒃᑲᓖ ᓱᑯᑦᑲᒥᐅᑦ ᑭᖑᕃᓂᖃᓚᐅᖕᖏᓚᑦ ᑲᓛᔅᓖᑦ ᓄᓇᓐᓄᑦ 

ᐅᐸᐅᑎᒐᓱᒃᓱᑎᒃ! ᐃᓗᓕᓵᑦ ᑕᒃᑐᒧᑦ ᐅᓕᑕᐅᒪᓚᐅᔪᒻᒪᑦ ᑲᓇᑕᒥᐅᑦ 
ᑲᑎᖕᖓᔭᕐᑐᑐᑦ ᑎᑭᕝᕕᒋᒋᐊᓕᖓᓐᓂ – ᐊᓪᓕᑐᖃᒥ ᔪᓓ 16-ᒥ. ᐃᕐᖃ
ᐅᒪᓇᓚᕐᑐᒥᒃ ᐅᓐᓄᓯᐅᖔᓯᓚᐅᔪᒐᒥᒃ – ᐃᓚᖏᑦ ᐅᓇᑕᕐᑐᓭᑦ ᐃᓪᓕᖏᓐᓂ 
ᓯᓂᑦᑕᓚᐅᔪᖅ ᐅᓇᑕᕐᑐᓭᑦ ᐃᙯᓕᓴᕐᕕᖓᓐᓂ ᑲᖏᕐᓗᓱᐊᒥ. ᐊᓪᓕᕇᕐᑐᓂ ᔪᓓ 
17-ᒥ ᐅᓪᓗᑐᖃᐅᓕᕐᑎᓗᒍ ᑎᑭᒍᓐᓇᓯᓚᐅᔪᑦ, ᑌᒣᒻᒪᑦ ᑲᑎᖕᖓᓃᑦ ᐅᒃᓗᒧᑦ 
ᐊᑕᐅᓯᕐᒧᑦ ᑭᖑᕙᓚᕿᓚᐅᔪᕗᑦ. ᐅᒃᓗᓴᓕᐅᕆᓯᒪᒍᑏᑦ ᐃᑭᓕᒋᐊᕐᑕᐅᒋᐊᖃᓕᓚ
ᐅᔪᑦ ᑕᓪᓕᒪᓂᑦ ᐅᖄᔭᐅᔪᑦᓴᓕᐊᖑᓯᒪᔪᓂᑦ ᐊᑕᐅᓯᖅ ᐲᕐᑕᐅᒋᐊᖃᓕᓚᐅᔪᒻᒪᑦ – 
ᐃᓱᐊᖁᑎᖃᖕᖏᓗᐊᕐᓂᓅᓕᖓᔪᑦ — ᐊᒻᒪᓗ ᑲᑎᖕᖓᔭᕐᑐᓯᒪᔪᑦ ᐊᒃᓚᓯᒪᔪᑎᒍᑦ 
ᑐᓂᔨᖃᑦᑕᖁᔭᐅᑦᓱᑎᒃ ᐅᖃᐅᓯᑦᓴᒥᓐᓂᒃ ᑫᓪᓚᑐᕐᑕᐅᒍᑎᖃᓚᐅᔪᕗᑦ.
ᑲᑎᖕᖓᓂᖅ ᑲᔪᓯᓯᑐᐊᕐᒪᑦ ᐁᑉᐸᖓᓐᓂ ᔪᓓ 18-ᒥ ᐃᓗᓕᔅᓴᑦ 

ᐱᖕᖑᐊᕕᐊᓗᐊᓂ, ᓄᓇᓕᐅᑉ ᓯᕗᓕᕐᑎᖓ ᐊᕙᓐᓈᑕ ᑯᒥᐅᓂᐊᒥ, ᐹᓕ 
ᔨᐊᕆᒣᐊᔅᓴᓐ, ᐅᖃᐅᓯᖃᓚᐅᔪᕗᖅ ᐊᖏᔪᒥᒃ ᖁᕕᐊᓱᓐᓂᖃᕐᓂᒥᓂᒃ ᐃᓱᒫᓗ
ᐃᕐᓂᒥᓂᓪᓗ ᐃᓘᓐᓇᖏᓐᓄᑦ ᑎᑭᑕᐅᒐᒥ, ᐅᖃᐅᓯᖃᓚᐅᔪᒻᒥᔪᖅ ᓄᓇᓕᒻᒥ 
ᐊᑐᐃᓐᓇᕈᕐᑎᓂᕆᖃᑦᑕᑕᖓᓂᒃ, ᐊᕐᕌᒍᓂ ᐊᒥᓱᓂ, ᑐᖕᖓᓱᑦᑎᓯᓛᕐᓂᒥᓂᒃ 
ᑲᑎᖕᖓᓂᕐᔪᐊᒥᒃ. ᐊᙯᓪᓛ ᓄᓇᕐᖃᑎᒌᑦ ᐃᑲᔪᕐᑎᒌᓐᓂᖏᑦ, ᐊᒥᓱᑦ 
ᐊᑭᓕᕐᑐᑕᐅᓇᑎᒃ ᐱᓇᓱᑉᐸᑎᓪᓗᒋᑦ ᐅᒃᓗᑯᑦ, ᐊᒻᒪᓗ ᑲᑎᖕᖓᔭᕐᑐᓯᒪᔪᑦ 
ᐱᓪᓗᑯᑦᑕᐅᒪᔪᓂᒃ ᓂᕐᓯᐅᑕᐅᓂᖃᖃᑦᑕᓱᑎᒃ. ᐅᓐᓄᒍᒻᒥᑕᓕᐊᑦ ᐱᓗᐊᖕᖑᐊᖅ, 
ᓂᕆᔭᐅᖃᑦᑕᓚᐅᔪᑦ ᒪᑌᐊᔅ ᐃᓕᓐᓂᐊᕕᒻᒥ ᖁᕕᐊᓇᓗᐊᖕᖑᐊᖃᑦᑕᓚᐅᔪᕗᑦ.
ᐊᒥᓱᐊᓗᑦᓱᑎᒃ ᐃᓄᑐᙯᑦ ᓂᕆᑎᑦᓯᓂᖃᖃᑦᑕᓚᐅᔪᒻᒪᑕ ᐱᐅᓯᑐᖃᕐᒥᒍᑦ ᑲᓛᔅᓖᑦ 
ᓄᓇᖓᓐᓂᒥᐅᑦ ᓂᕐᓯᐅᕈᓯᖏᑎᒍᑦ ᓂᕆᔭᑦᓴᓕᐊᖑᓯᒪᔪᓂᒃ ᑲᑎᖕᖓᔭᕐᑐᓯᒪᔪᓪᓗ 
ᐱᓇᓱᑦᑎᖏᓪᓗ ᑕᒪᕐᒥᒃ ᓂᕆᒃᑲᑕᐅᒍᑎᒋᖃᑦᑕᓚᐅᔪᔭᖏᑦ, ᐃᓚᐅᑎᓪᓗᒋᑦ 
ᓇᑦᓯᕕᓃᑦ, ᑎᑳᒍᓪᓕᕕᓃᑦ ᓱᓗᑉᐸᐅᒐᕕᓃᑦ, ᓵᒣᑦ ᐅᒥᖕᒣᑦ ᑐᑦᑐᐊᕈᕕᓃᑦ 
ᐊᒻᒪᓗ ᑲᓛᔅᓖᑦ ᓄᓇᖓᑕ ᓴᐅᒐᖏᑕ ᓄᕐᕋᕕᓂᖓᑦ!

ᐅᒃᑯᐃᓯᓂᕐᒥᒃ ᓇᓪᓕᐅᓂᕐᓯᐅᕇᕋᒥᒃ, ᓯᕗᓪᓕᐹᖑᔨᐊᖃᓕᓚᐅᔪᕗᑦ ᐃᒪᕐᐱᒥᒃ 
ᐊᐅᓚᑦᓯᒍᑎᓂᒃ, ᑖᒃᑯᐊ ᑐᑭᒧᐊᒍᑎᓂ ᐅᖃᔭᐅᔪᑦᓴᐅᓱᑎᒃ ᓯᕗᓪᓕᐹᖑᓚᐅᔪᑦ. 

ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ ᑲᓇᑕᒥᐅᑦ ᐊᖓᔪᕐᖄᒪᕆᖓᑦ 
ᓖᓴ ᖁᐱᕐᕈᐊᓗᒃ ᑐᓴᕐᑕᐅᑎᑦᓯᒍᑎᖃᕐᓱᓂ ᐅᖄᒍᑎᖃᓚᐅᔪᔪᖅ ᑲᑎᖕᖓᓂᐅᑉ 
ᑐᑭᖃᕐᑎᑕᐅᒍᑎᒋᓂᐊᕐᑕᖓᓂᒃ ᐅᖃᖃᑎᒌᓐᓂᓂᓪᓗ ᑲᔪᓯᑎᑦᓯᒍᑎᒋᑦᓱᒍ. 
ᑐᑭᓯᑎᑦᓯᒍᑎᖃᕐᓱᓂᓗ ᐱᓇᓱᑦᑕᒥᒃ ᓯᓚᕐᔪᐊᒥᐅᑦ ᓄᓇᓕᕐᔪᐊᖃᑎᒌᑦ 
ᓯᓚᕐᔪᐊᒥ ᐃᒫᒍᑦ ᐊᐅᓚᓂᖃᕐᓂᓄᑦ ᐱᓇᓱᒐᖃᕐᕕᖁᑎᖓᓂ ᐅᖄᔭᖏᑦ 
ᐱᑦᔪᑎᖃᕐᓱᑎᒃ ᐃᓕᖓᓪᓗᑯᕐᓂᓕᓐᓂᒃ ᐱᔭᑦᓴᖁᑕᐅᔪᓄᑦ ᓲᕐᓗ ᐃᓚᒋᔭᐅᑎᓪᓗᒋᑦ 
ᓂᖕᖑᔪᒻᒪᕆᓐᓂᒃ ᐅᕐᓱᐊᓗᑦᓴᔭᓂᒃ ᐅᑭᐅᕐᑕᑑᑉ ᐃᒪᕐᐱᖏᓐᓃᑐᓂᒃ, ᐅᖄᔭᖏᑦ 
ᐃᓚᖃᓚᐅᔪᒻᒥᔪᑦ ᐊᓐᓂᑭᓕᑎᕆᒋᐊᕐᓂᒥᒃ ᐃᒪᐅᑉ ᐃᕐᖃᖓᓂ ᓱᕐᕙᓗᓐᓂᒃ.
ᐊᒥᓱᑲᓪᓚᓂᒃ ᐅᖃᐅᓯᑦᓴᖃᕐᕕᐅᓚᐅᔪᑦ. ᒪᑭᕝᕕᐅᑉ ᐊᖓᔪᕐᖄᒪᕆᖓ 

ᐱᑕ ᐋᑕᒥ ᐅᖃᓚᐅᔪᖅ ᐃᒣᓕᑦᓱᓂ, “ᐃᓄᑐᐃᓐᓇᑎᑐᑦ ᐊᑦᓯᕋᐅᑎᖏᓐᓂᒃ 
ᐊᑐᕐᐸᑐᑦᓴᐅᒐᓗᐊᕐᑐᒍᑦ ᐃᒪᕐᐱᒥ. ᓲᕐᓗ, ᑕᕐᕋᐅ ᓯᕿᓂᐊᑕ ᓂᐱᕝᕕᐊᓄᑦ 
ᐊᕐᖁᓯᓂᑯᑖᒃ ᐊᑦᓯᕋᐅᑎᖃᕐᑎᑕᐅᓗᓂ ᑕᓪᓗᕈᑎᐅᑉ ᐃᒪᖓᓂᒃ.”
ᑲᓛᔅᓖᑦ ᓄᓈᓐᓂᒥᐅᑦ ᑲᑎᖕᖓᔭᕐᑐᓯᒪᔨᐊᖓ ᐊᓯᐊᒃ ᔨᐊᓐᓴᓐ 

ᐅᖃᐅᓯᖃᓚᐅᔪᒻᒥᔪᖅ ᐅᑭᐅᕐᑕᑑᑉ ᑕᕆᐅᖓ ᐊᖏᔪᕐᔪᐊᕌᓗᒋᐊᖓ ᐅᓪᓗᒥᐅᓕᕐᑐᓗ 
ᐃᑯᒪᐅᒻᒨᑐᓂᒃ ᐊᑐᕐᑕᐅᖔᕐᑐᖃᕐᐸᑦ ᐅᕐᓱᐊᓗᒃ ᐊᑐᕐᑕᐅᒍᓐᓀᓂᖃᕈᓐᓇᕆᐊᖓ 
ᐅᒥᐊᑦ ᐃᑯᒪᐅᑎᓄᑦ ᐃᖏᕐᕋᑎᑕᐅᖔᖃᑦᑕᓕᕐᐸᑕ.

ᐊᓛᔅᑲᒥᐅᑦ ᑲᑎᖕᖓᔭᕐᑐᓯᒪᔨᐊᖓᑦ ᔪᐊᑦᓯ ᐃᐊᑦᒍᑦᓴᓐ ᑐᑭᓯᑎᑦᓯᒍᑎᖃᓚ
ᐅᔪᒻᒥᔪᖅ ᖃᓄᐃᓘᕐᓱᑎᒃ ᐃᓄᑉᐱᐊᑦ ᐊᓛᔅᑲᒥᐅᑦ ᓵᑦᓯᒍᑎᓂᒃ ᐊᑑᑎᓯᒪᒋᐊᖏᑦ 
ᐊᒥᕆᑲᒥᐅᑦ ᑲᕙᒪᖓᓐᓂᒃ ᐃᕐᖃᑐᐃᕕᕐᔪᐊᖏᑎᒍᑦ ᓵᑦᓯᒍᑎᒥᓐᓂᒃ 
ᐱᓇᓱᑦᑕᐅᑎᑦᓯᓱᑎᒃ ᓵᓚᖃᓚᐅᔪᒋᐊᒥᓪᓗ ᓇᒻᒥᓂᕐᑖᓱᑎᒃ ᐅᑭᐅᕐᑕᑑᑉ 
ᑕᕆᐅᖓᓂᒃ/ᐃᒪᕐᐱᖓᓂᒃ ᐅᑭᐅᕐᑕᑑᑉ ᑲᑦᔨᖓᓂᑦ ᐱᔪᒥᒃ. “ᐊᕐᕌᒍᐃᑦ 
1960-ᓃᑎᓪᓗᒋᑦ ᒥᑎᕐᓂᐊᖃᔦᕐᑎᓯᒐᓱᐊᓚᐅᕐᓯᒪᔪᑦ. 1970 ᐊᕐᕌᒍᖏᓐᓂ 
ᐊᕐᕕᓂᐊᕐᖃᔦᕐᑎᓯᒐᓱᐊᕐᓯᒪᒻᒥᔪᑦ. ᑕᒐᑕᒐᓕ ᒫᓐᓇᓕ ᐊᕐᕕᓂᐊᕐᓂᓂᒃ 
ᐊᐅᓚᑦᓯᓕᕐᐳᒍᑦ. ᓇᒻᒥᓂᖃᕐᐳᒍᑦ ᐅᑭᐅᕐᑕᑑᑉ ᐃᒪᕐᐱᖓᓂᒃ. ᐊᐅᓚᕙᑦᑕᕗᑦ 
ᓲᕐᓗ ᓄᓇᐅᑎᓪᓗᒍ. ᐅᑎᕐᑎᓯᒋᐊᖃᕋᑦᑕ ᐊᐅᓚᑦᓯᒍᓐᓇᐅᑎᓂᒃ. ᐅᑭᐅᕐᑕᑐᖅ 
ᐊᓂᕐᕋᕆᒐᑦᑎᒍ.”

ᑲᓇᑕᒥᐅᑦ ᑲᑎᖕᖓᔭᕐᑐᓯᒪᔨᐊᖓ ᑐᐁᓐ ᓯᒥᐅᑦ, ᐳᕐᑐᓂᕐᓴᒥᒃ ᐊᓪᓚᕕᒻᒥ 
ᐱᓇᓱᑦᑎ ᐃᓄᕕᐊᓗᐃᑦ ᓄᓇᖁᑎᒥᓐᓂ ᐱᓇᓱᒐᖃᕐᕕᖓᓂ, ᐅᖃᐅᓯᖃᓚᐅᔪᕗᖅ 
ᓇᓪᓕᖁᐊᕇᑦᑎᓂᖃᖕᖏᒋᐊᖏᑦ ᐃᒪᕐᐱᒥᒃ ᒪᓕᒐᖃᕐᑎᓯᒍᑎᖃᕐᓂᐅᔪᑦ ᐊᒥᓱᐃᓂ 
ᐊᖓᔪᕐᖃᐅᕕᖃᕐᑐᓂ. ᐅᖃᕐᓱᓂᓗ ᐃᒫᒃ “ᐅᒥᐊᕐᔪᐊᒥᑦ ᐃᒪᕐᒥᒃ ᐃᓱᕐᑕᒥᒃ 
ᑕᐅᑦᑐᓕᒻᒥᒃ ᑯᕕᓯᒍᓐᓇᖏᑦᑐᑦ ᐊᓛᔅᑲᐅᑉ ᑕᕆᐅᖓᓂ, ᑭᓯᐊᓂ ᑲᓇᑕᐅᑉ 
ᑕᕆᐅᖓᓂ ᑯᕕᓯᒍᓐᓇᑐᑦ. ᓇᓪᓕᖁᐊᕇᒋᐊᓕᐅᒐᓗᐊᑦ.” ᐅᖃᐅᓯᖃᓚᐅᔪᒻᒥᔪᖅ 
ᐅᒥᐊᕐᔪᐊᑦ ᐊᕐᖁᑎᒋᓲᖏᑦ ᐊᒻᒪᓗ ᐅᒥᐊᕐᔪᐊᑦ ᐃᖏᕐᕋᓕᕋᒥᒃ ᓱᑲᑦᑑᓂᕆᓲᖏᑦ 
ᐊᑕᐅᑦᓯᑯᕐᑎᑕᐅᓂᖃᕆᐊᖃᕆᐊᖏᑦ. ᐅᓗᕆᐊᓇᕐᑐᑕᖃᕐᒪᑦ ᒪᙯᑦᑐᓂᒃ 
ᐊᕐᖁᑌᓕᒍᓐᓇᓃᑦ. “ᓄᕙᓐᓇᔪᐊᑉ 19 ᑭᖑᓂᐊᓂ ᐅᒥᐊᕐᔪᐊᑦ ᑕᑯᔭᕐᑐᑲᑕ
ᐅᑏᑦ ᐅᑎᕐᓯᒪᓕᕆᕗᑦ. ᓴᕐᕿᑎᑦᓯᒍᑎᖃᕐᓯᒪᔪᒍᑦ ᓇᒻᒥᓂᑦᑎᓂᒃ ᐅᒥᐊᕐᔪᐊᑯᑦ 

ᑕᑯᔭᕐᑐᑲᑕᓐᓂᒥᒃ ᐱᓇᓱᒍᑎᑦᓴᑎᓐᓂ. ᓯᓚᑎᑦᑎᓂᑦ ᐱᔪᓄᑦ ᐊᐅᓚᑕᐅᒐᓱᑉᐳᖅ 
ᐃᒣᓕᖓᓗᓯᓖᕈᑎᐅᒐᓱᑦᑐᑦ ᓄᓇᖁᑎᑦᑎᓂ, ᑕᒪᓐᓇ ᐊᖕᖔᔭᑦᓴᐅᓂᖃᖕᖏᓚᖅ.”

ᓀᓪᓕᑎᕆᒍᑎᒋᑦᓱᒋᑦ ᑲᑎᖕᖓᓂᐅᖃᑦᑕᑐᒥᒃ ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ 
ᑲᑎᖕᖓᔨᕐᔪᐊᖏᑕ ᑲᓛᔅᓖᑦ ᓄᓈᓐᓂ ᐊᖓᔪᕐᖄᒪᕆᒋᔭᐅᔪᑦ ᔮᓪᒣ ᑖᐊᓪ 
ᐊᐱᕆᓚᐅᔪᕗᖅ, “ᓴᕐᕿᑎᑦᓯᔪᒃᓴᐅᕕᑖ ᓯᓚᕐᔪᐊᒥᐅᑦ ᐃᓄᑐᐃᓐᓀᑦ 
ᑲᑎᖕᖓᔨᖏᓐᓂᒃ ᐃᓕᖓᓚᖓᔪᓂᒃ ᑕᕆᐅᕋᓘᑉ/ᐃᒪᕐᐱᐅᑉ ᐊᐅᓚᑦᓯᔨᑦᓴᖏᓐᓄᑦ? 

ᐱᒻᒪᕆᓪᓚᕆᐊᓘᕗᖅ ᓇᓂᓯᒋᐊᖃᕐᓂᕗᑦ ᖃᓄᐃᓕᖓᔪᒥᒃᑭ
ᐊᖅ ᐃᓂᓪᓚᑕᐅᒪᓂᓕᒻᒥᒃ ᑕᒪᑐᒧᖕᖓᓕᖓᔪᑦᓴᒥᒃ.”
ᐊᒥᓱᑦ ᐅᖃᐅᓯᑦᓴᕆᔭᐅᓯᒪᔪᑦ ᐃᑲᔪᕐᓯᓂᖃᑦᓯ

ᐊᓛᕐᒥᔪᑦ ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ 
ᑲᑎᒪᔨᕐᔪᐊᖏᑦ ᐅᖄᒋᐊᕐᑐᓯᒪᓕᕐᐸᑕ ᓯᕗᓂᑦᓴᑎᓐᓂ 
ᓯᓚᕐᔪᐊᒥ ᐃᒪᕐᐱᓕᕆᓂᕐᓄᑦ ᐱᓇᓱᒐᖃᕐᕕᐅᑉ 
ᑲᑎᖕᖓᓂᖏᓐᓂ ᓚᓐᑕᓐ, ᐃᖕᓚᓐᒥ. ᐅᒃᓗᖅ ᐃᓱᓕᓚ
ᐅᔪᖅ ᐅᖃᖃᑎᒌᓐᓂᖃᓚᐅᕐᑎᓗᒋᑦ ᐱᕙᓪᓖᒍᑎᑕᓕᓐᓂᒃ 
ᐃᓕᖓᑦᓱᑎᒃ ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪ
ᐊᖏᑕ ᐊᐅᓚᑦᓯᓂᕐᓅᓕᖓᔪᓂᒃ ᐱᔭᑦᓴᖁᑎᒥᓂᒃ.
ᐱᖓᔪᐊᓐᓂ ᐅᒃᓛᑯᑦ ᐱᒋᐊᕐᕕᓕᐅᑎᖃᓚᐅᔪᕗᑦ 

ᑐᓴᕐᑎᑕᐅᓂᕐᒥᒃ ᐃᓕᖓᔪᓂᒃ ᐅᖃᐅᓯᕐᒧᑦ, ᐊᒻᒪᓗ 
ᐱᓗᐊᕐᑐᒥ ᓯᓚᕐᔪᐊᒥᐅᑦ ᑲᑎᒪᔨᕐᔪᐊᖏᑕ ᓯᓚᕐᔪ
ᐊᓕᒫᒥ ᐊᕐᕌᒍᕐᓂ 10-ᓂ ᐊᕐᕌᒍᖃᕐᑎᑕᐅᓂᖏᓐᓂᒃ 
ᓄᓇᓕᑐᙯᑦ ᐅᖃᐅᓯᖏᑦ. ᓯᒃᓯᒃ ᒥᐊᓗᑎ ᓚᕙᓖ, 
ᐃᓄᒃᑐᑦ ᒪᓕᒐᖃᕐᑎᓯᒍᑎᓄᑦ ᐊᔪᖀᒋᐊᕐᑎ 
ᓄᓇᕗᑦ ᑐᖕᖓᕕᒃ ᐱᓇᓱᒐᖃᕐᕕᒥ ᑐᓴᕐᑎᓯᒍᑎᓂᒃ 
ᐅᖄᒋᐊᖕᖓᑎᐅᑎᓪᓗᒍ. ᑐᓴᕐᑕᐅᑎᑦᓯᒍᑎᖃᕐᓱᓂ 
ᑭᖑᓕᕇᖑᑦᓱᑎᒃ ᖃᓄᐃᓕᕙᓪᓕᐊᓯᒪᓂᖏᓐᓂᒃ ᓯᓚᕐᔪᐊᒥ 
ᐅᖃᐅᓯᕐᓂᒃ ᐱᔭᖃᕋᓱᒍᑎᒋᖃᑦᑕᓯᒪᔭᖏᓐᓂᒃ ᓯᓚᕐᔪᐊᒥᐅᑦ 

ᑲᑎᒪᔨᕐᔪᐊᖏᑕᓗ ᐊᒻᒪᓗ ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ 
ᓴᕐᕿᑎᑦᓯᒍᑎᐅᒍᓐᓇᓯᑦᓱᑎᒃ ᓯᓚᕐᔪᐊᒥᐅᑦ ᑲᑎᒪᔨᕐᔪᐊᖏᑕ ᓯᓚᕐᔪᐊᓕᒫᒥ 
ᐊᕐᕌᒍᕐᓂ 10-ᓂ ᐊᕐᕌᒍᖃᕐᑎᑕᐅᓂᖏᓐᓂᒃ ᓄᓇᓕᑐᙯᑦ ᐅᖃᐅᓯᖏᑦ, ᑖᒃᑯᐊ 
ᐊᕐᕌᒍᐃᑦ ᐅᑯᐊᖑᓚᖓᑎᓪᓗᒋᑦ 2022-2032.
ᓄᓇᕗᑦ ᑐᖕᖓᕕᒃ ᐱᓇᓱᒐᖃᕐᕕᐅᑉ ᐊᖓᔪᕐᖄᒪᕆᖓ ᐊᓘᑭ ᑰᑎᐆᒃ 

ᐅᖄᓚᐅᔪᒻᒥᔪᖅ ᓱᔪᖃᕐᓂᐅᓯᒪᔪᓂᒃ ᐃᓕᖓᑦᓱᑎᒃ ᐱᕙᓪᓕᐊᑎᑕ

ᐅᓂᖓᓄᑦ ᓯᓚᕐᔪᐊᒥᐅᑦ ᑲᑎᒪᔨᕐᔪᐊᖏᑕ ᓯᓚᕐᔪᐊᓕᒫᒥ ᐊᕐᕌᒍᕐᓂ 10-ᓂ 
ᐊᕐᕌᒍᖃᕐᑎᑕᐅᓂᖏᓐᓂᒃ ᓄᓇᓕᑐᙯᑦ ᐅᖃᐅᓯᖏᑦ ᐱᕙᓪᓕᐊᑎᑕᐅᓯᓚᐅᔪᓂᖏᑦ 
ᕕᕈᐊᕆ 1, 2022-ᖑᑎᓪᓗᒍ. ”ᑖᓐᓇ ᐅᒃᓗᓂᕈᐊᓚᐅᔪᕙᕗᑦ ᐱᑦᔪᑎᖃᕐᓱᑕ 
ᓯᓚᕐᒧᐊᓕᒫᒥ ᐅᒃᓗᖃᕐᑎᓯᒍᑎᐅᓂᖓᓂᒃ ᐅᖃᐅᓯᕐᖃᕆᔭᐅᔪᓕᒫᓄᑦ. ᐃᓄᑐᐃᓐᓀᑦ 
ᐸᕇᓕᐊᓚᐅᔪᑦ ᖁᓪᓕᒥᓪᓗ ᐃᑭᑦᓯᓚᐅᔪᕗᑦ ᐅᒃᑯᐃᓯᓂᕐᒥᒃ ᓇᓪᓕᐅᓂᕐᓯᐅᕈᑎ
ᐅᑎᓪᓗᒍ ᓯᓚᕐᔪᐊᒥᐅᑦ ᑲᑎᒪᔨᕐᔪᐊᖏᑕ ᓯᓚᕐᔪᐊᓕᒫᒥ ᐊᕐᕌᒍᕐᓂ 10-ᓂ 
ᐊᕐᕌᒍᖃᕐᑎᑕᐅᓂᕆᓯᔭᖏᓐᓂᒃ ᓄᓇᓕᑐᙯᑦ ᐅᖃᐅᓯᖏᑦ.“

ᑲᓇᑕᒥᐅᑦ-ᑲᑎᖕᖓᔨᖁᑎᖏᑦ – “ᐃᓚᐅᔫᖃᑎᒌᑦᑐᑦ ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ 
ᑲᑎᒪᔨᕐᔪᐊᖏᑕ ᑲᓇᑕᒥ ᐊᑦᔨᓕᐅᕐᑕᐅᖃᑎᒌᑦᑐᑦ ᐊᖏᔪᒻᒪᕆᐊᓘᒃ ᖃᒧᑏᒃ ᓴᓂᐊᓃᑦᓱᑎᒃ 
ᐃᓗᓕᓵᑦᒥᐅᑦ ᐱᖕᖑᐊᕕᖓᑕ ᓯᓚᑖᓂᑦᓱᑎᒃ.”

ᐋᑕᒥ ᑎᓪᓖᓪ-ᐊᓚᑯ ᑐᑭᒧᐊᑦᑎᓯᔨᒋᔭᐅᓚᐅᔪᕗᖅ ᐅᖃᖃᑎᒌᒍᑎᖃᕐᓱᑎᒃ 
ᐊᖑᓇᓱᓐᓂᓂᓪᓗ ᓂᕿᑦᓴᖃᑦᓯᐊᕆᐊᖃᕐᓂᒥᓪᓗ. ᐅᖃᓚᐅᔪᖅ ᐃᒫᒃ 
“ᐃᒪᕐᐱᖃᕐᓂᓕᒫᖓᓂ, ᐊᖑᓇᓱᑉᐸᓚᖓᕗᒍᑦ ᑕᕆᐅᑉ ᓂᕐᔪᑎᖏᓐᓂᒃ.”

ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ ᓂᑦᔮᔪᖅ ᐅᖃᖃᑎᒌᒍᑕᐅᑎᓪᓗᒍ 
ᐃᒪᕐᐱᐅᑉ ᑲᕙᒪᑎᒍᑦ ᐊᐅᓚᑕᐅᒍᓯᖓᑦ. ᐃᒫ ᐅᖃᓚᐅᔪᔪᖅ “ᑕᕐᕋᑯᑦ ᐅᒥᐊᕐᔪᐊᑦ 
ᑲᓇᑕᐅᑉ ᖁᑉᐹᓄᑦ ᐊᕐᖁᓯᓂᕆᔭᐅᓲᖅ ᐊᑦᓯᕋᐅᑎᖃᕐᑎᑕᐅᔪᑦᓴᐅᒋᐊᖓ ᐃᒫᒃ 
‘ᑕᓪᓗᕈᑎᐅᑉ ᐃᒪᖓ.’”

ᒪᑭᕝᕕᐅᑉ ᑮᓇᐅᔭᓕᕆᔨᒻᒪᕆᖓ ᔮᔨ ᐴᑎ ᐅᖃᕐᑐᖅ ᐃᒣᓕᑦᓱᓂ “ᐃᓄᐃᑦ ᓄᓈᑦ 
ᑌᔭᐅᓂᖃᓚᐅᕐᓯᒪᒐᓂ ᐃᒻᒥᒍᑦ ᓄᓇᓕᕐᔪᐊᖑᓂᕐᒥᒃ.”

ᐅᖃᐅᓯᖅ ᐃᓄᓐᓄᑦ ᐊᑐᓂᑦ ᐱᓪᓚᕆᐅᓂᖃᕐᑎᑕᐅᒻᒪᑦ. ᐃᓚᒋᔭ
ᐅᓪᓚᕆᒃᑲᒥ ᑭᓇᐅᑎᓐᓂᓄᑦ ᐊᒻᒪᓗ ᐃᓗᕐᖁᓯᕐᓄ. ᐅᖃᐅᓯᑦᓴᕆᔭᐅᔪᑦ ᑕᒃᒐᓂ 
ᐅᓪᓛᒥ ᓄᐃᑕᑎᑦᓯᓂᖃᑦᓯᐊᓚᐅᕐᖁᑦ ᐃᑉᐱᓂᐊᕐᓂᑯᑦ ᖃᓄᐃᓕᖓᓂᖓᓂᒃ 
ᐅᖃᐅᓯᕐᓯᓯᒪᓂᐅᑉ, ᐊᒻᒪᓗ ᑎᑭᐅᑎᔭᐅᓯᒪᓕᕐᑐᑦ ᐅᖃᐅᓯᕐᒥᒃ 
ᐊᓯᐅᑎᑦᓯᑌᓕᓇᓱᒍᑎᑎᒍᑦ.
ᖃᕆᑕᐅᔭᑎᒍᑦ ᑕᑯᓐᓇᐅᑎᒍᑎᒃᑯᑦ ᑲᑎᖕᖓᖃᑕᐅᔪᑦ ᓱᑯᑦᑲᒥᑦ, ᐄᑰ 

ᕕᕆᔅᓯᑭᓐ ᓂᑦᔭᒍᑎᖃᕆᐊᖕᖓᓯᓚᐅᔪᕗᖅ ᐃᓱᐊᕐᑐᓂᒃ ᐱᕙᓪᓕᐊᑎᑦᓯᒍᑎᓂᒃ 
ᓄᓇᖁᑎᒥᓐᓂ. “ᐱᓇᓱᐊᒻᒪᕆᑉᐸᐳᒍᑦ ᐅᖁᐅᓯᑦᑎᓂᒃ ᔫᐱᒃᒥᒃ ᐊᓯᐅᑎᑦᓯᑌᓕᑦᓱᑕ. 
ᐅᓪᓗᒥ “ᔫᐱᒃᒥᒃ ᐅᖃᐅᓯᕐᖄᓕᒻᒥᒃ ᓈᓚᐅᑎᒃᑯᑦ ᓂᑦᔮᒍᓐᓇᓕᕐᓱᑕ“, ᓱᑯᑦᑲᒥ 
ᑐᓴᕋᑦᓴᓂᒃ ᔫᐱᒃᒥᒃ ᐅᖃᐅᓯᖃᕐᓱᑕ ᑐᓴᕋᑦᓴᓂᐊᕐᐸᓕᕐᑐᒍᑦ.

ᑲᓛᔅᓖᑦ ᓄᓈᑕ ᑲᑎᖕᖓᔭᕐᑐᓯᒪᔨᐊᖓᑦ ᐊᕐᖃᓗᒃ ᔨᐊᕆᒣᐊᓴᓐ ᓂᑦᔮᒍᑎᖃᓚ
ᐅᔪᖅ ᐊᑦᓱᕈᕈᑎᖃᕐᓱᓂ ᐅᖃᐅᓯᕐᒥᓂᒃ, ᓄᓇᓕᕐᓚᒥᓂᓪᓗ — ᑲᓛᔅᓖᑦ ᓄᓈᓐᓂᒃ 
— ᑕᒫᓂ ᓄᓇᒥᓐᓂ ᐃᓄᑐᐃᓐᓇᑎᑐᑦ ᐅᖃᐅᓯᖅ ᐊᑐᕐᑕᐅᓂᕐᐸᐅᒪᑦ. “ᐅᖃᐅᓯᕗᑦ 
ᑭᓴᕆᒐᑦᑎᒍ.” ᐱᔪᕆᒪᒍᑎᖃᕐᓱᓂ ᐅᖃᓚᐅᔪᖅ ᕿᑐᕐᖓᒥᓂᒃ ᐃᓄᑐᐃᓐᓇᑎᑐᑦ 
ᑭᓯᐊᓂ ᐅᖄᓱᖑᓂᕃᑦᓱᓂ.
ᓄᓇᑦᓯᐊᕗᑦ ᑲᕙᒪᖓᑕ ᐊᖓᔪᕐᖄᒪᕆᖓ ᔫᖄᓇᔅ ᓛᒻ ᐅᖃᓚᐅᔪᒻᒥᔪᖅ 

ᐅᖃᐅᓯᕐᓯᓯᒪᓂᕐᒥᓂᒃ ᓄᓇᖁᑎᒥᓐᓂ, ᑕᒪᑐᒥᖓᓗ ᑌᒣᓕᔭᐅᓯᒪᓂᕃᑦᓱᓂ 
ᖃᓪᓗᓈᕈᕐᑎᑕᐅᓇᓱᓐᓂᐅᓯᒪᔪᓄᑦ. ᐅᖄᒍᑎᖃᓚᐅᔪᖅ ᐃᓚᖓᓂᒃ ᓄᓇᑦᓯᐊᕗᒻᒥᐅᑦ 
ᐃᓅᑦᔪᓯᖏᑕ – ᐊᖑᓇᓱᑦᑏᑦ ᐃᓚᖏᑦ ᐅᑭᐅᖃᑎᒌᑦᑐᑦ – ᐅᖃᐅᓯᕐᓯᓂᑯᐃᑦ 
ᓂᑦᔮᒍᑎᖃᓱᖑᖕᖏᒋᐊᖏᑦ ᐋᖕᖏᐊᕈᑎᒥᓐᓂᒃ. ᓂᓪᓕᕈᑎᖃᕐᒥᓱᓂᓗ ᐅᐱᒍᓱᒋᐊᒥᒃ 
ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ ᐅᖃᐅᓯᕐᒨᓕᖓᔪᓂᒃ 
ᐱᓇᓱᑦᑕᖏᓐᓂᒃ. “ᐅᖃᐅᓰᕐᓯᓂᖃᕐᓂᒥᒃ ᐊᑑᑎᔭᖃᕆᐊᖃᖕᖏᓚᒍᑦ. ᐊᒥᓱᕐᔪᐊᓂᒃ 
ᐊᓯᐅᔨᓯᒪᓕᕋᑦᑕ. ᑕᒪᓐᓇ ᐊᓯᐅᔨᓕᕐᒥᒍᑦᑎᒍ, ᑭᓇᐅᑎᓐᓂᕗᑦ ᐃᓚᖕᖏᓚᖓᔪᖅ.“

ᔨᕌᓪ ᐊᓯᕙᒃ, ᓄᓇᑦᓯᐊᕗᒻᒥᑦ ᐱᓯᒪᔪᖅ, ᐊᕚᓪᓚᓚᐅᔪᖅ ᓂᑦᔮᒍᑎᖃᕐᓱᓂ 
ᐊᑑᑎᖃᑦᑕᓯᒪᔭᒥᓂᒃ ᐱᓯᑎᐅᒍᑎᖃᕋᓱᑦᓱᓂ ᓱᔭᓕᒫᒥᓂᒃ ᐃᓅᓯᕐᒥᓂ, 
ᑌᒣᒃᑲᓗᐊᕋᒥᓗ, ᐃᓄᒃᑎᑐᑦ ᐅᖃᐅᓯᕐᓯᓂᐅᒐᒥ, ᓱᓇᐅᓪᓗᐊᑎᑕᐅᓱᖑᖕᖏᒋᐊᒥ. 

ᐅᖃᓚᐅᔪᔪᖅ ᐃᒣᓕᑦᓱᓂ ”ᐃᓄᑐᐃᓐᓇᐅᖏᓪᓚᖓ“ ᑮᑕ ᐃᓄᒃᑎᑑᕐᖃᔭᖕᖏᓇᒪ!“ 
, ᐅᖃᕐᖃᔦᒪᑲᑕᑦᓱᓂᐊᓪᓛᑦ. ᑲᑎᖕᖓᕕᒃ ᓂᐯᑦᓯᐊᓚᐅᔪᔪᖅ. “ᑐᓴᕐᑕᐅᒍᑎᒋᒐᒃᑭᑦ 
ᓱᓪᓕᑕᐅᔪᑦ,“ ”ᐅᖁᒣᓪᓕᐅᕈᑎᐊᓗᒃᑲᓂᒃ ᓲᕐᓗ 100-ᓂᒃ ᐅᖁᒣᓐᓂᓕᓐᓂᒃ 
ᓇᒻᒣᔮᕐᑑᔮᕐᐳᖓ.”

ᐅᖃᐅᓯᕐᒥᒃ ᓂᑦᔮᒍᑎᖃᓕᕋᒥᒃ ᐊᖏᔪᒥᒃ ᐊᑦᑐᑕᐅᒪᓂᖃᓱᖑᕗᑦ ᑕᒪᒃᑯᓇᓂ 
ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᓂᖏᓐᓂ. ᑲᑎᖕᖓᔭᕐᑐᓯᒪᔪᑦ ᐅᖃᕐᐸᑐᑦ 
”ᑲᑉᐱᐊᓇᕿᕐᓂᖅ“ ᐊᑐᑎᔭᐅᓱᖑᒋᐊᖓ ᐅᖄᑦᓱᑎᒃ ᐊᓯᒥᓄᑦ ᐃᓄᑐᐃᓐᓇ
ᐅᖃᑎᒥᓄᑦ ᑲᑕᑦᑎᑕᐅᕙᓐᓂᕋᕐᓱᑎᒃ ᑐᖕᖓᕕᓕᓐᓄᑦ ᐃᓄᒃᑎᑐᕈᓐᓇᓂᕐᒥᓂᒃ. 
ᐅᖃᕐᑕᐅᓕᕐᕿᑖᓚᐅᔪᕗᑦ ᑕᒪᓐᓇ ᓄᕐᖃᐅᔭᐅᒋᐊᖃᕆᐊᖓ, ᐃᓄᑐᐃᓐᓀᑦ 
ᐃᑲᔪᕐᑎᒌᖓᕐᑐᓴᐅᒋᐊᖏᑦ, ᐊᑑᑎᓂᖃᕐᓗᑎᒃᓗ ᓄᓇᓕᒻᒥᓂ ᐅᖃᐅᓯᕐᒨᓕᖓᔪᓂᒃ 
ᐱᕙᓪᓕᐊᑎᑦᓯᒍᑎᐅᓇᓱᑦᑐᓂᒃ ᑲᒪᒋᔭᖃᖔᖁᔭᐅᓕᕐᓱᑎᒃ.
ᐄᕝᓕᓐ ᓯᑑᐅ, ᑲᓇᑕᒥᐅᑦ ᑲᑎᖕᖓᔭᕐᑐᓯᒪᔨᐊᖓᑦ ᐱᓯᒪᑦᓱᓂ ᐃᓄᕕ

ᐊᓗᐃᑦ ᓄᓇᖁᑎᖓᓐᓂ, ᐅᖃᐅᓯᖃᓚᐅᔪᕗᖅ ᓄᓇᖁᑎᒥᓐᓂ ᐱᓇᓱᑦᑕᐅᔪᑦ 
ᐃᓚᖏᓐᓂᒃ. ”ᐃᓄᑐᖃᕐᓂᒃ ᑲᑎᖃᑎᒌᑎᑦᓯᕙᑦᑐᒍᑦ ᐊᒻᒪᓗ ᕿᓚᐅᑦᔭᑎᓂᒃ 
ᑲᑎᖃᑎᒌᑎᑦᓯᓂᖃᓱᖑᒻᒥᓱᑕ. ᐃᓄᐃᑦ ᐅᖃᕐᓂᐊᐸᑕ ᐅᖃᐅᓯᕐᒥᒃ 
ᖃᐅᔨᒪᖕᖏᓂᕋᕐᓗᑎᒃ, ᕿᓚᐅᑦᔭᓂᖅ ᐃᑲᔪᕐᓯᓚᕆᓱᖑᔪᖅ. ᐱᓯᕐᓱᓂ 
ᐃᓕᓐᓂᐊᕈᑎᑦᓯᐊᖑᒻᒥᔪᖅ. ᐃᒻᒥᓂᒃ ᐅᐃᒪᓗᐊᕐᓱᑕ ᐃᓕᑦᓯᓯᒪᒋᐊᖃᕐᓂᒥᒃ 
ᐊᖏᔫᑎᑦᓯᓂᖃᓱᖑᒐᑦᑕ ᑕᕝᕓᓇᖅ ᐃᓕᑦᓯᒋᐊᖃᕐᑐᕆᑦᓱᑕ.“

ᐅᖃᖃᑎᒌᒍᑕᐅᔪᑦᓴᓕᐊᖑᓯᒪᔪᑦ ᑭᖑᓪᓕᐹᖃᓚᐅᔪᑦ ᒪᑐᒥᖓ “ᐊᖑᓇᓱᓐᓂᓗ 
ᓂᕿᑦᓴᑎᒍᓪᓗ ᐃᓱᒫᓗᓐᓇᑐᒦᖕᖏᓂᖅ”. ᑐᓴᕐᑎᓯᒍᑎᐅᓚᐅᔪᖅ ᐋᑕᒥ ᑎᓪᓖᓪ-
ᐊᓚᑯᒧᑦ, ᐳᕐᑐᓂᕐᓴᒥᒃ ᐊᖓᔪᕐᖄᑉ ᑐᖓᓕᖓᓄᑦ ᒪᑭᕝᕕᒥ, ᐆᒪᔪᓕᕆᓂᕐᓄᓗ 
ᐊᕙᑎᓕᕆᓂᕐᓄᓗ ᖃᐅᔨᓴᕐᓂᓄᓪᓗ ᐱᑦᔪᔨᕕᖓᓂ. ᐅᖃᖃᑎᒌᒍᑎᐅᓚᖓᔪᓂᒃ 
ᐊᒻᒣᓂᖃᓚᐅᔪᖅ, ᐅᖃᕐᑕᑐᐊᖃᕋᓂ ᓯᓚᕐᔪᐊᒥ ᑲᑎᒪᓂᕐᔪᐊᓂᒃ ᐃᓄᑐᐃᓐᓇᓄᑦ 
ᐃᓚᐅᔭᕐᑐᕕᐅᕙᑦᑐᓂᒃ ᓴᐳᑦᔨᓯᒪᒋᐊᕐᑐᓱᑎᒃ ᐊᖑᓇᓱᓐᓂᒥᒃ ᐱᔪᓐᓇᐅᑎᒥᓐᓂᒃ, 
ᑭᓯᐊᓂᓗ ᐃᓚᖃᕐᑎᓗᒋᑦ ᐃᓗᕐᖁᓯᒃᑯᑦ ᐊᖏᔪᐊᓗᒻᒥᒃ ᐱᒻᒪᕆᐅᓂᖃᕆᐊᖏᑦ 
ᐊᓐᓂᑐᕋᓱᓐᓃᑦ.

 “ᑕᒫᓂᒐᔭᖕᖏᓚᒍᑦ ᓂᕐᔪᑎᖃᖕᖏᑐᐊᕐᐸᑦ,” ᐋᑕᒥ ᐅᖃᕐᑐᖅ. “ᐃᒪᕐᐱ
ᐊᓗᖃᕐᓂᓕᒫᖓᓂ, ᑕᕆᐅᕐᒥᐅᑕᓂᒃ ᓂᕐᔪᑎᓂᒃ ᐊᓐᓂᑐᕐᐸᓂᐊᕐᖁᒍᑦ .”
ᓂᑦᔮᓂᖃᕆᐊᖕᖓᑐᓄᑦ ᐃᓚᐅᓚᐅᔪᕗᖅ ᑯᕌᕗᑦ ᐸᑦᑯᑖᒃ, ᐊᓛᔅᑲᒥᐅᑦ 

ᑲᑎᖕᖓᔭᕐᑐᓯᒪᔨᐊᖓ. “ᐅᖃᓚᐅᔪᕗᕐᓗ ᐃᒣᓕᑦᓱᓂ “ᐅᒥᐊᓕᑦᑕᕆᔭᐅᕗᖓ 
ᐊᕐᕕᓂᐊᕐᑎᓄᑦ. ᐊᕐᕖᑦ ᓄᓇᓕᑦᑎᓂ ᐱᒻᒪᕆᐅᑎᒐᑦᑎᒋᑦ. ᐃᓄᒃ ᐊᑕᐅᓯᐅᓗᓂ 
ᐊᕐᕕᓂᐊᕈᓐᓇᖏᒻᒪᑦ. ᐊᒥᓱᐃᓂᒃ ᐊᕐᕕᓂᐊᖃᑎᒌᓱᖁᑎᖃᕐᑐᒍᑦ. ᐃᓄᓐᓄᑦ 
ᑲᑎᖃᑎᒌᒍᑎᐅᓲᑦ. ᐊᕐᕕᓂᐊᕐᓂᒥᒃ ᑐᖕᖓᕕᖃᓪᓚᕆᑦᑐᒍᑦ ᓱᓇᓕᒫᓄᑦ 
ᐱᓇᓱᑦᑕᑎᓐᓄᑦ ᐱᑐᑦᓯᒪᑎᑕᕗᑦ ᐱᓇᓱᒐᖁᑎᑦᑎᓄᐊᓪᓛᑦ.”

ᑯᕌᕗᑦ ᐅᓂᒃᑲᐅᔨᒍᑎᓕᒃ ᓂᕐᔪᑎᓂᒃ ᓴᐳᓐᓂᐊᑏᑦ ᓄᕐᖃᑎᑦᓯᒐᓱᖃᑦᑕᓯᒪᒋ
ᐊᖏᑦ ᐊᕐᕕᓂᐊᕐᓂᓂᒃ, ᒥᑎᕐᓂᐊᓂᕐᓂᒃ, ᓇᓐᓄᒐᓱᓐᓂᓂᒃ, ᐊᒻᒪᓗ ᐊᓯᖏᓐᓂᒃ 
ᐱᐅᓯᑐᖃᑦᑎᒍᑦ ᐊᓐᓂᑐᓲᑦᑎᓂᒃ, ᐊᕐᕌᒍᐃᑦ ᐊᒥᓱᑦ ᓈᑦᓱᓂᒋᑦ. ᐃᓄᑐᐃᓐᓀᑦ 
ᒪᓃᓐᓇᓚᐅᕐᓯᒪᖕᖏᑐᑦ, ᐅᒃᓗᒥᓗ ᓄᑭᖃᕐᓂᓴᐅᓕᕐᐳᒍᑦ.
ᑐᐄᓐ ᓯᒥᑦ, ᑲᑎᖕᖓᔩᑦ ᓯᕗᓕᕐᑎᖓᑦ ᐊᒻᒪᓗ ᐊᒃᓚᕕᒻᒥ ᐳᕐᑐᓂᕐᓴᒥᒃ 

ᐱᓇᓱᑦᑎᐅᓱᓂ ᐃᓄᕕᐊᓗᐃᑦ ᓄᓇᖁᑎᒥᓐᓂ ᐱᓇᓱᒐᖃᕐᕕᖓᓂ 
ᐅᖃᐅᓯᖃᕆᐊᓪᓚᓚᐅᔪᕗᖅ ᐱᒻᒪᕆᐅᓂᖃᕆᐊᖏᑦ ᑖᒃᑯᑑᒍᑎᐅᑦᓱᑎᒃ ᐱᔪᓐᓇᐅᑎ
ᐅᔪᑦ ᐊᖑᓇᓱᓐᓂᒥᒃ ᐊᓪᓚᑕᐅᓯᒪᑦᓱᑎᒃ ᐅᓪᓗᒥᓂᑕᐅᓂᕐᓴᐅᓕᕐᑐᓂ ᐃᓄᑐᐃᓐᓀᑦ 

ᓈᑕᓐ ᐅᐱᐊᑦ, ᐊᖓᔪᕐᖄᑉ-
ᑐᖓᓕᖓ (ᑲᓇᑕᓕᒫᒥ) ᐃᓄᐃᑦ 
ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᓐᓂ 
ᑲᓇᑕᒥ, ᐊᒻᒪᓗ ᐊᖓᔪᕐᖃᒪᕆᒋᔭᐅᑦᓱᓂ 
ᐃᓄᐃᑦ ᑕᐱᕇᑦ ᑲᓇᑕᒥᒃᑯᓂ 
ᓯᕗᓕᕐᑎᒋᔭᐅᓚᐅᔪᕗᖅ ᑲᓇᑕᒥᐅᑦ 
ᑲᑎᖕᖓᔭᕐᑐᓯᒪᔨᐊᖏᓐᓄᑦ ᐃᓗᓕᓵᑦᒥ.

ᓄᓇᕗᑦ ᑐᖕᖓᕕᒃ ᐱᓇᓱᒐᖃᕐᕕᐅᑉ ᐊᖓᔪᕐᖄᒪᕆᖓ ᐊᓘᑭ ᑰᑎᐆᒃ ᓂᑦᔮᔪᖅ 
ᐅᖃᖃᑎᒌᒎᑎᐅᑎᓪᓗᒋᑦ ᓯᓚᕐᔪᐊᒥᐅᑦ ᐊᕐᕌᒍᓂᒃ ᖁᓕᓂᒃ ᐊᕐᕌᒍᖃᕐᑎᓯᓂᖓᑦ 
ᓄᓇᓕᑐᙯᑦ ᐅᖃᐅᓯᖏᓐᓂᒃ.

ᑲᓇᑕᒥᐅᑦ ᑲᑎᖕᖓᔨᖁᑎᖓᑦ ᑐᐁᓐ ᓯᒥᑦ ᐅᖃᖃᑎᒌᓐᓂᖃᕐᑎᓗᒋᑦ 
ᐃᓕᖓᔪᓂᒃ ᐃᒪᕐᐱᐅᑉ ᑲᕙᒪᑎᒍᑦ ᐊᐅᓚᑕᐅᓂᖓᓄᑦ: “ᓯᓚᑎᑦᑎᓂᑦ 
ᐱᓯᒪᔪᑦ ᐊᑐᓕᕐᑎᑕᐅᑎᑦᓯᒐᓱᑉᐳᑦ ᐃᓱᒪᒍᓯᕐᒥᓂᒃ ᓄᓇᖁᑎᑦᑎᓂ, ᑕᒪᓐᓇ 
ᐊᖏᕐᑕᐅᔪᑦᓴᐅᖏᓪᓚᖅ.”



ᐊᖏᖃᑎᒌᒍᑎᒋᖃᑦᑕᓯᒪᔭᖏᓐᓂ. ᐅᖃᐅᓯᖃᓚᐅᔪᕗᕐᓗ ᐱᐅᓯᐅᖃᑦᑕᓯᒪᓕᕐᑐᓂᒃ 
ᖃᓄᐃᓘᕐᓂᐅᔪᑎᒍᑦ ᓄᓇᖁᑎᒥᓐᓂᒃ ᐊᑐᑎᔭᖃᕐᐸᓕᐊᒍᑎᖏᓐᓂᒃ 
ᑲᔪᓯᑎᑦᓯᒍᑎᒋᓂᐊᕐᓱᒋᑦ ᐱᐅᓯᑐᖃᕐᑎᒍᑦ ᐊᖑᓇᓱᒍᑎᓂᒃ. “ᐊᕐᕌᒍᑦ 25 
ᐅᖓᑖᓄᑦ ᐊᒥᓱᐃᓂᒃ ᐱᓇᓱᒍᑎᑖᖃᑦᑕᓯᒪᓕᕐᑐᒍᑦ ᐃᓕᖓᔪᓂᒃ ᐊᖑᓇᓱᓐᓂᓄᓪᓗ 
ᐊᓐᓂᑐᕐᓂᓄᓪᓗ, ᐃᑲᔪᕐᓯᒪᕙᑦᓱᑕᓗ ᐱᑕᖃᕐᑎᓯᒍᑎᖃᕐᓱᑕ ᒥᕐᓱᔫᓂᒃ, ᐅᒥᐊᓂᒃ, 
‘ᓄᓇᒥ ᖃᓄᐃᓘᓱᖑᒻᒪᖔᑕ ᐃᓕᓐᓂᐊᑎᑦᓯᒍᑎᓂᒃ ‘ᐱᓇᓱᒍᑎᖃᕐᐸᒥᔪᒍᑦ 
ᐃᓕᖓᔪᓂᒃ ᐊᕐᕕᓂᐊᕐᓂᒥᒃ ᐊᖁᐃᒪᒍᑎᖃᕐᓂᓄᑦ, ᐸᐅᕐᖓᑕᕐᓂᓄᓪᓗ. 
ᐱᑕᖃᕐᑐᒍᑦ ᐃᓄᒃᐱᐊᓗ-ᐃᓄᕕᐊᓗᐃᓪᓗ ᓇᓄᕐᓂᐊᓂᕐᓄᓗ ᕿᓚᓗᒐᕐᓂᐊᓂᕐᓄᓗ 
ᑲᑎᖕᖓᔨᓂᒃ.” ᐅᖃᐅᓯᖃᕐᒥᓱᓂᓗ ᐱᒻᒪᕆᐅᓂᖃᕆᐊᖓ ᓄᓇᕐᖃᑎᑦᓴᔭᕆᔭ
ᐅᖕᖏᑐᑦ ᒪᓕᒐᖃᕐᑎᑕᐅᒍᑎᑦᓴᖏᑕ ᐱᓇᓱᑦᑕᐅᒍᑎᖏᓐᓂᒃ, ᐅᖃᐅᓯᖃᕐᓱᓂ 
ᐱᓀᓗᑕᒻᒪᕆᐊᓗᕙᒋᐊᖓ ᓲᓇᖁᑎᖃᖕᖏᑐᑦ ᐃᓄᑐᐃᓐᓀᑦ ᑲᕙᒪᖏᓐᓂᓗ 
ᐊᖏᖃᒌᒍᑎᒋᓯᒪᔭᖏᓪᓗ ᖃᓄᐃᓘᕐᓂᕆᓲᖏᑦ.

ᑌᒪᓕ ᓄᓇᕐᖃᑎᒌᓐᓂᖃᖕᖏᑲᓗᐊᕐᓱᑎᒃ ᐱᓂᐊᕐᓂᓕᕆᓂᑎᒍᑦ ᑎᑎᕐᑐᓯ
ᒪᒍᑎᓄᑦ ᐊᐅᓚᑕᐅᓂᖃᕐᓱᑎᒃ, ᖃᓄᐃᓕᖓᓂᐅᔪᑦ ᓱᑯᑦᑲᒥᑦ ᑎᑭᑦᓱᒍ 
ᑲᓛᔅᓖᑦ ᓄᓈᑦ ᐊᑦᔨᒌᒐᓚᑐᐃᓐᓇᐅᒋᕗᑦ. ᐃᓄᑐᐃᓐᓀᑦ ᐊᑦᓱᕈᕐᓱᑎᒃ 
ᐊᑐᕐᑕᐅᑎᑦᓯᒐᓱᓐᓂᖏᑦ ᐅᖃᐅᓯᕐᓂᒃ ᓲᕐᓗ “ᐃᓄᑐᐃᓐᓀᑦ ᖃᐅᔨᒪᔭᖏᑦ,” 
ᐅᖃᐅᓰᑦ ᑖᒃᑯᐊ ᐃᓚᐅᓕᕐᑎᓇᓱᑦᓱᒋᑦ ᓯᓚᕐᔪᐊᒥ ᐊᐅᓚᑦᓯᓂᓕᕆᐅᓯᓄᑦ, 
ᐊᑕᐅᑦᓯᑯᓪᓗ ᑲᔪᓯᑎᑦᓯᒍᑎᒋᓗᒋᑦ ᐱᐅᓯᑐᖃᒃᑯᑦ ᐊᖑᓇᓱᓐᓂᒥᒃ ᐱᓂᐊᕐᓂᖃᕈᑏᑦ 
ᐅᒃᓗᒥ ᓯᓚᕐᔪᐊᒥᐅᑎᒍᑦ. ᐅᒃᓗᒥ ᓯᓚᕐᔪᐊᒥ ᓄᐃᑦᓯᕙᓪᓕᐊᑐᐃᓐᓇᓕᕐᒪᑕ 
ᐱᑕᖃᖃᑦᑕᓯᒪᖕᖏᑐᓂᒃ ᓂᕐᔪᑎᓂᒃ ᑎᑭᑦᑐᖃᕐᐸᓕᕐᓱᓂ ᐅᑭᐅᕐᑕᑐᒧᑦ. ᐃᖃᓗᑦᔪᐊᑦ 

ᑕᑯᔭᐅᕙᓕᕐᒪᑕ ᐃᓄᕕᐊᓗᐃᑦ ᓄᓇᖁᑎᖓᓐᓂ. ᓯᓚᐅᑉ ᐊᓯᑦᔨᓂᖓᓄᑦ ᑌᒣᑎᑕ
ᐅᓕᕐᓱᑎᒃ, ᐅᑭᐅᕐᑕᑐᖅ ᓯᑕᒪᕕᓪᓗᐊᓱᓂ ᓱᑲᓐᓂᓴᒥᒃ ᓯᓚᖓ ᐊᓯᑦᔨᓂᖃᓕᕐᒪᑦ 
ᓄᓀᑦ ᐊᓯᖏᑕ ᓴᓂᐊᓐᓂ, ᐱᒃᑫᒋᐊᓪᓚᑐᒥᒃ ᐊᖑᓇᓱᓐᓂᑯᑦ ᐅᖁᒣᑦᑐᓂᒃ.
ᑭᖑᓪᓕᐸᐅᑦᓱᑎᒃ ᐅᖃᖃᑎᒌᒍᑎᐅᓕᓚᐅᔪᑦ ᑲᑎᖕᖓᔭᕐᑐᓯᒪᔪᓄᑦ. 

ᐱᓇᓱᐊᕈᓯᐅᑉ ᓄᖕᖑᐊ ᓱᓕ ᐊᑑᑎᓚᐅᔪᖕᖏᑐᖅ, ᐅᒃᓘᓂ ᓱᓕ ᒪᕐᕉᓂ 
ᐊᑑᑎᔭᐅᒋᐊᖃᓚᐅᔪᒻᒪᑦ ᐊᕐᕌᒍᕐᓂ 50-ᓂ ᐅᑭᐅᕐᑕᑐᒥᐅᑦ ᐃᓅᖃᑎᒌᑦᑐᑦ 
ᑲᑎᒪᓂᖓᑦ ᓇᓪᓕᐅᑎᓂᖃᓚᐅᔪᒻᒪᑦ, ᑐᖕᖓᓱᑦᑎᓯᕕᐅᑦᓱᓂ ᐃᓄᐃᑦ ᓄᓇᓕᕐᔪ
ᐊᖃᖃᑎᒌᑦᑐᑦ ᑲᑎᒪᓂᖓᓐᓄᑦ ᐊᒻᒪᓗ ᓴᒦᑦ ᑲᑎᖕᖓᔨᖏᓐᓄᑦ. ᑕᒃᑲᓂ 
ᑲᑎᓂᖃᓚᐅᔪᑦ ᑲᑎᖕᖓᓂᐅᓯᒪᔪᒥᒃ ᓯᕗᓪᓕᐹᖑᓯᒪᔪᒥ ᑲᑎᖕᖓᔭᕐᑐᕆᐊᖕᖓᓚ
ᐅᕐᑐᕕᓃᑦ ᐃᓚᖏᑦ 1973-ᒥ ᑲᑎᖕᖓᓂᖃᕆᐊᖕᖓᓕᕐᑎᓗᒋᑦ ᑰᐱᓐᖀᑲᓐᒦᑦᓱᑎᒃ, 
ᐃᓚᒋᔭᐅᓚᐅᔪᒻᒥᔪᑦ ᓄᓇᓕᑐᙯᑦ ᓯᕗᓕᕐᑎᖏᑦ ᐱᓂᐊᕐᓂᓕᕆᓂᑎᒍᑦ ᑌᒪᖕᖓᓂᑦ 
ᐊᓯᑦᔨᕙᓪᓕᐊᓯᒪᔪᑦ ᓄᐃᑕᐅᖃᑦᑕᓯᒪᔪᓪᓗ. ᐃᓄᐃᑦ ᓄᓇᓕᕐᔪᐊᖃᖃᑎᒌᑦᑐᑦ 
ᑲᑎᒪᔨᕐᔪᐊᖏᑕᓗ ᓴᒦᓪᓗ ᑲᑎᒪᔨᖏᑕ ᓴᓂᐊᓐᓂ, ᐃᓚᐅᓯᒪᒻᒪᑕ ᐅᑭᐅᕐᑕᑐᒥᐅᑦ 
ᐋᑕᐹᔅᑲᓐᑯᑦ ᑲᑎᒪᔨᖏᑦ, ᑯᐃᑦᓯᓐ ᑲᑎᒪᔨᕐᔪᐊᖏᑦ ᓯᓚᕐᔪᐊᒥ, ᐊᒻᒪᓗ ᐊᓘᑦ 
ᓯᓚᕐᔪᐊᒥ ᑲᑐᑦᔨᖃᑎᒌᑦᑐᖏᑦ.
1973-ᖑᑎᓪᓗᒍ ᐅᑭᐅᕐᑕᑐᒥᐅᑦ ᐃᓅᖃᑎᒌᑦᑐᑦ ᑲᑎᒪᓂᕐᔪᐊᖓᑦ 

ᐊᑑᑎᔭᐅᓚᐅᕐᓯᒪᒻᒪᑦ ᓅᕕᒻᐱᕆ 22 – 25 ᐅᒃᓗᖏᓐᓂ ᑭᕆᔅᑎᐋᓐᐳᐋᒃ, 
ᑰᐱᓐᖀᑲᓐᒥ. ᑕᒃᑲᓂ ᑲᑎᓚᐅᕐᓯᒪᔪᑦ 40 ᑲᑎᖕᖓᔭᕐᑐᑐᑦ ᑭᒃᒐᑐᕐᓱᑎᒃ 21-ᓂᒃ 
ᐱᓇᓱᒐᖃᕐᕕᖁᑎᖏᓐᓂᒃ ᓄᓇᖃᕐᖃᓯᒪᔪᑦ ᐃᓅᖃᑎᒌᑦᑐᖏᑕ ᐅᑭᐅᕐᑕᑐᒥᐅᑦ 
ᐱᔪᑦ ᑲᓇᑕᒥᑦ, ᑲᓛᔅᓖᑦ ᓄᓈᓐᓂᑦ, ᕕᓐᓚᓐᒥᑦ, ᓄᐊᒍᐃᒥᑦ, ᐊᒻᒪᓗ ᓱᒍᐃᑕᓐᒥᑦ. 
ᑕᐅᑐᖕᖑᐊᓚᐅᒃᑭᓕ, ᑕᒪᑐᒥᖓ ᐊᑑᑎᓯᒪᔪᑦ ᓯᕗᓂᑐᖃᓗᐊᓐᓂ ᐅᖄᓚᐅᑏᑦ 
ᓇᑦᓴᑲᑕᒉᑦ ᓯᓚᕐᔪᐊᒥᓗ ᖃᕆᑕᐅᔭᑎᒍᑦ ᐱᑐᑦᓯᒪᒍᑎᐅᕙᓕᕐᑐᑦ! ᑲᑎᖕᖓᓂᑦᓴᒥᒃ 
ᐊᑐᐃᓐᓇᕈᕐᑎᑐᑦ ᐊᑐᓚᐅᕐᓯᒪᔪᑦ ᐊᒃᓚᓯᒪᔪᓂᒃ ᓱᑲᑦᑐᑯᕐᑎᓯᒍᑎᓂᒃ ᐊᒻᒪᓗ 
ᐅᖄᓚᐅᑎᓂᒃ ᐊᒻᒪᓗᑭᑖᓂᒃ ᑭᓯᑦᓯᒍᑎᑎᒍᑦ ᐊᐅᓚᑦᓯᒍᑎᓕᓐᓂᒃᔭ
ᐃᓗᓕᓵᑦᓕᐊᕐᓯᒪᖃᑕᐅᔪᑦ ᐃᓄᐃᑦ ᐃᓚᐅᓚᐅᕐᓯᒪᔪᑦ 1973-ᒥ 

ᑲᑎᖕᖓᓂᖃᕆᐅᕈᑎᒧᑦ ᐅᑯᐊ ᓯᕗᓕᕐᑎᐅᓯᒪᔪᑦ ᐃᓄᑐᐃᓐᓇᐅᓱᑎᒃ ᐊᒃᖃᓗᒃ 
ᓕᐊᓐᔨ, ᐊᒻᒪᓗ ᑳᓪ ᑭᕆᔅᑎᐋᓐ ᐆᓪᓴᓐ (ᐳᔪ), ᐊᒻᒪᓗ ᓴᒦᑦ ᓯᕗᓕᕐᑎᒋᓯᒪᔭᖏᑦ 
ᒥᐅᕋᑦ ᓵᕋ, ᐄᔭᑮᓪ ᐅᑦᓯ ᐊᒻᒪᓗ ᐴ ᒦᑭᓪ ᐅᑦᓯ. ᑖᒃᑯᓱᑎᒃ ᐱᕙᓪᓕ
ᐊᑎᑦᓯᓂᖃᓯᓚᐅᔪᑦ ᐅᒃᓗᒥ 2023-ᖑᓕᕐᑎᓗᒍ ᐅᒃᓗᓂ ᒪᕐᕉᓂ ᑲᑎᖃᑎᒌᓐᓂ
ᐅᓯᔪᓂᒃ ᐃᕐᖃᐅᒪᖃᑎᒌᓕᕐᓱᑎᒃ ᐊᖏᔪᑲᓪᓚᓂᒃ ᐱᓂᐊᕐᓂᓕᕆᓂᑎᒍᑦ 
ᐱᔭᖃᕈᑎᐅᓯᒪᓕᕐᑐᓂᒃ ᐅᖄᓚᐅᔪᔭᒥᓐᓂᒃ ᓲᕐᓗ “ᐃᑦᓯᕙᐅᑕᑲᓪᓚᓂᒃ 
ᐅᖃᖃᑎᒌᓐᓂᖃᕐᕕᖃᕐᓱᑎᒃ” ᑕᑯᑦᓴᐅᑎᑦᓯᒍᑎᖃᕐᓱᑎᒃᓗ ᓄᑕᐅᖕᖏᑐᓂᒃ 
ᑕᐅᑦᑐᖃᖕᖏᑐᓂᒃ ᐊᑦᔨᖑᐊᓂᒃ. ᐅᐃᒻᒪᕆᑦᑐᖏᓐᓇᑐᖅ, ᐃᓄᐃᑦ ᓄᓇᓕᕐᔪ
ᐊᖃᖃᑎᒌᑦᑐᑦ ᓯᕗᓕᕐᑎᒋᓯᒪᔭᖓ ᐊᒃᖃᓗᒃ ᓕᐊᓐᔨ ᐅᖃᓚᐅᔪᖅ ᐃᒣᓕᑦᓱᓂ, 
“ᑕᒪᓐᓇ ᐱᓇᓱᒐᕐᑎᑐᑦ ᐃᓕᖓᖕᖏᑐᖅ, ᐃᓅᓯᕐᒥ ᐱᓂᐊᕐᓂᕆᔭᑦᓴᐅᓯᒪᒐᒥ. 
ᓄᕐᖃᐅᔨᓚᐅᕐᓯᒪᒋᐊᓪᓚᕕᖃᖕᖏᓇᑦᑕ ᓄᓇᓕᑐᖃᕐᑎᒍᑦ ᐱᔪᓐᓇᐅᑎᑦᑎᓂᒃ 
ᐱᓇᓱᒍᑎᖃᕐᓂᓂᒃ!”

26

ᒪᑭᕝᕕᐅᑉ ᐊᖓᔪᕐᖃᕆᖃᑦᑕᓯᒪᔭᖓ, ᐱᖁᔭᓕᐅᕐᑎᐅᓯᒪᑦᓱᓂᓗ, ᓵᓕ ᒍᐊᑦ - ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ 
ᑲᑎᖕᖓᓂᖏᓐᓄᑦ ᐃᓚᐅᖏᓐᓇᖃᑦᑕᓯᒪᔪᖅ – ᐃᓗᓕᓵᑦᒥ ᐃᓘᓐᓇᖏᓐᓄᑦ ᑲᑎᖕᖓᓂᕐᓄᑦ ᐃᓚᐅᒋᐊᕐᑐᓯᒪᖃᑦᑕᓚᐅᔪᕗᖅ.

ᓖᓴ ᕿᓗᕐᕿ ᖁᐱᕐᕈᐊᓗᒃ, ᐃᓄᐃᑦ ᐅᑭᐅᕐᑕᑐᒥᐅᖑᖃᑎᒌᑦ ᑲᑎᒪᔨᕐᔪᐊᖏᑕ 
ᐊᖓᔪᕐᖄᒪᕆᖓ ᑲᓇᑕᒥ, ᓂᑦᔮᒍᑎᓕᒃ ᐃᓕᖓᔪᓂᒃ ᐃᓄᑐᐃᓐᓇᓂᒃ 
ᑭᒡᒐᑐᕐᑎᐅᓂᕐᒥᓄᑦ ᓯᓚᕐᔪᐊᒥᐅᑦ ᑲᑎᒪᕕᕐᔪᐊᖓᑕ ᐃᒪᕐᐱᒨᓕᖓᔪᓂᒃ 
ᐱᓇᓱᒐᖃᕐᕕᖁᑎᖓᓐᓂ ᐅᑭᐅᕐᑕᑐᒥᐅᑦ ᐃᓄᖏᑕ ᑲᑎᖕᖓᓂᕐᔪᐊᖓᓐᓂ.

ᐱᑦᔪᑏᑦ ᐊᕐᕌᒍᕐᓂ 50-ᓂᒃ ᓇᓪᓕᐅᑎᒍᑎᖃᕐᓂᓄᑦ ᐅᖃᕐᑕᐅᓚᐅᔪᑦ 
ᐅᑭᐅᕐᑕᑐᒥᐅᑦ ᐃᓄᖃᑎᒌᑦ ᑲᑎᒪᓂᕐᔪᐊᖓᓐᓂ ᐃᓗᓕᓵᑦᒥ, ᐅᑯᐊᖑᓚᐅᔪᕗᑦ 
ᐅᐱᒍᓱᓐᓂᖃᕐᓂᐅᓱᑎᒃ ᑲᑐᑦᔨᖃᑎᒌᓐᓂᓂᒃ, ᐱᔭᖃᕐᓯᒪᒍᑎᓂᒃ ᐊᒻᒪᓗ 
ᐱᒍᓐᓇᓯᓯᒪᔭᖏᓐᓂᒃ ᐅᑭᐅᕐᑕᑐᒥᐅᑦ ᓄᓇᓕᑐᙯᑦ ᐃᓅᖃᑎᒌᑦᑐᑦ ᐊᑯᕐᖓᓂ, 
ᐊᑕᐅᑦᓯᑯᓪᓗ ᓇᓗᓀᕆᓂᐅᑦᓱᑎᒃ ᒫᓐᓇᐅᓕᕐᑐᖅ ᖃᓄᐃᓕᖓᓂᐅᓕᕐᑐᓂᒃ, 
ᐊᒻᒪᓗ ᐅᖃᖃᑎᒌᒍᑎᖃᕐᓱᑎᒃ ᑕᐅᑐᕐᖁᕋᑦᓴᐅᔪᓂᒃ ᐊᕐᕌᒎᓚᖓᓕᕐᒥᔪᓂ 50-ᓂ 
ᓯᕗᓂᑦᑎᓃᑦᑐᓂ.
ᐋᔅᓚᑦ ᖄᓪᐴᒃ, ᐊᖓᔪᕐᖃᒪᕆᒋᔭᐅᔪᖅ ᓵᒦᑦ ᑲᑎᖕᖓᔨᕐᔪᐊᖏᓐᓄᑦ 

ᐅᖃᓚᐅᔪᖅ ᐅᒃᒍᐊᒪᕆᓐᓂᕋᕐᓱᓂ ᓴᒦᑦ ᕉᓯᐊᒥᐅᑦ ᐃᓚᐅᒍᓐᓇᓚᐅᖕᖏᒋ
ᐊᖏᑦ ᐱᑦᔪᑎᖃᕐᓱᑎᒃ ᐅᓇᑕᕐᑐᓂᒃ ᔫᒃᕃᓐᒥ. ᐅᖃᐅᓯᖃᓗᐊᖕᖑᐊᓱᓂᓗ 
ᐊᖏᓕᕙᓪᓕᐊᑐᐃᓐᓇᕆᐊᖏᑦ ᑲᑉᐱᐊᓇᕐᑐᑦ ᓄᓇᓕᑐᖃᐅᔪᑦ ᓄᓇᖁᑎᖏᓐᓂ 
ᐱᔭᐅᑦᓱᑎᒃ ᓯᓚᐅᑉ ᐊᓯᑦᔨᓂᖓᓄᑦ. ᐅᖃᓚᐅᔪᖅ ᐃᒣᓕᑦᓱᓂ “ᓱᓕᑦᓯ
ᐊᓗᖓ ᐅᖃᕆᐊᖃᕐᐳᖓ, ᓯᕗᓂᑦᑎᓂ ᐱᑕᖃᕐᒪᑦ 
ᐅᒃᓗᓂ ᐅᖁᒣᑦᑐᓂᒃ”. “ᓵᖕᖓᓯᓚᖓᒐᑦᑕ ᓄᓇᒥᒃ 
ᓱᕐᕋᑕᐅᑎᑦᓯᑌᓕᓇᓱᓕᕐᑐᓂᒃ, ᓄᓇᖁᑎᕗᑦ 
ᐊᓯᑦᔨᑕᐅᓚᖓᓕᕐᒪᑕ ᐱᔪᖃᕐᑎᓯᑦᑌᓕᓇᓱᓕᕐᑐᓄᑦ 
ᓯᓚᐅᑉ ᐊᓯᑦᔨᓂᖓᓂᒃ.”

ᓴᕋ ᐆᓪᓯᕕᒃ ᐃᓄᐃᑦ ᓄᓇᓕᕐᔪᐊᖃᖃᑎᒌᑦᑐᑦ 
ᑲᑎᒪᔨᕐᔪᐊᖏᑕ ᓯᕗᓕᕐᑎᖓ ᐅᖃᕐᑐᖅ ᐃᒫᒃ 
“ᓯᕕᑐᔪᐊᓗᒻᒥᒃ ᐊᕐᖁᓯᓂᖃᕐᓂᐊᓕᕐᑐᒍᑦ,” ”ᓯᕗᒧᑦ 
ᐃᖏᕐᕋᓂᖃᓕᕋᑦᑕ ᐊᖏᓂᕐᓴᒥᒃ ᓇᓗᓀᕐᑕ
ᐅᓂᖃᕐᓂᓴᑦᑎᓄᑦ ᓄᓇᖃᕐᖃᓯᒪᔪᑎᒍᑦ, ᐊᒻᒪᓗ 
ᑕᒪᒃᑯᐊ ᑭᒃᒐᑐᕈᑎᕗᑦ ᐊᑐᕐᓱᒋᑦ ᓇᒻᒥᓂᕆᑦᓱᒋᑦ 
ᐱᓇᓱᒐᖁᑎᕗᑦ ᓯᓚᕐᔪᐊᒥ ᑲᑎᖕᖓᕕᕐᔪᐊᖑᔪᒥ, 
ᓇᒻᒥᓂᕆᑦᓱᒋᑦ ᓄᓇᖃᕐᖃᓯᒪᔪᑎᒍᑦ ᑲᕙᒪᒋᔭᕗᑦ, 
ᐱᖁᔭᓕᐅᕐᕕᕗᑦ ᐅᕝᕙᓘᓐᓃᑦ ᐱᐅᓯᑐᖃᑦᑎᒍᑦ 
ᑲᑎᒪᕕᕐᔪᐊᕗᑦ.”
1973-ᒥ ᑲᑎᖕᖓᓂᕐᔪᐊᖑᓯᒪᔪᖅ ᓄᐃᑦᓯ

ᓯᒪᒻᒪᑦ ᐱᔪᒪᓕᕐᓇᑐᓂᒃ ᐅᖃᒻᒪᕆᒍᑎᓂᒃ 
ᐃᑲᔪᕐᓯᔨᒋᓯᒪᔭᑦᑎᓂᒃ ᑕᓯᐅᕐᑎᒋᑦᓱᒋᑦ ᐊᖏᔪᖑᐊᓂᒃ ᐱᔭᖃᕈᑎᒋᓯᒪᔭᖏᓐᓂᒃ 
ᐅᑭᐅᕐᑕᑑᑉ ᐃᓄᖁᑎᖏᑕ ᐊᑑᑎᓯᒪᔭᖏᓐᓂᒃ ᐊᕐᕌᒍᓂ 50-ᓂ ᐊᓂᒍᕐᑐᓂ, 
ᓲᕐᓗ ᐃᓚᐅᑎᓪᓗᒋᑦ ᐱᔭᖃᕐᓯᒪᓃᑦ ᓈᓚᒋᐊᕐᓯᒪᒍᓐᓇᓂᕐᓂᒃ ᓯᓚᕐᔪᐊᒥ 
ᑲᑎᖕᖓᕕᕐᔪᐊᒧᑦ, ᓴᕐᕿᑎᑕᐅᒍᑎᒋᓯᒪᔭᖏᓪᓗ ᐅᑭᐅᕐᑕᑐᒥᐅᑦ ᑲᑎᒪᔨᕐᔪᐊᖏᑕ 
ᐊᕐᕌᒍᖏᓐᓂ 1990. ᑕᑯᔪᓐᓇᓯᒍᑎᐅᓯᒪᑦᓱᑎᒃᓗ ᓴᕐᕿᑎᑕᐅᒍᑎᖏᓐᓂᒃ ᑲᓛᔅᓖᑦ 
ᓄᓈᓐᓂᒥᐅᑦ ᐊᓂᕐᕋᒥᓂ ᒪᓕᒐᖁᑎᖏᓐᓂᒃ ᐊᒻᒪᓗ ᓇᒻᒥᓂᖅ-ᑲᕙᒪᖓᓐᓂᒃ, 
ᓄᓇᕗᑦ ᑲᕙᒪᖓᓐᓂᒃ ᐊᒻᒪᓗ ᓴᒦᑦ ᐱᖁᔭᕐᔪᐊᓕᐅᕐᕕᖓᓐᓂᒃ. 1973-ᒥ 
ᐅᖃᒻᒪᕆᒍᑎᐅᓯᒪᔪᑦ ᐊᒥᓱᕕᑦᓱᑎᒃ ᐅᖃᐅᓯᕆᔭᐅᖃᑦᑕᓚᐅᕐᑐᑦ ᑕᒃᑲᓂ 
ᑲᑎᖕᖓᓂᕐᒥ. ᐊᑕᐅᓯᖅ ᐆᑦᑐᑎᒋᔭᐅᖃᑦᑕᓚᐅᕐᑐᖅ ᑐᖓᓕᖓ ᑐᑭᑕᕈᑎ
ᐅᓯᒪᔫᑉ ᐅᖃᕐᑕᐅᓯᒪᑦᓱᓂ ᐅᖃᒻᒪᕆᒍᑎᓂ ᒪᓂᔨᒍᑎᐅᒪᔪᖅ “ᓄᐃᑦᓯᒍᑎ
ᐅᓚᖓᓗᓂ ᓄᓇᓕᕐᔪᐊᖃᖃᑎᒌᑦᑐᑦ ᓄᓇᓕᑐᙯᑦ ᐃᓄᖏᑕ ᐱᒐᓱᒍᑎᒋᓂ
ᐊᓕᕐᑕᖓᑦ ᓯᕗᒧᐊᒍᑎᒋᓗᒍᓗ ᐅᕙᑦᑎᒍᑦ ᐊᒥᕐᖃᖃᑎᒌᒍᑎᑦᓴᑎᓐᓂᒃ ᐊᒻᒪᓗ 
ᑲᑐᑦᔨᖃᑎᒌᒍᑎᒋᕙᓐᓂᐊᑕᑦᑎᓂᒃ ᐅᓇᒻᒥᓱᐊᒍᑎᒋᓕᕐᑕᑎᓐᓂᒃ.”

ᐃᓗᓕᓵᑦᒥ, 42-ᖑᑦᓱᑎᒃ ᑲᑎᖕᖓᔭᕐᑐᓯᒪᔪᑦ, ᐅᓇᒻᒥᓱᓕᕐᑎᑕᐅᒍᑎᖃᕐᓱᑎᒃ 
1973-ᖑᑎᓪᓗᒍ ᐅᖃᒻᒪᕆᒍᑎᐅᓚᐅᕐᑐᕕᓂᕐᒥᒃ, ᐊᒻᒪᓗ ᐅᒃᓘᓂ ᒪᕐᕉᓂ 
ᐅᖃᖃᑎᒌᓐᓂᖃᓚᐅᕐᓱᑎᒃ, ᐃᓚᐅᑎᓪᓗᒋᑦ ᓄᓇᓕᑐᖃᐅᔪᑦ ᐅᕕᒃᑲᖁᑎᖏᑦ, 
ᐊᓪᓚᓯᒪᔪᖕᖑᐃᓕᓚᐅᔪᒋᕗᑦ “ᐅᖃᐅᓯᕆᔭᐅᔪᑦ ᐅᑭᐅᕐᑕᑑᑉ ᐃᓅᖃᑎᒌᑦᑐᖁᑎᖏᑕ 
ᑲᑎᖕᖓᓂᕐᔪᐊᖓᓂ 2023-ᖑᑎᓪᓗᒍ.” ᓯᑕᒪᓂᒃ ᐊᒃᓚᕕᑦᓴᖃᕐᓱᑎᒃ 

ᐅᖃᐅᓯᕆᔭᐅᔪᑦ ᐃᓗᓕᖃᕐᐳᑦ ᓯᑕᒪᐅᔪᖕᖏᒐᕐᑐᓂᒃ, ᓲᕐᓗ ᐅᑯᓂᖓ: ᐱᐅᓯᒋ
ᐊᕐᓯᒪᓕᕐᑐᑦ ᐱᓇᓱᖃᑎᒋᒍᑏᑦ, ᑲᑐᑦᔭᖃᖃᑎᒋᒍᑏᑦ ᐊᒻᒪᓗ ᐃᓕᒋᒍᑏᑦ; ᐱᔪᓐᓇ
ᐅᑎᐅᔪᑦ ᖃᓄᐃᖕᖏᓯᐊᕐᑐᓴᐅᓂᕐᓄᑦ; ᐱᔪᓐᓇᐅᑎᐅᔪᑦ ᐃᓕᖓᔪᑦ ᓄᓇᓄᑦ, 
ᐃᒪᕐᓄᑦ, ᐊᒻᒪᓗ ᓱᕐᕃᑐᒥᑦ ᐱᑦᓴᑖᕐᕕᓴᖃᕐᓂᓄᑦ; ᐱᑐᑦᓯᒪᓃᑦ ᐃᒪᕐᐱᐅᑉ 
ᐊᕙᑎᖓᓄᑦ; ᓯᓚᐅᑉ ᐊᓯᑦᔨᓂᖏᑕ ᓱᕐᕃᒍᑎᖏᑦ; ᖃᓪᓗᓈᕈᑎᑕᐅᒐᓱᑦᓯᒪᓃᑦ 
ᐊᒻᒪᓗ ᓯᓚᐅᑉ ᐊᓯᑦᔨᓂᖓᓂᒃ ᐊᐅᓚᑦᓯᒋᐊᕈᑏᑦ; ᐊᒻᒪᓗ ᐃᓄᑐᐃᓐᓇᑎᒍᑦ 
ᓯᕗᓂᑦᓴᕆᔭᕗᑦ.
2023-ᒥ ᐅᖃᒻᒪᕆᒍᑎᐅᔪᑦ ᐅᖃᐅᓯᖏᑕ ᓯᕗᓪᓕᐹᖏᑦ ᐅᖃᕐᐳᑦ ᐃᒫᒃ 

“ᐅᑭᐅᕐᑕᑐᖅ ᐊᓂᕐᕋᕆᕙᕗᑦ. ᐱᐅᓯᑐᖃᑦᑎᒍᑦ ᓄᓇᒋᓂᕋᕐᑕᕗᑦ ᐅᓖᒪᕗᖅ 
ᐅᑭᐅᕐᑕᑐᓕᒫᒥᒃ. ᐊᕐᕌᒍᒐᓵᓗᓐᓂ ᑕᐅᓴᓐᑎᓃᑦᑐᑦ ᐅᖓᑖᓄᑦ, ᐅᑎᕐᑕᕈᑎᕗᑦ, 
ᓈᒻᒪᒋᐅᑎᓂᕗᑦ, ᐊᒻᒪᓗ ᓲᓱᒋᐅᑎᑦᓯᐊᓂᕐᑕᓕᒻᒥᒃ ᐃᓄᖃᑎᒌᓐᓂᖃᕐᓂᕗᑦ 
ᐅᑭᐅᕐᑕᑐᒥ ᐊᕙᑎᖃᕐᓱᑕ ᐃᓅᖃᑎᒌᑎᒍᑦ, ᕿᒻᒪᕇᒍᑎᖃᕐᓯᒪᑦᓱᑕᓗ 

ᖃᐅᔨᒪᔭᑦᑎᓂᒃ ᑭᓯᑦᓴᐅᖏᑦᑐᒥᒃ ᑭᖑᕚᕆᑦᓱᑕ. 
ᐃᓗᕐᖁᓯᑦᑎᒍᑦ ᑭᓇᐅᑎᓐᓂᕗᑦ, ᐅᖃᐅᓯᕗᑦ, 
ᐃᓪᓕᓇᕐᑐᖁᑎᕗᑦ, ᐊᓂᕐᓂᑯᕐᓂᕗᑦ, ᐊᒻᒪᓗ 
ᐃᓗᓐᓈᒍᑦ ᐃᓱᒪᒃᑯᓗ ᑎᒥᒃᑯᓗ ᖃᓄᐃᖕᖏᓯ
ᐊᕐᓂᓴᕗᑦ ᑖᒃᑯᐊᖑᑦᓱᑎᒃ ᕿᓚᑦᓱᓯᒪᕗᑦ 
ᐊᕙᑎᑦᑎᓄᑦ, ᐃᓚᐅᕕᒋᓪᓚᕆᑦᑕᑎᓐᓄᑦ.”
ᑭᖑᓪᓕᐹᖑᑎᓪᓗᒍ ᐅᖄᔭᐅᔪᑦᓴᓕᐊᖑᓯ

ᒪᓚᐅᔪᔪᖅ – ᓯᕗᓂᑦᓴᕗᑦ – ᐃᓕᖓᓚᐅᔪᕗᖅ 
ᓄᓇᓕᑐᖃᕐᑎᒍᑦ ᐅᕕᒐᕐᑐᖁᑎᑦᑕ ᓵᖕᖓᓯᒍ
ᑎᑦᓴᖏᑦ. ᐊᒃᓚᑕᐅᒪᔪᑦ ᐃᓚᖏᑦ ᐃᒣᓕᔪᑦ, 
“ᐅᕕᒃᑲᖁᑎᕗᑦ ᐅᓄᕐᑐᒪᕆᐅᑦᓱᑎᒃ ᐊᖏᔪᒥᒃ 
ᓂᕆᐅᒍᑎᑦᓴᕆᕙᕗᑦ ᐅᑭᐅᕐᑕᑐᒥ, ᐊᒻᒪᓗ 
ᒫᓐᓇᐅᑎᓪᓗᒍ ᐱᔭᕆᐊᖃᓕᕐᐳᑦ ᓄᓇᐅᓈᕐᑎᔪᑦ, 
ᑲᕙᒪᐅᔪᑦ ᐊᖓᔪᕐᖃᐅᑎᖏᑦ, ᐱᓇᓱᒐᖃᕐᕕᐅᔪᑦ, 
ᖃᐅᔨᓴᕐᓂᓂᒃ ᐱᓇᓱᒐᖃᕐᕕᐅᔪᑦ ᐊᒻᒪᓗ 
ᐃᓅᓯᒃᑯᑦ ᐃᓅᖃᑎᒌᑦᑐᑦ ᓈᓚᑦᓯᐊᑐᑦᓴᐅᓕᕆᐊᖏᑦ 
ᑐᓴᕐᑎᓯᒍᑎᐅᔪᓂᒃ, ᓯᕗᓪᓕᐅᔭᐅᒋᐊᓕᓐᓂᒃ, ᐊᒻᒪᓗ 

ᑕᐅᑐᒍᓯᖏᓐᓂᒃ ᐅᕕᒃᑲᖁᑎᑦᑕ ᑖᒃᑯᐊ ᓄᑭᑕᖁᓪᓗᒋᑦ ᓯᕗᓕᕐᑎᐅᓂᑦᓴᖏᑎᒍᑦ 
ᐊᒻᒪᓗ ᐱᔭᖃᕐᓂᕆᖃᑦᑕᓂᐊᕐᑕᖏᑎᒍᑦ.”

ᐃᓱᒪᒋᓗᒋᑦ ᐱᔭᑦᓴᖁᑎᐅᔪᑦ ᐅᖃᐅᓯᐅᖃᑦᑕᓯᒪᔪᑦ ᑕᒪᖏᓐᓂ ᑲᑎᖕᖓᓃᓐᓂ 
ᐊᕐᕌᒍᐃᑦ ᐊᕙᑏᑦ ᒪᕐᕉᒃ ᖁᓕᓪᓗ ᐊᓂᒍᕐᐸᓕᐊᑎᓪᓗᒋᑦ ᐱᓇᓱᑦᑕᐅᖃᑦᑕᓯᒪᔪᑦ 
ᓯᓚᕐᔪᐊᑎᓐᓂ, ᐊᒻᒪᓗ ᒫᓐᓇᐅᓕᕐᑐᖅ ᐱᓇᓱᑦᑕᐅᔪᑦ ᐱᓪᓗᑯᒋᐊᖃᕐᓂᓴᒻᒪᕆᐅᓕᕐᑐᒥ 
ᓄᓇᓕᕐᔪᐊᑎᓐᓂ ᓄᓇᕐᖃᑎᒌᑎᒍᑦ, ᒫᓐᓇᓗ ᓯᕗᓂᑦᓴᑎᓐᓂᓗ ᐃᓄᑐᐃᓐᓀᑦ 
ᓯᕗᓕᕐᑎᖏᑦ, ᓈᓚᒋᐊᕐᐸᑐᓪᓗ, ᐱᔪᒪᓕᕐᑎᑕᐅᒍᑎᖃᓚᐅᕐᐳᑦ ᐅᖃᖃᑎᒌᒍᑕᐅᔪᓄᑦ 
ᐃᓗᓕᓵᑦᒥ, ᐱᑕᖃᕐᑎᓯᒍᑎᐅᑦᓱᑎᒃᓗ ᓄᑭᓂᒃ ᑭᖕᖒᒪᑦᓯᒍᑎᒋᔭᑦᑎᓂᒃ 
ᓄᐃᑕᑎᑦᓯᒍᑎᒋᓂᐊᕐᓗᒋᑦ ᐃᓄᑐᐃᓐᓇᑎᒍᑦ ᓂᐱᖃᕆᐊᑦᑕ ᓯᓚᕐᔪᐊᒥ.

2026 ᐊᕐᕌᒍᖓᓂ ᑲᓇᑕ ᑐᖕᖓᓱᑦᑎᓯᔨᐅᓂᖃᓛᓕᕆᕗᖅ 15-ᖑᒍᑎᒋᓕᕐᑕᖓᓂᒃ 
ᐃᓄᐃᑦ ᓄᓇᓕᕐᔪᐊᖃᖃᑎᒌᑦᑐᑦ ᑲᑎᖕᖓᔨᕐᔪᐊᖏᑕ ᑲᑎᖕᖓᓂᕐᔪᐊᖓᓐᓂᒃ 
ᐊᑑᑎᔭᐅᓛᕐᑐᒥᒃ ᐃᖃᓗᓐᓂ, ᓄᓇᕗᑦᒥ. ᑕᑯᑦᓴᐅᑎᑦᓯᒍᑎᒋᓗᒋᑦ ᖃᓄᖅ 
ᐊᓯᑦᔨᓂᖃᓱᖑᓂᖏᓐᓂᒃ, ᐱᖓᑦᓯᐅᑎᖓᑦ ᐃᓄᐃᑦ ᓄᓇᓕᕐᔪᐊᖃᖃᑎᒌᑦᑐᑦ 
ᑲᑎᖕᖓᔨᕐᔪᐊᖏᑕ ᑲᑎᖕᖓᓂᕐᔪᐊᖓᑦ ᑐᖕᖓᓱᑦᑎᑕᐅᓂᖃᕐᓯᒪᕗᖅ ᕗᕌᐱᓱ ᐯ, 
ᓄᓇᑦᓯᐊᒥ, 1983-ᖑᑎᓪᓗᒍ – ᑕᒃᑲᓂᑦᓭᓇᖅ ᓄᓇᓕᒻᒥ. ᑕᒪᕐᒥᒃ ᓄᓇᓕ
ᐅᑉ ᐊᑦᓯᕋᐅᑎᖓᓗᑦ, ᓄᓇᖁᑎᖓᑕᓗ ᑌᔭᐅᒍᓯᖓ, ᐊᑦᓯᔨᑕᐅᓯᒪᓕᕐᑑᒃ, 
ᐅᓇᑕᐅᑎᐅᒐᑎᒃ, ᐃᓄᑐᐃᓐᓀᑦ ᐱᓂᐊᕐᓂᓕᕆᓂᖏᑎᒍᓪᓗ ᐊᒻᒪᓗ ᐃᓅᑦᔪᓯᖃᑎᒌᑦᑐᑦ 
ᐱᔭᖃᕋᓱᑦᓯᒪᓂᖏᑎᒍᑦ ᐊᕐᕌᒍᓂ ᐅᓄᕐᑐᓂ ᑌᒣᒍᓐᓇᓯᑎᑕᐅᑦᓱᑎᒃ!

ᔮᓇᔅ ᐹᓵᓐ, ᖃᕐᔪᐃᑦ ᐅᕕᒃᑫᑦ ᑲᑎᖕᖓᔨᖏᑕ 
ᐊᖓᔪᕐᖃᒪᕆᖓᑦ ᑰᒃᔪᐊᒥ, ᑕᑯᓐᓇᐅᔮᕐᑎᓯᔪᖅ 
ᐅᒃᑯᐊᑕᐅᓂᖃᕐᑎᓗᒍ ᐅᑭᐅᕐᑕᑐᒥᐅᑦ ᐃᓄᖏᑕ 
ᑲᑎᖕᖓᓂᕐᔪᐊᖓᑦ ᐃᓗᓕᓵᑦᒥ.



ᑲᓇᑕᓕᒫᒥ ᓄᓇᓕᑐᙯᑦ ᐅᒃᓗᖓᓐᓂ, ᒪᑭᕝᕕᐅᑉ ᐊᖓᔪᕐᖄᒪᕆᖓ ᐱᑕ ᐋᑕᒥ, 
ᑲᓇᑕᒥ ᐃᓚᐅᔫᖃᑎ, ᑯᐯᒃᒥᓗ ᓇᓗᓀᕐᑕᐅᒪᒻᒥᓱᓂ ᓇᓗᓀᕐᑕᐅᓂᖃᓕᓚᐅᔪᒋᕗᖅ 
ᑲᓇᑕᒥᐅᑦ ᐅᐱᒋᔭᐅᒍᑎᖓᓂᒃ ᑐᓂᕐᕈᓯᐊᕆᓚᐅᔪᔭᒥᓂᒃ ᐊᑕᓂᐊᓘᑉ ᑭᒡᒐᖓᓂᑦ 
ᒥᐊᔨ ᓭᒪᓐᒥᑦ ᑐᓂᔨᑲᑦᑕᓂᖃᕐᑎᓗᒍ ᑲᓇᑕᒥᐅᓂᒃ ᐅᐱᒍᓲᓰᒍᑎᐅᓲᓂᒃ 
ᓄᓇᖃᕐᖄᓯᒪᔪᓂᒃ, ᐊᓪᓚᖓᔪᓂᒃ ᐊᒻᒪᓗ ᐃᓄᑐᐃᓐᓇᓂᒃ ᐊᑑᑎᔭᐅᓂᖃᓲᖑᑦᓱᓂ 
ᐋᑐᒑᒥ.

ᐊᑕᓂᐊᓘᑉ ᑭᒡᒐᖓᑕ ᐊᒃᓚᕕᖓ ᖃᐅᔨᒪᑦᓯᐊᐳᖅ ᐱᑕ ᐋᑕᒥ ᐃᓅᓯᕐᒥᓂᒃ 
ᑐᓂᓯᒪᒋᐊᖓ ᓄᓇᕕᒻᒧᑦ ᐊᓯᒋᐊᓪᓚᖏᓐᓂᓗ ᑕᕐᕋᒥᐅᑦ ᓄᓇᓕᖏᓐᓂᒃ. 
ᐱᑕ ᐱᓇᓱᖃᑦᑕᓯᒪᕗᖅ ᐱᓇᓱᖏᓐᓇᐳᕐᓗ ᐱᓪᓗᑯᒋᐊᓕᐊᓗᓐᓂᒃ ᑲᕙᒪᑎᒍᑦ 
ᐊᐅᓚᑦᓯᒍᑎᓂᒃ ᐱᓇᓱᑦᓱᓂᓗ ᑕᐅᑐᕐᖂᓱᓂ ᐊᒻᒪᓗ ᑲᑦᓱᙰᑦᑐᓱᓂ, 
ᑌᔭᑦᓴᓯᐊᒻᒪᕆᐅᕗᕐᓗ ᐱᓇᓱᑦᓯᒪᓂᖓ ᐊᖏᖃᑎᒌᒐᓱᒍᑎᖃᖃᑕᐅᑦᓱᓂ 
ᓄᓇᕕᒻᒥᐅᑦ ᐃᓄᑐᐃᓐᓀᑦ ᓄᓇᓂᒃ ᐃᓐᓄᐃᓯᒪᓇᓱᒍᑎᒥᓐᓂᒃ ᐊᖏᖃᑎᒌᒍ
ᑎᖏᓐᓂᒃ ᐱᓇᓱᖃᑎᒌᒍᑎᒋᓚᐅᕐᓯᒪᔭᒥᓂᒃ ᐊᖏᖃᑎᖃᕋᓱᑦᓱᓂ ᑲᕙᒪᑐᖃᒃᑯᓂᒃ 
ᑲᓇᑕᐅᑉ ᑲᕙᒪᖓᓂᒃ. ᑌᑦᓱᒪᓂᓗ ᐊᖓᔪᕐᖃᒪᕆᒋᔭᐅᑦᓱᓂ ᐃᓄᐃᑦᑯᓄᑦ 
ᐃᓚᐅᔫᖃᑕᐅᑦᓱᓂᓗ ᑲᑎᖕᖓᔨᓄᑦ ᑲᓇᑕᒥ ᐃᓄᑐᐃᓐᓀᑦ ᓄᓇᓕᕐᔪᐊᖃᖃᑎᒌᑦᑐᑦ 
ᑲᑎᖕᖓᔨᖏᓐᓂ, ᑲᓇᑕᓕᒫᒥ ᓄᓇᓕᑐᙯᑦ ᑮᓇᐅᔭᑎᒍᑦ ᒪᑭᑕᒐᓱᒍᑎᑦᓴᓂ 
ᐱᕙᓪᓕᐊᑎᑦᓯᓂᕐᓄᑦ ᑲᑎᖕᖓᔨᖏᓐᓂ ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥᒃᑯᑦ 

ᒪᑭᕝᕕᐅᑉ ᐊᖓᔪᕐᖃᒪᕆᖓ ᐅᐱᒋᔭᐅᔪᖅ
ᑲᑎᒪᔨᖏᓐᓂ, ᐱᑕ ᑕᒪᒃᑯᓂᖓ ᐱᓇᓱᑦᓯᒪᕗᖅ ᐱᐅᓯᒋᐊᕆᒍᒪᑦᓱᓂ 
ᐱᒐᓱᕝᕕᓴᖏᓐᓂᒃ ᐃᓄᑐᐃᓐᓀᑦ ᑲᓇᑕᒥ ᓄᓇᓕᕐᔪᐊᓖᑦ.

©Sgt Anis Assari/ᐊᓂᔅ ᐊᔅᓴᕆ, Rideau Hall ᑲᕙᒪᑐᖃᒃᑯᑦ ᑲᑎᖕᖓᕕᖓᓂᑦ. 
ᐊᑕᓂᐊᓘᑉ ᐊᑕᓂᐅᕕᖓᓂ ᑲᓇᑕᒥ ᑭᒡᒐᑐᕐᑎᖃᕐᓱᓂ ᐊᑕᓂᐊᓘᑉ ᑭᒡᒐᑐᕐᑎᖓᓂᒃ 
ᐊᒡᓚᑎᐅᑉ ᐊᒡᓚᕕᖓᓂ, 2023. ᓄᐃᑎᑕᐅᒋᐊᓪᓚᓯᒪᔪᑦ ᐊᑕᓂᐊᓘᑉ ᑭᒡᒐᖓᑕ 
ᐊᒡᓚᕕᖓᓂᑦ ᐊᒡᓚᑎᖓᓄᑦ ᐊᖏᕐᑕᐅᒍᑎᑖᕐᓯᒪᑦᓱᑎᒃ, 2023.



ᔫᓂ 15-ᖑᑎᓪᓗᒍ, ᒪᑭᕝᕕᐅᑉ ᐳᕐᑐᓂᕐᓴᖏᑦ ᐱᑕ ᐋᑕᒥᓗ, ᔮᔨ ᐴᑎᓗ, ᐊᒻᒪᓗ ᐊᓖᓯᐊ ᐊᔭᒍᑕᖅ ᑐᖕᖓᓱᑦᑎᓯᓚᐅᔪᕗᑦ ᓯᓚᕐᔪᐊᒥᐅᑦ ᑭᒡᒐᑐᕐᑎᖏᓐᓂᒃ 
ᐃᓚᐅᔭᕐᑐᓚᐅᔪᓂᒃ ᑲᓇᑕᐅᑉ ᑕᕐᕋᖓᓂ ᑲᕙᒪᒍᑎᓅᓕᖓᔪᓂᒃ ᒪᓕᒐᖃᕐᑎᓯᒍᑎᓅᓕᖓᔪᓂᒃ ᐊᕐᕕᑕᕈᑎᖃᕐᑎᓗᒋᑦ 2023-ᒥ. ᑖᓐᓇ ᐊᕐᕕᑕᕐᓂᖏᑕ 
ᑭᖑᓪᓕᐹᖓᑦ ᐊᓯᓂᑦ ᓄᓇᓕᕐᔪᐊᓂᑦ ᐱᓯᒪᔪᓂᒃ ᐊᕐᕕᑕᕐᓂᕆᔭᐅᔪᖅ ᐃᓚᖃᓚᐅᔪᕗᖅ ᒪᑭᕝᕕᐅᑉ ᐊᒃᓚᕕᒻᒪᕆᖓᓄᑦ ᑰᒃᔪᐊᒦᑦᑐᒧᑦ ᐅᐸᐅᑎᓂᕐᒥᒃ, 
ᑭᖑᓪᓕᖃᕐᓱᓂ ᑕᑯᔭᕐᑐᓂᕐᒥᒃ ᓄᓇᕕᒻᒥ ᖃᐅᔨᓴᕐᓂᓄᑦ ᐱᑦᔪᔨᕕᒻᒥᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐊᒻᒪᓗ ᐃᓱᐊᕐᓯᕕᒻᒥᒃ ᓄᓇᓕᓕᒫᑦ 
ᐃᑲᔪᕐᑕᐅᕕᖓᓐᓂᒃ. ᐳᕐᑐᓂᕐᓭᑦ ᓀᓈᕐᓯᒪᔪᓂᒃ ᑐᓴᕐᑎᓯᒍᑎᖃᓚᐅᔪᔪᑦ ᐱᕙᓪᓕᐊᓯᒪᓂᕐᓂᒃ ᐃᓗᕐᖁᓯᖓᓐᓂᓗ ᓄᓇᕕᐅᑉ ᐃᓄᑐᐃᓐᓇᖏᑕ, ᐅᖄᒍᑎᖃᕐᒥᓱᑎᒃ 
ᐃᓚᖏᓐᓂᒃ ᓵᖕᖓᔭᑦᓴᐅᕙᑦᑐᓂᒃ, ᐊᒻᒪᓗ ᐱᔪᖃᑐᐃᓐᓇᕆᐊᓕᓐᓂᒃ ᐱᓇᓱᖃᑎᒌᓐᓂᒥᒃ ᐱᕕᑦᓴᐅᓱᑎᒃ ᓯᕗᓂᑦᓴᒥ.

ᐊᔪᐃᓐᓇᓂᖅ 
ᑎᑭᐅᑎᓚᖀᓱᖑᕗᖅ
ᒪᑭᕝᕕᑯᑦ ᐅᐱᒍᓱᒃᑯᑦ ᐃᑲᔪᕐᓯᔪᕕᓂᐅᒋᐊᒥᒃ ᓴᐳᑦᔨᓱᑎᓗ ᐃᓕᓐᓂᐊᑎᓪᓗᒍ 
ᓄᓇᓕᒻᒥ ᐃᓚᐅᓂᕐᒧᑦ ᐊᐅᓚᑦᓯᔨᐅᓂᕐᒥᒃ ᓕᓐ ᒧᐊᖃᐅᔅ ᐱᔭᕆᕌᑖᓚᐅᕐᑐᖅ 
ᐃᓕᑕᕆᔭᐅᒍᑎᑖᕐᓱᓂ ᔮᓐ ᐋᐸᑦ ᐳᕐᑐᓂᕐᓴᓂ ᐃᓕᓐᓂᐊᕕᖓᓂᒃ. ᓕᓐ 
ᑐᑭᑖᓚᐅᕐᑐᕕᓂᖅ ᐃᓕᓐᓂᐊᕕᒻᒧᑦ ᐅᑎᕆᐊᓪᓚᓛᕐᓂᒥᓂᒃ 15 ᐊᕐᕌᒍᐃᑦ 
ᑭᖑᓂᐊᒍᑦ ᐊᑕᐅᓯᕐᒥᒃ ᐊᕐᕌᒍᕐᒥᒃ ᐃᓕᓐᓂᐊᑐᕕᓂᐅᑦᓱᓂ ᐃᓄᑑᑦᔨᓱᓂ 
ᕿᑐᕐᖓᒥᓂᒃ. ᐱᒋᐊᕐᑐᕕᓂᖅ ᐅᓐᓄᓴᒃᑯᑦ ᐃᓕᓐᓂᐊᖃᑦᑕᓱᓂ, ᐊᕐᕌᒍᐃᑦ 
ᐱᖓᓱᐃᑦ ᕿᑎᕐᖃᖓᓗ ᑭᖑᓂ
ᐊᒍ, ᐱᓇᓱᑦᓱᓂ ᐅᓪᓗᓕᒫᕐᓯᐅᑎᒥᒃ, 
ᑐᕌᒐᒥᓄᑦ ᑎᑭᐅᑎᕗᖅ. ᒪᑭᕝᕕᑯᑦ 
ᓴᐳᑦᔨᒍᓐᓇᖁᑦ ᖃᓄᐃᑦᑐᑐᐃᓐᓇᑎᒍᑦ 
ᐱᓇᓱᑦᑎᖁᑎᒥᓂᒃ ᐃᓕᓐᓂᐊᕈᒪᑉᐸᑕ, 
ᑮᓇᐅᔭᕐᑎᒍᑦ ᐃᑲᔪᕐᓯᒍᓐᓇᒥᔪᑦ 
ᐊᒻᒪᓗ ᖃᐅᔨᓴᕐᓇᐅᒋᐊᕕᑉᐸᑦ ᕿᑲᓚ
ᐅᕐᑐᑎᑦᓯᒍᓐᓇᓱᑎᑦ, ᓕᓐ ᐊᒥᓱᓂᑦ 
ᐊᕝᕕᐊᓗᑕᓂᑦ ᐊᓂᒍᐃᓐᓂᖁᖅ 
ᑎᑭᐅᑎᒐᓱᑦᓱᓂ ᑐᕌᒐᕆᓯᔭᕕᓂᕐᒥᓄᑦ 
ᐃᓕᓐᓂᐊᕇᖁᔨᑦᓱᓂᓗ ᐊᓯᒥᓂᒃ, 
ᐅᖁᒣᑦᑐᑯᕐᓇᖃᑦᑕᕋᓗᐊᕐᐸᑦ.

ᒍᐋᑦ ᓲᓱᒋᔭᐅᑦᓯᐊᓂᖓ
ᔫᓂ 6-ᒥ ᐱᖁᔭᓕᐅᕐᑎᐅᓯᒪᔪᖅ ᐊᒻᒪᓗ ᒪᑭᕝᕕᒧᑦ ᐊᖓᔪᕐᖃᒪᕆᐅᓯᒪᑦᓱᓂ 
ᓵᓕ ᒍᐋᑦ ᑐᓂᑦᔨᕕᐅᓚᐅᔪᕗᖅ ᓲᓱᒋᔭᖃᑦᓯᐊᓂᕐᒧᑦ ᐁᑦᑐᐃᒍᑎᐅᓲᒥᒃ ᒪᓐᑐᔨᐊᑉ 
ᒪᑮᓪ ᐃᓕᓐᓂᐊᕕᕐᔪᐊᒥᑦ. ᒍᐋᑦ ᓄᐃᑕᑎᑦᓯᓯᐊᕐᐳᖅ ᐃᓕᓐᓂᐊᕕᕐᔪᐊᑉ 
ᒪᓕᒐᖁᑎᖏᓐᓂᒃ ᐊᑦᔨᖃᖕᖏᑐᒥᒃ ᑐᓂᒪᓂᖃᕐᓂᒥᒃ ᐱᐅᓯᒋᐊᕆᒍᒪᓪᓗᓂ 
ᐊᓯᒥ ᐃᓅᓯᖏᓐᓂᒃ. ᒍᐋᑦ 1972-ᖑᑎᓪᓗᒍ ᓴᕐᕿᑎᑦᓯᓯᒪᕗᖅ ᐃᓄᐃᑦ 
ᑲᑐᑦᔨᖃᑎᒌᑦᑐᑦ ᑯᐸᐃᒃ ᑕᕐᕋᖓᓐᓂᒥᒃ ᐃᓚᐅᕕᖃᒻᒪᕆᑦᓯᒪᑦᓱᓂᓗ ᔦᒥᓯ ᐯᑉ 
ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᑦᓴᖏᓐᓂ ᐊᖏᖃᑎᒌᒍᑎᖃᕋᓱᑦᑐᓄᑦ. 
ᐱᒋᐊᕐᑎᓯᓂᖃᓚᐅᕐᓱᓂ ᒪᑭᕝᕕᒥᒃ, ᑲᓇᑕᐅᑉ ᐱᖁᔭᕐᔪᐊᓕᐅᕐᕕᖓᓄᑦ 
ᐃᓕᔭᐅᓂᖃᓕᓚᐅᕐᓯᒪᒋᕗᖅ 1984-ᒥ ᑕᒃᑲᓂ ᑲᑎᖕᖓᔨᐅᖃᑕᐅᓚᐅᔪᕗᖅ 
ᐊᕐᕌᒍᓂ 34-ᓂ, ᐱᓇᓱᐊᕐᓯᒪᕖᖕᖓᐳᕐᓗ ᐊᓯᑦᔨᑎᕆᓂᕐᒥᒃ ᒪᓕᒐᖁ
ᑎᖏᓐᓂᒃ ᐊᑐᕐᑕᐅᑎᑦᓯᒍᓐᓇᓯᓚᕿᑦᓱᓂᐊᓪᓛᑦ ᐃᓄᒃᑎᑐᑦ ᐅᖃᐅᓯᕐᒥᒃ 
ᐊᒃᓚᓯᒪᔪᓕᐅᖃᑦᑕᓯᑎᑦᓱᒍ ᑲᓇᑕᒥ ᐱᖁᔭᕐᔪᐊᓕᐅᕐᕕᒃ. ᒍᐋᑦ 
ᐱᖁᔭᕐᔪᐊᓕᐅᕐᕕᒥ ᑲᑎᖕᖓᔨᐅᕕᒻᒥᓂ ᓄᕐᖃᓚᐅᔪᔪᖅ 2018-ᒥ 
ᓯᕗᓕᕆᐊᓪᓚᓯᑦᓱᓂ ᒪᑭᕝᕕᒥᒃ, ᓄᓇᕕᐅᑉ ᐃᓄᑐᐃᓐᓇᖏᓐᓂ ᓇᒻᒥᓂᖅ 
ᑐᑭᑖᕐᑐᐃᔨᐅᓂᑦᓴᖏᓐᓂᒃ ᐱᓇᓱᐊᒻᒪᕆᖔᓯᒻᒥᓱᓂ.

ᑲᓀᑎᐋᓐ ᓄᐊᔅᑯᑦ ᐅᐱᒍᓱᑉᐳᑦ ᑐᓴᕐᑕᐅᑎᑦᓯᒋᒥᒃ ᓯᐊᓪᓕ ᑕ ᑳᕆᐊ 
ᑎᒃᑯᐊᑕᐅᓚᐅᕆᐊᖓ ᒫᓐᓇᓯᐅᑎᐅᓗᓂ ᐊᖓᔪᕐᖄᑉ ᑐᖓᓕᕆᓚᖓᓕᕐᑕᖓᓂ 
ᓂᐅᕐᕈᓭᕕᒻᒥ, ᓂᐅᕕᐊᑦᓴᓕᕆᓂᕐᒥᓗ ᐊᒻᒪᓗ ᐁᑦᑐᑐᐃᕕᒻᒥ, ᓯᕗᓂᒋᐊᖓᒍ 
ᐃᑲᔪᕐᑎᐅᓚᐅᔪᒻᒥᓱᓂ ᐊᖓᔪᕐᖄᑉ ᑐᖓᓕᖓᓄᑦ ᓂᐅᕐᕈᓭᕕᒻᒥ, ᓂᐅᕕ
ᐊᑦᓴᓕᕆᓂᕐᒥᓗ ᐊᒻᒪᓗ ᑐᓴᖃᑦᓴᑕᐅᑎᒍᑎᓕᕆᕕᒻᒥ

ᐃᓅᓕᕐᓯᒪᔪᖅ ᐱᕈᕐᓴᓱᓂᓗ ᑰᒃᔪᐊᖅ, ᓄᓇᕕᖕᒥ, ᐋᑐᒑᕐᒥᐅᖑᕙᓕᕐᓱᓂᓗ 
2008-ᒥᓂᑦ, ᓯᐊᓪᓕ ᐱᓇᓱᖃᑕᐅᓯᓚᐅᕐᓯᒪᕗᖅ ᑲᓀᑎᐋᓐ ᓄᐋᔅᑯᓐᓄᑦ 2013-
ᖑᑎᓪᓗᒍ ᐱᓇᓱᒐᖃᕐᖃᓚᐅᕐᓯᒪᒻᒥᓱᓂ ᐃᓄᐃᑦ ᑕᐱᕇᑦ 
ᑲᓇᑕᒥᒃᑯᓂ, ᑲᓇᑕᓕᒫᒥ ᑭᒡᒐᑐᕐᑎᐅᓂᕐᒧᑦ ᐱᓇᓱᒐᖃᕐᕕᒥ 
ᓴᐳᒻᒥᔭᖃᓱᖑᑦᓱᓂ ᐊᒻᒪᓗ ᓯᕗᒧᑦ ᑫᓪᓚᑐᐃᓂᖃᓱᖑᑦᓱᓂ 
ᐱᔪᓐᓇᐅᑎᖃᕈᑎᖏᓐᓂᓗ ᐅᓇᒻᒥᓱᐊᒍᑎᖏᓐᓂᓗ ᑲᓇᑕᐅᑉ 
ᐃᓄᑐᐃᓐᓇᖏᑕ.

ᐱᕈᕐᓴᓱᓂ ᓯᐊᓪᓕ ᖁᕕᐊᒋᔭᖃᖃᑦᑕᓯᒪᔪᖅ ᑰᒃᔪᐊᑉ 
ᐊᖁᐃᒪᕕᖏᓐᓃᖃᑕᐅᖃᑦᑕᕆᐊᒥ. ᖃᖓᑦᑕᔫᒃᑯᓗ 
ᓄᓇᓕᓐᓄᑦ ᐊᓯᓄᑦ ᐊᐅᓪᓚᐸᑦᓱᓂ ᖄᕿᕐᓂᑯᑦ ᐱᓕᐅ
ᑎᔪᓂᒃ ᑕᑯᓐᓇᕆᐊᕐᓱᓂ ᐊᑕᑕᒥᓂᒃᓗ ᐊᓂᒥᓂᓪᓗ. 
ᐅᑭᐅᖑᓕᑐᐊᕐᒪᑦ ᐊᑦᓵᓯᔫᒥ ᐱᓇᓱᐊᕈᓰᑦ ᓄᖕᖑᐊᓂ 
ᐊᖁᐃᒪᖃᑎᖃᖃᑦᑕᓯᒪᔪᖅ. “ᐊᓕᐊᒋᕙᕐᔪᐊᖃᑦᑕᓯᒪᔭᕋ,” ᑕ 
ᑲᕆᐋ. “ᐊᐅᓚᔨᕗᖓ ᓯᕗᓪᓕᐹᒥ ᕘᔅ ᐃᐊᒃᑯᑦ ᒪᓐᑐᔨᐊᒧᑦ 
ᐊᐅᓪᓚᓯᑦᓱᖓ ᐃᓱᒪᓚᐅᕐᓯᒪᒐᒪ ᓱᓇᓕᒫᖃᓕᕆᐊᒥᒃ. 
ᐅᒃᓗᒥᓕ ᑕᒫᓂᓕᕐᖁᖓ ᓇᑭᑦ ᐱᓯᒪᓂᕋᓄᑦ ᐱᑎᑕᐅᑦᓱᖓ 
ᐱᔪᕆᒪᒍᑎᓪᓚᕆᒋᕙᕋᓗ!”

ᐃᓄᑦᑎᑑᕈᓐᓇᓱᓂ, ᐱᔪᕆᒪᐅᑎᖃᕐᓱᓂᓗ ᐃᓄᑐᐃᓐᓇᐅᓂᒃᑯᑦ ᕿᒻᒪᖁᓯ
ᐊᕆᓯᒪᔭᒥᓂᒃ ᐊᒻᒪᓗ ᖁᕕᐊᒋᔭᖃᓪᓚᕆᑦᑐᖅ ᐃᓅᖃᑎᒥᓂᒃ ᑕᕐᕋᒥ ᓄᓇᓕᓕᓐᓂᒃ 
ᐱᔪᓐᓇᓂᖃᕐᓂᖏᓐᓂᒃ ᑐᑭᓯᑎᑦᓯᒋᐊᒥᒃ. ᑎᑭᐅᑦᔨᕗᕐᓗ ᐊᕗᖓᐅᓕᒻᒪᕆᑦᑐᓂᒃ 
ᐊᑑᑎᓯᒪᓂᖃᕐᓂᒥᓂᒃ ᐱᓇᓱᖃᑎᖃᕐᓱᓂ ᐱᖃᖃᑕᐅᓗᐊᖕᖑᐊᑐᓂᒃ, 
ᓂᐅᕕᕐᐸᑐᓂᓪᓗ ᐊᒻᒪᓗ ᓄᓇᓕᓐᓂᒃ. ᐱᓇᓱᖃᑎᒥ ᐱᔪᓐᓇᓂᖃᕐᓂᖏᓐᓂᓗ 
ᓴᐳᒻᒥᓯᐊᕐᓂᖏᓐᓂᓗ ᐳᕐᑐᓂᕐᓴᒥ ᑲᑎᖕᖓᔨᐅᔪᑦ ᑐᑭᒧᐊᑦᑎᓯᔨᐅᑦᓱᑎᒃ, 
ᓯᕗᓂᕐᒥᓂ ᑕᐅᑐᑦᑕᖏᑦ ᑕᒪᑐᒧᖓ ᐱᒻᒪᕆᐅᑦᓱᓂ ᐱᓇᓱᒐᕐᒧᑦ ᐃᓕᖓᔪᑦ 
ᐱᒍᓐᓇᕈᑎᐅᓚᖓᕗᑦ ᖃᖓᑦᑕᔫᓕᕆᕕᐅᑉ ᓄᑭᖃᑦᓯᐊᓂᖓᓄᑦ, ᑲᔪᓯᓂᖃᑦᓯ
ᐊᑐᒥᓪᓗ ᐊᑦᑕᓀᑦᑐᓂᖓᓄᑦ.

ᐱᓇᓱᒐᕆᓚᐅᔪᔭᒥᓂ ᐳᕐᑐᓂᕐᓴᒥᒃ ᑐᑭᒧᐊᑦᑎᓯᔨᐅᑦᓱᓂ, ᓂᐅᕐᕈᓭᓂᕐᓄᓗ 
ᐊᒻᒪᓗ ᓄᓇᓕᓐᓂ ᑮᓇᐅᔭᓕᐅᕐᕕᖃᕐᓂᓄᑦ, ᓯᐊᓪᓕ ᓯᕗᓕᓚᐅᔪᕗᖅ 
ᖃᖓᑦᑕᔪᖁᑎᐅᔪᑦ ᓂᐅᕐᕈᓭᓂᑎᒍᑦ ᐱᒐᓱᒍᑎᖏᓐᓂᒃ ᐊᑕᐅᑦᓯᑯᓪᓗ ᓱᕐᖁᐃᑐᒥᒃ 
ᑲᔪᓯᑎᑦᓯᓂᖃᕐᑎᓱᒍ ᑎᓕᔭᐅᒪᒍᑎᒥ ᑐᖕᖓᕕᖏᓐᓂᒃ – ᐱᐅᓂᕐᓴᒥᒃ 
ᐃᓅᓯᖃᕐᓂᓴᖏᓐᓂᒃ ᓄᓇᓕᐅᔪᑦ ᐱᑦᔪᔭᑦᑕ. ᐱᓇᓱᖃᑎᒋᑦᑐᖃᑎᒥᓂᒃ 
ᐃᓚᖃᕐᓱᓂ ᐊᓯᑦᔩᓂᖃᓚᐅᔪᒐᒥ ᑲᓀᑎᐋᓐ ᓄᐋᔅ ᐊᐅᓚᕙᑦᑕᖏᓐᓂᒃ ᓄᓇᓕᓐᓂᒃ 
ᐃᓚᐅᑎᑦᓯᓂᑦᓴᑯᑦ ᐊᕐᖁᑎᖃᕐᓱᓂ ᐱᕙᓪᓕᐊᑎᑦᓯᒍᑎᑦᓴᓂᒃ ᐱᒋᐊᕐᑎᓯᒍᑎᖃᕐᓱᓂ 

ᓄᓇᓕᓐᓂᒃ ᑮᓇᐅᔭᓕᐅᕋᓱᒍᑎᑎᒍᑦ ᐱᓇᓱᒍᑎᑦᓴᓕᐅᕐᓱᑎᒃ 
ᐱᓇᓱᑦᑐᓄᑦ ᒪᓕᑦᑕᐅᖃᑦᑕᓚᖓᔪᓂᒃ.

ᓯᐊᓪᓕ ᑲᔪᓯᓚᖓᔪᖅ ᐃᑲᔪᕈᑎᒋᕙᑦᑕᒥᓂᒃ ᖃᖓᑦᑕᔫᕐᓂ
ᐊᕕᐅᑉ ᓴᐳᑦᔨᓯᒪᒍᑎᖏᓐᓂᒃ ᐱᕙᓪᓕᐊᑎᑦᓯᒍᑎᐅᔪᓂᒃ 
ᐊᖏᔪᐊᓗᒻᒥᒃ ᐃᑲᔪᕐᓯᔪᓂᒃ ᐃᓕᓐᓂᐊᓂᕐᓅᓕᖓᔪᓂ, ᐱᖕᖑ
ᐊᓂᕐᓅᓕᖓᔪᓂ, ᓂᕿᑦᓯᐊᑐᒪᒋᐊᖃᕐᓂᓂ, ᐊᓯᐅᑎᑦᓯᑌᓕᓂᕐᒥᓗ 
ᑕᕐᕋᒥᐅᑦ ᐃᓗᕐᖁᓯᖏᓐᓂᒃ, ᓯᕗᓕᕐᑎᐅᓂᕐᓂᒃ, ᐃᓱᒪᐅᑉ 
ᖃᓄᐃᖕᖏᓯᐊᕆᐊᖃᕐᓂᖓᓂᒃ, ᐊᒻᒪᓗ ᐃᓄᓐᓂᒃ ᐃᒻᒥᓂ
ᐊᕐᑎᓯᑦᑌᓕᓂᕐᓂᒃ (ᕿᕕᔨᐊᖃᕐᑌᓕᓂᕐᓂᒃ). ᓄᓇᓕᓐᓂ 
ᑮᓇᐅᔭᕐᑐᕈᑎᖃᕐᓂᑯᑦ ᐱᓇᓱᒍᑏᑦ ᐃᓚᐅᕕᖃᕐᓃᓗ ᓄᓇᓕᐅᔪᑦ 
ᖃᖓᑦᑕᔫᑎᒍᑦ ᐱᑦᔪᔭᐅᒍᑎᖏᓐᓂ ᑕᑯᓐᓇᓱᒍᓗ ᖃᓄᐃᓘᕐᓗᒋᑦ 
ᐃᑲᔪᕐᓯᒐᔭᕐᓂᐅᔪᑦ ᓯᐊᓪᓕᐅᑉ ᐱᔪᕆᒪᒍᑎᒋᓂᕐᐹᕆᕙᖏᑦ. 
“ᓴᐳᑦᔨᓯᒪᒍᓐᓇᓂᖃᑦᓯᐊᖃᑦᑕᕋᑦᑕ ᐊᒥᓱᓂ ᐱᕙᓪᓕ
ᐊᑎᑦᓯᒍᑎᐅᓯᔪᓂᒃ ᑕᑯᖃᑦᑕᐳᒍᓪᓗ ᐃᑲᔪᕐᓯᖃᑦᑕᕆᐊᖏᑦ 
ᐱᕙᓪᓕᖁᑎᒋᔭᐅᑦᓱᑎᒃ ᓂᐅᕕᕐᐸᑐᓄᑦ,” ᐅᖃᕐᑐᖅ ᑕ ᑳᕆᐊ. 

“ᐱᔪᕆᒪᒍᑎᖃᒻᒪᕆᒋᕗᖓ ᐱᕈᕐᐸᓕᐊᕕᖃᕆᐊᒥᒃ ᐱᓇᓱᒐᖃᕐᕕᖁᑎᑦᑎᓂ. 
ᐱᓇᓱᑦᑎᐅᒋᐊᖕᖓᓯᓚᐅᔪᒐᒪ ᑲᒪᔨᒻᒪᕆᐅᓯᑦᓱᖓ ᓄᓇᕕᒻᒨᓕᖓᔪᓄᑦ ᒫᓐᓇᓕ 
ᑕᒐ ᑲᒪᔨᒻᒪᕆᒋᔭᐅᓕᕐᖁᖓ ᐃᓗᓐᓈᓗᖏᓐᓄᑦ ᓂᐅᕐᕈᓯᐅᕐᓂᓅᓕᖓᔪᓄᓪᓗ ᐊᒻᒪᓗ 
ᓄᓇᓕᓐᓂ ᐱᓇᓱᖃᑎᖃᕐᓂᓄᑦ ᐃᓗᓐᓇᖏᓐᓂ ᓄᓇᓕᓐᓂ ᐱᑦᔪᔨᕙᑦᑕᑎᓐᓂ.”
ᑕᒪᒃᑯᐊ ᐃᓚᖃᕐᑐᑦ Canada Goose-ᑯᑦ ᐱᕕᑦᓴᑕᕐᕕᐅᓂᕐᒥᒃ 

ᐱᑦᔪᔨᕕᖓᑕ ᐱᓇᓱᒍᑎᓕᐊᕆᓯᒪᔭᖏᓐᓂᒃ ᑖᒃᑯᐊ ᐁᑦᑐᑐᐃᕙᒻᒪᑕ 
ᐊᑭᖃᖕᖏᑐᓂᒃ ᖃᓪᓗᓈᕐᑕᔭᓂᒃ, ᒥᕐᖁᓕᓐᓂᒃ ᐊᓯᖏᓐᓂᓗ ᐃᓪᓕᓇᕐᑐᓱᑎᒃ 
ᓱᓇᓕᐊᑦᓴᔭᓂᒃ ᑐᓂᕙᑦᑕᒥᓂᒃ ᐊᓐᓄᕌᓕᐅᕐᑎᓄᑦ ᑕᕐᕋᒥᐅᑦ ᓄᓇᓕᖏᓐᓂ, 
ᓄᓇᕗᒻᒥ ᖃᑭᕐᑏᑦ ᐱᓯᑎᐅᓂᕐᐹᖏᑕ ᐱᒋᐅᕐᓴᔭᐅᒋᐊᕐᑐᕕᒋᓲᖓᓐᓂ 
ᐱᑕᖃᕐᑎᓯᕕᐅᓲᒥ ᐱᒐᓱᕝᕕᓴᖏᓐᓂᒃ ᐅᕕᒃᑫᑦ ᖃᑭᕆᐊᒥᒃ ᐊᓕᐊᒋᔭᓖᑦ 
ᐊᒻᒪᓗ ᐃᓅᓯᕐᒥ ᐱᒋᐅᕐᑕᐅᓯᒪᒋᐊᓕᓐᓂᒃ ᐃᓕᓐᓂᐊᑎᑕᐅᕕᒋᑦᓱᒍ ᐊᒻᒪᓗᓗ 
ᐊᕐᕌᒍᑕᒫᑦ ᑰᒃᔪᐊᒥ ᑐᑫᓚᒐᐅᑎᑎᒍᑦ (ᐯᓯᑰᑎᒍᑦ) ᓱᔪᖃᕐᓂᐅᓲᓂᒃ. ᓯᐊᓪᓕ 
ᓯᕗᓕᕐᓯᒪᒋᕗᖅ ᓴᕐᕿᑎᑕᐅᒍᑎᖏᓐᓂ ᐊᕐᕌᒍᑕᒫᑦ ᖁᕕᐊᓱᕝᕕᓯᐅᕐᓇᐅᓕᕐᒪᑦ 
ᐱᖕᖑᐊᓂᒃ ᐁᑦᑐᑐᑎᖃᕐᓂᐅᓲᒥᒃ ᑕᒃᑰᓇ ᑐᓂᔨᕙᒃᑲᒥᒃ ᑕᕐᕋᒥᐅᑦ ᓄᓇᓕᖏᓐᓄᑦ 
ᕿᑐᕐᖓᐅᔪᑦ ᐁᑦᑐᓯᐊᑦᓴᖏᓐᓂᒃ. ᓯᐊᓪᓕ ᑲᔪᓯᓚᖓᔪᖅ ᓴᐳᑦᔨᓯᒪᒍᑎᒋᓲᒥᓂᒃ 
ᓇᓪᓕᐅᓂᕐᓯᐅᕈᑎᑎᒍᑦ ᓄᓇᓕᒻᒥᓂ ᑰᒃᔪᐊᒥ ᐊᑑᑎᔭᐅᕙᑦᑐᓂᒃ, ᓲᕐᓗ ᐊᕐᐱᒃ 
ᔮᒻᓇᐅᓲᑦ.
ᐊᐱᕆᔭᐅᑦᓱᓂ ᐃᓄᑐᐃᓐᓇᐅᓱᓂ ᐊᕐᓇᐅᓱᓂᓗ ᖃᖓᑦᑕᔫᓕᕆᓂᕐᒥᒃ 

ᐱᓇᓱᓐᓂᒥᓄᑦ ᖃᓄᖅ ᐅᖃᐅᑦᔨᒋᐊᕈᑎᖃᕋᔭᕐᒪᖔᑦ ᐊᓯᒥᓂᒃ ᐊᕐᓇᓂᒃ 
ᓂᕕᐊᕐᓯᐊᓂᒃᓗ ᖃᓄᐃᓘᕐᓗᑎᒃ ᐱᔭᖃᕋᓱᒍᓐᓇᒪᖔᑕ? ᓯᐊᓪᓕ ᑭᐅᓚᐅᔪᔪᖅ 
ᐃᒫᒃ, “ᐱᒐᓱᒻᒪᕆᓐᓂᖃᕐᕕᒋᓗᒍ ᐱᓇᓱᓪᓗᑎᑦ ᐃᒻᒥᓂᒃᓗ ᐳᕿᐊᒋᒍᓐᓀᓗᑎᑦ. 
ᐃᓄᑐᐃᓐᓇᐅᓱᖓ, ᖃᐅᔨᒪᕗᖓ ᐃᓄᑐᐃᓐᓇᑎᒍᑦ ᐱᔪᓐᓇᓂᓕᒻᒪᕆᐅᒋᐊᑦᑕ. 
ᐊᒥᓱᑎᒍᑦ ᕿᐱᓗᐊᓱᖑᒐᑦᑕ ᐱᕙᓪᓕᐊᒍᑎᖃᕐᓂᓴᑦᑎᓂ – ᐱᕙᓪᓕᐊᒋᐊᓯᕕᑦᓴᒥᒃ 
ᑭᖕᖒᒪᒋᔭᑐᐊᖃᕋᑦᑕ, ᐃᓘᓐᓇᑕ ᓲᕐᓗ ᐃᓴᕈᓖᓐᓇᐅᕗᒍᑦ, ᖃᖓᑦᑕᓂᑦᓴᑎᓐᓄᑦ 
ᐊᔭᐅᕐᑕᐅᓂᕐᒥᒃ ᑭᖕᒍᒪᒋᔭᑐᐊᖃᕐᐳᒍᑦ!”

ᑕ ᑳᕆᐊ ᓄᑖᒥᒃ ᐱᓇᓱᒐᖃᓯᔪᖅ

ᓄᓇᕕᐅᑉ ᓄᓇᓕᖏᓐᓂ ᐃᒋᑦᓯᕖᑦ ᑌᔭᐅᖕᖑᐊᓱᖑᕗᑦ ᓲᕐᓗ “ᑲᓀᑎᐋᓐ 
ᑌᐅ” ᑕᒪᓐᓇᓗ ᓈᒻᒪᓈᑦᓯᐊᑐᔭᓱᖑᕗᖅ. ᐊᕐᕌᒍᒐᓵᓗᓐᓂ ᓄᓇᒃᑯᔪᕕᓃᑦ, 
ᓄᓇᒃᑯᔪᒻᒪᕆᕕᓃᓪᓗ, ᐃᒡᓗᐃᓗ ᐱᐅᒃᑯᑎᕕᓂᖏᑦ, ᐊᒻᒪᓗ ᑭᑭᐊᕕᓃᑦ 
ᐃᑦᑕᑯᓕᐊᖑᓯᒪᔪᑦ ᓴᓇᔪᓄᑦ, ᓄᑕᐅᓯᓕᑎᕆᔪᓄᑦ ᐊᒻᒪᓗ ᐃᑐᑦᑎᕆᓂᕐᒥᒃ 
ᐱᓇᓱᑦᑐᓄᑦ ᓄᐊᑦᓯᒪᓕᕐᖁᑦ, ᐱᕕᐅᕙᑦᓱᑎᒃ ᓲᕐᓗ ᓯᖁᒥᓯᒪᔨᐊᓕᓐᓄᑦ 
ᐃᓚᑦᓴᑕᕐᕕᐅᓂᕐᒥᒃ ᐊᒥᓱᓄᑦ ᐃᕙᔮᖑᕙᑦᑐᑦ ᐊᑐᕐᑐᓴᓕᐊᖑᒋᐊᓪᓚᐸᑦᓱᑎᒃ 
ᐊᑐᕈᓐᓇᓂᖏᑦ! ᑌᒣᒃᑲᓗᐊᕐᑎᓗᒋᑦ, ᐃᓚᖓᓂᒃ ᑕᒪᒃᑯᐊ ᑭᑭᐊᔦᑦ ᓴᓇᓯᒪᔪᑦ 
ᑲᑎᕐᓱᑕᐅᓯᒪᓱᖑᕗᑦ ᑭᓪᓕᒥᐅᑕᖃᕐᓱᑎᒃ ᐃᓚᖓᓂᓪᓗ ᐃᓚᑦᓱᑎᐅᑦᓱᑎᒃ 
ᐊᓯᖏᓐᓄᑦ ᐱᐅᒃᑯᑎᕕᓂᕐᓄᑦ ᐊᑯᓓᓐᓂᓴᒥᒃ ᐃᓗᓖᔭᕐᑕᐅᓯᒪᓱᖑᖕᖏᓚᑦ 
ᓱᒃᑯᑎᕆᒍᓐᓇᑐᓂᒃ ᐃᓗᓕᖏᓐᓂᒃ ᐱᔦᕕᐅᓯᒪᒐᑎᒃ. ᐊᒻᒪᓗᒋᐊᓪᓚᒃ, 
ᑕᒪᒃᑯᐊ ᑭᑭᐊᔦᑦ ᐃᒋᑦᓯᕕᓐᓅᑕᐅᖕᖏᑐᑦ ᓴᓂᕐᕙᑕᐅᒪᖕᖏᑐᓪᓗ ᐅᕝᕙᓗᓐᓃ 
ᐃᒋᑦᓯᕕᐅᖕᖏᑐᒧᑦ ᐃᒋᑕᐅᒪᔪᑦ ᓄᓇᓕᓐᓂ ᐱᑕᖃᕐᑎᓯᓱᖑᒋᕗᑦ ᐃᓄᐃᑦ 
ᐃᓗᓯᖏᓐᓄᑦ ᖃᓄᐃᖕᖏᓯᐊᕆᐊᖃᕐᓂᖏᓐᓄᓗ ᐅᓗᕆᐊᓇᕐᑐᓂᒃ, ᓄᓇᐅᑉ 
ᐊᕙᑖᓄᑦ ᐅᓗᕆᐊᓇᕆᐊᓪᓚᒥᑦᓱᑎᒃ. ᓱᓪᓕᑕᐅᒻᒪᓕᐊᓪᓛᑦ, ᑕᒪᒃᑯᐊ ᐃᑦᑕᑯᐃᑦ 
ᓱᑯᑎᕆᒍᓐᓇᑐᓂᒃ ᐱᑕᖃᓗᐊᖕᖑᐊᓂᖏᑦ ᐃᓗᓕᕕᓂᖏᑦ ᐃᕐᖓᕈᓐᓇᓱᑎᒃ 
ᐅᕝᕙᓗᓐᓃᑦ ᓄᓇᐅᑉ ᐊᕙᑖᓄᑦ ᐄᔭᐅᓗᑎᒃ ᐊᑦᑐᖃᓗᐊᓕᑐᐊᕋᒥᒃ ᐅᕝᕙᓘᓐᓃᑦ 
ᒪᖕᖏᐅᓗᐊᓕᑐᐊᕋᒥᒃ. ᐃᓚᖏᑦᑕᐅᖅ ᓄᕝᕗᓖᓪᓗ ᐃᐱᑦᑐᓂᓪᓗ ᑮᓇᓖᑦ 
ᐋᓐᓂᒪᕆᒍᑎᐅᒍᓐᓇᓱᑎᒃ.

ᑕᒪᒃᑯᐊ ᓱᒃᑯᕈᑎᐅᑲᓪᓚᒍᓐᓇᓂᖏᑦ ᐊᓐᓂᑭᓕᕐᑕᐅᓇᓱᓐᓂᖏᑦ ᐱᓇᓱᑦᑕᐅᕗᑦ 
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ ᐱᕙᓪᓕᐊᑎᑦᓯᒍᑎᐅᑦᓱᑎᒃ ᓄᓇᐅᑉ ᐊᕙᑎᖓᓄᑦ 
ᐱᐅᓂᕐᓴᓂᒃ ᐱᓇᓱᒍᑎᓂᒃ ᐊᒥᓱᓂ ᓄᓇᕕᐅᑉ ᓄᓇᓕᖏᓐᓂ. 2016-ᒥᓗ 
2017-ᒥᓗ, ᓱᒃᑯᓇᕐᑐᓂᒃ ᓄᖑᑎᕆᓂᕐᒥᒃ ᐱᒋᐅᕐᓴᑎᑦᓯᒍᑎᖃᕐᓃᑦ ᐃᓕᖓᔪᑦ 
ᓄᓇᒃᑯᔫᕕᓂᕐᓄᑦ, ᓲᕐᓗ ᐃᓚᐅᑎᓪᓗᒋᑦ ᓄᓇᒃᑯᔫᒻᒪᕆᕕᓃᑦ, ᓄᓇᒃᑯᔪᑐᐃᓐᓇᕕᓃᑦ, 
ᓯᑭᑑᕕᓃᑦ ᐊᒻᒪᓗ ᓯᑕᒪᓕᑲᓪᓚᕕᓃᑦ, ᐊᑑᑎᔭᐅᓚᐅᔪᕗᑦ ᑲᖏᕐᓱᒥᓗ, 
ᐃᓄᑦᔪᐊᒥᓗ ᐊᒻᒪᓗ ᑰᒃᔪᐊᕌᐱᖕᒥ. ᓄᓇᓕᓐᓂ ᑕᒪᒃᑯᐊ ᓱᔪᖃᕐᓂᐅᑎᓪᓗᒋᑦ 
ᐊᒥᓱ ᓄᓇᒃᑯᔪᕕᓃᑦ ᐃᓗᓖᔭᕐᑕᐅᓚᐅᔪᕗᑦ ᓱᒃᑯᓇᕐᑐᓂᒃ ᐃᓗᓕᒥᓐᓂᒃ 
ᐃᓚᐅᑎᓪᓗᒋᑦ ᓄᓇᒃᑯᔫᑦ ᐃᑯᒪᐅᑎᕕᓂᖏᑦ, ᒨᑯᔨᓖᑦ ᐃᖏᕐᕋᓯᒋᐊᕈᑎᕕᓃᑦ, 
ᐅᖁᒣᓗᑕᑦᓴᔭᐅᑦᓱᑎᒃ ᐃᓚᕕᓂᖏᓐᓂᒃ, ᐅᕐᓱᕈᑎᕕᓂᖏᓐᓂᒃ, ᐅᕐᓱᐊᓗᕕᓂᖏᓐᓂᒃ, 
ᖁᐊᕆᒃᑯᑎᕕᓂᕐᑕᖏᓐᓂᒃ, ᐊᒻᒪᓗ ᐃᒐᓛᕐᓂᐅᑎᕕᓂᖏᓐᓂᒃ.
ᐊᕐᕌᒍᖅ 2022-ᖑᑎᓪᓗᒍ, ᓱᒃᑯᑎᕆᒍᓐᓇᑐᓂᒃ ᑭᑭᐊᑦᓴᔭᕕᓂᕐᓂᒃ 

ᐱᓇᓱᒍᑎᖃᕐᓂᖅ ᐱᓇᓱᑦᑕᐅᓂᖃᕆᐊᖕᖓᓯᓚᐅᔪᕗᖅ ᑲᖏᕐᓱᒥ ᑌᒣᑎᑕ
ᐅᓂᖃᓚᐅᔪᕗᕐᓗ ᐃᒋᑦᓯᕕᖓᑦ ᐅᒃᑯᐊᑕᐅᓂᖃᕐᑎᓗᒍ. ᑖᒃᑯᐊ ᐱᓇᓱᑦᑕᐅᔪᑦ 
ᑐᕌᕐᐳᑦ ᐅᑦᑐᕋᕐᓂᒧᑦ ᐃᑦᑕᑯᓂᒃ ᑲᒪᒋᔭᖃᕐᓂᒥᒃ, ᓱᓇᐅᓂᖏᑎᒍᑦ ᐊᕕᑦᑐᓗᒋᑦ, 
ᓱᒃᑯᓇᕐᑐᐃᔭᕐᓗᒋᑦ, ᓵᓪᓕᑎᕐᓗᒋᑦ ᐊᒻᒪᓗ ᐊᐅᓪᓚᑐᑦᓴᓕᐊᕆᓗᒋᑦ ᑭᑭᐊᑦᓴᔦᑦ 
ᓄᐊᓯᒪᔪᑦ ᑲᖏᕐᓱᒥ ᐊᐅᓪᓚᑎᓛᕐᓗᒋᑦ ᑭᑭᐊᕕᓂᕐᓂᒃ ᐊᑐᕐᑐᓴᓕᐅᕆᐊᓪᓚᓲᓄᑦ. 
ᑕᒪᒃᑯᐊ ᐱᓇᓱᑦᑕᐅᓂᖏᑦ ᑮᓇᐅᔭᕐᑐᕈᑎᐅᓛᕐᑐᑦ ᒥᑦᓯᑎᓐᓃᑐᓂᒃ $6-ᒥᓕᐋᓐ, 
ᑮᓇᐅᔭᖃᕐᑎᑕᐅᓛᕐᓱᑎᒃ ᑯᐯᒃ ᑲᕙᒪᖓᓄᑦ ᐊᒻᒪᓗ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᓄᑦ.
ᑕᒪᒃᑯᐊ ᐱᓇᓱᑦᑕᐅᓛᕐᑐᑦ ᐊᑐᕐᑐᓴᓕᐅᕆᐊᓪᓚᓲᓄᑦ ᐅᑯᓄᖓ (Senexen 

Environmental inc. / Avataani) ᐱᓇᓱᖃᑎᒋᔭᐅᑎᓪᓗᒋᑦ ᑲᖏᕐᓱᒥᐅᑦ 
ᑲᕙᒫᐱᒃᑯᖏᑦ ᑲᒪᔨᖃᕐᓗᑎᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ. 
ᐊᑐᕆᐊᓪᓚᑐᑦᓴᓕᐅᕐᑏᑦ ᑎᑭᐅᑦᔨᓛᕐᑐᑦ ᐱᓇᓱᒍᑎᓂᒃ ᒪᕐᐸᑎᕆᒍᑎᓂᒃ 
ᐊᒻᒪᓗ ᐊᐅᓪᓚᑐᑦᓴᓕᐅᖃᑦᑕᓗᑎᒃ ᓄᓇᒃᑯᔫᕕᓂᕐᓂᒃ ᑭᑭᐊᑦᓴᔭᕕᓂᕐᓂᓗ 

ᖃᓪᓗᓈᑦ ᓄᓇᖓᓐᓄᑦ ᐊᐅᓪᓚᑐᑦᓴᓕᐅᕐᓗᑎᒃ ᐅᒥᐊᕐᔪᐊᑯᑦ Desgagnés/
ᑎᒃᑳᖕᓃᒃᑯᑦ ᐊᐅᓪᓚᑎᓪᓗᒋᑦ ᓄᑕᐅᓯᓕᑎᕆᕕᒻᒧᑦ ᑐᕌᕐᑎᓗᒋᑦ. ᓱᒃᑯᑎᕆᒍᓐᓇᑐᑦ 
ᐱᐅᒃᑯᑎᕕᓃᑦ ᐱᔭᐅᔪᑦ ᓄᓇᒃᑯᔫᕕᓂᕐᓂᒃ ᓴᓗᒻᒪᑎᕆᓂᕐᓂᑦ ᐴᕐᑐᑕᐅᓛᕐᑐᑦ, 
ᓱᓇᐅᓂᖏᓪᓗ ᓯᓚᑉᐱᐊᖏᓐᓂ ᐊᒃᓚᑕᐅᓗᑎᒃ, ᐊᐅᓪᓚᑎᑕᐅᓛᕐᑐᑦ ᓯᕿᓂᕐᒥᐅᓄᑦ 
ᐊᐅᓚᑕᐅᓂᖃᕆᐊᕐᑐᓕᕐᓗᑎᒃ.

ᐃᓘᓐᓇᑎᒃ ᐅᐃᒪᓇᕐᓱᑎᒃ ᐱᓇᓱᑦᑕᐅᔪᑦ ᐱᓇᓱᑦᑕᐅᓂᖃᓚᐅᔪᕗᑦ ᑲᖏᕐᓲᑉ 
ᐃᒋᑦᓯᕕᖓᓂ ᑌᒣᓕᖓᑎᓪᓗᒋᓪᓗ ᐱᓇᓱᑦᑕᐅᓂᖃᕆᐊᖃᓚᐅᔪᒋᕗᑦ ᓄᓇᓕᓐᓂ 
ᐱᑦᓴᐅᒍᓐᓀᓱᑎᒃ ᑭᑭᐊᑦᓴᔭᕕᓃᑦ ᓄᐊᑕᐅᓂᖏᑦ ᐊᐅᓪᓚᑐᑦᓴᓕᐊᖑᖃᑕᐅᓗᑎᒃ 
ᑕᒪᒃᑯᐊ ᐱᓇᓱᑦᑕᐅᓂᖏᓐᓂ. ᑕᒪᓐᓇ ᑲᖏᕐᓱᒥᐅᓄᑦ ᐱᕕᑦᓴᖃᕐᕕᐅᓚᐅᔪᔪᖅ 
ᐃᒡᓗᒥ ᓴᓂᐊᓃᑦᑐᓂᒃ ᑭᑭᐊᑦᓴᔭᕕᓂᕐᓂᒃ ᐱᒋᒍᒣᕐᓯᒪᓕᕐᑕᒥᓂᒃ ᐃᒋᑦᓯᒋᐊᕐᑐᓂᕐᒥᒃ.

ᑕᒪᒃᑯᐊ ᐱᓇᓱᑦᑕᐅᓂᖏᑕ ᑲᔪᓯᑦᓯᐊᓂᖏᑦ ᑐᑭᖃᓛᕐᐳᑦ ᐊᑦᔨᒐᓚᖏᓐᓂᒃ 
ᐱᓇᓱᑦᑕᐅᒐᔭᕐᑐᓂᒃ ᓄᓇᓕᓐᓂ ᑲᖏᕐᓲᑉ ᐊᓯᖏᓐᓂ ᑌᒣᓘᕐᓗᑎᒃ ᓄᓇᕕᐅᑉ 
ᓄᓇᓕᓕᒫᖏᑦ ᐱᕕᑦᓴᖃᓛᕐᒪᑕ ᐃᓚᐅᖃᑕᐅᓂᕐᒥᒃ ᑭᑭᐊᑦᓴᔭᕕᓂᕐᓂᒃ 
ᐱᓇᓱᒍᑎᖃᖃᑕᐅᓂᕐᓄᑦ. ᑐᑭᓯᒋᐊᒃᑲᓂᕈᒪᔪᑦ, ᖃᐅᔨᒋᐊᕐᕕᖃᕈᓐᓇᑐᑦ ᑲᑎᕕᒃ 
ᓄᓇᓕᓕᒫᑦ ᑲᕙᒪᖓᑕ ᐊᕙᑎᓕᕆᓂᕐᒥᒃ ᐱᓇᓱᖃᑎᒌᒍᑎᖃᕐᑐᖁᑎᖏᓐᓂᑦ 
ᐅᕙᖕᖓᑦ ᖃᐅᔨᒋᐊᓗᕐᑎᒃ: akouki@krg.ca ᐅᕝᕙᓘᓐᓃᑦ ᐅᖄᓚᓗᑎᒃ ᐅᕗᖓ 
819 964-2961 ᓵᕐᒥᐅᑕᖓᑕ ᑭᓯᑦᔪᑎᖓ 2316.

ᑲᖏᕐᓱᒥ ᑭᑭᐊᑦᓴᔭᕕᓂᕐᓂᒃ 
ᓄᐊᑦᓯᓂᕐᒥᒃ ᐱᓇᓱᓐᓂᖅ

ᑲᔪᓯᒍᑎᖃᕐᐳᒍᑦ ᐊᒡᓚᓯᒪᔪᖕᖑᐃᒍᑎᒋᖃᑦᑕᑕᑦᑎᓂᒃ ᐃᓕᖓᔪᓂᒃ 
ᐱᓇᓱᒐᕐᓄᑦ ᐱᓇᓱᒐᐅᔪᓪᓗ ᖃᓄᐃᓕᖓᑎᑕᐅᓂᖏᓐᓄᑦ, 
ᑕᒃᑲᓂᓕ ᐅᖄᓚᖓᓕᕆᕗᒍᑦ ᐱᓇᓱᕝᕕᑕ ᓯᓚᑖᓂ ᖃᕆᑕᐅᔭᑎᒍᑦ 
ᐱᑐᑦᓯᒪᐅᑎᒍᑎᒃᑯᑦ ᐱᓇᓱᑉᐸᓂᕐᓂᒃ ᐊᒻᒪᓗ ᐱᑐᑦᓯᒪᒍᑎᒥᑦ 
ᖃᒥᑦᓯᒍᓐᓇᓂᕐᒥᒃ ᐱᔪᓐᓇᐅᑎᖃᕐᓂᒥᒃ.

ᑕᑯᕙᓕᕐᐳᒍᑦ ᓄᐃᕙᓪᓕᐊᑐᐃᓐᓇᑎᓪᓗᒋᑦ ᖃᕆᑕᐅᔭᑎᒍᑦ ᐱᓇᓱᒐᐅᒍᓐᓇᑐᑦ 
ᓄᑖᖑᑦᓱᑎᒃ ᐱᓇᓱᒍᑎᐅᕙᓪᓕᐊᑐᐃᓐᓇᓂᖏᓐᓂᒃ, ᐱᓇᓱᒍᓯᐅᑦᓱᓂ 
ᐃᓂᓪᓚᑕᐅᒪᕙᓕᕐᑐᖅ ᑌᑦᓱᒪᓂ ᐃᓱᒪᓇᓚᐅᕐᓯᒪᒐᓂ ᐱᐅᓯᐅᓂᐅᔭᖃᑦᑕᓯᒪᒐᓂᓗ. 
ᑯᐯᒃᑯᑦ ᑲᕙᒪᖓᑦ ᐱᓇᓱᑦᑎᖁᑎᒥᓂᒃ ᐋᕐᕿᓱᐃᒍᑦᔨᓯᒪᓕᕐᐳᖅ ᐊᐅᓚᑦᓯᒍᓯᕐᓂᒃ 
ᑲᒪᒋᔭᖃᕈᑎᓂᒃᓗ ᖃᕆᑕᐅᔭᑎᒍᑦ ᐱᓇᓱᒍᑎᖏᓐᓂᒃ ᐱᓇᓱᑦᑎᖁᑎᒥ 
ᒪᓕᒐᖃᕐᑎᓯᒍᑎᓂᒃ ᐊᓪᓚᓯᒪᔪᖕᖑᐃᒍᑎᑎᒍᑦ (2022), ᓄᐃᓕᓚᐅᔪᒐᒥᓂᑦ 
ᐃᓂᓪᓓᒍᑎᐅᒪᓕᕐᑐᓂᒃ ᐊᓂᕐᕋᒥᑦ ᖃᕆᑕᐅᔭᑎᒍᑦ ᐱᓇᓱᒍᑎᓂᒃ:

ᐃᓘᓐᓈᒍᑦ ᒪᓕᒐᖃᕐᑎᑕᐅᒍᑎᓕᒫᖏᑦ ᐊᑐᕐᓂᐊᑐᑦ ᓲᕐᓗ “ᐊᒡᓚᕕᒻᒦᑐᑐᑦ” 
ᐃᓕᖓᓗᑎᒃ ᐊᓂᕐᕋᒥᓂᑦ ᖃᕆᑕᐅᔭᑎᒍᑦ ᐱᓇᓱᑦᑐᓄᑦ, ᐋᕐᕿᒋᐊᕆᐊᖃᕈᑎᒃ 
ᐋᕐᕿᒋᐊᕐᑕᐅᖃᑦᑕᓗᑎᒃ:

–	ᐱᓇᓱᑦᑎ ᐊᓂᕐᕋᒥᓂ ᐱᓇᓱᓪᓗᓂ ᐋᓐᓂᑐᐊᕈᓂ ᐃᑲᔪᕐᑕᐅᒍᓐᓇᓛᕈᓇᑦᓴᖁᖅ 
ᐱᖁᔭᓄᑦ ᐃᓕᖓᔪᓄᑦ ᐱᓇᓱᒐᖃᕐᕕᐅᔪᓂ ᐊᕐᖁᓇᕐᑐᓄᑦ ᐊᒻᒪᓗᓐᓃᑦ 
ᐱᓇᓱᒐᖃᕐᕕᐅᔪᓂᑦ ᖃᓂᒻᒪᓯᕐᑕᑐᓄᑦ ᓲᕐᓗ ᐱᕈᐃᓐᓈᓂᒃ ᐊᓯᖏᓐᓂᓗ 
ᑎᒥᐅᑉ ᐋᓐᓂᐊᑕᕈᑎᒋᓲᖏᓐᓂᑦ (RQLR, c. A-3.001)?

	 ᐃᕐᖃᑐᐃᕕᒻᒥ ᑐᑭᑕᕈᑎᐅᓯᒪᔪᖅ ᖃᓂᒪᓐᓇᔪᐊᑉ ᐃᕐᐸᓯᒪᓚᐅᔪᔫᑉ 
ᓯᕗᓂᖓᓂ ᑐᑭᑕᕕᓂᐅᑦᓱᓂ (2009-ᒥ) ᐃᓚᒋᓕᐅᑦᔨᓚᐅᕐᓯᒪᕗᖅ 
ᐊᓂᕐᕋᖓᓂᒃ ᐱᓇᓱᑦᑎᐅᑉ ᐊᓂᕐᕋᒥᓂ ᐱᓇᓱᑦᓱᓂ ᐋᓐᓂᑐᕕᓂᐅᑎᓪᓗᒍ, 
ᐱᓇᓱᒐᕐᒥᓂᒃ ᐱᓇᓱᑦᓱᓂ, ᐃᓕᑕᕆᔭᐅᓂᕐᑕᑎᓪᓗᒍ ᓲᕐᓗ ᐱᓇᓱᕝᕕᖓᑐᑦ 
ᑌᒣᒻᒪᑦ ᐱᖁᔭᑎᒍᑦ ᐊᑭᓕᕐᑕᐅᒍᓐᓇᐅᑎᒋᓯᒪᔭᖓ ᖁᓖᒥᒍᑦ ᐋᓐᓂᓱᓂ 
ᐃᑦᓯᕕᒻᒥᒃ ᐱᓇᓱᒐᕐᒥᑕ ᓯᑯᑦᓴᔭᖁᑎᖏᓐᓂᒃ ᐃᓗᓕᓕᒻᒥᒃ ᑭᕝᕓᒋ
ᐊᕐᓱᓂ. ᐱᓇᓱᕝᕕᐅᓕᕐᑐᑐᐃᓐᓇᖅ ᐊᓂᕐᕋᐅᒐᓗᐊᕈᓂ ᐊᓯᖓᐅᒍᓂᓗᓐᓃᑦ 

ᐊᖏᕐᑕᐅᓯᒪᓗᓂ ᐱᓇᓱᒐᖁᑎᓕᒻᒧᑦ ᐱᓂᕐᓗᑐᕕᓂᐅᑉᐸᑦ 
ᐱᓇᓱᑦᓱᓂ, ᐃᑲᔪᕐᑕᐅᒍᑎᒋᒍᓐᓇᕆᐊᓕᖓᑦ ᐱᖁᔭᓄᑦ ᐃᓕᖓᔪᓄᑦ 
ᐱᓇᓱᒐᖃᕐᕕᒥ ᐱᓂᕐᓗᓱᑎᒃ ᐋᓐᓂᑐᓄᑦ ᐊᓯᖏᓐᓄᓗ ᐱᓇᓱᒐᖃᕐᕕᒥᑦ 
ᖃᓂᒻᒪᓯᕐᑕᕈᑎᐅᔪᓄᑦ.

–	ᑌᒪᓖ ᐱᓇᓱᑦᑏᑦ ᐊᐅᓚᑕᐅᓂᖃᓚᖓᕙᑦ ᐱᖁᔭᓄᑦ 
ᐃᓕᖓᔪᓄᑦ ᐱᓇᓱᒐᖃᕐᕕᒥᑦ ᖃᓂᒻᒪᓯᕐᑕᑐᕕᓂᕐᓄᑦ ᐊᒻᒪᓗ 
ᐱᓂᕐᓗᑌᓕᒪᑦᔪᑎᑕᖏᓐᓄᑦ (RLRQ, c. S-2.1) ᐊᐅᓚᑕᐅᒍᑎᒋᓗᓂᒋᑦ 
ᐱᓇᓱᑦᑕᒥᓂᒃ ᐱᔭᕇᖃᑦᑕᓗᓂ ᐱᓇᓱᑦᑎᐅᓱᓂ ᐊᓂᕐᕋᒥᓂ?

	 ᓈᒻᒪᓈᕐᓯᒪᑦᓯᐊᑐᓂᒃ ᐃᓂᓪᓚᓯᒪᒋᐊᓖᑦ ᑕᒪᒃᑯᑎᒍᑦ ᓄᑖᖑᓕᕐᑐᑎᒍᑦ 
ᐱᓇᓱᒐᖁᑎᓕᐅᓪᓗ-ᐱᓇᓱᒐᓕᐅᓪᓗ ᐃᓅᖃᑎᒌᓐᓂᖏᑦ ᐃᓱᒪᒋᓗᒋᑦ 
ᐱᓇᓱᒐᖁᑎᓕᐅᑉ ᐱᔪᓐᓇᐅᑎᖏᑦ ᑲᒪᒋᔭᖃᕐᓂᒥᒃ ᑲᔪᓯᑎᑦᓯᒋ
ᐊᖃᕐᓂᒥᒍᑦ ᐊᒻᒪᓗ ᐊᐅᓚᑦᓯᓗᓂ ᐱᓇᓱᑦᑎᖁᑎᒥᓂᒃ ᐱᓇᓱᖃᑦᑕᕋᓗᐊᕐᐸᑦ 

ᐱᖁᔭᓕᕆᒍᑏᑦ 
ᐃᑲᔪᕐᓯᒍᑏᑦ ᐱᑐᑦᓯᒪᒍᑎᒥᑦ 
ᖃᒥᑦᓯᒍᓐᓇᓂᕐᒥᒃ 
ᐱᔪᓐᓇᐅᑎᖃᕐᓂᖅ
“ᐃᓅᓯᖃᑦᓯᐊᓂᕐᓴᐅᒍᓐᓇᑑᔭᕐᓱᖓ ᐃᓱᒻᒪᓯᕐᒪ 
ᐊᓯᐊᒍᑦ. ᑌᒣᒻᒪᑦ ᐊᑦᓯᑕᐅᒪᓱᖑᕗᖓ, 
ᐅᖃᕐᑕᐅᕙᒃᑯᖓ ᐱᓇᓱᖏᓐᓇᓕᒫᓱᖑᑦᓱᓂ ᐊᖑᑎᒥᒃ.”
-Working Manᐱᓇᓱᑦᑎ ᐊᖑᑎ
ᓂᑦᔭᓗᑦᑕᑏᑦ Rush, 1974

 ᑕᒪᓐᓇ ᖃᕆᑕᐅᔭᑎᒍᑦ ᐊᓂᕐᕋᒥᑦ 
ᐱᓇᓱᒍᓐᓇᑎᑕᐅᓂᖅ ᐱᓇᓱᑦᑎᒧᑦ ᐱᒍᓐᓇᕈᑎᐅᕗᖅ 

ᐱᔭᕇᖃᑦᑕᓂᕐᒥᒃ ᐃᓓᓐᓇᖏᓐᓂᓗᓐᓃᑦ 
ᐃᓘᓐᓇᖏᓐᓂᓘᓐᓃᑦ ᐱᓇᓱᒋᐊᓕᒻᒥᓂᒃ 

ᐱᓇᓱᒐᖃᕐᕕᒥ ᓯᓚᑖᓂ. ᐱᓇᓱᑦᑏᑦ ᐱᓇᓱᓱᖑᔪᑦ 
ᐊᓂᕐᕋᒥᓐᓂᑦ ᐱᓇᓱᑦᑕᒥᓂᒃ ᐊᐅᓪᓚᑎᑦᓯᖃᑦᑕᓱᑎᒃ 

ᐊᒡᓚᕕᒻᒥᓃᓕᕋᒥᒃ ᐅᕝᕙᓘᓐᓃᑦ ᐊᑐᕐᓱᑎᒃ 
ᑐᓴᖃᑦᑕᐅᑎᒍᑎᓂᒃ ᒪᑯᓂᖓ (ᓱᑲᑦᑐᑯᕐᑎᓯᒍᑏᑦ, 
ᐅᖄᓚᐅᑏᑦ, ᖃᕆᑕᐅᔭᑎᒍᑦ ᐊᒡᓚᖃᑦᑕᐅᑎᒍᑏᑦ, 

ᐊᓯᖏᓪᓗ,).

ᓇᓪᓕᐊᓂᑐᐃᓐᓇᖅ; ᑌᒣᓕᖓᒐᓗᐊᕐᓗᓂᓗ ᓱᓕ ᐊᓂᕐᕋᒥᓂ ᐱᓇᓱᖃᑦᑕᕋᓗ
ᐊᕈᓂ ᐱᑕᖃᑦᓭᓇᖏᓐᓇᒥᑎᓪᓗᒍ ᓲᕐᓗ ᑲᒪᒋᔭᐅᑲᓪᓛᓗᑦᓴᑐᐃᓐᓇᕈᓐᓀᓗᓂ 
ᐱᑦᔪᑎᐅᑎᓪᓗᒍ ᐱᐅᓯᐅᖏᓐᓇᓱᖑᖕᖏᑐᒥᒃ ᖃᓄᐃᓕᖓᓂᕆᓕᕐᑕᖓ. 
ᑌᒣᒻᒪᑦ ᐱᐅᔫᒐᔭᕐᓂᕋᕐᑕᐅᕗᖅ ᖃᓄᐃᓘᕈᑎᑦᓴᖏᓪᓗ 
ᖃᓄᐃᓕᖓᑎᑕᐅᓂᑦᓴᖏᓪᓗ ᑐᑭᑖᕐᑕᐅᓯᒪᑉᐸᑕ ᐊᒡᓚᑕᐅᒪᓗᑎᒃ 
ᐊᒡᓚᓯᒪᔪᖕᖑᐃᒍᑎᑎᒍᑦ ᐅᐃᒍᑕᕆᒍᑎᐅᓗᑎᒃ ᐱᓇᓱᑦᑎᐅᓚᖓᓕᕈᓂ 
ᐱᑦᔪᔨᒍᑎᑖᖏᓐᓄᑦ. ᑕᒪᒃᑯᐊ ᐃᓚᖃᕈᓐᓇᑐᑦ ᐱᓇᓱᒐᖁᑎᓕᖕᒧᑦ 
ᖃᓄᐃᓘᕐᓗᒍ ᖃᐅᔨᓴᕐᑕᐅᓂᕆᖃᑦᑕᓂᐊᕐᑕᖏᓐᓄᑦ, ᐅᕝᕙᓘᓐᓃᑦ ᐱᓇᓱᕝᕕᒥ 
ᐋᓐᓂᑐᕕᓂᕐᓂᒃ ᑮᓇᐅᔭᑎᒍᑦ ᐊᑭᓕᕐᑐᐃᔨᓄᑦ, ᐱᓂᐊᕐᓂᕆᔭᐅᒍᓐᓇᓗᑎᒃ 
ᐱᓇᓱᑦᑎᐅᑉ ᐊᓂᕐᕋᖓᓂ ᓱᓱᒋᔭᐅᑦᓯᐊᖏᓐᓇᒥᑎᓪᓗᒍ ᐱᓇᓱᑦᑎᐅᑉ 
ᑲᖕᖑᓇᕿᕕᐅᒋᐊᖃᖕᖏᓂᖓ. ᐆᑦᑐᑎᒋᓗᒍ, ᐊᑦᔨᖑᐊᖅ ᐊᓂᕐᕋᒥᓂ 
ᐱᓇᓱᕝᕕᖓ ᐱᓇᓱᒐᖁᑎᓕᖕᒧᑦ ᑐᑦᓯᕌᖑᒍᓐᓇᑐᖅ ᑕᑯᒍᑎᑦᓴᐅᓗᓂ 
ᐱᓇᓱᕝᕕᒋᕙᓕᕐᑕᖓ ᐊᓂᕐᕋᒥᓂ ᐱᓂᕐᓗᐊᕿᕕᐅᓂᐅᔭᖕᖏᑲᓗᕐᒪᖔᑦ 
ᐃᓂᓪᓚᓯᒪᑦᓯᐊᒪᖔᓪᓗ. ᑌᒣᓕᖓᓂᖃᑦᓯᐊᖏᑦᑐᒥᒃ ᐱᓇᓱᕝᕕᖃᖃᑦᑕᕈᓂ 
ᐱᓇᓱᑦᑎ ᐊᒡᓚᕕᒻᒧᑦ ᐅᑎᖁᔭᐅᑐᐃᓐᓇᕆᐊᖃᕐᑎᓗᒍ.

	 ᐊᒻᒪᓗᑦᑕᐅᖅ, ᐊᒡᓚᕕᐅᑉ ᐊᓯᐊᓂ ᐱᓇᓱᖃᑦᑕᕋᓗᐊᕈᕕᑦ ᓲᕐᓗ 
ᐊᓂᕐᕋᓂ, ᐱᖁᔭᓄᑦ ᐃᑦᓯᒎᕐᑐᓄᑦ ᐅᐃᕕᓴᕐᑕᐅᒌᒃᑯᑎᓄᑦ ᐃᓱᒪᒃᑯᓗ 
ᐅᓚᐱᑕᐅᒋᒃᑯᑎᓄᑦ ᓴᐳᑦᔭᐅᒪᖏᓐᓇᓚᖓᒋᕗᑎᑦ ᑌᒫᑦᓭᓇᖅ ᐱᓇᓱᒐᖃᕐᕕᒥ 
ᐱᐅᓯᕆᔭᐅᓲᑦ ᑲᔪᓯᑎᓪᓗᒋᑦ. ᑌᒪᓕ ᐊᒥᓲᓂᕐᓭᑦ ᐱᓇᓱᒐᖁᑎᓖᑦ 
ᒪᓕᒐᖃᕐᒪᑕ ᐋᖓᔭᓐᓇᑐᕐᑐᒋᐊᖃᖕᖏᓂᕐᒨᓕᖓᔪᓂᒃ ᐊᒻᒪᓗ ᐃᒥᐊᓗᑦᑌᓕᒋ
ᐊᖃᕐᓂᓅᓕᖓᔪᓂᒃ, ᐊᓯᖏᓐᓂᓗ ᐃᓗᓯᕐᒥᒃ ᓱᕐᕃᓂᖃᕈᓐᓇᑐᓂᒃ 
ᐊᑐᕐᑕᐅᖁᔨᒐᑎᒃ ᐱᓇᓱᓐᓇᐅᑎᓪᓗᒍ, ᐅᕝᕙᓘᓐᓃᑦ ᐱᔪᓐᓇᐅᑎᓖᑦ 
ᑎᓕᔭᐅᒪᒍᑎᒥᓐᓂᒃ ᑲᔪᓯᑎᑦᓯᓂᖃᕐᑎᓗᒋᑦ, ᑖᒃᑯᐊ ᒪᓕᒐᖃᕐᑎᓯᒍᑎᐅᔪᑦ 
ᐊᑕᖏᕐᑐᒥᒃ ᐊᑐᕐᑕᐅᒋᐊᖃᕆᕗᑦ ᐊᓂᕐᕋᒥᓂ ᐱᓇᓱᑦᑐᓄᑦ.

–	ᖃᓄᑎᒌᒃ ᓱᕐᕃᓂᖃᓱᖑᕙᑦ ᖃᕆᑕᐅᔭᑎᒍᑦ ᐊᓂᕐᕋᒥ ᐱᓇᓱᒐᕐᒥᓂᒃ 
ᑲᔪᓯᑎᑦᓯᔪᓄᑦ ᐃᓕᖓᓂᖏᑦ ᐱᖁᔭᓄᑦ ᐃᓕᖓᔪᓄᑦ ᐱᓇᓱᑦᑏᑦ 
ᐱᐅᓯᕆᓲᖏᓐᓄᑦ ᖃᓄᐃᓘᕐᑎᐅᓂᖏᓐᓄᓗ (RQLR, c. N-1.1)?

	 ᑭᐅᑦᔪᑏᑦ ᐃᓕᖓᔪᑦ ᐱᐅᓯᐅᒋᐊᓕᓐᓄᑦ ᐊᑐᕐᑎᑕᐅᓛᕐᖁᑦ ᖃᕆᑕᐅᔭᑎᒍᑦ 
ᐊᓂᕐᕋᒥᓂ ᐱᓇᓱᑦᑐᑦ ᖃᓄᐃᓕᖓᒍᑎᖏᓐᓄᑦ ᒫᓐᓇᓗ ᓴᕐᕿᕙᓪᓕ
ᐊᓕᑌᓐᓇᓂᖃᕐᐳᑦ ᐊᓯᑦᔨᑐᕐᑕᐅᖃᑦᑕᓱᑎᒃ. ᐃᓘᓐᓈᒍᑦ ᐅᖃᕐᓱᒍ, 
ᐊᓂᕐᕋᒥᐅᒐᓗᐋᖅ, ᐱᓇᓱᒐᖁᑎᓕᒃ ᑲᔪᓯᔪᒥᒃ ᐊᐅᓚᑦᓯᓂᖃᕐᐳᖅ 
ᐱᓇᓱᑦᑎᖁᑎᒥ ᐱᓇᓱᑦᑕᖏᓐᓂᒃ ᐱᓇᓱᒐᕐᒥᓂᓪᓗ ᖃᓄᐃᓘᕐᓂᖏᓐᓂᒃ. 
ᓲᕐᓗ ᐅᓇ ᐆᑦᑐᑎᒋᓗᒍ, ᐱᓇᓱᒐᖁᑎᓕᒃ ᓵᑕᐅᑦᔪᑎᖃᕐᓗᓂ 
ᐊᑭᓕᕋᑦᓴᓕᐅᕐᑕᐅᓂᕐᐸᑦ ᐱᓇᓱᓐᓀᑦ ᑫᕙᓪᓚᒍᓯᖏᑕ ᐅᖓᑖᓂ 
ᐱᓇᓱᑦᑐᕕᓂᐅᑦᓱᓂ, ᐊᖓᔪᕐᖄᒥᓄᑦ ᐊᖏᕐᑕᐅᓯᒪᑦᓱᓂ ᐱᓇᓱᑦᑐᕕᓂᐅᓗᓂ, 
ᐃᕐᖃᑐᐃᕕᒃ ᖃᐅᔨᑉᐸᑦ ᐱᓇᓱᒐᖁᑎᓕᒃ ᑐᑭᓯᒪᑎᑦᓯᓯᐊᕆ
ᐊᓕᕕᓂᐅᒋᐊᖓ ᖃᑦᓯᓂ ᑫᕙᓪᓚᒍᓯᕐᓂ ᐱᓇᓱᒋᐊᓪᓚᒍᓐᓇᑎᑦᓯᓗᓂ. 
ᑕᒪᒃᑯᐊ ᐊᐅᓚᒍᓐᓇᓂᖕᖏᐸᑕ — ᐱᓇᓱᓐᓀᑦ ᑫᕙᓪᓚᒍᓯᖏᑕ ᐅᖓᑖᓂ 
ᐱᓇᓱᓐᓂᐅᔪᑦ ᑲᒪᒋᔭᐅᓐᓂᖏᑉᐸᑕ ᐱᓇᓱᒐᖁᑎᓕᖕᒧᑦ ᐊᑭᓖᔪᑦᓴᐅᒐᔭᕐᐳᖅ 
ᐱᓇᓱᒐᖁᑎᓕᒃ ᑲᒪᒋᒋᐊᓕᒻᒥᓂᒃ ᑲᒪᓐᓂᖏᓐᓇᒥ, ᐱᓇᓱᑦᑎ 
ᐱᓇᓱᒐᖁᑎᓕᖕᒧᑦ ᑲᒪᒋᔭᐅᒋᐊᖃᕆᐊᒥᒃ ᓂᕆᐅᒐᔭᕐᐳᖅ ᑐᑭᓕᐅᕐᑕᐅᒪᑦᓯ
ᐊᓂᕐᒥᓗ ᒪᓕᒐᖃᕐᑎᑕᐅᓂᕐᒥᓗ ᓂᕆᐅᕝᕕᖃᕐᓗᓂ ᐱᓇᓱᒐᖁᑎᓕᖕᒥᒃ:

	 ᖃᓄᐃᖕᖏᓚᖅ, ᐱᓗᐊᕐᑐᒥ ᐃᓕᖓᑦᓱᓂ ᖃᕆᑕᐅᔭᑎᒍᑦ ᐊᓂᕐᕋᒥ 
ᐱᓇᓱᓐᓂᒧᑦ, ᐃᓄᒃ ᐊᖓᔪᕐᖃᕆᔭᐅᔪᖅ ᐱᓇᓱᒐᖃᕐᕕᒥ ᑎᓕᐅᕆᓯᒪᑉᐸᑦ 
ᐱᓇᓱᑦᑎᒥᒃ ᐊᑯᓓᑦᑐᒥᒃ ᑐᓴᕐᑎᑕᐅᖃᑦᑕᕈᒪᓗᓂ ᑎᓕᔭᐅᒪᒍᑏᑦ 
ᐊᓯᑦᔨᕙᓪᓕᐊᓂᖏᓐᓂ ᐱᑕᖃᕐᑎᓯᖃᑦᑕᓗᓂᓗ ᐱᓇᓱᑦᑕᒥᓂᒃ ᐱᑦᓯᐊᓯᒪᒋ­
ᐊᖃᕐᓂᖏᒍᑦ ᐱᕙᓪᓕᐊᒋᐊᖃᕐᓂᖏᑎᒍᓪᓗ ᒪᓕᒐᕐᓂᒃ ᒪᓕᑦᓯᐊᓗᑎᒃ 
(ᐅᖃᐅᓯᐅᑉ ᐁᑉᐹᓄᑦ ᓄᑦᑎᓯᒪᔭᕗᑦ ᑖᒃᑯᐊ - 2012 Sansfaçon 
ᑐᑭᑕᕈᑎᕕᓂᖏᑦ)

	 ᐱᔪᓐᓇᐅᑎᖃᕐᑎᑕᐅᓂᖅ ᑲᒪᓇᓱᑦᑕᖃᕈᓐᓇᓂᕐᒥᒃ ᐊᒻᒪᓗ ᐊᓂᕐᕋᒥᓂ 
ᐱᓇᓱᑦᑐᓂᒃ ᑲᒪᒋᔭᖃᕐᓂᒥᒃ ᓇᓪᓕᖁᐊᕇᑦᓯᐊᓂᖃᕆᐊᖃᕐᐴᒃ ᓇᓪᓕᖁ
ᐊᖃᕐᓗᑎᒃ ᐱᓇᓱᑦᑎᐅᑉ ᑲᖕᖑᓇᕐᑐᓕᕕᐅᒋᐊᖃᖕᖏᓂᖓᓂᒃ. 
ᑌᒣᓕᖓᒍᑎᑦᓴᖏᓐᓂᒃ ᒪᓕᒐᕐᓂᒃ ᓴᕐᕿᑎᑕᐅᔪᖃᕆᐊᖃᑐᐃᓐᓇᕆ
ᐊᓕᒃ ᐃᓚᓕᓐᓂᒃ ᐊᖏᖃᑎᒌᒍᑎᓂᒃ ᑭᐅᑦᔪᑎᑦᓯᐊᖑᖃᑦᑕᓛᕐᑐᓂᒃ 
ᑕᒪᒃᑯᓄᖓ ᑭᖕᖒᒪᓇᕐᑐᓄᑦ ᐊᑕᐅᑦᓯᑯᑦ ᑐᑭᑖᕆᒍᑎᐅᓗᑎᒃᓗ 
ᖃᓄᐃᓕᖓᔪᓂᒃ ᑲᒪᒍᑎᐅᖃᑦᑕᓂᐊᕐᑐᓂᒃ ᐊᐅᓚᑦᓯᒍᑎᐅᓗᑎᒃᓗ; 

ᑭᓪᓕᖃᑦᓯᐊᑐᓂᒃ ᓯᕗᓂᖃᕈᑎᐅᓗᑎᒃ; ᐱᑕᖃᕐᑎᓯᓗᑎᒃᓗ ᐱᓇᓱᑦᑕᐅᔪᑦ 
ᕿᒥᕐᕈᔭᐅᓂᑦᓴᖏᓐᓂᒃ; ᓇᓗᓀᕆᒍᑎᐅᓗᑎᒃ ᑲᒪᓇᓱᒍᑎᐅᖃᑦᑕᓚᖓᔪᓂᒃ 
(ᐱᓪᓗᑯᒋᐊᓕᑎᒍᑦ ᐱᓇᓱᒍᑎᓂᒃ; ᐱᓇᓱᑦᑎᐅᓗ ᐱᓇᓱᑦᑎᓂᒃ 
ᐊᓂᕐᕋᓯᒪᔪᓂᒃ ᑕᑯᓂᐊᖃᑦᑕᕈᓐᓇᓂᖏᓐᓂᒃ).

	 ᐅᖃᕐᑕᐅᔪᑦᓴᓚᕆᐅᒻᒥᔪᖅ, ᐱᓇᓱᓐᓇᐅᑉ ᑫᕙᓪᓚᒍᓯᖏᑦ ᓱᓱᒋᔭᐅᑦᓯ
ᐊᕆᐊᖃᕐᓂᖏᑦ ᐊᓂᕐᕋᒥ ᐱᓇᓱᑦᑐᖃᓕᕋᓗᐊᕈᓂ. ᑐᖕᖓᕕᐅᑎᓪᓗᒋᑦ 
ᐱᓇᓱᒐᓕᐅᑉ ᐃᓗᓐᓈᒍᑦ ᐱᔭᕆᐊᓕᖏᓐᓄᑦ ᐱᓇᓱᑦᓯᐊᓂᒃᑯᓗ 
ᐊᒻᒪᓗ ᓱᓕᕕᖃᑦᓯᐊᓂᒃᑯᑦ. ᑖᒃᑯᐊ ᒪᓕᒐᓕᐊᖑᔪᑦ ᐃᓕᖓᓚᖓᒻᒥᔪᑦ 
ᐱᓇᓱᓐᓇᐅᑉ ᐅᖓᑖᓂ ᐱᓇᓱᑦᑐᓄᑦ, ᑐᖕᖓᕕᖃᕐᓗᑎᒃ ᐱᓇᓱᒐᖁᑎᓕᐅᑉ 
ᑐᖕᖓᕕᖏᓐᓂᒃ ᐊᒻᒪᓗ ᐱᓇᓱᓐᓂᒨᓕᖓᑦᓱᑎᒃ ᒪᓕᒐᖃᕐᑎᑕᐅᒍᑎᓂᒃ 
ᐃᓱᒪᒋᔭᐅᓂᖃᖕᖏᑐᐊᕐᐸᑕ ᐊᐅᓚᑕᐅᒍᓐᓇᖏᑦᑐᓂᕋᕐᑕᐅᓂᕐᒥᒃ 
ᐃᓂᓪᓚᑕᐅᒪᒐᓗᐊᕐᑎᓗᒋᑦ ᐊᐅᓚᑦᓯᒍᑎᑦᓴᐅᓱᑎᒃ ᒪᓕᒐᖃᕐᑎᓯᒍᑎᓕ
ᐊᖑᓯᒪᔪᑦ. ᑖᒃᑯᐊ ᐊᑐᕐᑕᐅᔪᑦᓴᓕᐊᖑᓯᒪᔪᑦ ᐃᓚᐅᑎᑦᓯᓂᖃᕆᐊᖃᕆᕗᑦ 
ᓄᕐᖃᖓᓚᐅᕐᑐᑲᓪᓛᓇᕐᓂᒃ, ᐅᓪᓗᒍᒻᒥᑕᕐᓯᐅᓇᕐᓂᒃ, ᐊᓯᖏᓐᓂᓗ ᐅᓪᓗᑕᒫᑦ 
ᐋᕐᕿᓱᕐᑕᐅᒪᓲᓂᒃ. ᐃᓗᓐᓀᓄᓕᖓᔪᑦ ᒪᓕᒐᖃᕐᑎᓯᒍᑏᑦ ᐃᓕᖓᑦᓱᑎᒃ 
ᐱᓇᓱᒐᕐᒥᓂᒃ ᕿᑲᕐᓇᓯᐅᕐᓇᓄᑦ ᐊᒻᒪᓗ ᐅᓪᓗᐃᓇᕐᒥ ᕿᑲᓚᐅᕐᑐᓇᕐᓄᑦ 
ᐃᓕᖓᓚᖓᒋᕗᑦ ᐊᓂᕐᕋᒥ ᖃᕆᑕᐅᔭᑎᒍᑦ ᐱᓇᓱᖃᑦᑕᓂᕐᓄᑦ, ᓱᓕ 
ᑕᒪᒃᑯᐊ ᐊᑐᑎᔭᐅᓚᖓᑐᐊᕈᑎᒃ ᕿᑲᕐᓃᑦ ᐊᑕᓐᓂᐅᕈᑎᐅᓯᒪᕐᖄᕆᐊᖃᕐᓱᑎᒃ 
ᖃᐅᔨᒪᔭᐅᑎᑦᓯᐊᓗᒋᓪᓗ ᐱᓇᓱᕝᕕᒥ ᐊᖓᔪᕐᖄᓄᑦ, ᐊᒡᓚᓯᒪᑦᓯᐊᓗᑎᒃ 
ᐱᑦᔪᑎᑕᖏᓪᓗ ᖃᓄᑎᒌᓪᓗ ᐊᑯᓂᕆᔪᒥᒃ ᕿᑲᕐᓇᓯᐅᓚᖓᓃᑦ.

–	ᖃᓄᕐᓖ ᐃᓱᒪᒋᔭᖃᕐᓂᐊᐸ ᐱᓇᓱᑦᑎᓯᔨ ᐱᓪᓗᒋᑦ ᐅᖃᔭᐅᑕᐅᒋ
ᐊᖃᖕᖏᑐᑦ ᐊᓂᕐᕋᒥ ᐱᓇᓱᑦᑕᐅᓂᖏᓐᓂᒃ?

	 ᖃᕆᑕᐅᔭᑎᒍᑦ ᐊᓂᕐᕋᒥ ᐱᓇᓱᖃᑦᑕᓃᑦ ᓴᕐᕿᑎᑦᓯᑐᐃᓐᓇᕆ
ᐊᖃᕐᐳᑦ ᐊᒥᓱᓂᒃ ᐃᓱᒫᓗᓐᓇᑐᓂᒃ ᐃᓕᖓᑦᓱᑎᒃ ᐊᑐᕐᑕᐅᓂᖏᓐᓄᑦ 
ᐱᓪᓗᑯᒋᐊᓕᑎᒍᑦ ᑐᑭᓯᒪᒍᑎᐅᔪᑦ ᐊᒻᒪᓗ ᓴᐳᑦᔭᐅᒪᑦᓯᐊᕆ
ᐊᖃᕐᓂᖏᑎᒍᑦ ᑐᑭᓯᒪᒍᑎᐅᔪᑦ ᐱᓇᓱᑦᑎᓯᔪᒧᑦ ᐃᓱᒪᒋᔭᐅᓂᖃᕐᓱᑎᒃ 
ᐅᖃᔭᐅᑕᐅᒋᐊᖃᖕᖏᓂᕐᒥᓂᒃ. ᐱᓇᓱᒐᖃᕐᑎᓯᔩᑦ ᐊᑭᓖᓯᒪᑐᐃᓐᓇᕆ
ᐊᓕᒃ ᐱᓇᓱᒍᑎᑎᓐᓂᒃ, ᑌᒣᒋᐊᖃᕐᓂᕋᕐᑕᐅᓯᒪᔪᓂᒃ ᐱᓇᓱᑦᑎᓂᒃ 
ᐱᓇᓱᒐᖃᕐᑎᓯᒍᑎᐅᑦᓱᑎᒃ ᐱᖁᔭᓄᑦ ᑌᒣᒋᐊᖃᕐᓱᑎᒃ ᑮᓇᐅᑦᔭᓵᑭᑦᑑᑐ
ᐊᕈᕕᑦ, ᐅᕝᕙᓘᓐᓃᑦ ᑮᓇᐅᑦᔭᓵᖃᕐᑎᓯᒍᑎᐅᓲᑦ ᐃᑭᓐᓂᐹᖏᓐᓂᑦ 
ᑮᓇᐅᑦᔭᓴᕐᓂᓴᐅᑐᐊᕈᕕᑦ ᑌᒣᓕᖓᑎᓪᓗᑎᑦ ᐱᓇᓱᒍᑎᑎᓐᓂᒃ 
ᐊᑭᓕᕐᑐᐃᒍᕕᑦ ᑮᓇᐅᑦᔭᓵᑭᓐᓂᓴᐅᒐᔭᕐᓱᑎᑦ ᐃᑭᓐᓂᐹᕐᑕᐅᑎᓂᑦ. 
ᑌᒣᓕᖓᒐᓗᐊᕐᑎᓗᒋᑦ, ᐊᑭᓕᕐᑐᐃᒋᐊᑐᖕᖏᑲᓗᐊᕋᒥᒃ, ᐊᒥᓱᑦ 
ᐱᓇᓱᒐᖁᑎᓖᑦ ᑐᑭᑕᕐᓯᒪᓱᖑᕗᑦ ᐱᓇᓱᒍᑎᓂᒃ ᐱᑕᖃᕐᑎᓯᕕᖃᕐᓂ
ᐊᓂᕐᒥᒃ ᐱᑦᔪᑎᖃᕐᓱᑎᒃ ᖃᕆᑕᐅᔭᑎᒍᑦ ᐱᓗᑲᑦᑕᐅᑌᓕᑦᓯᐊᕆ
ᐊᖃᕐᓂᓂᒃ ᐱᐊᓚᔫᑦᓯᐊᖁᔨᓂᑯᒥᓄᓪᓗ ᐱᓇᓱᑦᑎᖁᑎᒥᓂᒃ. ᐃᓘᓐᓈᒍᓪᓕ, 
ᐱᔭᑦᓴᖁᑎᖃᕐᐳᑎᑦ ᑲᒪᑦᓯᐊᓂᕐᒥᒃ ᐃᓱᐃᓪᓕᑕᐅᑦᑌᓕᒋᐊᖃᕐᓂᖓᓂᓪᓗ 
ᐅᖃᔭᐅᑕᐅᒋᐊᖃᖕᖏᑑᑐᐊᕐᐸᑕ ᐊᒡᓚᖁᑏᑦ ᐱᓇᓱᑦᑕᑎᑦ, ᐅᖄᓚᐅᑎᒃᑯᑦ 
ᐅᖄᔭᑎᑦ ᐊᒻᒪᓗ ᐱᓇᓱᒐᕐᓄᓕᖓᔪᓕᒫᑦ ᖃᕆᑕᐅᔭᖁᑎᑎᓐᓂᐅᕖᕐᑐᑦ.

–	ᐊᓯᖃᕈᓇᑦᓴᒥᔪᑦ ᓱᕐᕋᑕᐅᒍᑎᐅᑐᐃᓐᓇᕆᐊᓖᑦ?

	 ᑖᒃᓯᓂᒃ ᐊᑭᓕᕐᑐᐃᓂᕐᓅᓕᖓᔪᑦ ᖃᐅᔨᓴᕐᑕᐅᓯᒪᒋᐊᖃᕆᕗᑦ ᐊᓂᕐᕋᒥᓂ 
ᖃᕆᑕᐅᔭᑎᒍᑦ ᐱᓇᓱᑦᑎᒧᑦ, ᑌᒣᓕᖓᒋᐊᖃᕐᐳᓗ ᐃᓚᖏᑎᒍᑦ, 
ᐊᑭᓕᕐᑐᐃᒍᑎᐅᔪᑦ ᐃᓕᖓᑦᓱᑎᒃ ᐊᓂᕐᕋᒥᓂ ᐱᓇᓱᒐᖁᑎᓕᒻᒧᑦ 
ᐱᓇᓱᑦᑕᐅᑎᑕᐅᔪᓄᑦ ᐃᓚᖕᖐᒍᑎᐅᒍᓐᓇᒥᒻᒪᑕ ᖃᖓᑐᐃᓐᓇᖅ ᐱᓇᓱᑦᑎᒥ 
ᐊᓂᕐᕋᒥᓂ ᐱᓇᓱᖃᑦᑕᑐᖅ ᐊᑭᓖᒍᑦᔭᐅᖃᑦᑕᖏᑐᐊᕐᐸᑦ (ᐊᑭᓕᕐᑐᑕᐅᒍᓐᓇᑐᑦ 
ᐊᑦᔨᒌᖕᖏᑑᒍᓐᓇᑐᑦ ᓯᑯᑦᓴᔭᓂᑦ ᑐᓴᖃᑦᑕᐅᑎᒍᑎᓄᑦ, ᐃᑯᒪᓕᐅᕈᑎᑐᕐᑐᓂᑦ 
ᓴᓗᒻᒪᓭᓂᕐᓄᑦ, ᐊᖏᔫᖕᖏᑐᓂᒃ ᓯᖁᒥᓯᒪᔪᕐᓂᐊᓂᕐᓄᑦ, ᐊᓯᖏᓐᓄᓗ). 
ᐱᓇᓱᒐᖃᕐᑎᓯᔩᑦ ᑕᒪᒃᑯᓂᖓ ᐱᓇᓱᖃᑎᒋᒋᐊᓖᑦ ᐱᑦᔪᑎᒋᓗᒋᑦ 
ᐊᒡᓚᓯᒪᔪᖕᖑᐃᕕᐅᒋᐊᓖᑦ ᐊᒡᓚᕕᒋᒋᐊᖃᕐᒪᖏᑦ ᐱᓇᓱᒐᖁᑎᓕᐅᑉ 
ᐊᑭᓕᕐᑕᐅᒍᑎᒋᒍᒪᔭᑎᓐᓂᒃ ᑕᑯᒋᐊᖃᕋᒥ. ᑌᒣᓕᖓᒐᓗᐊᕐᑎᓗᒋᑦ, ᐃᓚᖏᑦ 
ᐊᓂᕐᕋᒥ ᐱᓇᓱᑦᑕᐅᔪᑦ ᐱᕙᓪᓕᖁᑎᑕᖏᑦ ᑖᒃᓯᓂᒃ ᐊᑭᓕᕐᑐᐃᒍᑎᐅᒋ
ᐊᖃᓱᖑᒻᒪᑕ, ᑌᒣᒻᒪᑦ ᖃᓄᐃᓕᖓᓃᑦ ᑐᑭᓯᒪᔭᐅᑦᓯᐊᕆᐊᓕᒃ ᓯᕗᓪᓕᒥ 
ᓂᕆᐅᒋᖕᖏᑕᑎᓐᓄᑦ ᑖᒃᓯᓕᕆᓐᓇᓯᐅᓕᕈᕕᑦ ᓴᕐᕿᕕᐅᑲᓚᒐᔭᕈᕕᑦ. 
ᐊᒻᒪᓗᒋᐊᓪᓚᒃ ᓱᓕ, ᐊᓂᕐᕋᓂᒃ ᐃᒻᒪᖃᐅᑎᖃᕐᑎᓯᔩᑦ ᐅᖃᐅᑎᓯᒪᒋ
ᐊᖃᕐᒥᔦᑦ ᐊᓂᕐᕋᒥ ᐱᓇᓱᖃᑦᑕᕆᐊᒥᒃ ᐃᓱᒪᒋᔭᐅᑐᐃᓐᓇᕆᐊᖃᕐᒪᑦ 
ᐊᓂᕐᕋᒥ ᐱᓇᓱᓐᓂᕆᔦᑦ ᐊᓂᕐᕋᓄᑦ ᐃᓱᐃᑦᑐᒧᕈᑎᐅᒐᔭᕐᓂᐸᑦ.

ᑕᒪᓐᓇ ᖃᕆᑕᐅᔭᑎᒍᑦ ᐊᓂᕐᕋᒥ ᐊᓯᓂᓗᓐᓃᑦ ᐱᓇᓱᖃᑦᑕᓂᖅ ᐊᖏᕐᑕᐅᒪᒍᓐᓇᑐᖅ 
ᑭᓯᐊᓂᓗᑦᑕᐅᖅ ᐊᑑᑎᔭᐅᑎᑕᐅᖕᖏᑐᒍᓐᓇᒥᑦᓱᓂ ᐱᓇᓱᒐᖁᑎᓕᖕᒧᑦ ᐊᒻᒪᓗ. 
ᐅᖃᕐᑕᐅᓯᒪᑦᓯᐊᕈᓂ ᐃᓚᒋᔭᐅᒋᐊᖓ ᐱᓇᓱᒐᖃᕐᑎᑕᐅᒍᑎᓐᓄᑦ ᐊᒡᓚᑕᐅᒪᓗᓂ 
ᐱᓇᓱᒍᑦᔨᒍᑎᑎᒍᑦ ᐊᖏᖃᑎᒌᖃᑕᐅᒪᒍᑎᑎᓐᓂ, ᐊᓯᑦᔨᑕᐅᒍᓐᓇᕕᖃᕋᓂᓗ 
ᐃᓄᑐᐊᒧᑦ .

ᑲᔪᓯᑐᐃᓐᓇᖏᓐᓇᓕᒫᕐᑐᒥᒃ ᖃᕆᑕᐅᔭᓄᑦ ᐱᑐᑦᓯᒪᓂᖅ ᐊᕝᕕᖁᑦᑕᓯᒍᓐᓇᖁᖅ 
ᐃᓅᑉ ᐱᓇᓱᒐᖓᓂᒃ ᐊᒻᒪᓗ ᐱᓇᓱᒐᕐᒥ ᓯᓚᑖᓂ ᐃᓅᓯᖓᓂᒃ ᑌᒣᒃᑲᒥᓗ 
ᐱᑐᑦᓯᒪᑐᐃᓐᓇᖏᓐᓇᓕᒫᕐᓂᒥᒃ ᓄᐃᑦᓯᓚᕿᒍᓐᓇᓱᓂ. ᐃᓄᒃ ᐅᓐᓅᒐᓗᐊᒃᑯᑦ 
ᐱᓇᓱᒋᐊᖃᕐᖁᖓᕐᓯᒪᓕᕐᑎᑕᐅᒍᓐᓇᒪᑦ ᑭᐅᒋᐊᖃᕐᑐᕆᓕᕐᓗᓂᓗ ᖃᕆᑕ
ᐅᔭᑎᒍᑦ ᐊᒡᓚᑖᒥᓂᒃ, ᑲᒪᔨᒻᒪᕆᒻᒥᓂᑦ, ᐱᓇᓱᒐᖃᕐᕕᒥᓂᑦ ᐅᕝᕙᓘᓐᓃᑦ 
ᐱᓇᓱᑦᑎᐅᖃᑎᒥᓂᑦ, ᐱᓇᓱᐊᕈᓯᐅᓪᓗ ᓄᖕᖑᐊᓂ ᐅᕝᕙᓘᓐᓃᓗ ᐱᓇᓱᒐᕐᒥᓂᑦ 
ᓄᕐᖃᖓᕕᖃᑫᓐᓇᓂᕐᒥᓂ. ᐅᕝᕙᓘᓐᓃᓗ ᐊᐱᕐᓱᕈᑎᑦᓴᑕᖃᑦᑕᓗᓂ ᖃᐅᔨᑎᑦᓯᒍᑎᓂᒃ 
ᑕᑯᑐᐊᕈᓂ ᐱᓇᓱᒐᕐᒧᑦ ᐱᑐᑦᓯᒪᑦᓱᑎᒃ ᓇᑦᓴᑲᑕᒐᕐᒥᓂ ᑕᑯᔭᒥᓂᒃ. ᑕᒪᓐᓇ 
ᐱᐅᓯᑐᐃᓐᓇᑎᑐᑦ ᐊᑑᑎᔭᐅᒍᓐᓇᑐᖅ ᐅᕝᕙᓘᓐᓃᑦ ᐱᓇᓱᒐᖁᑎᓕᒻᒧᑦ 
ᐊᑑᑎᑎᑕᐅᓗᓂ, ᑌᒣᓕᖓᔪᒥᒃ ᐱᐅᓯᖃᖃᑦᑕᓂᖅ ᓱᕐᕃᒍᓐᓇᑐᖅ ᐱᓇᓱᑦᑎᐅᑉ 
ᑎᒥᖓᓂᒃ ᐃᓱᒪᒃᑯᓗ ᖃᓄᐃᖕᖏᓯᐊᕆᐊᖃᕐᓂᖓᓂᒃ. ᐋᕐᕿᒋᐊᕐᑕᐅᒍᑎᑦᓴᖃᕐᐹ? 
ᐋᕐᕿᒋᐊᕐᑕᐅᒪᒍᑎᖃᕈᓐᓇᐳᖅ ᐱᓇᓱᑦᑎᐅᑉ ᐱᑐᐃᑦᔮᓂᕐᒥᒃ ᐊᑑᑎᒍᓐᓇᐅᑎᖓᓂᒃ.

ᐱᑐᑦᓯᒪᒍᓐᓀᑲᑦᑕᓂᕐᒥᒃ ᐱᔪᓐᓇᐅᑏᑦ ᐃᓱᒪᑕᖑᓯᒪᕗᑦ 2017-ᖑᑎᓪᓗᒍ 
ᒍᐃᒍᐃᒻᒪᕆᒃᑯᑦ ᓄᓇᖓᓐᓂ ᐃᓚᒋᔭᐅᓚᖓᓕᕐᓱᓂ ᓄᑖᓄᑦ ᐱᓇᓱᑦᑏᑦ 
ᐱᖁᔭᖃᕐᑎᑕᐅᒍᑎᖏᓐᓄᑦ. ᑖᒃᑯᐊ ᐱᖁᔦᑦ ᐅᖃᕐᓯᒪᔪᑦ ᐱᓇᓱᒐᖃᕐᕖᑦ 
50-ᓂᒃ ᐅᖓᑖᓄᓪᓗ ᐊᒥᓲᓂᕐᓴᓂᒃ ᐱᓇᓱᑦᑎᖁᑎᓖᑦ ᒪᓕᒐᓕᐅᕐᓯᒪᒋ
ᐊᖃᕐᑎᓗᒋᑦ ᐃᓕᖓᔪᓂᒃ ᖃᕆᑕᐅᔭᓄᑦ ᐱᓇᓱᒍᑎᓄᑦ ᐱᑕᖃᕐᑎᓯᕕᖃᕐᓗᑎᒃᓗ 
ᐱᓇᓱᑦᑎᖁᑎᒥᓂᒃ ᑕᙯᕐᓯᖃᑦᑕᓂᕐᒥᒃ ᐊᒻᒪᓗ ᓄᕐᖃᖓᑫᓐᓇᓂᕐᓂᒃ ᓲᓱᑦᓴᓂᖃᑦᓯ
ᐊᓗᑎᒃ ᐱᓇᓱᑦᑎᒥᒃ ᐊᒻᒪᓗ ᐊᓂᕐᕋᒥᐅᑕᖏᓐᓂᒃ ᐃᓚᖏᓐᓂᒃ. ᑌᒪᖕᖓᓂᑦ, 
ᖁᓕᓪᓗ ᒪᕐᕈᓗ ᓄᓇᓕᕐᔪᐊᑦ ᑕᒪᑐᒥᖓ ᖁᓯᐱᒋᐊᕐᓯᒪᓕᕐᖁᑦ ᐱᐅᓯᖃᖃᑕᐅᓂᒃᑯᑦ, 
ᐃᓚᐅᑎᓪᓗᒋᑦ ᐅᑯᐊ Spain/ᓯᐲᓐ, Portugal/ᐴᕐᓱᑰᓪ, Italy/ᐃᑕᓕ, ᐊᒻᒪᓗ 
Belgium/ᐲᓪᔭᒻ.
2020 ᐊᕐᕌᒍᖓᓂᓂᑦ, ᑲᓇᑕᐅᑉ ᑲᕙᒪᖓ ᑐᑭᓯᓂᐊᕈᑎᖃᕐᐸᓕᕐᒥᔪᖅ 

ᑕᒪᒃᑯᐊ ᐋᕐᕿᓯᒪᑦᓯᐊᕈᑎᑦᓴᖏᓐᓂᒃ ᑲᕙᒪᑐᖃᒃᑯᑦ ᐊᐅᓚᑕᖏᓐᓂ ᐱᓇᓱᒐᕐᓂ 
ᒪᓕᒐᖃᕐᑎᓯᒍᑎᑦᓴᓂᒃ ᐱᓇᓱᑦᑎᐅᔪᓪᓗ ᐱᔪᓐᓇᐅᑎᖏᓐᓄᑦ ᐱᑐᑦᓯᒪᒍᓐᓀᖃᑦᑕᕆ
ᐊᖃᕐᓂᒧᑦ. ᑌᒣᓕᖓᒐᓗᐊᕐᑎᓗᒋᑦ, ᐱᖁᔭᓂᒃ ᐅᕝᕙᓘᓐᓃᑦ ᐋᕐᕿᒋᐊᕈᑎᑦᓴᖏᓐᓂᒃ 
ᑲᓇᑕᒥ ᐱᓇᓱᑦᑏᑦ ᐱᖁᔭᖃᕐᑎᑕᐅᒍᑎᖏᓐᓂ ᓱᓕ ᓴᕐᕿᑎᑕᐅᓯᒪᔪᖃᕋᑕᖕᖏᓚᖅ 
2020-ᒥ ᑐᓴᕐᑎᓯᒍᑎᐅᓯᒪᔪᓂᑦ.

ᕕᕈᐊᕆ 2022-ᒥᑦ ᑐᓴᕐᑎᓯᒍᑏᑦ
https://www.canada.ca/en/employment-social-development/

corporate/portfolio/labour/programs/labour-standards/reports/right-to-dis-
connect-advisory-committee.html
ᐊᓐᑎᐅᔨᐅ ᓯᕗᓪᓕᐸᐅᓯᒪᕗᖅ (ᑖᓐᓇᑐᑦᓱᓂᓗ) ᓄᓇᓕᕐᓚᐅᓱᓂ 

ᐱᖁᔭᖕᖑᐃᓯᒪᓂᒃᑯᑦ ᐱᑐᑦᓯᒪᒍᓐᓀᑲᑦᑕᓂᕐᓄᑦ ᐱᒍᓐᓇᐅᑎᓂᒃ. ᐱᖁᔭᖕᖑᐃᓯᒪᒐᒥ 
ᐱᖁᔭᓕᐅᕐᓱᓂ ᐱᓇᓱᒐᖁᑎᓖᑦ ᑐᑭᑖᕈᑎᑎᒍᑦ ᐊᓂᒍᐃᑎᑦᓯᖃᑦᑕᓂᐊᕐᑎᓗᒋᑦ 
ᒪᓕᒐᖃᕐᑎᓯᒍᑎᓂᒃ ᐃᓕᖓᔪᓂᒃ ᐱᓇᓱᑦᑎᐅᔪᑦ ᑕᙯᕐᓯᑫᓐᓇᓂᖃᖃᑦᑕᕆ
ᐊᖃᕐᓂᖏᓐᓄᑦ. ᔫᓂ 2022-ᒥᓂᑦ, ᐱᓇᓱᒐᖁᑕᐅᔪᓕᒫᑦ ᐱᓇᓱᑦᑎᓖᑦ 
25-ᓂᒃ ᐅᖓᑖᓂᓗ ᑐᑭᑖᕈᑎᓕᐅᖃᑦᑕᖁᔭᐅᒪᓕᕐᐳᑦ ᐃᓕᖓᔪᓂᒃ “ᐱᓇᓱᒐᕐᒥᑦ 
ᐱᑐᐃᑦᔮᕈᓐᓇᕕᖃᕐᓂᓄᑦ“ ᒪᓕᒐᖃᕐᑎᓯᒍᑎᓂᒃ, ᑐᑭᖏᑦ ᐃᒣᓕᖓᑎᓪᓗᒋᑦ 
ᖃᕆᑕᐅᔭᑎᒍᑦ ᑐᓴᕐᓴᕈᑎᕕᖃᖃᑦᑕᖏᓐᓂᒥᒃ (ᐊᒡᓚᖃᑦᑕᐅᑎᒍᑎᑎᒍᑦ, 
ᐅᖄᓚᐅᑎᒃᑯᑦ, ᐊᒡᓚᑖᕐᑎᓯᓂᒃᑯᑦ) ᐱᓇᓱᓐᓀᑦ ᑫᕙᓪᓚᒍᓯᖏᑕ/ᐃᑲᐅᕐᓂᖏᑕ 
ᓯᓚᑖᒍᑦ, ᑌᒣᓕᖓᓗᑎᒃ ᐱᓇᓱᒐᕐᒧᑦ ᐱᑐᑦᓯᒪᖕᖏᑐᑫᓐᓇᖁᓪᓗᒋᑦ.

ᑌᒪᓕ ᑯᐯᒃ ᓄᓇᓕᕐᓚᖓ ᐱᑕᖃᖕᖏᑲᓗᐊᕐᑎᓗᒍ ᐃᓕᖓᓂᖃᓪᓗᑯᕐᑐᓂᒃ 
ᐱᓇᓱᒐᕐᓂᒃ ᐊᕙᓗᓖᒪᒍᑎᓂᒃ, ᐱᑕᖃᕐᑎᓯᒍᑎᓕᐊᖑᒪᔪᑦ ᐃᓕᖓᓂᖃᓪᓗᑯᕐᓱᑎᒃ 
ᐱᖁᔭᓄᑦ ᓲᓱᑦᓴᑐᓄᑦ ᐱᓇᓱᒐᐅᔪᓄᑦ ᒪᓕᒐᕆᔭᐅᔪᓂᒃ, ᑯᐯᒃᒥ ᐃᓄᖃᑎᒌᑦᑐᑦ 
ᐱᖁᔭᖃᕐᑎᑕᐅᒍᑎᖏᓐᓄᑦ, ᐱᖁᔭᓄᓪᓗ ᓲᓱᒋᔭᓕᓐᓄᑦ ᐱᓇᓱᒐᖃᕐᕕᒥᓂ 
ᖃᓂᒻᒪᓯᕐᑖᑌᓕᒋᐊᖃᕐᓂᓄᑦ ᐱᓂᕐᓗᓂᖃᕐᑌᓕᒋᐊᖃᕐᓂᓄᓪᓗ, ᐊᒻᒪᓗ 
ᐃᓄᓕᒫᑦ ᐊᓂᕐᑎᕆᔪᑦ ᐱᔪᓐᓇᐅᑎᖃᕐᓂᖏᓐᓄᑦ ᐃᓱᒪᒥᒍᓐᓇᐅᑎᖃᕐᓂᖏᓐᓄᓗ 

ᐃᓚᖃᕐᐳᑦ ᐃᓕᖓᓪᓗᑯᕐᓂᓕᓐᓂᒃ ᑐᖕᖓᕕᓐᓄᑦ ᐱᑦᔪᑎᓕᓐᓄᑦ ᐱᓇᓱᒐᕐᒥᒃ 
ᑲᔪᓯᑎᑦᓯᒋᐊᖃᕐᓂᑯᑦ ᑐᖕᖓᕕᒋᓗᒋᑦ ᐱᓇᓱᓐᓇᓕᐊᖑᒪᔪᑦ, ᐅᓚᐱᑕᐅᖕᖏ
ᑐᑫᓐᓇᕆᐊᖃᕐᓂᓄᓪᓗ ᐊᒻᒪᓗ ᐱᓇᓱᒐᖃᕐᕕᒥᓂ ᖃᓂᒻᒪᓯᕐᑖᑌᓕᒋ
ᐊᖃᕐᓂᓄᑦ. ᑕᒪᒃᑯᐊ ᐱᑕᖃᕐᑎᓯᒍᑎᐅᔪᑦ ᐊᑐᑎᖃᑦᓯᐊᓱᑎᒃ ᐅᓖᒪᒍᑎᐅᕗᑦ 
ᐊᒥᓱᑲᓪᓚᓂᒃ ᐱᔭᑦᓴᖁᑎᓂᒃ ᐃᓕᖓᑦᓱᑎᒃ ᐱᑐᑦᓯᒪᒍᓐᓀᑫᓐᓇᖃᑦᑕᕆ
ᐊᖃᕐᓂᓄᑦ, ᐃᓚᐅᑎᓪᓗᒋᑦ ᑕᙯᕐᓯᖃᑦᑕᓃᑦ ᐃᓚᒥᓂᓪᓗ ᐊᓂᕐᕋᖃᑎᒥᓂᒃ 
ᑲᒪᖓᑫᓐᓇᖃᑦᑕᕆᐊᖃᕐᓃᑦ. ᑌᒣᓕᖓᒐᓗᐊᕐᑎᓗᒋᑦ, ᓱᓕ ᓱᓪᓕᑕᐅᕗᖅ ᑖᒃᑯᐊ 
ᒪᓕᒐᖃᕐᑎᓯᒍᑎᓕᐊᖑᒪᔪᑦ ᓴᐳᑦᔨᓯᒪᕋᑕᖕᖏᓚᑦ ᐱᓇᓱᑦᑎᓕᒫᓂᒃ, ᓲᕐᓗ 
ᐱᓇᓱᒐᖃᕐᕕᐅᑉ ᐳᕐᑐᓂᕐᓴᖁᑎᖏᓐᓂᒃ, ᑌᒃᑯᓂᖓᓗ ᐱᓇᓱᑦᑎᓂᒃ ᐱᓇᓱᑉᐸᑐᓂᒃ 
ᑫᕙᓪᓚᒍᓯᕐᓂ ᐋᕐᕿᓯᒪᔪᓂ ᐱᓇᓱᖕᖏᑐᓂᒃ ᐅᕝᕙᓘᓐᓃᓗ ᐱᓇᓱᑦᑎᓂᒃ 
ᐊᕐᕌᒍᓕᒫᒥ ᐊᕐᕌᒍᓕᒫᒧᓕᖓᔪᓂᒃ ᐊᑕᐅᓯᕕᑦᓱᑎᒃ ᐊᑭᓕᕐᑕᐅᒪᓲᓂᒃ. 
ᐱᑕᖃᖕᖏᓂᖏᑦ ᑐᑭᓕᐅᕐᑕᐅᒪᑦᓯᐊᓱᑎᒃ ᐱᑐᑦᓯᒪᒍᓐᓀᖃᑦᑕᓂᕐᓅᓕᖓᔪᑦ 
ᑯᐯᒃᑯᑦ ᐱᖁᔭᓕᐅᕐᓯᒪᒍᑎᖏᑦ ᓄᕐᖃᖓᑎᑦᓯᔪᑦᓴᐅᖏᓪᓚᑦ ᐱᓇᓱᒐᖁᑎᓕᓐᓂᒃ 
ᐊᒻᒪᓗ ᐱᓇᓱᒐᖃᕐᕕᓂᒃ ᐱᔪᓐᓇᕈᑎᑦᓴᐅᔪᓂᒃ ᐱᕕᑭᑦᑐᑎᑦᓯᒍᑎᐅᒐᔭᕐᑐᓂᒃ 
ᐅᕝᕙᓘᓐᓃᑦ ᑲᒪᒋᔭᖃᑦᓯᐊᕈᑎᐅᒍᓐᓇᑐᓂᒃ ᐊᑯᓂᐅᓗᐊᕐᑐᖅ ᐱᑐᑦᓯᒪᓂᐅᕙᑦᑐᓂᒃ 
ᑌᒣᓕᖓᓗᑎᒃ ᐊᓐᓂᑭᓐᓂᓴᒥᒃ ᐱᑐᑦᓯᒪᓂᖃᖃᑦᑕᕋᔭᕐᒪᑕ ᓱᕐᕃᖏᓐᓂᓴᐅᓗᑎᒃᓗ 
ᐃᓱᒪᒃᑯᑦ ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ ᐱᓇᓱᑦᑎᐅᔪᑦ. ᑯᐯᒃ ᑲᕙᒪᒃᑯᑦ 
ᐱᓇᓱᒐᕐᓅᓕᖓᔪᓄᑦ ᑐᕐᖃᑕᕐᕕᖓᓄᓪᓕ Mr.  Jean Boulet/ᔮᓐ 
ᐳᓕᐊᑦᒧᑦ ᑕᒪᓐᓇ ᐱᑐᑦᓯᒪᒍᓐᓀᑫᓐᓇᖃᑦᑕᓂᖅ ᐊᐅᓚᑕᐅᒋᐊᖃᕐᑐᖁᑎᒋᕙᖓ 
ᐱᓇᓱᒐᖁᑎᓕᓐᓄᓗ ᐊᒻᒪᓗ ᐱᓇᓱᑦᑎᓄᑦ. ᐱᓇᓱᒐᕐᓅᓕᖓᔪᓂᒃ 
ᐱᖁᔭᓕᕆᕕᐅᕕᖃᕋᓗᐊᕐᓱᓂ ᑖᓐᓇ ᑐᕐᖃᑕᕐᕕᒃ, ᐅᖃᕐᓯᒪᕗᖅ ᐃᓱᒫᓗᒋᔭᖃᕆ
ᐊᒥᒃ ᐊᑐᑎᔭᐅᑲᓪᓚᒐᔭᕐᓂᖏᓐᓂᒃ ᐊᑐᕐᓂᓗᓐᓂᐅᒍᓐᓇᑐᑦ ᓱᕐᕃᓂᐅᒍᓐᓇᑐᓂᓪᓗ 
ᐱᓇᓱᑦᑎᓂᒃ, ᑭᓯᐊᓂ ᑌᒣᓕᖓᒐᓗᐊᕐᓱᓂ ᑲᒪᖃᑕᐅᒍᒪᖕᖏᑐᖅ ᐱᑦᔪᑎᖃᕐᓱᓂ 
ᐅᓚᐱᑦᓯᑲᓪᓚᒐᔭᕐᓂᒥᓂᒃ ᐱᓇᓱᑦᑏᑦ ᑲᑐᑦᔨᖃᑎᒌᓐᓂᖏᓐᓂᓗ ᐊᒻᒪᓗ 
ᐃᓄᑐᓈᕐᑎᔪᑦ ᐱᔭᖃᕋᓱᒍᑎᒥᓐᓂᒃ ᐱᕙᓪᓕᐊᑎᑦᓯᒍᑎᖏᓐᓂᒃ, ᑕᒪᒃᑯᐊ 
ᑐᖕᖓᕕᐅᒻᒪᑕ ᐱᓇᓱᖃᑎᒌᓐᓂᑯᑦ ᐃᓅᖃᑎᒌᒍᓯᕐᓄᑦ.

ᐃᓱᓕᒍᑎᒋᓗᒋᑦ
ᐊᑐᑎᔭᐅᖁᔭᐅᓪᓚᕆᑉᐳᑦ, ᓲᕐᓗ ᐃᓄᖃᑎᒌᖃᑎᖃᕐᓂᓕᒫᓂ, ᐱᓇᓱᒐᖁᑎᓖᓪᓗ-

ᐱᓇᓱᑦᑏᓗ ᐃᓂᓪᓚᓯᒪᒍᑎᒋᓂᐊᕐᑕᖏᑦ ᐅᖃᖃᑎᒌᒍᑕᐅᒋᐊᖃᕐᓂᖏᑕ 
ᑐᑭᓕᐅᕐᑕᐅᓗᑎᒃᓗ ᑐᖕᖓᕕᒋᓗᒋᑦ ᑭᖕᖒᒪᑦᓯᒍᑎᐅᔪᓪᓗ ᐊᒻᒪᓗ ᓯᕗᓂᖃᕈᑎᐅᔪᑦ 
ᐱᓇᓱᒐᖃᕐᑎᑕᐅᒍᑎᓐᓅᓕᖓᔪᑦ. ᑕᒪᓐᓇ ᑐᑭᓕᒃ ᐃᓚᒋᔭᐅᑎᑦᓯᓂᕐᓂᒃ ᑭᓪᓕᖃᑦᓯ
ᐊᑐᓂᒃ ᐱᓇᓱᒐᐅᑉ ᖃᓄᐃᓕᖓᑎᑕᐅᒍᑎᖏᓐᓂᒃ ᐃᓕᖓᓂᖏᑎᒍᑦ ᑲᒃᑯᓄᖓ:

•	 ᐊᓂᕐᕋᒥᑦ ᐱᓇᓱᖃᑦᑕᓂᐅᑉ ᐃᓱᒪᒋᔭᐅᒍᑎᖏᓐᓄᑦ, ᑲᔪᓯᓂᖃᑦᓯ
ᐊᕈᓐᓇᓂᖓᓄᑦ ᐊᒻᒪᓗ ᐊᐅᓚᑕᐅᒍᑎᖏᓐᓄᑦ ᑲᒪᒋᔭᐅᓂᖓᒍᓪᓗ 
ᐱᓇᓱᒐᖃᕐᑎᓯᔪᒧᑦ;

•	 ᐱᓇᓱᓐᓀᑦ ᐃᑲᐅᕐᓂᖏᑦ, ᐊᒻᒪᓗ ᐱᓇᓱᕝᕕᓕᐊᖃᑦᑕᓂᖓᓄᑦ ᐊᓂᕐᕋᒥᓂ 
ᐱᓇᓱᖃᑦᑕᓕᕐᑑᑉ;

•	 ᐱᓇᓱᒍᑎᐅᓂᐊᕐᑐᑦ ᐱᑕᖃᕐᑎᒋᐊᓕᖏᑦ ᐊᓂᕐᕋᒥᓂ ᐱᓇᓱᖃᑦᑕᑑᑉ ᐊᒻᒪᓗ/
ᐅᕝᕙᓘᓐᓃᑦ ᐱᓇᓱᒐᖃᕐᑎᓯᔫᑉ;

•	  ᓴᐳᑦᔭᐅᓯᒪᒋᐊᖃᕐᓂᖏᑦ ᐱᓇᓱᒐᖃᕐᑎᓯᔨᐅᑉ ᐅᖃᔭᐅᑕᐅᒋᐊᖃᖕᖏᑐᓂᒃ 
ᑐᑭᓯᒪᒍᑎᖏᑦ ᐊᓂᕐᕋᒥ ᐱᓇᓱᑦᑕᐅᓂᕐᒥᓂ;

•	 ᖃᕆᑕᐅᔭᑎᒍᑦ ᐱᑐᑦᓯᒪᐅᑎᒍᓐᓀᓂᕐᒥᒃ ᐱᔪᓐᓇᐅᑎᖃᕐᑎᓯᒍᑎᐅᔪᑦ 
ᐊᒡᓚᑕᐅᓯᒪᒍᑎᖏᑦ.

ᐊᓯᖃᕋᓗᐊᕐᒥᑎᓪᓗᒋᑦ!
ᐱᖁᔭᓕᕆᒍᑏᑦ ᐃᑲᔪᕐᓯᒍᑏᑦ ᓯᕗᓂᖃᕐᐳᑦ ᑐᑭᓯᑎᑦᓯᓇᓱᓐᓂᒥᒃ ᓄᓇᕕᒻᒥᐅᓂᒃ 
ᐃᓄᑐᐃᓐᓇᓂᒃ ᐱᖁᔭᓕᕆᔨᓄᑦ ᐃᑲᔪᕐᑕᐅᒋᐊᖃᓲᓂᒃ ᐃᓘᓐᓈᒍᓪᓗ 
ᐊᒥᓱᓅᓕᖓᔪᑎᒍᓪᓗ ᐃᓚᖏᑦ ᐱᖁᔦᑦ ᐊᑐᕐᑕᐅᑎᑕᐅᔪᑦ ᑯᐯᒃ ᓄᓇᓕᕐᓚᖓᓂ 
ᐱᖁᔭᑎᒎᕐᓱᑎᒃ ᐃᓱᒪᒍᑕᐅᖕᖏᓚᑦ ᐊᔪᖀᒋᕈᑎᐅᓇᑎᒃᓗ ᐱᔭᐅᒍᓐᓇᓱᑎᒃ ᖃᐅᔨᒋ­
ᐊᕐᕕᖃᕐᓗᓂ ᐃᒻᒥᒎᕐᑐᒥᒃ ᐱᖁᔭᓕᕆᓂᕐᒥᒃ ᐱᓇᓱᒐᖁᑎᓕᓐᓂᑦ (ᐱᖁᔭᓕᕆᔨᓂᑦ 
ᐅᕝᕙᓘᓐᓃᑦ ᐊᒡᓚᓯᒪᔪᓂᒃ ᐱᖁᔭᑎᒍᑦ ᓱᓕᓕᕐᑎᓯᔨᓂᑦ). ᒪᑭᕝᕕᐅᑉ ᐱᖁᔭᓕᕆᕕᖓ 
ᓇᑯᕐᒦᐳᖅ ᑯᐯᒃ ᑲᕙᒪᒃᑯᑦ ᐱᖁᔭᓕᕆᔨᖏᓐᓂᒃ ᐅᑯᓂᖓ www.educaloi.qc.ca, 
SOQUIJ ᐊᒻᒪᓗ Norton Rose Fulbright (2020) ᑖᒃᑯᐊ ᐱᖁᔭᓕᕆᒍᑏᑦ 
ᐃᑲᔪᕐᓯᒍᑏᑦ ᐊᒡᓚᓯᒪᔪᓕᐊᖑᑎᒃᓗᒋᑦ ᐃᑲᔪᕐᓯᒪᓂᕆᓚᐅᕐᑕᖏᓐᓄᑦ.

ᔫᓂ 2019 ᐃᓱᓕᑎᓪᓗᒍ, ᑰᒃᔪᐊᑉ ᑕᕐᕋᖓᓂᑦ ᐅᖓᓯᓐᓂᓕᒻᒥᒃ 
ᑫᕙᓪᓚᒍᓯᓕᒫᑲᓴᒻᒥ ᐃᖏᕐᕋᒋᐊᓕᒻᒥᒃ ᓯᐊᔭ ᒣ ᐃᓚᖃᓚᐅᔪᕗᖅ ᐱᓇᓱᖃᑎᒌᓂᒃ 
ᐱᓯᒪᔪᓂᒃ ᒪᓐᑐᔨᐊᑉ ᖁᐱᕐᕈᓂᒃ ᑕᑯᕚᒃᑯᕕᖓᓂᑦ. ᓯᐊᔭ ᐃᓚᒋᔭᐅᓚᐅᔪᔪᖅ 
ᐱᕙᓪᓕᐊᑎᑦᓯᒍᑎᐅᓯᑎᓪᓗᒋᑦ ᓄᓇᕕᒻᒥ ᖁᐱᕐᕈᓯᐅᕐᑎᐅᓱᑎᒃ ᐃᓅᖃᑎᒌᑦᑐᑦ 
ᓱᑯᐃᔦᒍᑎᒋᕙᓐᓂᐊᓕᕐᑕᖏᑕ ᐱᓇᓱᑦᑕᐅᒍᑎᖏᑦ, ᑕᒃᑲᓂ ᐃᓄᑐᐃᓐᓀᓗ ᐊᓪᓓᓗ 
ᑯᔩᑦ ᐅᕕᒃᑲᖁᑎᖏᑦ ᐱᒋᐅᕐᓴᔭᐅᓂᖃᓲᑦ ᖁᐱᕐᕈᓂᒃ ᑲᒪᓇᓱᑦᑕᖃᕐᓂᓂᒃ, 
ᓄᖑᐃᓐᓇᑎᑦᓯᑌᓕᓂᕐᓂᒃ ᐊᒻᒪᓗ ᖃᓄᐃᑦᑐᓂᖏᓐᓂᒃ ᓇᓗᓀᔦᓂᕐᓂᒃ.

“ᐅᒃᓗᖅ ᓯᓚᑦᓯᐊᒪᕆᐊᓘᓚᐅᔪᔪᖅ, ᓄᕗᔭᖃᓪᓗᐊᕋᓂ, ᐃᑉᐱᐊᓗᓕᐊᕐᓯᒪᓚ
ᐅᔪᔪᒍᑦ ᐱᓱᑦᓱᑕ ᓄᓇᐅᑉ ᖃᖃᖏᑕ ᖁᑦᓯᓂᖏᓐᓂ ᑌᑦᓱᒪᓂ ᑕᑯᑎᓪᓗᖓ 
ᐊᔪᒉᑦᑐᕋᑕᕐᒥᒃ ᓴᕋᓕᑭᑖᕐᒥᒃ… ᕿᒥᕐᕈᓯᐊᓚᐅᑲᑦᓱᒍ, ᑕᑯᓚᐅᔪᕙᕋ 
ᐊᑦᔨᒋᔭᐅᖕᖏᒋᐊᖓ ᑕᑯᖃᑦᑕᓯᒪᔭᒃᑲᓄᑦ ᑐᑭᓯᓂᐊᖃᑦᑕᓯᒪᔭᒃᑲᓄᓪᓗ ᐊᒻᒪᓗ 
ᑕᑯᓐᓇᐅᒐᕐᓱᒋᓪᓘᖃᑦᑕᓯᒪᔭᒃᑲᓄᑦ.“ ᐅᖃᕐᑐᖅ ᓯᐊᔭ. ᑌᒃᑯᐊ Booth’s 

Sulphur ᓴᕋᓕᑭᑕᖑᓂᕋᕐᑕᐅᔪᑦ ᐊᑦᔨᔪᐊᕆᔮᓚᐅᔪᔭᖓ. “ᐅᖃᐅᓯᕆᓚᐅᔪᔭᕋ 
ᐊᑦᔨᒋᔭᐅᖕᖏᓂᕋᕐᓱᒍ ᐊᕐᕌᒎᓐᓂᓗ ᒪᕐᕉᓂ ᐅᑕᕐᕿᓚᐅᔪᕗᖓ ᐅᕙᓐᓂᒃ 
ᖃᐅᔨᒋᐊᕐᕕᖃᕆᐊᓕᒻᒥᒃ ᐅᖃᐅᑎᔭᐅᓚᐅᔪᕗᖓᓗ ᑌᒃᑯᐊ ᓴᕋᓕᑭᑖᑦ 
ᓄᐊᑕᕕᓂᒃᑲ, ᑕᑯᔭᐅᓚᐅᕐᓯᒪᖕᖏᑐᒋᐊᖏᑦ ᐊᒃᓚᓯᒪᔪᖕᖑᐃᒍᑎᐅᓚᐅᕐᓯᒪᓇᑎᒃᓗ 
ᓇᓂᓗᓐᓃᑦ ᓯᓚᕐᔪᐊᒥ. ᖁᕕᐊᓱᑦᑐᒪᕆᐊᓘᓕᓚᐅᔪᒋᐊᒥᒃ ᐅᖃᕐᓗᖓ ᑭᓯᐊᓂ 
ᕿᒃᒋᑖᓚᕿᓚᐅᔪᒐᒪᓪᓛᑦ!”

ᖁᕕᐊᓇᕆᐊᓪᓚᓚᐅᔪᒻᒥᔪᖅ, ᑖᒃᑯᐊ ᓴᕋᓕᑭᑖᑦ ᐁᑉᐯᑖᖏᑦ ᐊᑦᓯᕋᐅᑎᑖᕐᑕ
ᐅᓚᖓᒋᐊᖏᑦ ᐊᑦᓯᑕᐅᑦᓱᑎᒃ Colias tyche ᓯᐊᔭᒥᒃ.
“ᖁᐱᕐᕈᓂᒃ ᓄᐊᑦᓯᓚᐅᕐᓯᒪᖕᖏᑐᖓ, ᑭᑭᐊᓐᓂᓚᐅᕐᓯᒪᓇᖓᓗ,“ ᓯᐊᔭ 

ᐅᖃᕐᑐᖅ. “ᑕᑯᓐᓇᐅᔮᒐᐅᒐᑐᐃᓐᓇᓲᕆᒐᒃᑭᑦ ᑎᒍᓚᐅᕐᑐᑐᐃᓐᓇᓲᕆᑦᓱᒋᓪᓗ, 
ᑐᑭᓯᓂᐊᕐᐸᓱᒋᓪᓗ, ᑭᓯᐊᓂ ᓄᐊᓚᐅᕐᓯᒪᖕᖏᑕᒃᑲ. ᑌᒣᓘᕈᒪᓲᑐᖃᐅᑦᓱᖓ, 
ᑌᒣᒻᒪᑦ ᖁᕕᐊᓱᒻᒪᕆᓕᓚᐅᔪᕗᖓ.”

ᓴᕋᓕᑭᑖᑎᑐᑦ ᓱᕐᕋᓂᖅ
ᓯᐊᔭ ᒣ ᖃᐅᔨᔭᖃᕐᐳᖅ ᓄᑖᒥᒃ ᖁᐱᕐᕈᒥᒃ ᑕᑯᔭᐅᓚᐅᕐᓯᒪᖕᖏᑐᒥᒃ ᐊᒻᒪᓗ 
ᐱᓪᓚᕆᐅᓂᖏᓐᓂᒃ ᓄᓇᕕᐅᑉ ᐱᕈᕐᑐᖏᑕ
ᐊᓪᓚᑕᖏᑦ ᒥᐊᕆᐋᒻ ᑐᐆᑉ

ᓯᐊᔭ ᒣ ᐁᑉᐸᖃᓚᐅᔪᕗᖅ ᒪᓐᑐᔨᐊᑉ ᖁᐱᕐᕈᓂᒃ ᑕᑯᕙᒃᑯᕕᖁᑎᖓᑕ ᑐᑭᒧᐊᑦᑎᓯᔨᖓᓂᒃ ᒪᒃᓰᒻ ᓚᕆᕖᒥᒃ, ᑯᐯᒃ 
ᓯᑎᒥ ᐁᙰᖃᑎᒌᓐᓂᖃᕐᑎᓗᒋᑦ ᔫᓂᐅᑉ ᑕᕐᕿᖓᓂ. ᑖᒃᑯᐊ ᒪᕐᕉᓱᑎᒃ ᐅᖄᒍᑎᖃᓚᐅᔪᔫᒃ ᐱᒻᒪᕆᐅᓂᖃᕆᐊᖓ 
ᐊᒃᓚᓯᒪᔪᖕᖑᐃᒍᑎᖃᖃᑦᑕᓂᖅ ᑕᕐᕋᐅᑉ ᐱᕈᕐᑐᖏᓐᓂᒃ, ᐃᓚᐅᒻᒥᑎᓪᓗᒋᑦ ᐱᕙᓪᓕᐊᑎᑦᓯᒍᑎᖃᕐᓂᐅᔪᑦ ᖃᐅᔨᒪᔭᐅᔪᓂᒃ ᓄᓇᐅᑉ 
ᐱᕈᕐᑐᖏᓐᓂᒃ, ᐱᓗᐊᕐᑐᒥ ᐃᓕᖓᑎᓪᓗᒋᑦ ᖁᐱᕐᕈᓄᑦ ᐱᕈᕐᓯᐊᓴᓂᒃ ᐃᕐᐸᑎᕆᔨᐅᓲᓄᑦ.

ᓯᐊᔭ ᑕᒪᑐᒥᖓ ᖁᐱᕐᕈᓕᕆᓂᕐᒥᒃ ᐱᐅᓯᕆᑐᐃᓐᓇᓱᒍ ᐊᓕᐊᒋᔭᓕᑐᖃᐅᔪᖅ. 
ᐊᒃᑳᓗᖓ ᔮᓐ ᒣ ᓇᑭᑐᐃᓐᓇᓕᒫᖅ ᓯᓚᕐᔪᐊᒥᑦ ᓄᐊᑦᓯᖃᑦᑕᓯᒪᒻᒥᔪᖅ ᖁᐱᕐᕈᓂᒃ 
ᐊᖁᕕᕋᐅᑎᖃᑎᖃᓱᖑᑦᓱᓂᐊᓪᓛᑦ ᐊᓯᒥᓂᒃ ᑕᒪᒃᑯᓂᖓ ᐱᔭᖃᕋᓱᑉᐸᒥᔪᓂᒃ. 
ᓄᐊᓯᒪᔭᖏᑦ ᐅᒃᓗᒥ ᔮᓐ ᒣ ᑕᑯᕚᒃᑯᕕᖁᑎᖓᓃᑦᑐᑦ ᐊᒥᕆᑫᑦ ᓄᓇᖓᓐᓂ 
ᑳᓗᕌᑐᒥ ᑌᔭᐅᔪᒥ. ᑌᓐᓇ ᒣᑉ ᑕᑯᕚᒃᑯᕕᖁᑎᖓ ᐱᔪᕆᒍᑎᒋᒻᒪᕆᑦᑕᖓ ᑳᓗᕌᑑᑉ 
ᑯᖏᓐᓂ/ Colorado Springs’ ᓯᕗᓪᓕᐹᖑᑦᓱᓂ ᖁᐱᕐᕈᓂᒃ ᑕᑯᕚᒃᑯᕕᐅᒋᐊᖓ
“ᐃᓚᖓᒍᑦ ᐅᖃᕈᓐᓇᑐᖓ, ᐃᑉᐱᒋᔭᒃᑯᑦ ᐱᐅᓯᑐᐃᓐᓇᐅᔮᓚᐅᔪᔪᖅ. 

ᑭᖑᕙᕇᓄᑦ ᖁᐱᕐᕈᓕᕆᓲᓄᑦ ᑕᓪᓕᒪᐅᒍᑎᐅᑦᓱᖓ ᓄᐊᑦᓯᕙᑦᓱᖓᓗ ᐊᔪᒉᑦᑐ
ᒪᕆᐅᓚᐅᔪᖅ, ᐃᓚᒃᑯᑦ, ᑌᒣᒋᐊᓕᕕᓂᐅᔮᕐᓱᓂ. ᖁᐱᕐᕈᐃᓗ ᓯᓚᕐᔪᐊᓗ 
ᓱᕐᕃᑐᖏᑦ ᐃᓚᒋᔭᐅᔮᕐᒪᑕ ᑭᓇᐅᓂᕋᓄᑦ ᐃᓚᒌᑎᒍᓪᓗ ᑭᓇᐅᓂᑦᑎᓄᑦ (ᒣᒃᑯᓱᑕ). 
ᐅᐱᒍᓱᓐᓂᔪᐊᒥᒃ ᐃᑉᐱᓂᐊᓚᐅᔪᕗᖓ ᖁᕕᐊᓱᒻᒪᕆᑦᓱᖓᓗ ᖁᕕᐊᓱᓐᓂᑐᐃᓐᓇᐅᑉ 
ᐅᖓᑖᓄᑦ. ᒫᓐᓇᓕ ᑕᒐ ᐅᖃᕈᓐᓇᓕᕐᖁᖓ ᐊᒥᓱᐊᓗᓐᓂᒃ ᓴᐅᓂᖃᓕᕆᐊᕐᒪ 
ᑎᖏᒪᔭᕋᑦᑐᓂᒃ ᓄᓇᕕᒻᒥ ᓴᐅᓂᖅ ᑐᑭᖃᕐᒪᑦ ᐃᓄᒃ ᐅᕝᕙᓘᓐᓃᑦ ᓱᓇᑐᐃᓐᓇᖅ 
ᐆᒪᔪᖅ ᐊᑦᓯᑕᐅᓯᒪᔪᖅ ᐃᕝᕕᑦ ᓲᓱᒋᔭᐅᑦᓯᐊᓂᑯᓐᓄᑦ).”
ᓄᓇᕕᒻᒥ ᖁᐱᕐᕈᓯᐅᕐᑎᐅᓱᑎᒃ ᐱᓇᓱᒍᑎᐅᔪᑦ ᒪᓂᒪᑎᑦᓯᓱᖑᕗᑦ 

ᐅᐱᕐᖔᒥ/ᐊᐅᔭᒥ ᐱᓇᓱᒐᑦᓴᖏᓐᓂᒃ ᐅᕕᒃᑫ ᐅᑭᐅᓖᑦ 15-ᓂᑦ ᑎᑭᑦᓱᒋᑦ 
30, ᑖᒃᑯᐊ ᐱᒋᐅᕐᓴᔭᐅᒍᑎᖃᕐᐸᑐᑦ ᐃᓚᐅᓂᕐᒥᒃ ᑲᒪᓇᓱᓐᓂᒥᒃ ᐱᓇᓱᑦᑐᓄᑦ. 
ᓯᐊᔭ, 31-ᓂᒃ ᐅᑭᐅᖃᓚᐅᔪᔪᖅ ᐅᖃᐅᑦᔭᐅᓕᕐᓱᓂ ᖃᐅᔨᒋᐅᕐᑐᕕᓂᐅᒋᐊᖓ 
ᓄᑖᒥᒃ ᖁᐱᕐᕈᒥᒃ ᐊᓯᓄᑦ ᑕᑯᔭᐅᓚᐅᕐᓯᒪᖕᖏᑐᒥᒃ, ᒫᓐᓇᓕ ᐃᑲᔪᕐᐸᓕᕐᑐᖅ 
ᖁᐱᕐᕈᓂᐊᕐᑎᓴᓂᒃ ᐱᓇᓱᖃᑎᑦᓴᓯᐅᕐᓂᒥᒃ. ᑕᒃᑲᓂ ᐊᕐᕌᒍᒥ ᑯᐯᒃ ᓯᑎᒥ 
ᐁᙰᖃᑎᒌᑦᑐᓄᑦ ᐃᓚᐅᓚᐅᔪᔪᖅ ᐁᑉᐸᖃᕐᓱᓂ ᒫᒃᓯᒻ ᓚᕆᕖᒥᒃ, ᒪᓐᑐᔨᐊᑉ 
ᖁᐱᕐᕈᓂᒃ ᑕᑯᕚᒃᑯᕕᖃᐅᑎᖓᓂ ᐱᓇᓱᑦᑎᒥᒃ, ᒪᕐᕉᓱᑎᒃ ᑐᓴᕐᑕᐅᑎᑦᓯᓚᐅᔪᔫᒃ 
‘ᓴᕋᓕᑭᑖᑎᑐᑦ ᓱᕐᕋᓂᕐᒥᒃ ᓯᓚᐅᑉ ᐅᕐᖂᓯᒋᐊᕐᓂᖓᒍᑦ,’ ᐱᓇᓱᐊᕈᓯᐅᑉ 

ᓄᖕᖑᐊᓂ ᐱᓇᓱᐊᓚᐅᔪᔭᒥᓐᓂᒃ. ᑐᐱᕐᒦᓱᑎᒃ, ᑖᒃᑯᐊ ᒪᕐᕉᒃ ᐅᖄᒍᑎᖃᓚᐅᔪᔫᒃ 
ᐱᒻᒪᕆᐅᓂᖏᓐᓂᒃ ᐊᒃᓚᓯᒪᔪᖕᖑᐃᒍᑎᖃᖃᑦᑕᓂᐅᔪᑦ ᑕᕐᕋᐅᑉ ᐱᕈᕐᑐᖏᓐᓂᒃ, 
ᐅᖃᒍᑎᖃᕐᒥᓱᑎᒃᓗ ᐱᕙᓪᓕᐊᑎᑦᓯᒍᑎᑦᓴᐅᓂᖏᓐᓂᒃ ᖃᐅᔨᒪᒍᑎᐅᔪᑦ ᓄᓇᐅᑉ 
ᐱᕈᕐᑐᖏᑕ ᐊᑦᔨᒌᑦᑎᖏᓐᓂᖏᓐᓂᒃ, ᐱᓗᐊᕐᑐᒥ ᐃᓕᖓᓕᕐᐸᑕ ᖁᐱᕐᕈᓄᑦ 
ᐱᕈᕐᑐᓴᓂᒃ ᐃᕐᐸᑎᕆᓂᖃᓲᓄᑦ. ᓯᐊᔭ ᐅᖄᒍᑎᖃᓚᐅᔪᔪᖅ ᐊᑑᑎᓯᒪᔭᒥᓂᒃ 
ᓯᕗᓪᓕᐹᖑᑦᓱᓂ ᓄᓇᕕᒻᒥ ᖁᐱᕐᕈᓕᕆᓂᕐᒥᒃ ᐱᔭᖃᕋᓱᑦᓯᒪᒋᐊᒥ 2019-
ᖑᑎᓪᓗᒍ ᐅᖃᓚᐅᔪᕗᕐᓗ ᖁᕕᐊᓱᑦᓯᒪᒋᐊᒥᒃ ᐃᓚᐅᖃᑕᐅᓂᕐᒥᓂᒃ ᓄᓇᓕᑐᖃᕐᓂᒃ 
ᐊᓯᖏᓐᓂᓗ ᐅᖃᐅᑦᔨᕕᒋᒍᓐᓇᓚᐅᔪᒐᒥᒍ ᐊᔪᒉᑦᑐᒥᒃ ᖃᐅᔨᔭᕕᓂᕐᒥᓂᒃ ᓄᓇᕕᒻᒥ. 
ᐱᒍᓐᓇᕈᑎᒋᓚᐅᔪᒻᒥᔭᖏᑦ ᖃᐅᔨᔭᖃᕐᓂᒥᒃ ᐊᓯᖏᓐᓂᒃ ᓄᓇᓕᑐᖃᐅᔪᑦ 
ᐃᓗᕐᖁᓯᖏᓐᓂᒃ ᑕᑯᒍᑎᒋᑦᓱᒋᓪᓗ ᑐᓴᕐᑕᐅᑎᑦᓯᒍᑎᖏᓐᓂᒃ.
ᓯᐊᔭ ᐅᖃᓚᐅᔪᔪᖅ ᐱᒻᒪᕆᐅᓂᖃᕆᐊᖏᑦ ᓄᓇᕕᐅᑉ ᐃᓄᖏᓐᓄᑦ 

ᖃᐅᔨᒪᒋᐊᖃᕐᓃᑦ ᐱᕈᕐᑐᓂᒃ ᓄᓇᒥᓐᓃᑐᓂᒃ ᐱᓗᐊᕐᑐᒥ ᓯᓚᐅᑉ ᐱᐅᓯᖓ 
ᐊᓯᑦᔨᓕᕐᑎᓗᒍ ᐊᒻᒪᓗ ᐊᕐᕌᒍᓂ 30-ᓂ ᐊᓂᒍᕐᑐᓂ ᐊᖏᔪᒻᒪᕆᒻᒥᒃ 
ᐊᓯᑦᔨᓯᒪᓂᖃᓕᕆᐊᖏᑦ.

“ᖃᐅᔨᒍᒪᓂᖃᕈᑦᑕ, ᐅᓇᒻᒥᓱᒃᑯᑕᓗ, ᑐᑭᓯᒍᒪᓂᖃᕈᑦᑕᓗ ᓯᓚᐅᑉ ᐊᓯᑦᔨᓂᖏᑕ 
ᓱᕐᕃᓂᖏᓐᓂᒃ ᓄᓇᑦᑕ ᐱᐅᓯᖏᓐᓂᒃ ᐃᑲᔪᕐᓯᔭᐅᓂᐊᕐᐳᒍᑦ ᑕᑯᒍᓐᓇᓯᓗᑕ 
ᖃᓄᐃᓘᕐᓗᑕ ᓴᐳᑦᔨᓯᒪᒍᓐᓇᓂᖃᕐᓂᑎᓐᓂᒃ, ᓄᖑᐃᓐᓇᑎᑦᓯᑌᓕᒍᓐᓇᓂᑦᑎᓂᒃᓗ, 
ᐊᒻᒪᓗ ᖃᐅᔨᓴᕈᓐᓇᓂᕐᓂᒃ. ᐅᖄᒍᑎᖃᓕᑐᐊᕋᑦᑕ ᖃᐅᔨᓴᕐᓂᒥᒃ, ᐃᓱᒪᓱᖑᔪᖓᓕ 
ᑕᒪᓐᓇ ᐱᓇᓱᖃᑎᒌᒍᑎᐅᔪᑦᓴᐅᒋᐊᖓ ᖃᐅᔨᓴᕐᓂᓂᒃ ᐱᓇᓱᒐᖃᕐᕕᖁᑎᑦᑎᓄᑦ 
ᓄᓇᕕᒻᒥ. ᑕᒪᒃᑯᐊ ᐊᒃᓚᓯᒪᔪᖕᖑᐃᒍᑎᐅᓯᒪᔪᑦ ᓄᓇᕕᒻᒥᐅᓕᒫᓄᑦ 
ᐊᑐᐃᓐᓇᐅᓂᖏᑦ ᐱᑕᖃᑦᓯᐊᕆᐊᖃᕐᒪᑕ ᓇᒻᒥᓂᖅ ᑐᑭᑖᕐᑐᐃᔨᐅᓂᑦᓴᑕ 
ᐊᕐᖁᑎᖓᓄᑦ, ᐃᓄᖁᑎᑦᑎᓂᒃ ᓄᑭᑖᕆᓂᖅ ᓇᓗᓀᕆᓂᕐᓗ ᐱᐅᓯᑐᖃᕐᑎᒍᑦ 
ᖃᐅᔨᒪᔭᑦᑎᓂᒃ ᐱᑕᖃᓪᓚᕆᒋᐊᖃᕐᒪᑕ.”

2019-ᖑᑎᓪᓗᒍ ᓯᐊᔭ ᒣ ᖃᐅᔨᒪᔭᐅᓐᓂᖏᑦᑐᒥᒃ ᖃᐅᔨᓚᐅᔪᕗᖅ ᓄᑖᒥᒃ ᓴᕋᓕᑭᑖᒥᒃ Booth’s Sulphur-ᖑᓂᕋᕐᑕᐅᔪᑦ ᓴᕋᓕᑭᑖᑦ 
ᐅᐃᒍᑖᕐᖃᒥᖓᓐᓂᒃ ᖃᐅᔨᓚᐅᔪᔭᒥᓂᒃ ᐱᓇᓱᖃᑕᐅᑦᓱᓂ ᓄᓇᕕᒻᒥ ᖁᐱᕐᕈᓕᕆᔨᓄᑦ ᑌᓐᓇᓗ ᖃᐅᔨᒋᐅᕈᑎᐅᔪᖅ ᐊᑦᓯᑕᐅᓚᐅᔪᑦᓱᓂ 
ᐊᑎᖓᓂᒃ: Colias tyche ᓯᐊᔭᒥᒃ. ᑕᑯᑦᓴᐅᑎᑕᐅᒍᑎᖓ ᓄᐃᑕᔪᖅ ᖁᓛᓂ ᓴᐅᒥᐊᓂᑦᓱᓂ ᑖᒃᑯᓇᓂ ᐅᓂᒃᑲᑕᐅᒍᑎᖏᓐᓂ.

ᓱᓇᐅᓈ ?

ᐊᑦᔨᖑᐊᖅ ᓇᓚᐅᑕᐅᒐᓱᒋᐊᓕᒃ
ᐅᐱᒍᓲᑦᔨᕗᒍᑦ ᓕᓯ ᓇᐅᔭᒥᒃ ᑭᐅᑦᓯᐊᑐᕕᓂᐅᒻᒪᑦ ᓱᓇᐅᒻᒪᖔᑦ ᐊᑦᔨᖑᐊᖅ ᓇᓚᐅᑦᓵᓂᕐᒥ ᑕᕐᕋᓕᒃ 
ᕿᒥᕐᕈᐊᖓᓂ 131ᒋᓕᕐᑕᖓᓂ ! 

ᓵᓚᖃᐅᑎᑖᕈᓐᓇᐳᑎᑦ $100-ᓂᒃ ᓇᓚᐅᑦᓯᑐᐊᕈᕕᑦ ᐊᑦᔨᖑᐊᒥᒃ ᓇᓚᐅᑦᓵᑎᑦᓯᒍᑎᐅᔪᒥᒃ. ᐊᒡᓚᑎᒍᑦ 
ᑭᐅᑦᔪᑎᑎᑦ ᐊᐅᓪᓚᑎᓪᓗᒋᑦ ᑐᕌᕐᑎᓗᒋᑦ ᑲᓄᖓ ᐊᒡᓚᑎᒍᑦ ᑐᕌᕈᑎᒧᑦ, ᐅᕝᕙᓘᓐᓃᑦ ᖃᕆᑕᐅᔭᑎᒍᑦ 
ᐊᒡᓚᖃᑦᑕᐅᑎᒍᑎᒃᑯᑦ ᑐᕌᕈᑎᒧᑦ ᐅᕗᖓ communications@makivvik.ca ᐊᐅᒃᓚᑎᓪᓗᒋᑦ.

Mystery Photo Contest
Makivvik 
P.O. Box 179 
874 Naalavvik St. 
Kuujjuaq (QC) 
J0M 1C0 

ᐊᑎᖓ ᐊᑎᑐᖃᖓᓗ: ᓵᓕ ᐊᓂᒃᑳᓕ ᐊᕐᓇᑐᒃ

ᐃᓅᓕᕐᕕᖓᑕ ᐅᓪᓗᖓ: ᒫᑦᔨ 3, 1998

ᓄᓇᓕᒃ ᐃᓅᓕᕐᕕᕕᓂᖓ: ᑰᒃᔪᐊᖅ

ᓄᓇᓕᖓ: ᑕᓯᐅᔭᖅ

ᐃᑦᔭᕋᑦᓴᓯᐊᖁᑎᒋᔭᖓ: ᐊᖓᔪᖓ

ᓂᑭᑦᓯᐊᖁᑎᒋᓂᕐᐹᖓ: ᓇᑦᓯᕕᓂᖅ ᐆᔪᖅ

ᐱᓇᓱᒐᖓ: ᓄᓇᒃᑯᔫᒻᒪᕆᒻᒥᒃ ᐊᖁᑎ

ᐅᐱᒋᓂᕐᐹᕆᓯᒪᔭᖓ: ᓯᕗᓪᓕᐹᒥ ᐃᕙᒃᑲᑐᓂᒃ 
ᐱᔭᕇᖃᑕᐅᑦᓱᖓ ᓇᒻᒥᓂᒃᑲᓂᒃ 
ᕿᖕᒥᓂᒃ ᕿᒧᑦᓯᕈᑎᖃᕐᓱᖓ

ᓯᕗᓂᕐᒥ ᑐᕌᒐᕆᒍᒪᔭᖓ: ᓯᕗᓂᖃᕐᖁᖓ ᐸᓂᒐᓂᒃ ᖃᐅᔨᒪᔭᒃᑲᓂᒃ 
ᕿᒻᒪᕇᕕᖃᓛᕐᓂᕋᓂᒃ

ᐅᕕᒐᕐᑐᓄᑦ 
ᐅᖃᐅᓯᕆᒍᒪᔭᖏᑦ:

ᐊᖓᔪᕐᖄᓯᓐᓂᒃ ᓈᓚᑦᓯᐊᖃᑦᑕᕆᑦᓯ, 
ᐃᑲᔪᕐᑕᐅᒋᐊᓕᓐᓂᓗ ᑕᑯᑐᐊᕈᑦᓯ 
ᐃᑲᔪᕐᐸᒋᑦᓯ

ᓵᓕ ᐊᓂᒃᑳᓕ ᐊᕐᓇᑐᒃ

ᐃᓕᓴᐱ ᐁᓯᒃ, ᓴᓪᓗᒥᐅᔭᖅ, ᐃᖕᖏᓂᕐᒪᑦ 2023ᒥ ᐊᕐᐱᒃ ᔮᒻ ᑐᓴᕐᓂᔮᕐᑎᓯᓂᖏᓐᓂ 
ᑰᑦᔪᐊᒥ ᐊᐅᒡᒍᓯ 15,-18, 2023ᒥ. ᐃᖕᖏᓂᕐᖁᖅ ᐃᖕᖏᕈᓯᕐᓂᑦ ᐊᒥᓱᒐᓚᓐᓂᑦ 
ᓄᑖᒥᒃ ᓄᐃᕐᖃᒥᒻᒥ ᐃᖕᖏᕈᓯᓕᐊᕕᓂᒥᓂᒃ ᑌᔭᐅᔪᖅ “ᐃᓄᒃᑎᑐᑦ”. ᑖᒃᑯᓇᓂ 
ᐃᖕᖏᕈᓯᖏᓐᓂ, ᓄᑖᒥᒃ ᐃᖕᖏᕈᓯᓕᐅᕐᓂᖁᖅ ᐃᓄᒃᑎᑐᑦ ᐊᓕᐊᓱᒍᑎᖃᕐᑐᒥᒃ 
ᐃᓄᐃᑦ ᐅᖃᐅᓯᖓᓂᒃ ᐊᒥᓱᒐᓚᓐᓂᑦ ᐊᓯᖏᓐᓄᑦ ᐃᖕᖏᑕᐅᓲᓂᑦ ᐱᓯᒪᔪᓂᑦ 
ᐅᑦᑑᑎᒋᓗᒋᑦ ᒥᑕᓕᑲ, ᑯᐃᓐ, ᓯᓐᑎ ᓛᐳ, ᐸᓛᓐᑎ ᐊᒻᒪᓗ ᕈᓕᖕ ᓯᑐᓐᔅ. ᑖᓐᓇ 
2023ᒥᓂᑕᖅ ᑐᓴᕐᓂᔮᕐᑎᓯᓂᕐᒥ ᑐᓴᕐᓂᔮᕐᑎᓯᒋᐊᕐᑐᑐᖃᖃᑦᑕᓚᐅᔪᖅ ᓄᓇᕕᒻᒥ 

ᐱᓯᒪᔪᑐᐃᓐᓇᓂᐅᖕᖏᑐᖅ, ᓄᓇᕗᑦ ᐊᓯᖏᓐᓂᓗ ᓄᓇᓂᑦ. ᓄᓇᓕᒻᒥᐅᑦ ᐃᖕᖏᑎᖏᑦ 
ᓃᕕ ᓯᓄᐹᓪ, ᓘᓯ ᔪᐊᓇᓯᓗ ᐃᖕᖏᖃᑎᐅᖃᑦᑕᓚᐅᔪᓄᑦ ᐃᓕᓴᐱᒧᑦ, ᑯᔅᑎᓐ ᐊᑦᔪᓐ, 

ᑐᕃᑦ ᐊᕝᔅ, ᓯᐊᕐᓴᓐ, ᒫᑕᓐ ᐊᒻᒪᓗ ᐊᒥᓱᒋᐊᓪᓓᑦ ᐊᓯᖏᑦ.

